
2016 ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕙᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ 
ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᓄᓇᕗᑦ 
ᓇᓗᓇᐃᖅᑕᐅᓯᒪᓂᖓ

ᐃᒪᐃᒻᒪᑦ ᑲᓇᑕᒥ ᐆᒪᔪᖃᕐᕖᑦ ᓴᕿᑕᐅᓯᒪᖕᒪᑕ ᐊᑖᒍᑦ ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ ᐱᔾᔪᑎᒋᓪᓗᒍ 
ᓂᕐᔪᑎᓂᒃ ᖃᐅᔨᓴᕐᓗᑎᒃ, ᓴᐳᓐᓂᐊᕐᓗᑎᒃ ᐊᒻᒪᓗ ᑐᑭᓯᓇᖅᓯᑎᑦᑎᓗᑎᒃ; ᐊᒻᒪᓗ

ᐃᒪᐃᒻᒪᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᓴᕿᑕᐅᓯᒪᖕᒪᑕ ᐊᑖᒍᑎ ᑎᖕᒥᐊᑦ ᐅᑎᖅᑕᐸᒃᑐᐃᑦ 
ᐱᔾᔪᑕᐅᓂᖏᓐᓄᑦ ᐱᖁᔭᖅ ᐱᔾᔪᑎᒋᓪᓗᒋ ᓴᐳᓐᓂᐊᕆᐊᖃᕐᓂᖏᑦ ᑎᑭᐸᒃᑐᑦ ᑎᖕᒥᐊᑦ ᐊᒻᒪᓗ 
ᐅᐸᒃᐸᒃᑕᖏᑦ; ᐊᒻᒪᓗ

ᐃᒪᐃᒻᒪᑦ ᓴᕿᑕᐅᓂᖏᑦ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ 
ᐃᓱᒪᓕᐊᕆᔭᐅᓂᐊᖅᑐᖅ ᐃᑲᔫᑎᖏᓐᓂᒃ ᐊᒻᒪᓗ ᐋᓐᓂᖅᓯᒍᓐᓇᖅᑐᑦ ᐊᒃᑐᐃᓗᑎᒃ ᐃᓄᖕᓂᒃ; ᐊᒻᒪᓗ

ᐃᒪᐃᒻᒪᑦ ᐊᑖᒍᑦ ᑎᑎᕋᖅᓯᒪᔪᑦ 9 .4 .1 ᐊᒻᒪᓗ 8 .4 .4 ᐊᒻᒪᓗ ᐱᓯᒪᔪᓐᓇᕐᒥᔪᑦ ᑎᑎᕋᖅᓯᒪᔪᓂ 9 .4 .2 ᓄᓇᕗᒻᒥ 
ᓄᓇᑖᕈᑎᑦ ᐊᖏᕈᑎᖏᓐᓂ, ᐊᕙᑖᓂ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᒃ ᓴᕿᑕᐅᓗᑎᒃ ᓄᓇᕗᑦ ᓇᓗᓇᐃᖅᑕᐅᓯᒪᓂᖓ ᐊᖏᖅᑕᐅᓯᒪᓕᕈᑎᒃ ᓄᓇᕗᒻᒥ ᓄᓇᑖᕈᑎᑦ 
ᐊᖏᕈᑎᖏᓐᓂ, ᐊᒻᒪᓗ ᑕᒪᐃᓐᓄᑦ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ 
ᓴᕿᑕᐅᓗᑎᒃ ᐊᖏᖃᑎᒌᓚᐅᓐᖏᓐᓂᖏᓐᓂ, ᐃᓄᐃᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᐋᔩᖃᑎᒌᒋᐊᖃᖅᑐᑦ, 
ᐅᒃᐱᕈᑐᑦᑎᐊᕐᓗᑎᒃ, ᐱᔾᔪᑎᒋᓪᓗᒍ ᐱᔭᕇᓯᒪᑦᑎᐊᓂᐊᒪᑕ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ; ᐊᒻᒪᓗ

ᐃᒪᐃᒻᒪᑦ, ᒪᓕᒡᖢᒋᑦ 9 .4 .1 ᐊᒻᒪᓗ 8 .4 .4 ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑎᑦ, ᑎᒥᐅᔪᑦ ᐋᔩᖃᑎᒌᒍᑎᒋᓗᒋᑦ 
ᐃᓗᐊᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐱᓪᓗᒋᑦ ᑲᓇᑕᒥ 
ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐱᒋᐊᕐᓗᑎᒃ ᐋᒍᓯ 22, 2008 (ᐅᓇ 
2008 ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ) ᑮᓇᐅᔭᒃᓴᖃᕐᓗᑎᒃ 
ᐃᓱᓕᕕᒃᓴᖃᖅᑐᒥᒃ ᒫᑦᓯ 31, 2014, ᐊᒻᒪᓗ ᒪᓕᒡᖢᒍ 8 .4 .7 ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑎᑦ, ᐊᒻᒪᓗ 
15.6.2 ᑖᑉᑯᓇᓂ 2008 ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ 
ᐋᔩᖃᑎᒌᒍᑕᐅᑲᓐᓂᕐᓗᑎᒃ ᐅᓇ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ, 
ᐱᔾᔪᑎᒋᓪᓗᒍ ᐅᖃᐅᓯᐅᓂᐊᕐᒪᑦ ᑕᒪᕐᒥᒃ ᐋᕿᒋᐊᓕᑦ ᑲᑎᖓᔪᑦ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐃᓗᐊᓂ ᓄᓇᕗᑦ ᓇᓗᓇᐃᖅᑕᐅᓯᒪᓂᖓ ᐅᑯᐊ ᐃᑲᔫᑎᒃᓴᖃᕈᓐᓇᖅᑐᑦ 
ᐊᑑᑎᓕᖕᓂᒃ ᐅᕝᕙᓘᓐᓃᑦ ᐋᓐᓂᖅᓯᒍᓐᓇᕋᔭᖅᑐᑦ ᐊᒃᑐᐃᓗᑎᒃ ᐃᓄᖕᓂᒃ ᓄᓇᕗᓪᓕᒫᒥ, ᐊᕕᒃᑐᖅᓯᒪᔪᓃᑦᑐᓂᒃ 
ᐅᕝᕙᓘᓐᓃᑦ ᓄᓇᓕᖏᓂᒃ, ᐊᒻᒪᓗ ᐱᔭᕇᑦᑎᐊᕐᓗᒋᑦ ᑐᑭᓕᐅᕈᑎᒋᕙᓪᓕᐊᔪᑦ ᐋᕿᒃᓯᒪᔪᑦ ᑕᕝᕙᓂ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ; ᐊᒻᒪᓗ

ᐃᒪᐃᒻᒪᑦ, ᒪᓕᒡᖢᒍ 9 .3 .2 ᐊᒻᒪᓗ 9 .3 .7 ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑎᑦ, ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᐅᓚᑕᐅᔪᐃᓐᓇᐅᓗᑎᒃ ᑲᑐᑎᔭᐅᓗᑎᒃ ᒐᕙᒪᒃᑯᓂᑦ ᐊᒻᒪᓗ 
ᑎᓕᔭᐅᓯᒪᔪᑦ ᐃᓄᐃᑦ ᐊᐅᓚᑦᓯᔨᖏᑦ; ᐊᒻᒪᓗ

ᐃᒪᐃᒻᒪᑦ, ᒥᓂᔅᑕ ᐊᕙᑎᓕᕆᔨᒃᑯᓄᖅ ᐱᔭᒃᓴᖃᖅᑐᖅ ᓵᖓᓂ ᑲᓇᑕᐅᑉ ᒪᓕᒐᓕᐅᕐᑎᖏᓐᓄᑦ ᐱᓪᓗᒋᑦ 
ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᒻᒪᓗ ᐊᑎᓕᐅᖅᓯᔪᑦ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐊᖏᖅᓯᔪᓐᓇᖅᖢᑎᒃ ᐊᒻᒪᓗ 
ᑭᒡᒐᖅᑐᖅᖢᒋᑦ ᑲᓇᑕᐅᑉ ᒐᕙᒪᒃᑯᖏᑦ; ᐊᒻᒪᓗ

ᐃᒪᐃᒻᒪᑦ, ᓄᓇᕗᑦ ᑐᓐᖓᕕᒃ ᑎᒥᖓ ᐱᔭᒃᓴᖃᖅᑐᖅ ᐋᕿᒃᓱᐃᓗᑎᒃ ᑎᑎᕋᖅᓯᒪᔪᖅ ᐊᑖᓂ ᐃᓚᖓ 39 
ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑎᑦ, ᐊᒻᒪᓗ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᑭᕙᓪᓕᖅ ᐃᓄᐃᑦ 
ᑲᑐᔾᔨᖃᑎᒌᖏᑦ, ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᑯᐊ ᑎᓕᔭᐅᓯᒪᔪᑦ ᐃᓄᐃᑦ ᐊᐅᓚᑦᓯᔨᖏᑦ 
ᐱᔭᒃᓴᖃᖅᑐᑦ ᐊᑖᒍᑦ ᐃᓚᖓ 39 ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑎᑦ ᐋᔩᖃᑎᒌᒍᑎᒋᓗᒋᑦ ᑕᒪᑐᒧᖓ 

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ, ᐊᒻᒪᓗ ᑕᒪᕐᒥᒃ ᖁᓛᓂ 
ᐅᖃᖅᓯᒪᔪᑦ ᐊᐅᓚᑦᓯᔩᑦ ᑲᑐᔾᔨᓪᓗᑎᒃ ᐊᑎᓕᐅᖅᓯᒪᔪᑦ ᑕᒪᑐᒥᖓ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐊᖏᓯᖅᓯᓗᑎᒃ ᐱᓪᓗᒋᑦ ᐊᒻᒪᓗ ᑭᒡᒐᖅᑐᖅᖢᒋᑦ ᑕᒪᕐᒥᒃ ᐃᓄᐃᑦ 
ᓄᓇᕗᑦ ᓇᓗᓇᐃᖅᑕᐅᓯᒪᓂᖓ;

ᒫᓐᓇ, ᑕᐃᒪᐃᒻᒪᑦ, ᐃᓱᒪᒋᔭᐅᓗᑎᒃ ᑕᐃᒪᓐᓇᐅᓂᐊᖅᓯᒪᓂᕋᖅᑕᖏᑦ, ᐊᑐᐊᒐᐃᑦ ᒪᓕᒋᐊᓖᓪᓗ ᐃᓗᐊᓃᑦᑐ 
ᐅᕙᓂ, ᐱᓇᓱᐊᖃᑎᒌᑦ ᐊᖏᖅᑐᑦ ᐃᒪᓐᓇ:

ᐃᓚᖓ 1 — ᑕᐃᒎᓯᖏᑦ

1 .1 ᑐᑭᖏᑦ ᐅᖃᖅᓯᒪᓂᖏᑦᑕ ᓇᓗᓇᐃᖅᓯᒪᔪᑦ ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑎᑦ ᐊᒻᒪᓗ ᐊᑐᖅᓯᔪᑦ 
ᐊᔾᔨᖏᓐᓂᒃ ᑐᑭᖏᓐᓂᒃ ᐃᓗᐊᓂᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ 
ᐊᖏᕈᑏᑦ, ᑐᑭᖏᑦ ᐊᔾᔨᒌᑦ ᐅᖃᖅᓯᒪᔪᓂ ᐃᓚᖓ 1 ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑎᓂ .

1 .2 ᑭᓯᐊᓂ ᐃᓗᓕᖏᑦ ᑎᑎᕋᖅᓯᒪᔭᕆᐊᖃᕈᓂ, ᐱᔾᔪᑎᒋᓗᒍ ᐅᓇ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ :

“ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ” ᑐᑭᖃᖅᑐᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ, 
ᓇᓗᓇᐃᔭᑦᑎᐊᖅᓯᒪᔪᖅ ᐊᑖᓂ;”

“ᐊᑕᔪᖅ ᓄᓇᓕᒃ” ᑐᑭᖃᖅᑐᖅ ᓄᓇᓖᑦ ᐊᑕᔪᑦ ᐊᑕᐅᓯᕐᒧᑦ ᐅᓄᑦᑐᓄᓪᓘᓐᓃᑦ ᑲᓇᑕᒥ 
ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃᓂᕐᔪᑎᓄᑦ, 
ᑎᑎᕋᖅᓯᒪᔪᑦ 2-1;

“ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ” (ᓄᓇᒥᒃ ᑲᑐᔾᔨᖃᑎᒌᒃᑐᑦ ᑲᑎᒪᔨᕋᓛᖏᑦ) 
ᑐᑭᖃᖅᑐᖅ ᐃᓄᐃᑦ / ᒐᕙᒪᒃᑯᑦ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᐅᓚᑦᑎᖃᑎᒌᑦ ᑲᑎᒪᔨᕋᓛᑦ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ 
9 .3 .2, 9 .3 .7 ᐊᒻᒪᓗ 8 .4 .11 ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑎᑦ;

“ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ” ᑐᑭᖃᖅᑐᖅ ᑲᓇᑕᒥ ᐆᒪᔪᓕᕆᓂᕐᒧᑦ 
ᐱᖁᔭᕐᔪᐊᖅ, ᐱᖁᔭᕋᓛᑦ ᐊᒻᒪᓗ ᓇᓕᐊᑐᐃᓐᓇᖅ ᑲᔪᓯᑦᑎᐊᓛᖑᔪᖅ ᒪᓕᒐᖅ ᐱᓯᒪᔪᑦ 
ᑲᓇᑕᒥ ᐆᒪᔪᖃᕐᕖᑦ;

“ᓄᓇᓕᖕᓂ ᐊᖏᕈᑎᓂᒃ ᐱᔪᓐᓇᐅᑎᓕᖕᓄᑦ ᑲᑎᒪᔨᕋᓛᑦ” ᑐᑭᖃᖅᑐᖅ ᓄᓇᓕᖕᓂ 
ᐊᖏᕈᑎᓂᒃ ᐱᔪᓐᓇᐅᑎᓕᖕᓄᑦ ᑲᑎᒪᔨᕋᓛᑦ, ᑐᑭᓕᐅᖅᓯᒪᕗᖅ ᐊᑖᓂ;

“ᓄᓇᓖ ᓄᓇᖁᑎᖏᓐᓄᑦ ᓄᓇᒥᐅᑕᕐᓄᓪᓗ ᑲᑎᒪᔨᕋᓛᑦ” ᑐᑭᖃᖅᑐᖅ ᓄᓇᓖ 
ᓄᓇᖁᑎᖏᓐᓄᑦ ᓄᓇᒥᐅᑕᕐᓄᓪᓗ ᑲᑎᒪᔨᕋᓛᑦ, ᑐᑭᓕᐅᖅᓯᒪᕗᖅ ᐊᑖᓂ;

“ᓄᓇᓕᖕᓂ ᐊᖏᕈᑎᓂᒃ ᐱᔪᓐᓇᐅᑎᓕᖕᓄᑦ ᑲᑎᒪᔨᕋᓛᑦ” ᐅᕝᕙᓘᓐᓃᑦ “ᓄᓇᓖ 
ᓄᓇᖁᑎᖏᓐᓄᑦ ᓄᓇᒥᐅᑕᖅᓄᓪᓗ ᑲᑎᒪᔨᕋᓛᑦ” ᑐᑭᖃᖅᑐᑦ ᑲᑎᒪᔨᕋᓛᑦ ᓴᕿᑕᐅᓯᒪᔪᑦ 
ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᐅᖃᐅᔾᔨᔨᐅᓂᐊᖅᑐᑦ ᐊᒻᒪᓗ 
ᐊᑐᓕᖅᑕᐅᖁᔨᓕᐅᖃᑦᑕᕐᓗᑎᒃ ᑖᒃᑯᓄᖓ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓄᑦ 
ᐊᐅᓚᑕᐅᔭᕆᐊᖃᖅᑐᓂᒃ ᐊᒻᒪᓗ ᐊᑐᖅᑕᐅᓂᖏᓐᓄᑦ ᐃᓄᐃᑦ ᓄᓇᖁᑎᖏᑦ ᐊᒻᒪᓗ 
ᐊᓯᖏᑦ ᓄᓇᖏᑦ, ᐃᒪᐃᑦ ᐊᒻᒪᓗ ᑭᓱᑐᐃᓐᓇᖏᑦ ᐊᒃᑑᑎᔪᑦ ᓄᓇᒥ;”

“ᐱᖅᑯᓯᑐᖃᖃᕐᕕᐅᔪᑦ ᐃᓂᖏᑦ ᐱᒻᒪᕆᐅᔪᑦ ᐃᓄᖕᓄᑦ” ᑐᑭᖃᖅᑐᖅ ᐃᓂᒋᔭᐅᔪᑦ 
ᐱᒻᒪᕆᐅᔪᑦ ᐃᓄᐃᑦ ᐱᐅᓯᑐᖃᖏᓐᓄᑦ ᐱᔾᔪᑎᒋᓪᓗᒋᑦ ᐅᑯᐊᓗ ᓇᓗᓇᐃᖅᑕᐅᓯᒪᔪᑦ 
ᒪᓕᒡᖢᒋᑦ ᐊᖏᕈᑎᑦ 6 .4 .3 ᐊᒻᒪᓗ 6 .4 .4;

“ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ” ᑐᑭᖃᖅᑐᖅ ᑲᓇᑕᒥ ᐆᒪᔪᓕᕆᓂᕐᒧᑦ 
ᐱᖁᔭᕐᔪᐊᖅ, ᓇᓗᓇᐃᑦᑎᐊᖅᓯᒪᔪᖅ ᖁᓛᓂ;

“ᑲᓇᑕᒥ ᐆᒪᔪᓕᕆᔨᕐᔪᐊᑯᑦ” ᑐᑭᖃᖅᑐᖅ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑖᒃᑯᓇᖓᑦ 
ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᕙᑎᓕᕆᔨᒃᑯᓂᑦ ᐊᒻᒪᓗ ᓇᓕᐊᑐᐃᓐᓇᖅ ᐊᑕᔪᑦ 

ᑖᒃᑯᓄᖓ, ᑲᒪᕕᒋᓪᓗ, ᑎᒥᖁᑎᖏᑦ ᐅᕝᕙᓘᓐᓃᑦ ᐊᐅᓚᑦᓯᕕᖏᑦ ᐱᔭᒃᓴᖃᖅᑐᑦ ᑲᓇᑕᒥ 
ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ;

“ᐃᑕᕐᓂᑕᓕᕆᔨᒃᑯᑦ ᐱᐅᓯᑐᖃᓕᕆᔨᒃᑯᑦ” ᑐᑭᖃᖅᑐᑦ ᑎᐅᓕᑐᐊᓕᓂ ᒐᕙᒪᒃᑯᑦ 
ᐃᑕᕐᓂᑕᓕᕆᔨᒃᑯᑦ ᐱᐅᓯᑐᖃᓕᕆᔨᒃᑯᑦ ᐊᒻᒪᓗ ᓇᓕᐊᑐᐃᓐᓇᖅ ᐊᑕᔪᑦ ᑖᒃᑯᓄᖓ, 
ᑎᒥᖁᑎᖏᑦ ᐅᕝᕙᓘᓐᓃᑦ ᐊᐅᓚᑦᓯᕕᖏᑦ ᐱᔭᒃᓴᖃᖅᑐᑦ ᐃᑕᕐᓂᑕᖃᖅᑐᓂᒃ ᓄᓇᒥ 
ᐊᒻᒪᓗ ᐃᑕᕐᓂᑕᓂᒃ;

ᐊᕙᑎᓕᕆᔨᒃᑯᑦ (ᓄᓇᕗᑦ)” ᑐᑭᖃᖅᑐᖅ ᑎᐅᓕᑐᐊᓕ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ 
ᐊᒻᒪᓗ ᓇᓕᐊᑐᐃᓐᓇᖅ ᐊᑕᔪᑦ ᑖᒃᑯᓄᖓ ᑎᒥᖁᑎᖏᑦ ᐅᕝᕙᓘᓐᓃᑦ ᐊᐅᓚᑦᓯᕕᖏᑦ 
ᐱᔭᒃᓴᖃᖅᑐᑦ ᓂᕐᔪᑎᓂᒃ;

“ᐊᑑᑎᖃᓕᕐᕕᖓ ᐅᓪᓗᖅ” ᑐᑭᖃᖅᑐᖅ ᐅᓪᓗᖅ ᐅᓇ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐊᑑᑎᖃᓕᖅᑎᓪᓗᒍ ᑖᒃᑯᓄᖓ ᑲᓇᑕᒥ 
ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᒪᓕᒡᖢᒍ 2 .2 .3;

ᐊᖏᒡᓕᒋᐊᖅᑐᖅ” ᑐᑭᖃᖅᑐᖅ ᐊᓯᑦᔨᖅᑐᑦ ᑭᒡᓕᖏᑦ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᖏᒡᓕᒋᐊᖅᑐᑦ ᐅᕝᕙᓘᓐᓃᑦ ᐃᓚᔪᑦ 
ᓄᓇᓂᒃ ᐅᕝᕙᓘᓐᓃᑦ ᐃᒪᕐᓂᒃ ᑖᒃᑯᓄᖓ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ;

“ᑭᓱᖃᕐᕕᖑᖅᑎᑕᑦ” ᑐᑭᖃᖅᑐᖅ ᓴᓂᕐᕙᒃᓯᒪᔪᑦ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᑖᒍᑦ ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ 
ᐅᕝᕙᓘᓐᓃᑦ ᑎᖕᒥᐊᑦ ᐅᑎᖅᑕᐸᒃᑐᐃᑦ ᐱᔾᔪᑕᐅᓂᖏᓐᓄᑦ ᐱᖁᔭᖅ, ᐊᑐᓂ;

“ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ” 
ᑐᑭᖃᖅᑐᖅ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ, 
ᓇᓗᓇᐃᑦᑎᐊᖅᓯᒪᔪᖅ ᐊᑖᓂ;

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ 
ᐊᑐᓕᖅᑎᑕᐅᓂᐊᖅᑐᓄᑦ ᑮᓇᐅᔭᒃᓴᐃᑦ” ᑐᑭᖃᖅᑐᑦ ᑮᓇᐅᔭᒃᓴᐃᑦ ᑐᓂᔭᐅᔪᑦ 
ᐅᕝᕙᓘᓐᓃᑦ ᑐᓂᔭᐅᓂᐊᖅᑐᑦ ᑖᒃᑯᓇᖓᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᖏᕈᑎᓂ 
ᐅᖃᖅᓯᒪᔪᖅ 15 .2 .1;

“ᑐᑭᓯᓇᖅᓯᑎᑦᑎᓂᖅ” ᑐᑭᖃᖅᑐᖅ ᑐᓵᔩᑦ;

ᑐᑭᓯᓇᖅᓯᑎᑦᑎᔾᔪᑏᑦ ᑎᑎᖃᑦ” ᑐᑭᖃᖅᑐᑦ ᑐᑭᓯᓇᖅᓯᑎᑦᑎᔾᔪᑕᐅᔪᑦ ᑎᑎᖃᑦ 
ᓴᕿᑕᐅᔪᑦ ᐊᖏᕈᑎᓂ ᐃᓚᖓ 6 .8;

ᐃᓄᐃᑦ ᑎᒥᖁᑎᖏᑦ ᑐᑭᖃᖅᑐᑦ ᓇᖕᒥᓂᕆᔭᐅᔪᑦ ᐊᔪᖏᑦᑐᒃ ᐃᓄᐃᑦ ᑎᒥᖁᑎᖏᑦ 
ᐊᑖᒍᑦ ᐃᓚᖓ 24 ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑎᑦ;

“ᐃᓄᐃᑦ ᐊᒃᑐᖅᑕᐅᓂᒃᓴᖏᓐᓄᑦ ᐊᒻᒪᓗ ᐃᑲᔫᓯᐊᒃᓴᓄᑦ ᐊᖏᕈᑏᑦ” (ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᑐᑭᖃᖅᑐᖅ) 
ᑐᑭᖃᖅᑐᖅ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ 
ᐊᖏᕈᑏᑦ ᑕᒪᓐᓇᐅᔭᕆᐊᖔᖃᖅᑎᑕᐅᔪᑦ ᐃᓚᖓ 4 ᐊᒻᒪᓗ ᒪᓕᒐᖅ 8 ᐊᒻᒪᓗ 
ᐃᓚᖓ 4 ᒪᓕᒐᖅ 9 ᓄᓇᕗᒻᒥ ᓄᓇᑖᕈᑎᑦ ᐊᖏᕈᑎᖏᓐᓂ, ᐅᕝᕙᓘᓐᓃᑦ ᐅᓇ 
ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ, ᑕᐃᒪᓐᓇ 
ᐅᖃᖅᓯᒪᔭᕆᐊᖃᕐᓂᖏᑦᑎᒍᑦ;

“ᐃᓄᐃᑦ ᐅᖃᐅᓯᖓ” ᑐᑭᖃᖅᑐᖅ ᐃᓄᒃᑎᑐᑦ ᐅᕝᕙᓘᓐᓃᑦ ᐃᓄᐃᓐᓇᖅᑐᑦ, 
ᑕᐃᒪᓐᓇᐅᔭᕆᐊᖃᖅᑎᓪᓗᒋᑦ;

“ᐃᓄᐃᑦ ᑎᒥᖏ” ᑐᑭᖃᖅᑐᖅ ᓄᓇᕗᑦ ᑐᓐᖓᕕᒃ ᑎᒥᖓ ᐊᒻᒪᓗ ᐊᕕᒃᑐᖅᓯᒪᔪᑦ 
ᐃᓄᐃᑦ ᑲᑐᔾᔨᖃᑎᒌᖏᑦ;

“ᐃᓄᐃᑦ ᖃᐅᔨᒪᔭᑐᖃᖏᑦ” ᑐᑭᖃᖅᑐᖅ ᐅᑯᐊ ᐱᐅᓯᑐᖃᖏᑦ, ᒫᓐᓇᐅᔪᖅ ᐊᒻᒪᓗ 
ᑕᒪᕐᒥᒃ ᐃᓄᐃᑦ ᐊᑑᑎᖏᑦ, ᐅᒃᐱᕆᔭᖏᑦ, ᐊᑐᖅᓯᒪᔭᖏᑦ, ᑕᐅᑦᑐᖏᑦ ᐊᒻᒪᓗ 
ᖃᐅᔨᒪᔭᖏᑦ ᐱᓪᓗᒋᑦ ᐊᕙᑎ, ᑕᒪᒃᑯᐊᓗ ᓄᓇ, ᐃᒪᖅ, ᓂᕐᔪᑎᑦ ᐊᒻᒪᓗ ᐃᓄᐃᑦ, 
ᑕᒪᐅᖓ ᐃᓄᐃᑦ ᐃᓚᒋᔭᐅᕗ ᐊᕙᑎᑦᑎᓂ;

“ᐃᓄᐃᑦ ᐳᓚᕋᑦᑎᓄᑦ ᑲᒪᔨᐅᔪᑦ” ᑐᑭᖃᖅᑐᖅ ᐃᓄᒃ ᐅᕝᕙᓘᓐᓃᑦ ᐃᓄᐃᑦ 
ᑎᒥᖁᑎᖏ ᑐᓂᓯᓯᒪᔪᑦ, ᐅᕝᕙᓘᓐᓃᑦ ᑐᓂᓯᓯᒪᔪᒪᔪᑦ, ᐱᖁᑎᓂᒃ ᐅᕝᕙᓘᓐᓃᑦ 
ᐱᔨᑦᑎᕋᐅᑎᓂᒃ ᐳᓚᕋᑎᓄᑦ;

“ᑭᓱᒐᓚᖏᑦ” ᑐᑭᖃᖅᑐᖅ ᑭᓱᒐᓚᖏᑦ ᓄᓇᒥᐅᑕᐃᑦ ᐱᒻᒪᕆᐅᔪᑦ ᐃᓄᖕᓄᑦ ᐅᑯᐊᓗ 
ᓴᕿᑕᐅᓯᒪᔪᑦ ᐊᖏᕈᑎᓂ ᐃᓚᖓ 6 .4 ᑎᑭᓪᖢᒍ 6 .7;

“ᐃᓄᐃᑦ ᓄᓇᖁᑎᖏᑦ” ᑐᑭᖃᖅᑐᖅ ᐃᓄᐃᑦ ᓄᓇᖁᑎᖏ ᓇᓗᓇᐃᖅᑕᐅᑦᑎᐊᖅᓯᒪᔪᑦ 
ᐃᓚᖓ 1 .1 .1 ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑎᑦ;

“ᐊᐅᓚᑦᑎᔾᔪᑕᐅᔪᑦ ᐸᕐᓇᐅᑎᓄ” ᑐᑭᖃᖅᑐᖅ ᐊᐅᓚᑦᑎᓂᖅ ᐸᕐᓇᐅᑎᖏᓐᓂᒃ 
ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, 
ᑕᐃᒪᓐᓇᐅᔭᕆᐊᖃᖅᑐᑦ 9 .3 .8 ᐊᒻᒪᓗ 8 .4 .13 ᓄᓇᕗᒻᒥ ᓄᓇᑖᕈᑎᓄᑦ 
ᐊᖏᕈᑎᑦ ᐊᒻᒪᓗ ᐃᓚᖓ 3 ᑖᒃᑯᓇᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ;

“ᑎᖕᒥᐊᑦ ᐅᑎᖅᑕᐸᒃᑐᐃᑦ ᐱᔾᔪᑕᐅᓂᖏᓐᓄᑦ ᐱᖁᔭᖅ” ᑐᑭᖃᖅᑐᖅ ᑎᖕᒥᐊᑦ 
ᐅᑎᖅᑕᐸᒃᑐᐃᑦ ᐱᔾᔪᑕᐅᓂᖏᓐᓄᑦ ᐱᖁᔭᖅ, ᓇᓗᓇᐃᖅᓯᒪᔪᖅ ᐊᑖᓂ ᑐᑭᖓ;

“ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ” ᑐᑭᖃᖅᑐᖅ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᒃ ᐊᑖᓂ ᑐᑭᓕᐅᖅᓯᒪᔪᖅ;

“ᑎᖕᒥᐊᑦ ᐅᑎᖅᑕᐸᒃᑐᐃᑦ ᐱᔾᔪᑕᐅᓂᖏᓐᓄᑦ ᐱᖁᔭᖅ” ᑐᑭᖃᖅᑐᖅ ᑎᖕᒥᐊᑦ 
ᐅᑎᖅᑕᐸᒃᑐᐃᑦ ᐱᔾᔪᑕᐅᓂᖏᓐᓄᑦ ᐱᖁᔭᖅ, ᐃᓚᖃᖅᑐᖅ ᑲᑎᒪᐅᑎᑦᑎᒍᑦ ᐊᑕᔪᖅ 
ᑕᕝᕗᖓ ᐱᖁᔭᕐᔪᐊᖅ ᒪᓕᒋᐊᖃᖅᑐᖅ, ᐱᖁᔭᕋᓛᓕᒃ ᐊᒻᒪᓗ ᓇᓕᐊᑐᐃᓐᓇᖅ ᐊᑕᔪᖅ 
ᒪᓕᒐᖅ ᐱᓪᓗᒋᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ;

“ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ” ᑐᑭᖃᖅᑐᖅ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᒃ ᓄᓇᕗᑦ ᓇᓗᓇᐃᖅᑕᐅᓯᒪᓂᖓ ᐊᑖᒍᑦ ᑎᖕᒥᐊᑦ ᐅᑎᖅᑕᐸᒃᑐᐃᑦ 
ᐱᔾᔪᑕᐅᓂᖏᓐᓄᑦ ᐱᖁᔭᖅ;

“ᒥᓂᔅᑕ” ᑐᑭᖃᖅᑐᖅ ᒐᕙᒪᑐᖃᒃᑯᓂ ᒥᓂᔅᑕ ᐊᕙᑎᓕᕆᔨᒃᑯᑦ ᐅᕝᕙᓘᓐᓃᑦ ᒥᓂᔅᑕ 
ᑎᓕᔭᐅᓯᒪᔪᖅ, ᑭᓯᐊᓂ ᐃᒪᓐᓇ ᐅᖃᖅᓯᒪᒍᓂ;

“ᑲᓇᑕᒥ ᐆᒪᔪᖃᕐᕖᑦ” ᑐᑭᖃᖅᑐᖅ ᑲᓇᑕᒥ ᐆᒪᔪᖃᕐᕖᑦ ᓴᕿᑕᐅᓯᒪᔪᑦ ᓄᓇᕗᑦ 
ᓇᓗᓇᐃᖅᑕᐅᓯᒪᓂᖓ ᐊᑖᒍᑦ ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ;

“ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ” ᑐᑭᖃᖅᑐᑦ ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ, 
ᐊᑖᖕᓂ ᓇᓗᓇᐃᑦᑎᐊᖅᓯᒪᔪᖅ;

“ᓄᓇᕗᑦ ᓇᓗᓇᐃᖅᑕᐅᓯᒪᓂᖓ” ᑐᑭᖃᖅᑐᖅ ᓄᓇᕗᑦ ᓇᓗᓇᐃᖅᑕᐅᓯᒪᓂᖓ 
ᓇᓗᓇᐃᑦᑎᐊᖅᓯᒪᔪᑦ 1 .1 .1 ᑖᒃᑯᓇᓂ ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ;

“ᓄᓇᕗᑦ ᑐᓐᖓᕕᒃ ᑎᒥᖓ” ᑐᑭᖃᖅᑐᖅ ᓄᓇᕗᑦ ᑐᓐᖓᕕᒃ ᑎᒥᖓ;

ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ ᑐᑭᖃᖅᑐᑦ ᐊᖏᕈᑏᑦ ᐊᕙᑖᓂᑦ ᐃᓄᐃᑦ 
ᓄᓇᕗᒻᒥ ᓄᓇᖃᖅᑐᑦ ᐊᒻᒪᓗ ᑯᐃᖕ ᐱᔪᓐᓇᐅᑎᖓᒍᑦ ᑲᓇᑕᒧᑦ ᑖᒃᑯᐊ 
ᐊᖏᖃᑎᒌᒃᓯᒪᔪᑦ ᓂᕈᐊᕐᓂᒃᑯᑦ ᐃᓄᐃᑦ ᓄᓇᕗᒻᒥᒃ ᓄᓇᖓᓂᒃ ᐊᒻᒪᓗ ᑖᒃᑯᓅᓇᖅ 
ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ S .C . 1993 c . 29;

“ᑲᓇᑕᒥ ᐆᒪᔪᖃᕐᕖᑦ” ᑐᑭᖃᖅᑐᖅ ᑲᓇᑕᒥ ᐆᒪᔪᖃᕐᕖᑦ, ᖁᓛᓂ ᓇᓗᓇᐃᑦᑎᐊᖅᓯᒪᔪᖅ;

“ᐱᓇᓱᐊᖃᑎᒌᑦ” ᑐᑭᖃᖅᑐᖅ ᓄᓇᕗᑦ ᓇᓗᓇᐃᖅᑕᐅᓯᒪᓂᖓ, ᑭᒡᒐᖅᑐᖅᑕᐅᔪᑦ ᓄᓇᕗᑦ 
ᑐᓐᖓᕕᒃ ᑎᒥᖓ ᐊᒻᒪᓗ ᐱᖓᓱᑦ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᑦ, ᐊᒻᒪᓗ 
ᑯᐃᖕ ᐱᔪᓐᓇᐅᑎᖃᕐᓂᖓᓄ ᑲᓇᑕᒥᒃ, ᑭᒡᒐᖅᑐᖅᑐᖅ ᒥᓂᔅᑕ, ᐊᒻᒪᓗ “ᐱᓇᓱᐊᖃᑎᒌᑦ” 
ᑐᑭᖃᖅᑐᖅ ᓇᓕᐊᑐᐃᓐᓇᖅ ᐊᑐᓂ ᖁᓛᓂ ᐊᑎᖃᖅᑐᑦ;

“ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ” ᑐᑭᖃᖅᑐᖅ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ, ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ, ᐅᕝᕙᓘᓐᓃᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ, ᑎᑎᕋᖅᓯᒪᓂᖓ ᑕᐃᒪᓐᓇᐅᔭᕆᐊᖃᕐᑎᓪᓗᒍ;

“ᖃᐅᔨᓴᖅᑎ” ᑐᑭᖃᖅᑐᖅ ᐃᓄᑦ ᐱᔪᓐᓇᐅᑎᑖᖅᓯᒪᔪᖅ ᖃᐅᔨᓴᖅᓯᓂᐊᖅᑐᖅ ᐃᓗᐊᓂ 
ᑭᒡᓕᖏᓐᓂ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ;

“ᐱᔾᔪᑎᒃᓴᑦ” ᑐᑭᖃᖅᑐᖅ ᐅᔭᕋᐅᔭᑦ ᐊᒻᒪᓗ ᑭᖑᕕᕈᓐᓇᖅᑐᑦ ᐆᒻᒪᖁᑎᖃᕐᕕᑦ ᓄᓇᒥᑦ;

“ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ” ᑐᑭᖃᖅᑐᖅ ᐊᕕᒃᑐᖅᓯᒪᔪᑦ ᓄᓇᓖᑦ ᐃᓄᐃᑦ 
ᑲᑐᔾᔨᖃᑎᒌᖏᑦ, ᓇᓗᓇᐃᑦᑎᐊᖅᓯᒪᔪᖅ ᖁᓛᓂ;

“ᐆᒪᔪᑦ ᐊᑦᑕᕐᓇᖅᑐᒦᓕᖅᑐᑦ ᓄᖑᑕᐅᓕᖅᑐᓪᓗ ᐱᖁᔭᕐᔪᐊᖅ” ᑐᑭᖃᖅᑐᖅ ᐆᒪᔪᑦ 
ᐊᑦᑕᕐᓇᖅᑐᒦᓕᖅᑐᑦ ᓄᖑᑕᐅᓕᖅᑐᓪᓗ ᐱᖁᔭᕐᔪ ᓇᓗᓇᐃᑦᑎᐊᖅᓯᒪᔪᖅ ᐊᑖᓂ;

“ᓂᕐᔪᑎᓄᑦ ᐃᓱᒫᓗᒋᔭᐅᓕᖅᑐᓄᑦ ᐱᖁᔭᖅ” ᑐᑭᖃᖅᑐᖅ ᓂᕐᔪᑎᓄᑦ 
ᐃᓱᒫᓗᒋᔭᐅᓕᖅᑐᓄᑦ ᐱᖁᔭᖅ, ᐱᖁᔭᕋᓛᖏᑦ ᐊᒻᒪᓗ ᓇᓕᐊᑐᐃᓐᓇᖅ 
ᒪᓕᒐᖅ ᐊᑑᑎᔪᖅ;

“ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ” ᑐᑭᖃᖅᑐᖅ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ, 
ᐊᑖᓂ ᓇᓗᓇᐃᑦᑎᐊᖅᓯᒪᔪᑦ;

“ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ” ᑐᑭᖃᖅᑐᖅ ᑲᑎᓪᖢᒋᑦ ᐊᖑᓇᓱᒃᑕᐅᔪᓐᓇᖅᑐᑦ 
ᓇᓗᓇᐃᑦᑎᐊᖅᓯᒪᔪᑦ 5 .1 .1 ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ;

“ᐳᓛᖅᑐᑦ” ᑐᑭᖃᖅᑐᖅ ᑭᓇᑐᐃᓐᓇᖅ, ᑖᒃᑯᐊᓗ ᑮᓇᐅᔭᓕᐅᕋᓱᖃᕐᑎᐅᔪᑦ 
ᐃᖏᕐᕋᑎᑦᑎᔪᑦ, ᐃᓯᖅᑐᑦ ᐅᕝᕙᓘᓐᓃᑦ ᐊᑐᖅᑐᑦ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, ᐅᑯᐊᖑᓐᖏᑦᑐᑦ:

(a) ᐃᓄᒃ ᐅᕝᕙᓘᓐᓃᑦ ᐃᓚᖓ ᖃᑕᖑᑎᖓ ᐃᖏᕐᕋᖃᑎᒋᔭᖏᑦ ᐃᓅᑉ;

(b) ᑭᓇᑐᐃᓐᓇᖅ ᐊᖑᓇᓱᒍᓐᓇᐅᑎᑖᖅᓯᒪᔪᖅ ᐱᔪᓐᓇᕐᓂᓕᒃ ᐊᑖᒍᑦ 5 .7 .34 ᑖᒃᑯᓇᓂ 
ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ;

(c) ᐃᖅᑲᓇᐃᔭᕐᑎ ᐅᕝᕙᓘᓐᓃᑦ ᑳᓐᑐᕌᒃᑕᐅᓯᒪᔪᖅ ᓴᓇᑎᑕᐅᔪᖅ ᑲᓇᑕᒥ 
ᐆᒪᔪᓕᕆᔨᕐᔪᐊᑯᑦ ᐅᕝᕙᓘᓐᓃᑦ ᐊᓯᖏᑦ ᒐᕙᒪᒃᑯᑦ ᐱᓕᕆᑎᑕᐅᔪᖅ ᐱᓪᓗᒍ 
ᐃᖅᑲᓇᐃᔮᓂ ᐅᕝᕙᓘᓐᓃᑦ ᑳᓐᑐᕌᒃᑕᐅᓯᒪᓂᓂ; ᐅᕝᕙᓘᓐᓃᑦ

(d) ᖃᐅᔨᓴᖅᑎ .

“ᓂᕐᔪᑎᖃᖅᑐᑦ ᓄᓇᑦ ᐱᒻᒪᕆᐅᕗᑦ ᐃᓄᖕᓄᑦ” ᑐᑭᖃᖅᑐᖅ ᓄᓇᐃᑦ ᐱᒻᒪᕆᐅᔪᑦ 
ᐃᓄᖕᓄᑦ ᓂᕐᔪᑎᖃᕐᒪᑕ ᐊᒻᒪᓗ ᐊᓯᖏᓐᓂᒃ ᐱᔾᔪᑎᖃᖅᑐᑦ ᓇᓗᓇᐃᖅᓯᒪᓪᓗᑎᒃ 
ᐊᖏᕈᑎ 6 .4 .3 ᐊᒻᒪᓗ 6 .4 .4 .

ᐃᓚᖓ 2 — ᖃᓄᑐᐃᓐᓇᖅ ᒪᓕᒃᓯᒪᔭᕆᐊᓕᑦ

2.1	 ᑐᖓᔾᔪᑎᑦ

2 .1 .1 ᐅᓇ ᐊᔾᔨᐅᓐᖏᑦᑐᖅ ᐃᓚᒌᒍᓯᖓᑦ ᐊᕙᑖᓕᑦ ᐃᓄᐃᑦ ᓄᓇᕗᒻᒥ ᐊᒻᒪᓗ ᐆᒪᔪᓕᒫᑦ 
ᐊᕙᑎᓕᒫᖏᓪᓗ ᓄᓇᕗᑦ ᓇᓗᓇᐃᖅᑕᐅᓯᒪᓂᖓ ᐅᓇ ᓯᓚᑎᓕᒫᖔᖓ ᐆᒪᔪᓕᒫᑦ ᑭᓱᓕᒫᖏᓪᓗ 
ᐊᒻᒪᓗ ᐃᓅᓯᕐᒥᖕᓄᑦ ᐱᓯᒪᔪᖅ . ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᒋᔭᖓ ᑭᓱᑐᐃᓐᓇᒧᑦ 
ᖃᐅᔨᒪᔾᔪᑕᐅᓪᓗᓂ, ᐅᓇᓗ ᐊᑐᕆᐊᓕᒃ ᐊᒻᒪᓗ ᑕᒪᑐᒧᖓ ᐃᓄᐃᑦ ᐱᔭᒃᓴᕆᓂᐊᖅᑕᖓᒃ 
ᐃᓱᒪᓕᐅᕆᓂᐊᖅᑐᓄᑦ ᐱᓪᓗᒋᑦ ᓄᓇᐃᑦ, ᐃᒪᐃᑦ ᐊᒻᒪᓗ ᑕᕆᐅᑦ ᓄᓇᕗᑦ ᓇᓗᓇᐃᖅᑕᐅᓯᒪᓂᖓ .

2 .1 .2 ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐱᒻᒪᕆᐅᔪᑦ ᐃᑲᔫᑎᖕᒪᑕ 
ᓂᕐᔪᑎᓄᑦ ᐊᒻᒪᓗ ᓂᕐᔪᑎᑦ ᐃᓂᖏᓐᓄᑦ ᓴᐳᓐᓂᐊᖅᑐᑦ ᓄᓇᕗᑦ ᓇᓗᓇᐃᖅᑕᐅᓯᒪᓂᖓ, ᑲᓇᑕ 
ᐊᒻᒪᓗ ᓄᓇᕐᔪᐊᖅ . ᐊᐅᓚᑦᑎᖃᑎᒌᒍᑕᐅᓂᐊᖅᑐᑦ ᐃᓄᖕᓂᑦ ᐊᒻᒪᓗ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ 
ᒪᓕᒡᖢᒋᑦ ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ , ᐅᓇ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ, ᐊᖏᖅᑕᐅᓯᒪᔪᖅ ᐊᐅᓚᑦᑎᔾᔪᑕᐅᓂᐊᖅᑐᓄ 
ᐸᕐᓇᐅᑎᑦ, ᐃᓄᐃᑦ ᖃᐅᔨᒪᔭᑐᖃᖏᑦ, ᖃᐅᔨᓴᖅᑎᒻᒪᕇᑦ ᖃᐅᔨᒪᔾᔪᑎᒋᓗᒋᑦ ᐊᒻᒪᓗ , 
ᑭᓯᐊᓂ ᒪᓕᑦᑎᐊᓐᖏᑉᐸᑕ ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ, ᑎᖕᒥᐊᑦ ᐅᑎᖅᑕᐸᒃᑐᐃᑦ 
ᐱᔾᔪᑕᐅᓂᖏᓐᓄ, ᑦᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ, ᓂᕐᔪᑎᓄᑦ ᐃᓱᒫᓗᒋᔭᐅᓕᖅᑐᓄᑦ 
ᐱᖁᔭᖅ ᐊᒻᒪᓗ ᐊᓯᖏᑦ ᐊᒃᑑᑎᔪᑦ ᒪᓕᒐᖑᖅᓯᒪᔪᑦ .

2 .1 .3 ᐃᓄᐃᑦ ᐱᕈᕐᓴᐃᑦᑎᐊᕐᓗᑎᒃ ᑕᒪᑐᒧᖓᑦ ᐊᒻᒪᓗ ᐃᓚᐅᑦᑎᐊᕐᓗᑎᒃ ᑮᓇᐅᔭᑎᒍᑦ 
ᐱᕙᓪᓕᐊᑎᑦᑎᓂᕐᒥᑦ ᐊᒻᒪᓗ ᐊᓯᖏᓐᓂᒃ ᐱᕕᖃᕐᑎᑕᐅᑦᑎᐊᕐᓗᑎᒃ ᓴᕿᑦᑐᓂᑦ ᐊᒻᒪᓗ 
ᐊᑐᓕᖅᑕᐅᔪᓂᑦ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ .

2 .1 .4 ᓴᕿᑕᐅᓂᖏᑦ ᐊᒻᒪᓗ ᐊᐅᓚᑕᐅᓂᖏ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐱᑕᖃᓐᖏᓪᓗᑎᒃ ᐃᓅᓯᓕᕆᓂᒃᑯᑦ ᐱᐅᓯᑐᖃᓕᕆᓂᒃᑯᑦ ᐸᒡᕕᓴᐃᔪᑦ 
ᐃᓄᖕᓄᑦ ᐊᒻᒪᓗ ᐃᓚᒌᒍᓯᖏᓐᓄᑦ ᐊᒻᒪᓗ ᐊᑐᕈᓯᖏᓐᓄᑦ ᓄᓇᓂᒃ (ᐃᓚᒋᔭᐅᓗᑎᕐ ᐃᓄᐃᑦ 
ᓄᓇᖁᑎᖏᑦ), ᐃᒪᐃᑦ ᐊᒻᒪᓗ ᐱᔾᔪᑎᒃᓴᑦ ᑖᒃᑯᓇᓂ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ .

2 .1 .5 ᓴᕿᑕᐅᓂᖏᑦ ᐊᒻᒪᓗ ᐊᐅᓚᑕᐅᓂᖏ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᒪᓕᑦᑎᐊᕐᓗᑎᒃ ᐃᓄᐃᑦ ᐊᖑᓇᓱᒍᓐᓇᕐᓂᖏᑦ ᐊᑖᒍᑦ ᓄᓇᕗᒻᒥᒃ 
ᓄᓇᑖᕈᑎᓄᑦ ᐊᖏᕈᑎᑦ .

2 .1 .6 ᐃᓄᐃᑦ ᐅᖃᐅᓯᖏᑦ ᐊᓯᐅᔾᔭᐃᕐᓗᒋᑦ ᐊᒻᒪᓗ ᐊᑐᕐᓗᒋᑦ ᐃᑲᔫᑎᑦ ᐊᒻᒪᓗ ᐊᑐᖅᑕᐅᓕᕐᑎᓪᓗᒋᑦ 
ᖃᐅᔨᒪᔭᐅᓕᑦᑎᐊᕐᓗᑎᒃ ᓴᕿᑕᐅᓂᖏᑦ ᐊᒻᒪᓗ ᐊᐅᓚᑕᐅᓂᖏ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ .

2 .1 .7 ᐃᑦᑕᕐᓂᑕᖃᕐᕖᑦ ᐊᒻᒪᓗ ᐱᐅᓯᑐᖃᖃᕐᕖᑦ ᐃᓄᖕᓄᑦ ᓴᐳᒻᒥᕕᐅᓗᑎᒃ ᓴᕿᑕᐅᓯᒪᓗᑎᒃ ᐊᒻᒪᓗ 
ᐊᐅᓚᑕᐅᓗᑎᒃ ᑖᒃᑯᐊ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ .

2 .1 .8 ᐱᕕᖃᕐᑎᑕᐅᑦᑎᐊᕐᓗᑎᒃ ᐃᓄᐃᑦ ᑕᒪᓐᓇ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐱᕙᓪᓕᐊᔪᑕᐅᑦᑎᐊᕐᓗᑎᒃ ᑲᔪᖏᕈᑕᐅᑎᐊᕈᓐᓇᖅᓗᑎᒃᓗ, 
ᐊᒻᒪᓗ ᑎᓕᐅᕈᑕᐅᓗᑎᒃ ᓇᖕᒥᓂᖅᓱᕈᓐᓇᖅᓯᐊᕐᒪᑕ ᐊᒻᒪᓗ ᐱᐅᓯᑐᖃᖏᓐᓄᑦ ᐊᒻᒪᓗ 
ᐄᓅᓯᓕᕆᓂᕐᒧᑦ-ᑮᓇᐅᔭᑎᒍᑦ ᐱᕙᓪᓕᐊᑎᑦᑎᓂᖅ ᖃᓄᐃᑦᑎᐊᖁᓪᓗᒋᑦ ᐃᓄᐃᑦ .

2 .1 .9 ᐊᑐᓕᖅᑎᑕᐅᓗᓂ ᐅᓇ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ 
ᐃᑲᔪᑎᖃᒌᑦᑎᐊᕐᓗᑎᒃ, ᓴᖑᓕᓯᒪᓐᖏᑦᑎᐊᖅᑐᓂᒃ, ᐊᒻᒪᓗ ᒪᓕᒡᓗᑎᒃ ᐊᖏᖃᑎᒌᑦᑎᐊᖅᓯᒪᓂᑎᒃ 
ᑖᒃᑯᐊ ᐱᓇᓱᐊᖃᑎᒌᑦ .

2.2	 ᐱᓇᓲᑎᑦ

2 .2 .1 ᐅᑯᐊ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ, 
ᐃᓚᒋᔭᐅᓪᓗᑎᒃ 2-1,3-1,6-1,15-1 ᐊᒻᒪᓗ ᐅᐃᒍᖅ I, ᒪᓕᒃᑐᖅ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕙᓪᓕᐊᔾᔪᑎᒃᓴᓄᑦ ᐊᖏᕈᑏᑦ ᑕᐃᒪᓐᓇᐅᔭᕆᐊᖃᖅᑎᑕᐅᒐᒥᒃ ᐃᓚᖏᑦ 8 ᐊᒻᒪᓗ 9 
ᑖᒃᑯᐊ ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ ᑖᒃᑯᓄᖓ ᐊᑐᓂ ᑲᓇᑕᒥ ᐆᒪᔪᖃᕐᕖᑦ 
ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᓇᓗᓇᐃᖅᓯᒪᔪᑦ 2-1 ᑕᕝᕙᓂ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ .

2 .2 .2 ᑕᕝᕙᖓᑦ ᐊᑑᑎᖃᓕᕐᕕᖓᓂ ᐅᓪᓗᒥᑦ, ᐅᐃᒍᖅ ᐊᑑᑎᖃᓐᖏᑦᑐᖅ ᓇᓪᓕᐊᖕᓄᑐᐃᓐᓇᖅ ᑲᓇᑕᒥ 
ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᑭᓯᐊᓂ ᓂᖏᖓᓂᖅ ᑲᓇᑕᒥ 
ᐆᒪᔪᖃᕐᕖᑦ, ᑕᕝᕙᓃᑦᑐᖅ ᐅᐃᒍᖅ I ᒪᓕᒡᖢᒍ .

2 .2 .3 ᐅᓇ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐊᑑᑎᖃᓕᕋᔭᖅᑐᑦ 
ᐊᒻᒪᓗ ᐃᓇᖏᖅᑕᐅᓗᓂ 2008 ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ 
ᐊᖏᕈᑏᑦ ᐊᑎᓕᐅᖅᑕᐅᓚᐅᖅᑐᖅ ᒥᓂᔅᑕᒥᑦ ᐊᒻᒪᓗ ᐊᖏᖅᑕᐅᓯᒪᔪᒥᑦ ᑭᒡᒐᖅᑐᕐᑎ ᓄᓇᕗᑦ 
ᑐᓐᖓᕕᒃ ᑎᒥᖓ ᐊᒻᒪᓗ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᑦ .

2 .2 .4  ᐅᓇ ᐊᖏᕈᑎ ᐊᑎᓕᐅᖅᑕᐅᔪᓐᓇᖅᑐᖅ ᐊᒻᒪᓗ ᐅᓪᓗᓕᖅᑕᐅᓗᓂ ᐊᔾᔨᑎᐊᖏᓐᓂᒃ 
ᑎᑎᕋᖃᑦᑕᖅᑐᑦ ᓴᓇᖃᑎᒥᑦ ᐱᒋᓂᐊᖅᑕᖏᑦ ᑕᕐᕋᖏᑦ, ᐊᑐᓂ ᐊᑎᓕᐅᖅᓯᒪᓕᑐᐊᕈᑎᒃ 
ᐊᒻᒪᓗ ᐅᓪᓗᓕᖅᓯᒪᓗᑎᒃ ᑕᐃᒪ ᑎᑎᖃᓪᓚᕆᐅᓕᖅᑐᖅ . ᑕᒪᕐᒥ ᐊᑕᔪᑦ ᑕᕐᕋᖏᑦ ᑲᑎᖓᓪᓗᑎᒃ 
ᑖᒃᑯᐊᑦᑕᐃᓐᓇᐃᑦ ᐊᒻᒪᓗ ᑖᒃᑯᓄᖓᑦᑕᐃᓐᓇᖅ ᐱᒋᓗᒋᑦ . ᐊᑐᓂ ᐱᓇᓱᐊᖃᑎᒌᑦ ᐊᖏᖃᑎᒌᒡᓗᑎᒃ 
ᑐᓂᓯᓯᒪᖃᑎᒌᒡᓗᑎᒃ ᐊᓯᑎᒃ ᑎᒥᐅᔪᑦ ᖃᕆᑕᐅᔭᕐᒧᑦ ᐃᓕᓯᒪᔪᓂᒃ ᑕᕐᕋᖏᓐᓂᒃ ᐊᑎᓕᐅᖅᓯᒪᔪᓂᒃ 
ᐊᒻᒪᓗ ᐅᓪᓗᖃᖅᑐᖅ ᓴᓇᖃᑎᖏᓐᓂᐊᖅᑐᑦ ᑕᕐᕋᖏᑦ, ᑕᐃᑲᓂ ᐅᓪᓗᐊᓂ ᐊᑎᓕᐅᕐᕕᖓᓂ, 
ᓱᒃᑲᔪᒃᑯᑦ ᐅᕝᕙᓘᓐᓃᑦ ᖃᕆᓴᐅᔭᒃᑯᑦ, ᖃᐅᔨᓇᕐᓂᐊᖅᑐᖅ ᐊᑎᓕᐊᖓᒍᑦ . ᐱᓇᓱᐊᖃᑎᒌᑦ 
ᖃᐅᔨᑎᑦᑎᓗᑎᒃ ᓈᒻᒪᓈᖅᓯᒪᓂᖓᓂᒃ ᓲᕐᓗ ᖃᕆᓴᐅᔭᒃᑯᑦ ᐃᓕᔭᐅᓯᒪᔪᑦ ᑕᕐᕋᖏᑦ 
ᓴᓇᖃᑎᖓᓄᐊᖅᑐᑦ ᑕᐃᒪᓗ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕙᓪᓕᐊᔾᔪᑎᒃᓴᓄᑦ ᐊᖏᕈᑎᑦ 
ᐊᑐᖅᑕᐅᔪᓐᓇᖅᓯᓪᓗᑎᒃ ᐊᑑᑎᖃᓕᖅᖢᑎᒃ . 

2.3	 ᑮᓇᐅᔭᓕᕆᔾᔪᑕᐅᔪᓂᑦ	ᐊᑐᕈᓐᓇᖅᑐᑦ

2 .3 .1 ᐅᑯᐊ ᐊᑭᓕᐅᑎᑦ ᐊᑖᒍᑦ ᑖᒃᑯᐊ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ 
ᐊᖏᕈᑏᑦ ᐊᑐᓕᖅᑎᑕᐅᓯᒪᒋᐊᓕᑦ ᑲᓇᑕᒥ ᒪᓕᒐᓕᐅᕐᑎᕐᔪᐊᓄᑦ ᐊᑑᑎᖃᕐᓗᑎᒃ ᐱᔾᔪᑎᒋᓪᓗᒍ 
ᒐᕙᒪᒃᑯᑦ ᐊᕐᕌᒍᐊᑎᒍᑦ ᐊᑭᓕᐅᑎᑦ .

2.4	 ᐋᕿᒌᐊᕐᓂᖅ

2 .4 .1 ᐱᓯᒪᔪᑦ ᒪᓕᒐᖅ 2 .4 .2, ᐅᓇ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕙᓪᓕᐊᔾᔪᑎᒃᓴᓄᑦ ᐊᖏᕈᑏᑦ 
ᐋᕿᒋᐊᖅᑕᐅᔪᓐᓇᖅᑐᖅ ᑎᑎᕋᕐᓗᑎᒃ ᐊᖏᖃᑎᒌᒃᓯᒪᔪᓄᑦ ᑕᒪᐃᓐᓄᑦ ᐱᓇᓱᐊᖃᑎᒌᓄᑦ .

2 .4 .2 ᐅᓇ ᐋᕿᒋᐊᕈᑎᔪᖅ ᐅᕝᕙᓘᓐᓃᑦ ᐃᓚᒋᐊᕈᑎᔪᖅ ᐅᐃᒍᒧᑦ ᐅᕝᕙᓘᓐᓃᑦ ᑐᓐᖓᔾᔪᑖᓄᑦ 
ᐱᓪᓗᒍ ᓇᓪᓕᐊᒃ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ 
ᑎᑎᕋᖅᓯᒪᓗᑎᒃ ᐊᖏᖅᑕᐅᔭᕆᐊᓕᑦ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ, ᓄᓇᕗᑦ ᑐᓐᖓᕕᒃ ᑎᒥᖓ, 
ᐊᒻᒪᓗ ᐊᒃᑑᑎᔪᑦ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ .

2.5	 ᐊᓯᖏᑦ	ᖃᓄᑐᐃᓐᓇᖅ	ᒪᓕᒃᓯᒪᔭᕆᐊᓕᑦᑕᐅᖅ

2 .5 .1 ᐅᑯᐊ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᒪᓕᒐᕐᑎᒍᑦ 
ᐋᕿᒃᑕᐅᓯᒪᔪᑦ ᐊᒻᒪᓗ ᒪᓕᒃᑕᐅᔪᓐᓇᕐᓗᑎᒃ ᐊᖏᕈᑏᑦ .

2 .5 .2 ᐅᓇ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐊᐅᓚᑕᐅᔪᖅ 
ᒪᓕᒐᖏᑦᑎᒍᑦ ᓄᓇᕗᑦ ᐊᒻᒪᓗ ᑲᓇᑕ, ᐊᑑᑎᖃᕐᓗᑎᒃ .

2 .5 .3 ᐅᓇ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐃᓚᒋᓐᖏᑕᖓ 
ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ, ᐊᒻᒪᓗ ᐅᓇ ᓄᓇᑖᕈᑎᓄᑦ ᐊᖏᕈᑕᐅᓐᖏᑦᑐᖅ ᐅᕝᕙᓘᓐᓃᑦ 
ᐊᖏᖃᑎᒌᒍᑕᐅᓯᒪᓐᖏᑦᑐᖅ ᓄᓇ ᐱᓪᓗᒍ ᐃᓗᐊᓂ ᑐᑭᖓ 35 ᑲᓇᑕᐅᑉ ᐱᖁᔭᕐᔪᐊᖓᓂ, 1982 .

2 .5 .4 ᐱᑕᖃᓐᖏᑦᑐᖅ ᐅᕙᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ 
ᑐᑭᓕᐊᕆᔭᐅᓇᓱᖕᓂᐊᓐᖏᑦᑐᖅ ᑕᐃᒪᓗ ᐊᑑᑕᐅᓇᓱᒡᓗᓂ ᐅᕝᕙᓘᓐᓃᑦ ᐊᖏᕈᑕᐅᓇᓱᒡᓗᓂᓗ 
ᓇᓕᐊᑐᐃᓐᓇᓄ ᓄᓇᖅᑲᖅᑳᖅᓯᒪᔪᓂᑦ ᐅᕝᕙᓘᓐᓃᑦ ᐱᔪᓐᓇᐅᑎᖏᓐᓄᑦ ᐃᓄᐃᑦ .

2 .5 .5 ᐅᓇ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐊᒻᒪᓗ 
ᑕᒪᕐᒥᒃ ᑐᑭᖏᑦ ᑕᐃᔭᐅᖃᑦᑕᕐᓂᐊᖅᑐᑦ ᐊᔾᔨᒌᑦᑎᐊᒥᒃ ᒪᓕᑦᑎᐊᕐᓗᑎᒃ ᐅᕝᕙᓘᓐᓃᑦ 
ᐊᑲᐅᖏᓕᐅᓐᖏᑦᑎᐊᕐᓗᑎᒃ ᐊᕙᑖᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ 
ᐊᖏᕈᑏᑦ ᐊᒻᒪᓗ ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ, ᐅᑯᐊ ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ 
ᓴᓐᖏᓂᖃᓐᖏᑦᑐᖅ ᒪᓕᑦᑎᐊᓐᖏᒃᑯᓂ ᐊᒻᒪᓗ ᐊᑲᐅᓐᖏᓕᐅᕆᒍᓂ .

2 .5 .6 ᑐᑭᒧᐊᒍᑕᐅᓂᐊᓐᖏᑦᑐᑦ ᐅᕝᕙᓘᓐᓃᑦ ᐲᖅᓯᓯᒪᓗᑎᒃ ᑕᒪᑐᒪᖓᑦ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᑐᑭᓕᐅᕈᑕᐅᓗᓂ ᑕᒪᑐᒧᖓ  
ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ .

2 .5 .7 ᐅᓇ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᑕᒪᐃᓐᓂᒃ 
ᐊᖏᖃᑎᒌᒍᑕᐅᓐᖏᑦᑐᖅ ᐊᖏᕈᑎᓄᑦ ᐊᑖᒍᑦ 5 .7 .18 ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ, 
ᐊᒻᒪᓗ ᐅᓇ ᓴᕿᑦᑎᓯᒪᓐᖏᑦᑐᖅ ᐊᔪᓕᕐᑎᑦᑎᓯᒪᓂᕐᒥᒃ ᐃᓄᐃᑦ ᐊᑐᕈᓐᓇᕐᓗᒋᑦ ᑎᑎᕋᖅᓯᒪᔪᓂ 
ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ .

2 .5 .8 ᐅᓇ ᐲᖅᑕᐅᓯᒪᓂᖓ ᑕᒪᑐᒪᖓ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ 
ᐊᖏᕈᑏᑦ ᓇᓕᐊᖕᓂᑐᐃᓐᓇᖅ ᑎᑎᕋᖅᓯᒪᔪᓂ ᐃᓚᖏᑦ 8-3 ᑖᒃᑯᓇᓂ ᓄᓇᕗᒻᒥᒃ 
ᓄᓇᑖᕈᑎᓄᑦ ᐊᖏᕈᑎᑦ ᑐᑭᖑᐊᓕᐅᖅᑎᐅᓂᐊᓪᖏᑦᑐᑦ ᓈᒻᒪᓐᖏᑦᑐᓂᒃ ᐃᓚᓕᐅᑎᓯᒪᔪᓄ 
ᑕᒪᑐᒧᖓ ᐅᕝᕙᓘᓐᓃᑦ ᓇᓪᓕᐊᖕᓂᑐᐃᓐᓇᖅ ᓯᕗᓂᒃᓴᖏᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ .

2 .5 .9 ᐅᑯᐊ ᐱᖁᔭᑦ, ᐃᓚᖏᑦ ᐊᒻᒪᓗ ᐅᐃᒍᑦ ᒪᓕᒃᑐᑦ ᑕᒪᑐᒧᖓ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐊᒻᒪᓗ ᐅᖃᓕᒫᖅᑕᐅᔪᓐᓇᕐᓗᑎᒃ ᐊᑕᐅᑦᑎᒃᑯᑦ ᐊᒻᒪᓗ 
ᑐᑭᖏᑦ ᐊᑕᐅᓯᐅᓗᑎᒃ ᐃᒻᒥᒍᑦ ᐊᖏᕈᑎ . ᐅᑯᐊ ᐅᖃᕆᐊᓐᖓᐅᑎᑦ, ᑐᓐᖓᔾᔪᑎᑦ, ᐊᒻᒪᓗ 
ᑐᑭᑖᖅᐸᓪᓕᐊᔾᔪᑎᒃᓴᑦ ᑕᒪᑐᒧᖓ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ 

ᐊᖏᕈᑏᑦ ᐃᑲᔫᑎᐅᒐᓱᒃᑐᑦ ᑐᑭᓕᐅᕈᑎᒋᓪᓗᒋᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑎᑦᑎᓐᓂ .

2 .5 .10 ᐅᓇ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᒪᓕᒃᑐᖅ 
ᑕᒪᐃᓐᓂᒃ ᐊᖏᕈᑎᓂᒃ ᐊᕙᑖᓂᑦ ᐱᓇᓱᐊᖃᑎᒌᑦ ᐊᒻᒪᓗ ᐅᖃᓪᓚᒋᐊᖅᑐᕆᐊᓕᑦ 
ᐅᕝᕙᓘᓐᓃᑦ ᑎᑎᕋᖅᓯᒪᔪᓂᑦ ᑭᒡᒐᖅᑐᖅᑕᐅᓂᐊᓐᖏᑦᑐᑦ, ᐊᔪᖏᑎᑦᑎᔾᔪᑕᐅᓂᐊᓐᖏᑦᑐᖅ, 
ᐊᑭᓖᔾᔪᑕᐅᓛᕐᓗᓃᖅᓯᒪᓂᐊᓐᖏᑦᑐᖅ ᐅᕝᕙᓘᓐᓃᑦ ᖃᓄᐃᓕᖓᔭᕆᐊᖃᕐᑎᑦᑎᔾᔪᑕᐅᓂᐊᓐᖏᑦᑐᖅ 
ᐊᒃᑐᐃᓗᓂᒃ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ 
ᑭᓯᐊᓂ ᐅᖃᖅᓯᒪᒍᓂ .

2 .5 .11 ᑕᐃᒪᓐᓇᐅᑎᑦᑎᓇᓱᐊᖕᓂᐊᓐᖏᑦᑐᑦ ᐅᑯᐊᓗ ᓇᓗᓇᖅᓯᑎᑦᑎᓯᒪᓗᑎᒃ ᑕᒪᑐᒧᖓ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᑐᑭᓯᓇᖅᓯᑎᓯᒪᓗᒋᑦ 
ᓈᒻᒪᒋᔭᖏᓐᓂᒃ ᑲᓇᑕᐅᑉ ᒐᕙᒪᒃᑯᖓᑕ ᐅᕝᕙᓘᓐᓃᑦ ᐃᓄᐃᑦ ᐱᓇᓱᐊᖃᑎᒌᑦ .

2 .5 .12 ᐱᑕᖃᕐᓂᐊᖅᑐᖅ ᐃᓄᒃᑎᑐᑦ, ᖃᓪᓗᓈᑎᑐᑦ ᐊᒻᒪᓗ ᐅᐃᕖᖅᑎᑐᑦ ᑖᒃᑯᓂᖓ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ . ᐅᑯᐊ ᖃᓪᓗᓈᑎᑑᖅᑐᑦ 
ᐊᒻᒪᓗ ᐅᐃᕕᖅᑎᑑᖅᑐᑦ ᐊᑑᑎᖃᕐᓂᖅᓴᐅᓂᐊᖅᖢᑎᒃ . ᐅᑯᐊ ᐱᓇᓱᐊᖃᑎᒌᑦ ᐊᖏᖃᑎᒌᒡᓗᑎᒃ 
ᐃᓄᒃᑎᑑᖅᑐᑦ ᐊᑐᖅᑕᐅᓂᐊᖅᑐᑦ ᐊᑑᑎᖃᕐᓂᐊᖅᑐᑦ .

2 .5 .13 ᐱᑕᖃᓐᖏᑦᑐᖅ ᐅᕙᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ 
ᐊᖏᕈᑏᑦ ᐊᒃᑐᐃᓇᔭᕐᓂᖏᓐᓂᒃ ᐱᔪᓐᓇᐅᑎᓂᒃ ᐅᕝᕙᓘᓐᓃᑦ ᐃᓄᐃᑦ ᐃᓚᐅᔪᓐᓇᐅᑎᖏᓐᓄᑦ 
ᐊᒻᒪᓗ ᐃᑲᔫᓯᐊᖅᑖᕈᑎᒃᓴᖏᓐᓄᑦ ᐱᓕᕆᑎᑦᑎᔾᔪᑕᐅᔪᓄᑦ ᓄᓇᕗᒻᒥ ᓄᓇᖃᖅᑐᓄᑦ, ᐃᓄᖕᓄᑦ 
ᐅᕝᕙᓘᓐᓃᑦ ᓄᓇᖅᑲᖅᑳᖅᓯᒪᔪᓄᑦ .

2 .5 .14 ᐃᓚᒋᔭᐅᔪᖅ ᑲᓇᑕᐅᑉ ᒐᕙᒪᖃᕐᕕᖓᓂ ᐱᑎᑕᐅᓂᐊᓐᖏᑦᑐᖅ ᐃᓚᖓᓂ ᐅᕝᕙᓘᓐᓃᑦ 
ᑕᒪᑐᒪᖓᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ 
ᐃᑲᔫᓯᐊᕈᑎᒋᓗᒍ ᑕᒫᖓᖅᑐᓂᒃ .

2 .5 .15 ᑐᐊᕕᕐᓇᖅᑐᐃᓐᓇᐃᑦ ᐱᓕᕆᓂᐊᕐᓗᒋᑦ ᑕᒪᕐᒥᒃ ᑐᓐᖓᕕᐅᔪᑦ ᑕᒪᑐᒧᖓ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ .

2 .5 .16 ᐊᑐᖅᓯᓗᑎᑦ ᐊᑕᐅᓯᐅᑎᓪᓗᒍ ᐅᓇ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ 
ᐊᖏᕈᑏᑦ ᐃᓚᖃᖅᑐᖅ ᐊᑕᐅᓯᐅᓐᖏᓪᖢᓂ ᑕᐃᒎᓯᕆᓪᓗᒍ .

2 .5 .17 ᑕᐃᒪᓗ ᒥᓂᔅᑕ ᓴᓂᕐᕙᐃᓯᒪᓗᓂ ᐊᑕᐅᓯᕐᒥᒃ ᐅᕝᕙᓘᓐᓃᑦ ᐅᓄᕐᓂᖅᓴᓂᒃ ᒥᓂᔅᑕᐅᓗᓂ 
ᐅᕝᕙᓘᓐᓃᑦ ᑭᒡᒐᖅᑐᖅᑎᐅᓗᓂ ᐱᔭᒃᓴᖃᕐᓗᓂ ᐆᒪ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑐᓴᕐᑎᑦᑎᓯᒪᓂᐊᖅᑐᑦ 
ᓴᓂᕐᕙᒃᑕᐅᓯᒪᔪᒥᒃ ᑭᒡᒐᖅᑐᕐᓂᐊᖅᑐᒥᒃ ᑖᒃᑯᓄᖓ ᐃᓄᖕᓄᑦ ᐱᓇᓱᐊᖃᑎᒌᓄᑦ, ᐊᒻᒪᓗ ᒥᓂᔅᑕ 
ᐱᔭᒃᓴᖃᕐᓗᓂ ᑕᒪᐃᓐᓄᑦ ᓴᓂᕐᕙᒃᑕᐅᓯᒪᔪᓄᑦ ᐊᒻᒪᓗ ᑭᒡᒐᖅᑐᖅᑎᐅᓗᓂ .

2 .5 .18 ᑕᐃᒪᓗ ᓄᓇᕗᑦ ᑐᖓᕕᕐᒃ ᑎᒥᖓ ᓴᓂᕐᕙᐃᕙᓪᓕᐊᑎᓪᓗᒍ ᐊᑕᐅᓯᕐᒥᒃ ᐅᕝᕙᓘᓐᓃᑦ ᐊᐅᓚᑦᓯᔨᓂᑦ 
ᐃᒻᒥᖕᓄᑦ ᑭᒡᒐᖅᑐᐃᓂᐊᖅᑐᓂᒃ ᐅᕝᕙᓘᓐᓃᑦ ᑲᑎᒪᔨᐅᕕᒋᓂᐊᖅᑕᖏᑦ ᐱᔭᒃᓴᖃᖅᑐᑦ ᐊᑖᒎᑦ ᐆᒪ 
ᑲᓇᑕᒥ ᐆᒪᔪᓕᕆᔪᓄᑦ ᐱᔨᑦᑎᕋᕐᑎᑦ, ᑐᓴᕐᑎᑦᑎᓯᒪᓂᐊᖅᑐᑦ ᓴᓂᕐᕙᒃᓯᒪᔭᒥᖕᓂᒃ ᐅᕝᕙᓘᓐᓃᑦ 
ᑭᒡᒐᖅᑐᖅᑎᓂᒃ ᑖᒃᑯᓄᖓ ᒥᓂᔅᑕ ᐊᒻᒪᓗ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᑦ, ᐊᒻᒪᓗ 
ᐱᔭᒃᓴᖃᖅᓇᐃᓐᓇᖅᓂᐊᑐᖅ ᑕᒪᕐᒥᒃ ᑭᒡᒐᖅᑐᐃᔪᑦ ᐱᔭᒃᓴᕆᓪᓗᒋᑦ .

2 .5 .19 ᐅᑯᐊ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ 
ᐃᑲᔫᑎᑦᑎᐊᖑᓗᑎᒃ ᐊᒻᒪᓗ ᑲᑎᖓᑎᑦᑎᓗᑎᒃ ᐱᓇᓱᐊᖃᑎᒌᓂᒃ ᐊᒻᒪᓗ 
ᑲᔪᓯᑎᑦᑎᔨᒋᓂᐊᖅᑕᖏᓐᓂᒃ ᐊᒻᒪᓗ ᐱᓕᕆᔨᒋᓂᐊᖅᑕᖏᓐᓂᒃ .

2 .5 .20 ᐱᑕᖃᓐᖏᑦᑐᖅ ᐱᓇᓱᐊᖃᑎᒌᑦ ᓄᒃᑕᕐᑎᑦᑎᓂᖅ ᓇᓪᓕᐊᖕᓂᑐᐃᓐᓇᖅ ᐱᔭᒃᓴᒥᖕᓂᒃ ᐅᕝᕙᓘᓐᓃᑦ 
ᐊᑐᕆᐊᖃᖅᑐᑦ ᐊᑖᒍᑦ ᐆᒪ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ 
ᐊᖏᕈᑏᑦ ᐃᓄᖕᒥᑦ ᐅᕝᕙᓘᓐᓃᑦ ᑎᒥᐅᔪᒥᑦ ᓇᓗᓇᐃᖅᓯᒪᔪᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐱᔭᒃᓴᖃᕐᒪᑕ ᐅᕝᕙᓘᓐᓃᑦ ᑎᓕᔭᐅᒪᖕᒪᖔᑕ ᐊᑖᒍᑦ 
ᐃᓅᑉ ᐅᕝᕙᓘᓐᓃᑦ ᑎᒥᐅᑉ, ᑐᓴᕐᑎᑦᑎᓯᒪᓐᖏᓗᓂ ᐊᒻᒪᓗ ᐊᖏᖅᑕᐅᓯᒪᓐᖏᓪᓗᓂ ᐊᓯᖏᓐᓂᑦ 
ᐱᓇᓱᐊᖃᑎᖏᓐᓂᑦ, ᓲᕐᓗ ᐊᖏᑕᐅᔭᕆᐊᖃᓐᖏᔪᑖ ᐊᑑᑎᖃᓐᖏᓗᐊᕐᒪᑦ . ᑕᐃᒪᓗ ᐊᖏᖅᑕᐅᔪᑦ, 
ᑮᓇᐅᔭᐃᑦ ᑐᓂᔭᐅᓂᐊᖅᑐᑦ ᑲᔪᓯᑦᑎᐊᕐᑎᑦᑎᔪᒧᑦ ᐅᕝᕙᓘᓐᓃᑦ ᐱᔭᒃᓴᖃᖅᑐᓄᑦ ᐱᓇᓱᐊᖃᑎᒌᓄᑦ 
ᐱᔾᔪᑎᒋᓪᓗᒋᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ .

2 .5 .21 ᑲᔪᓯᑎᑦᑎᓐᖏᒃᑯᑎᒃ ᐱᓇᓱᐊᖃᑎᒌᑦ ᑐᓐᖓᔾᔪᑕᐅᔪᒥᒃ ᑕᒪᑐᒪᓐᖓᑦ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᖁᔭᓈᖅᑕᐅᒐᔭᓐᖏᑦᑐᖅ 
ᑐᓐᖓᔾᔪᑎᑦ ᐅᕝᕙᓘᓐᓃᑦ ᐊᒃᑐᐃᒐᔭᓐᖏᑦᑐᖅ ᐱᓇᓱᐊᖃᑎᒌᑦ ᐱᔪᓐᓇᕐᓂᖏᓐᓂᒃ 
ᑐᓐᖓᔾᔪᑎᒋᔪᓐᓇᕐᓗᒍ ᑭᖑᓂᐊᒍᑦ .

2 .5 .22 ᑕᐃᒪᓗ ᓇᓕᐊᑐᐃᓐᓇᖅ ᑐᓐᖓᕕᐅᔪᖅ ᑕᒪᑐᒧᖓ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᓇᓂᔭᐅᒍᓂ ᐃᖃᖅᑐᐃᔨᓂᑦ ᓄᓇᖁᑎᓇᓱᒋᔭᖓᓃᑦᐸᑦ 
ᑕᒻᒪᖅᓯᒪᓗᓂ, ᐅᓇ ᑐᓐᖓᔾᔪᑕᐅᔪᖅ ᐲᖅᑕᐅᒐᔭᖅᑐᖅ ᑖᒃᑯᓇᖓᑦ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ, ᐊᒥᐊᒃᑯᐊ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᑲᔪᓯᔪᒥᒃ ᐊᑐᖅᑕᐅᓗᓂ, 
ᐊᒻᒪᓗ ᐱᓇᓱᐊᖃᑎᒌᑦ ᐊᑑᑎᓛᓂᒃ ᐱᓕᕆᓇᓱᐊᑦᑎᐊᕐᓗᑎᒃ ᐋᕿᒋᐊᕐᓗᒋᑦ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐃᓗᐊᖅᓯᓂᐊᕐᒪᑦ 
ᓈᒻᒪᓚᐅᓐᖏᑦᑐᖅ ᐅᕝᕙᓘᓐᓃᑦ ᐃᓇᖐᕐᓗᒍ ᓈᒻᒪᓐᖏᑦᑐᖅ ᑐᓐᖓᔾᔪᑕᐅᔪᖅ .

2 .5 .23 ᐅᓇ ᒥᓂᔅᑕ ᕿᒥᕐᕈᐊᖃᑎᖃᕐᓗᓂ ᐃᓄᖕᓂ ᐱᓇᓱᐊᖃᑎᒌᓂᒃ ᑐᑭᓯᑎᓪᓗᒋᑦ ᐊᓯᑦᔨᐅᑎᒃᓴᖏᓐᓂᑦ 
ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ, ᑎᖕᒥᐊᑦ ᐅᑎᖅᑕᐸᒃᑐᐃᑦ ᐱᔾᔪᑕᐅᓂᖏᓐᓄᑦ ᐱᖁᔭᖅ, 
ᐅᕝᕙᓘᓐᓃᑦ ᓂᕐᔪᑎᓄᑦ ᐃᓱᒫᓗᒋᔭᐅᓕᖅᑐᓄᑦ ᐱᖁᔭᖅ ᐊᒃᑐᐃᔪᓐᓇᖅᑐᑦ ᑲᓇᑕᒥ ᐆᒪᔪᖃᕐᕖᑦ 
ᐅᕝᕙᓘᓃᑦ ᐅᑎᖅᑕᖅᐸᒃᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ .

2.6	 ᑐᓴᕋᓱᒡᓗᑎᒃ	ᕿᒥᕐᕈᐊᖃᑎᖃᕐᓗᑎᒃ

2 .6 .1 ᐱᔭᒃᓴᖃᖅᑐᑦ ᐅᖃᓪᓚᖃᑎᖃᕈᓐᓇᕐᓗᑎᒃ ᑐᑭᓯᓇᓱᒡᓗᑎᒃ ᑐᓴᖅᑎᑕᐅᔪᒪᓗᑎᒃ, ᓇᓗᓇᐃᖅᓯᒪᔪᑦ 
ᐅᕙᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ, 
ᐃᓚᖃᕐᓗᑎᒃ, ᒥᑭᔫᒐᓗᐊᒥᒃ:

(a) ᑐᓴᕐᑎᑦᑎᓯᒪᓗᑎᒃ ᕿᒥᕐᕈᐊᖃᑎᒌᒡᓗᑎᒃ ᐃᓂᖃᑦᑎᐊᕐᑎᑦᑎᓗᑎᒃ ᐊᒻᒪᓗ 
ᓇᓗᓇᐃᑦᑎᐊᖅᓯᒪᓗᑎᒃ ᐊᔪᖏᑎᑦᑎᓗᑎᒃ ᐱᓇᓱᐊᖃᑎᒌᑦ ᕿᒥᕐᕈᐊᖃᑎᖃᕐᓗᑎᒃ 
ᐋᕿᒃᓱᐃᓂᐊᕐᒪᑕ ᑕᐅᑦᑐᕆᔭᒥᖕᓂᒃ;

(b) ᐊᑯᓂᐅᓗᐊᓐᖏᑦᑐᒥᒃ ᐱᓇᓱᐊᖃᑎᒌᑦ ᕿᒥᕐᕈᐊᖃᑎᒌᖕᓂᐊᕋᒥᒃ ᐱᓇᓱᐊᕐᐸᒌᕐᕕᖃᕐᓗᑎᒃ 
ᑕᐅᑦᑐᕆᔭᒥᖕᓂᒃ ᕿᒥᕐᕈᐊᖃᑎᒋᓂᐊᖅᑕᒥᖕᓄᑦ ᐱᓇᓱᐊᖃᑎᒌᓄᑦ; ᐊᒻᒪᓗ

(c) ᑕᒪᒃᑭᖅᓗᒋᑦ ᐊᒻᒪᓗ ᓈᒻᒪᒃᑐᓂᒃᑦ ᐃᓱᒪᓕᐅᖄᓗᑎᒃ ᓇᓪᓕᐊᑐᐃᓐᓇᖅ ᑕᐅᑦᑐᖏᑦ 
ᐅᖃᐅᓯᐅᔪᓂᑦ .

2 .6 .2 ᐱᔭᒃᓴᖃᖅᑐᑦ ᕿᒥᕐᕈᐊᖃᑎᒋᓗᒋᑦ ᐃᓄᐃᑦ, ᓇᓗᓇᐃᖅᓯᒪᕗᑦ ᐅᑯᓇᓂ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ, ᐃᓚᖃᕐᒥᓗᓂ, 
ᐅᓄᓗᐊᓐᖏᓪᓗᒋᑦ:

(a) ᓇᒻᒪᒡᓗᒍ ᐊᒻᒪᓗ ᐱᐅᓯᑐᖃᖏᓐᓅᖓᓗᒍ ᕿᒥᕐᕈᐊᖃᑎᒌᒍᓰᑦ ᑐᑭᓯᓇᓱᖃᑎᒌᒍᓰᑦ, ᐅᑯᐊᓗ 
ᐱᓕᕆᓂᖓᑦ ᑐᓴᕐᑎᑦᑎᖃᑎᒌᒡᓗᑎᒃ ᑕᐅᑦᑐᕐᒥᖕᓂᒃ ᖃᓪᓗᓇᐅᔭᕈᓐᓇᓐᖏᑦᑐᑦ ᐃᓄᑐᐃᓐᓇᐃᑦ 
ᐊᒻᒪᓗ ᐊᓯᖏᑦ ᐃᓄᐃᑦ;

(b) ᐃᓄᒃᑎᑑᓕᖅᑕᐅᓗᑎᒃ ᐊᒻᒪᓗ ᑐᑭᓯᓇᖅᓯᑎᑕᐅᓗᑎᒃ ᐊᑑᑎᖃᖅᑐᑦ ᑎᑎᖃᑦ, 
ᑕᐃᒪᓐᓇᐅᔭᕆᐊᖃᖅᑐᖅ; ᐊᒻᒪᓗ

(c) ᑭᓯᐊᓂ ᐃᓱᒪᓕᐊᕆᓯᒪᒃᐸᑕ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ, ᑐᑭᓯᓇᖅᓯᑎᑦᑎᔾᔪᑎᖏᑦ 
ᕿᒥᕐᕈᐊᕈᑕᐅᕙᓪᓕᐊᔪᓂᒃ ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ .

2.7	 ᐋᕿᑦᑎᐊᕐᓗᒋᑦ	ᐊᑐᕆᐊᖃᖅᑕᑎᒃ

2 .7 .1 ᐅᑯᐊ ᐱᓇᓱᐊᖃᑎᒌᑦ ᐱᓕᕆᓂᐊᖅᑐᑦ ᑕᒪᐃᓐᓂᒃ ᖃᓄᑐᐃᓐᓇᖅ ᐊᒃᑐᐃᓯᒪᓂᖏᓐᓄᑦ ᐱᓪᓗᒋᑦ 
ᑐᓐᖓᔾᔪᑎᖏᑦ ᑕᒪᑐᒧᖓ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ 
ᐊᖏᕈᑏᑦ .

2.8	 ᑐᓴᕐᑎᑦᑎᓂᖅ

2 .8 .1 ᑭᓯᐊᓂ ᐊᓯᐊᒎᑦ ᐅᖃᖅᑕᐅᓯᒪᓐᖏᑎᓪᓗᒍ ᐊᔪᖏᑎᑕᐅᓗᑎᒃ ᐅᕝᕙᓘᓐᓃᑦ ᐱᔭᕆᐊᖃᖅᑎᑕᐅᓗᑎᒃ, 
ᓇᓪᓕᐊᖕᓂᑐᐃᓐᓇᖅ ᑐᓴᕐᑎᑦᑎᔾᔪᑎᖃᕐᓗᑎᒃ, ᑐᓴᕐᑎᑦᑎᓂᖅ ᐅᕝᕙᓘᓐᓃᑦ ᐱᔪᒪᔭᖏᓐᓄᑦ 
ᐅᕝᕙᓘᓐᓃᑦ ᑐᓂᔭᐅᔪᒪᔪᓄᑦ ᐱᓇᓱᐊᖃᑎᒌᑦ ᐊᑖᒍᑦ ᑕᒪᑐᒪ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᑎᑎᖃᐅᓗᑎᒃ ᐊᒻᒪᓗ ᐃᒪᓐᓇ: a) ᓇᖕᒥᓂᖅ ᐋᓪᓗᒋᑦ 
ᐊᒡᔭᕐᓗᒋᑦ (ᑕᐃᒪᓗ ᐱᔭᐅᒍᓂ ᑕᐃᑲᓂ ᐅᓪᓗᐊᓂ ᑕᐃᒪ ᑐᓐᓂᖁᑎᒋᕙᑦ); ᐅᕝᕙᓘᓐᓃᑦ b) 
ᐊᐅᓪᓚᕐᑎᓪᓗᒍ ᑎᑎᖃᒃᑯᕕᒃᑯᑦ ᐊᑎᓕᐅᖅᑕᐅᔭᕆᐊᖃᕐᓗᓂ, ᐊᔾᔨᖓ ᐅᑎᖅᑎᑦᑎᓂᐊᕐᒪᑦ 
ᐱᔭᐅᒍᓂ (ᑖᒃᑯᐊ ᓇᓗᓇᐃᕈᑏᑦ ᐱᔭᐅᓂᖏᓐᓂᒃ ᑐᓴᕐᑎᑦᑎᔾᔪᑕᐅᔪᑦ 7 ᐱᓇᓱᐊᕈᓯᐅᑉ 
ᐃᓗᐊᓂ ᑕᐃᑲᓂ ᑎᑎᖃᒃᑯᕕᖕᒥᑦ ᐊᐅᓪᓚᕐᑎᑕᐅᒍᓂ; ᐅᕝᕙᓘᓐᓃᒃ c) ᐊᐅᓪᓚᕐᑎᓪᓗᒋᑦ 
ᓱᒃᑲᔪᒃᑯᑦ ᑕᕐᕋᖓᓂ ᐱᓗᑎᑦ (ᑕᐃᒪᓗ ᖃᐅᔨᒪᓇᖅᓯᓂᐊᖅᑐᖅ ᐱᔭᐅᓂᖓᓂ ᐅᑉᓗᖅ 
ᐱᖃᑖᓂ ᐊᐅᓪᓚᕐᑎᑕᐅᓚᐅᖅᑎᓪᓗᒍ ᓱᒃᑲᔪᒃᑰᖅᑐᖅ); ᐅᕝᕙᓘᓐᓃᑦ d) ᖃᕆᓴᐅᔭᒃᑯᑦ, 
ᐅᖃᓕᒫᖅᑕᐅᓯᒪᓕᕐᓂᖓ ᓇᓗᓇᐃᕋᔭᖅᑐᖅ (ᑕᐃᒪᓗ ᖃᐅᔨᒪᓇᖅᓯᓂᐊᖅᑐᖅ ᐅᑯᐊ 
ᑐᓴᕐᑎᑦᑎᔾᔪᑎᒋᔭᑎᑦ ᖃᐅᒃᐸᑦ ᐱᔭᐅᒐᔭᖅᑐᑦ) .

2 .8 .2 ᑐᓴᕐᑎᑦᑎᔾᔪᑎᑦ ᐊᐅᓪᓚᕐᑎᑕᐅᓂᐊᖅᑐᑦ ᐅᑯᓄᖓ ᑐᕌᕈᑎᓄᑦ ᐅᖃᓪᓚᒃᕕᐅᔭᕆᐊᖃᕈᑦᑎᒃ, 
ᑎᑎᕋᕐᕕᐅᓗᑎᒃ ᑎᑎᖃᒃᑯᕕᒃᑯᑦ, ᐊᐅᓪᓚᕐᑎᑦᑎᕕᐅᓗᑎᒃ ᓱᒃᑲᔪᒃᑯᑦ ᐅᕝᕙᓘᓐᓃᑦ 
ᖃᕆᓴᐅᔭᒃᑯᑦ, ᑭᓯᐊᓂ ᑕᐃᒪᓐᓇᐅᔭᕆᐊᖃᕐᑎᑕᐅᒍᑎᒃ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐅᕝᕙᓘᓐᓃᑦ ᐅᖃᖅᑕᐅᓯᒪᒍᓂ ᐱᓇᓱᐊᖃᑎᒌᓂᑦ 
ᑎᑎᖃᑎᒍᑦ:

ᑲᓇᑕᐅᑉ ᒐᕙᒪᒃᑯᖏᓐᓄᑦ ᑐᕌᕈᓂ:
ᐊᕕᒃᑐᖅᓯᒪᔪᓂ ᑐᑭᒧᐊᒃᑎᖓᑦ
ᐊᕙᑎᓕᕆᓂᒃᒧᖅ ᐱᔨᑦᑎᕋᖅᑎᑦ ᑲᓇᖕᓇᖓᓂ ᐊᒻᒪᓗ ᐅᑭᐅᖅᑕᖅᑐᖅ
ᐊᕙᑎᓕᕆᔨᒃᑯᑦ ᑲᓇᑕᒥ
9250 49th Street, ᐃᒻᒪᑕᓐ, ᐊᐃᐴᑕ T6B 1K5
(780) 951-8850
(780) 495-2615 (ᓱᒃᑲᔪᒃᑯᑦ)
david .ingstrup@canada .ca

ᓄᓇᕗᑦ ᑐᓐᖓᕕᒃ ᑎᒥᖓᓄᑦ ᑐᕌᕈᓂ
ᐊᖓᔪᖅᑳᖓ ᑎᑎᕋᕐᕕᖕᒥ
ᓄᓇᕗᑦ ᑐᓐᖓᕕᒃ ᑎᒥᖓ ᑎᑎᖃᒃᑯᕕᒃ 638
ᐃᖃᓗᐃᑦ, ᓄᓇᕗᑦ X0A 0H0
(867) 975-4900
(867) 975-4949 (ᓱᒃᑲᔪᒃᑯᑦ)
jtarreak@tunngavik .com

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᓄᑦ ᑐᕌᕈᓂ:
ᐊᐅᓚᑦᓯᔩᑦ ᑐᑭᒧᐊᒃᑎᖓ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ
ᑎᑎᖃᒃᑯᕕᒃ 18
ᐃᖃᓗᒃᑑᑦᑎᐊᖅ, ᓄᓇᕗᑦ X0B 0C0  
(867) 983-2458
(867) 983-2701 (ᓱᒃᑲᔪᒃᑯᑦ)
execdir@kitia .ca

ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᒃᑯᓄᑦ ᑐᕌᕈᓂ:
ᐊᐅᓚᑦᓯᔩᑦ ᑐᑭᒧᐊᒃᑎᖓ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ
ᑎᑎᖃᒃᑯᕕᒃ 340
ᑲᖏᕐᖠᓂᖅ, ᓄᓇᕗᑦ X0C 0G0
(867) 645-2810
(867) 645-3855 (ᓱᒃᑲᔪᒃᑯᑦ)
gkarlik@kivalliqinuit .ca

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓄᑦ ᑐᕌᕈᓂ:
ᐊᐅᓚᑦᓯᔩᑦ ᑐᑭᒧᐊᒃᑎᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ
ᑎᑎᖃᒃᑯᕕᒃ 1340
ᐃᖃᓗᐃᑦ, ᓄᓇᕗᑦ X0A 0H0
(867) 975-8400
(867) 979-3238 (ᓱᒃᑲᔪᒃᑯᑦ)
nbeveridge@qia .ca

2 .8 .3 ᑐᓴᕐᑎᑦᑎᒍᑦᓯ ᖃᕆᓴᐅᔭᒃᑯᑦ, ᐊᐅᓪᓚᕐᑎᑕᐅᓂᐊᖅᑐᑦ ᐃᓄᖕᓄᑦ ᐃᖅᑲᓇᐃᔮᖃᖅᑐᑦ 
ᓇᓗᓇᐃᖅᓯᒪᓪᓗᑎᒃ ᑕᐃᑲᓂ ᑐᓴᕐᑎᑦᑎᔭᕆᐊᖃᓕᕐᑎᓪᓗᒋᑦ, ᑭᓯᐊᓂ ᐱᓇᓱᐊᖃᑎᒌᑦ 
ᑐᓴᐅᒪᖃᑎᒌᒃᑯᑎᒃ .

2 .8 .4 ᑕᐃᒪᓗ ᓄᖃᖓᒃᐸᑕ ᑎᑎᖃᓕᕆᔨᒃᑯᑦ ᓇᒦᓂᖅ ᐊᒡᔭᖅᓯᓗᑎᒃ, ᐅᕝᕙᓘᓐᓃᑦ ᓱᒃᑲᔪᒃᑯᑦ 
ᐅᕝᕙᓘᓐᓃᑦ ᖃᕆᓴᐅᔭᒃᑯᑦ .

ᑲᓇᑕᒥ	ᐆᒪᔪᖃᕐᕖᑦ	ᐊᒻᒪᓗ	ᐅᑎᖅᑕᐸᑦᑐᓄᑦ	ᑎᖕᒥᐊᓄᑦ	ᓴᐳᔾᔭᐅᓯᒪᕕᒃ	ᐅᓇ	ᐃᓄᐃᑦ	
ᐊᒃᑐᖅᑕᐅᓂᐊᕐᓂᖏᓐᓄᑦ	ᐱᕚᓪᓕᕈᑕᐅᔪᓐᓇᖅᑐᓄᓪᓗ	ᐊᖏᕈᑎ	ᐊᒃᑑᑎᔪᑦ	ᐃᓚᖓ	2-1	
(ᑎᑎᕋᖓ	2.2.1)
ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᖃᓂᒋᔭᖏᑦ ᓄᓇᓖᑦ   
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ  
 1 . ᐊᒃᐸᐃᑦ ᑲᓇᑕᒥ ᐆᒪᔪᖃᕐᕖᑦ ᕿᑭᖅᑕᕐᔪᐊᖅ 

 2 . ᓴᓐᓂᕈᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᒥᑦᑎᒪᑕᓕᒃ 

 3 . ᐃᓱᓕᔮᕐᓂᒃ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᑭᓐᖓᐃᑦ 

 4 . ᖃᖅᓴᐅᖅᑑᖅ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ  ᓴᓪᓕᖅ  

 5 . ᐃᒃᓯᑦᑐᐊᖅ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᓴᓪᓕᖅ  

 6 . ᓂᖕᖏᖓᓂ ᑲᓇᑕᒥ ᐆᒪᔪᖃᕐᕖᑦ ᑲᖏᖅᖢᒑᐱᒃ 

 7 . ᑰᒑᕐᔪᒃ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᕐᕕᐊᑦ 

 8 . ᓂᕐᔪᑎᖃᕐᕕᒃ ᑲᓇᑕᒥ ᐆᒪᔪᖃᕐᕖᑦ ᐊᐅᓱᐃᑦᑐᖅ 

 9 . ᑐᒃᑐᓕᐊᕐᕕᐅᑉ ᓇᖅᓴᖓ ᑲᓇᑕᒥ ᓂᕐᔪᑎᓄᑦ ᓄᓇᖁᑎᖏᑦ ᖃᐅᓱᐃᑦᑐᖅ 

10 . ᐊᒃᐸᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᖃᐅᓱᐃᑦᑐᖅ, ᐃᒃᐱᐊᕐᔪᒃ 

11 . ᖃᖁᓪᓗᐃᑦ ᑲᓇᑕᒥ ᐆᒪᔪᖃᕐᕖᑦ ᕿᑭᖅᑕᕐᔪᐊᖅ 

12 . ᐃᓗᐃᓪᓕᖅ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐃᖃᓗᒃᑑᑎᐊᖅ, ᐅᖅᓱᖅᑑᖅ, 
  ᐅᒥᖕᒪᒃᑑᖅ 

13 . ᓰᒧᐊ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᖃᐅᓱᐃᑦᑐᖅ 

ᐃᓚᖓ 3 — ᐊᐅᓚᑦᑎᖃᑎᒌᑦ

3.1	 ᑐᑭᑖᖅᐸᓪᓕᐊᔾᔪᑎᒃᓴᑦ

3 .1 .1 ᐅᓇ ᐃᓚᖓ ᐊᑖᓂ ᑎᑎᕋᖅᓯᒪᔪᓂ ᑐᑭᑖᕐᐸᓪᓕᐊᔾᔪᑎᒃᓴᖃᖅᑐᖅ:

(a) ᐊᑑᑎᖃᑦᑎᐊᖅᑐᓂᒃ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ  
ᓴᐳᔾᔭᐅᓯᒪᕕᒃ ᐃᓄᖕᓂᑦ ᐊᒻᒪᓗ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᒪᓕᒡᓗᑎᒃ ᓄᓇᕗᒻᒥᒃ 
ᓄᓇᑖᕈᑎᓄᑦ ᐊᖏᕈᑎᑦ, ᐊᒻᒪᓗ ᐱᓗᐊᖅᑐᒥᒃ ᐃᓚᖓ 9 ᐊᒻᒪᓗ 5 ᑖᒃᑯᓇᓂ ᓄᓇᕗᒻᒥᒃ 
ᓄᓇᑖᕈᑎᓄᑦ ᐊᖏᕈᑎᑦ;

(b) ᐃᓱᒪᓕᐅᕆᓂᖅ ᐱᓪᓗᒋᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᒻᒪᓗ ᑲᓇᑕᒥ 
ᐆᒪᔪᖃᕐᕖᑦ ᐅᑯᐊ ᑐᓴᐅᒪᑎᑦᑎᓂᐊᖅᑐᑦ ᐊᒻᒪᓗ ᑕᐃᒪᓐᓇᐃᑲᖅᑕᐅᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ; ᐊᒻᒪᓗ

(c) ᓄᓇᓕᖕᓂ ᐃᓄᐃᑦ ᐸᕐᓇᐃᓗᑎᒃ ᐊᒻᒪᓗ ᐊᐅᓚᑦᑎᓗᑎᒃ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ .

3.2	 ᓄᓇᒥᒃ	ᑲᑐᔾᔨᖃᑎᒌᒃᑐᑦ	ᑲᑎᒪᔨᕋᓛᖏᑦ

ᓴᕿᑕᐅᓯᒪᔾᔪᑎᖏᑦ ᐊᒻᒪᓗ ᐱᔾᔪᑎᖏᑦ

3 .2 .1 ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑲᒪᒋᔭᐅᑦᑎᐊᖏᓐᓇᕐᓂᐊᖅᑐᑦ ᐊᑐᓂ ᑲᓇᑕᒥ ᐆᒪᔪᖃᕐᕖᑦ 
ᐅᕝᕙᓘᓐᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐅᕝᕙᓘᓐᓃᑦ ᑲᑎᒪᔨᑦ ᐊᑎᖃᖅᑐᑦ 
ᐃᓚᓕᐅᑎᓯᒪᔪᖅ 3-1-ᒥ .

3 .2 .2 ᐊᑐᓂ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐃᓕᓐᓂᐊᕐᓂᐊᖅᑐᑦ ᐊᐅᓚᑦᑎᓗᑎᒃ ᐊᑕᔭᒥᖕᓄᑦ 
ᓄᓇᓕᖕᓄᑦ ᐊᑎᖃᖅᑐᑦ 3-1-ᒥ, ᑭᓯᐊᓂ ᐊᔾᔨᒋᔭᐅᓇᓂ ᐃᓗᐃᓪᓕᖅ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᒃ, ᐅᑯᐊ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐃᓂᖃᖅᑐᑦ ᐊᐅᓚᑦᑎᓪᓗᑎᒃ 
ᐃᖃᓗᒃᑑᑦᑎᐊᕐᒥ .

3 .2 .3 ᐱᔾᔪᑎᖏᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐃᒪᓐᓇᐅᓂᐊᖅᑐᖅ:

(a) ᐅᖃᐅᔾᔨᖃᑦᑕᕐᓗᑎᒃ ᒥᓂᔅᑕᒧᑦ, ᓈᒻᒪᒃᑎᓪᓗᒍ, ᓇᐅᒃᑯᑐᐃᓐᓇᖅ ᐸᕐᓇᐃᓂᕐᒥ 
ᐊᒻᒪᓗ ᐊᐅᓚᑦᑎᓂᕐᒥᒃ ᑕᒃᑯᓂᖓ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᒃ, ᒪᓕᒡᓗᑎᒃ ᐃᓚᖓ 3 .3 ᑕᕝᕙᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ;

(b) ᑎᑎᕋᕐᓗᒋᑦ, ᐋᕿᒋᐊᕐᓗᒋᑦ ᐊᒻᒪᓗ ᐊᑐᓕᖁᔨᓗᓯ ᑖᒃᑯᒧᖓ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐃᑎᑦ 
ᒪᓕᒡᓗᑎᒃ ᐃᓚᖏᑦ 3 .5 ᑎᑭᓪᖢᒍ 3 .7 ᑕᕝᕙᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ; ᐊᒻᒪᓗ

(c) ᐱᓕᕆᓗᒋᑦ ᐊᓯᖏᑦ ᐊᐅᓚᑦᑎᔾᔪᑎᒋᔭᖏᑦ ᑖᒃᑯᓇᓂ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ 
ᑎᑎᕋᖅᓯᒪᔪᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ .

ᑎᒃᑯᐊᖅᑕᐅᓂᖏᑦ ᐊᒻᒪᓗ ᐊᑕᕕᖏᑦ ᐃᓚᒋᔭᐅᔪᑦ

3 .2 .4 ᐊᑐᓂ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ 6-ᓂᒃ ᑲᑎᒪᔨᖃᕐᓂᐊᖅᑐᑦ, ᑎᒃᑯᐊᖅᓯᓯᒪᓗᑎᒃ ᐅᑯᓂᖓ:

(a) ᐊᑑᑎᖃᖅᑐᖅ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑎᒃᑯᐊᖅᓯᓗᑎᒃ ᐱᖓᓱᓂᒃ (3), 
ᑕᒪᕐᒥᑦ ᑖᒃᑯᓇᖓᑦ ᓄᓇᓕᕆᔨᕋᓛᑦ ᑲᑎᒪᔨᖏᓐᓂᑦ ᐅᕝᕙᓘᓐᓃᑦ ᓄᓇᓖ ᓄᓇᖁᑎᖏᓐᓄᑦ 
ᓄᓇᒥᐅᑕᖅᓄᓪᓗ ᑲᑎᒪᔨᕋᓛᑦ;

(b) ᐅᓇ ᒥᓂᔅᑕ ᑎᒃᑯᐊᖅᓯᓗᓂ ᐱᖓᓱᓂᒃ (3), ᑕᒪᕐᒥᑦ ᑖᒃᑯᓇᖓᑦ ᐃᓚᒋᔭᐅᔪᓂᑦ ᖃᓂᒋᔭᖓᓂᑦ 
ᓄᓇᓕᖕᓂᑦ ᓄᓇᓕᕆᔨᕋᓛᑦ ᑲᑎᒪᔨᖏᓐᓂᑦ ᐅᕝᕙᓘᓐᓃᑦᓄᓇᓖᑦ ᓄᓇᖁᑎᖏᓐᓄᑦ 
ᓄᓇᒥᐅᑕᖅᓄᓪᓗ ᑲᑎᒪᔨᕋᓛᑦ . ᐅᓇ ᒥᓂᔅᑕ ᐱᖓᔪᖓᓐᓂᒃ ᑎᒃᑯᐊᖅᓯᓂᐊᖅᑐᖅ 
ᐃᖅᑲᓇᐃᔭᕐᑎᖓᓂᑦ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ;

(c) ᑕᐃᑲᓂ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑭᒡᒐᖅᑐᖅᑎᖃᕈᓐᓇᖅᑐᑦ ᐊᑕᐅᓯᐅᓐᖏᑦᑐᒥᒃ 
ᖃᓂᒋᔭᖓᓂ ᓄᓇᓕᖕᒥ, ᐅᖃᖅᓯᒪᔪᖅ ᑎᑎᖃᓂ 3-1, ᐃᓚᒋᔭᐅᔪᑦ ᓄᓇᓖᑦ ᓄᓇᖁᑎᖏᓐᓄᑦ 
ᓄᓇᒥᐅᑕᖅᓄᓪᓗ ᑲᑎᒪᔨᕋᓛᑦ ᐅᕝᕙᓘᓐᓃᑦ ᓄᓇᓕᖕᓂ ᐊᖏᕈᑎᓄᑦ ᐱᔪᓐᓇᐅᑎᓕᑦ 
ᓄᓇᖓᓂᑦ ᑕᒪᐃᓐᓂᑦ ᐊᑕᔪᓄᑦ ᓄᓇᓕᖕᓄᑦ ᐊᔪᖏᑦᑐᑦ ᑎᒃᑯᐊᖅᑕᐅᓗᑎᒃ ᑖᒃᑯᓄᖓ 
ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐊᒻᒪᓗ ᑖᒃᑯᐊ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ 
ᐅᑯᐊ ᐃᓚᖃᑲᓐᓂᕐᓂᐊᖅᑐᑦ ᐊᑕᐅᓯᕐᒥᒃ ᑭᒡᒐᖅᑐᖅᑎᖃᕐᓗᑎᒃ ᓄᓇᓕᖕᓂᑦ ᐊᑐᓂ ᐊᑕᔪᓂᑦ 
ᓄᓇᓖ ᓄᓇᖁᑎᖏᓐᓄᑦ ᓄᓇᒥᐅᑕᖅᓄᓪᓗ ᑲᑎᒪᔨᕋᓛᑦ ᐅᕝᕙᓘᓐᓃᑦ ᓄᓇᓕᖕᓂ 
ᐊᖏᕈᑎᓄᑦ ᐱᔪᓐᓇᐅᑎᓕᑦ ᓄᓇᖓᓂᑦ; ᐊᒻᒪᓗ

(d) ᑕᐃᒪᓗ ᓄᓇᓖ ᓄᓇᖁᑎᖏᓐᓄᑦ ᓄᓇᒥᐅᑕᖅᓄᓪᓗ ᑲᑎᒪᔨᕋᓛᑦ ᐱᑕᖃᓐᖏᓪᓗᓂ 
ᑎᒃᑯᐊᖅᑕᐅᔪᓐᓇᖅᑐᒥᒃ, ᐊᓯᖏᑦ ᑲᑎᒪᔨᑦ ᑎᒃᑯᐊᖅᑕᐅᔪᓐᓇᖅᑐᑦ, ᐊᓯᖏᑦ 
ᑎᒃᑯᐊᖅᑕᐅᔪᓐᓇᕆᓪᓗᑎᒃ ᒥᓂᔅᑕᒥᑦ ᐊᒻᒪᓗ ᐊᑑᑎᑦ ᐊᕕᒃᑐᖅᓯᒪᔪᑦ ᐃᓄᐃᒃ ᑲᑐᔾᔨᖃᑎᒌᖏᑦ 
ᐅᑯᐊᓗ ᑖᒃᑯᐊ ᐊᖏᖅᑕᐅᓯᒪᔪᑦ ᐱᓇᓱᐊᖃᑎᒌᓂᑦ .

3 .2 .5 ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐊᔪᖏᓪᓗᑎᒃ ᐱᓕᕆᔪᒪᑦᑎᐊᕐᓗᑎᒃ, ᖃᐅᔨᒪᑦᑎᐊᕐᓗᑎᒃ 
ᐅᕝᕙᓘᓐᓃᑦ ᐊᑐᖅᓯᓯᒪᓗᑎᒃ ᓴᐳᓐᓂᐊᕐᓂᕐᒥᒃ, ᓂᕐᔪᑎᓂᒃ, ᐳᓚᕋᑦᑐᓕᕆᓂᖅ, ᐊᒻᒪᓗ/ᐅᕝᕙᓘᓐᓃᑦ 
ᐃᓄᐃᑦ ᐱᐅᓯᑐᖃᖏ ᐊᒻᒪᓗ ᐃᓅᓯᑐᖃᖏᑦ .

3 .2 .6 ᐊᒃᑑᑎᔪᑦ ᐊᕕᒃᑐᖅᓯᒪᔪᑦ ᐃᓄᐃᒃ ᑲᑐᔾᔨᖃᑎᒌᖏᑦ, ᕿᒥᕐᕈᐊᖃᑎᖃᕆᕈᑎᒃ ᒥᓂᔅᑕᒥᒃ, 
ᑎᒃᑯᐊᖅᓯᓗᑎᒃ ᐃᒃᓯᕙᐅᑕᒥᒃ ᐊᑐᓂ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑖᒃᑯᓇᖓᑦ ᐃᓚᒋᔭᐅᔪᖅ 
ᑎᒃᑯᐊᖅᑕᐅᓗᓂ ᓄᓇᓖ ᓄᓇᖁᑎᖏᓐᓄᑦ ᓄᓇᒥᐅᑕᖅᓄᓪᓗ ᑲᑎᒪᔨᕋᓛᑦ ᐅᕝᕙᓘᓐᓃᑦ ᓄᓇᕗᒻᒥ 
ᓄᓇᑖᕈᑎᓂᑦ ᐱᔪᓐᓇᐅᑎᓖ ᑲᑎᒪᔨᕋᓛᖏᑦ . ᐅᑯᐊ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐃᖅᑲᓇᐃᔭᕐᑎᖏᑦ 
ᐱᔨᑦᑎᕋᕐᓗᑎᒃ ᑐᖏᓕᕆᔭᐅᓗᑎᒃ ᐃᒃᓯᕙᐅᑕᒥᑦ ᑖᒃᑯᓇᓂ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ 
ᐊᒻᒪᓗ ᐃᒃᓯᕙᐅᑕᐅᔪᓐᓇᓐᖏᓪᓗᑎᒃ .

3 .2 .7 ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐃᓂᑎᒃ ᐊᑐᕈᓐᓇᖅᓯᓗᒋᑦ ᐱᔭᕇᖅᐸᑕ ᓄᓇᓖ 
ᓄᓇᖁᑎᖏᓐᓄᑦ ᓄᓇᒥᐅᑕᖅᓄᓪᓗ ᑲᑎᒪᔨᕋᓛᑦ ᐅᕝᕙᓘᓐᓃᑦ ᓄᓇᕗᒻᒥ ᓄᓇᑖᕈᑎᓂᑦ 
ᐱᔪᓐᓇᐅᑎᓖ ᑲᑎᒪᔨᕋᓛᖏᑦ ᑎᒃᑯᐊᖅᑕᐅᓗᑎᒃ ᑭᖑᓪᓕᖅᐸᐅᓗᑎᒃ . ᐊᑯᓂᐅᑎᒋᔪᖅ 
ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐱᖓᓱᓄᑦ (3) ᐊᕐᕌᒍᓄᑦ ᐊᑕᓗᑎᒃ .

3 .2 .8 ᐊᒃᑑᑎᔪᑦ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑐᓴᕐᑎᓪᓗᒍ ᒥᓂᔅᑕ ᐃᓗᐊᓂ 30 ᐅᓪᓗᐃᑦ 
ᑎᒃᑯᐊᖅᑕᐅᔪᒃᓴᓂᒃ ᐅᕝᕙᓘᓐᓃᑦ ᑎᒃᑯᐊᖅᑕᐅᑲᓐᓂᕐᓂᐊᖅᑐᓂᒃ ᓄᓇᓖ ᓄᓇᖁᑎᖏᓐᓄᑦ 
ᓄᓇᒥᐅᑕᖅᓄᓪᓗ ᑲᑎᒪᔨᕋᓛᑦ ᐅᕝᕙᓘᓐᓃᑦ ᓄᓇᕗᒻᒥ ᓄᓇᑖᕈᑎᓂᑦ ᐱᔪᓐᓇᐅᑎᓖ 
ᑲᑎᒪᔨᕋᓛᖏᑦ ᑖᒃᑯᓇᓂ ᐊᑕᔪᑦ ᓄᓇᓕᒃ (ᓄᓇᓖᑦ) . ᐃᓗᐊᓂ 90 ᐅᓪᓗᐃᑦ ᐱᓚᐅᖅᑎᓗᒍ 
ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑐᓴᖅᑎᑕᐅᓪᓗᑎᒃ, ᒥᓂᔅᑕ ᑎᒃᑯᐊᖅᓯᓗᓂ ᒪᕐᕉᖕᓂᒃ 
(2) ᓄᓇᓖ ᓄᓇᖁᑎᖏᓐᓄᑦ ᓄᓇᒥᐅᑕᖅᓄᓪᓗ ᑲᑎᒪᔨᕋᓛᑦ ᐅᕝᕙᓘᓐᓃᑦ ᓄᓇᕗᒻᒥ 

ᓄᓇᑖᕈᑎᓂᑦ ᐱᔪᓐᓇᐅᑎᓖ ᑲᑎᒪᔨᕋᓛᖏᑦ ᐱᔭᒃᓴᕆᓂᐊᖅᑕᖓ ᑎᒃᑯᐊᖅᓯᓗᓂ ᑖᒃᑯᓄᖓ ᐊᑐᓂ 
ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ .

3 .2 .9 ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ, ᐃᓚᒋᔭᐅᓪᓗᑎᒃ ᐃᒃᓯᕙᐅᑕᖅ ᐊᒻᒪᓗ ᐃᒃᓯᕙᐅᑕᐅᑉ 
ᑐᖏᓕᖏᑦ, ᑎᒃᑯᐊᖅᑕᐅᓗᑎᒃ ᐃᓂᖏᓐᓄᑦ .

3 .2 .10 ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐅᕝᕙᓘᓐᓃᑦ ᒥᓂᔅᑕ ᐲᖅᓯᔪᓐᓇᖅᑐᑦ 
ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᒪᓕᒡᓗᒍ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ 
ᐱᐅᓯᕆᔭᕆᐊᖃᖅᑕᖏᑦ ᓴᕿᑕᐅᓯᒪᔪᑦ ᒪᓕᒐᖅ 3 .2 .22 .

3 .2 .11 ᑕᐃᒪᓗ ᐃᓚᒋᔭᐅᔪᖅ ᐲᖅᑕᐅᒍᓂ ᐅᕝᕙᓘᓐᓃᑦ ᓄᖃᕈᓂ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ, 
ᐅᑯᐊ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐅᕝᕙᓘᓐᓃᑦ ᒥᓂᔅᑕ ᑎᒃᑯᐊᖅᓯᓂᐊᖅᑐᖅ 
ᐃᓚᒋᔭᐅᔪᒥᒃ, ᐊᑯᓂᐅᓗᐊᓐᖏᑦᑐᒥᒃ, ᑎᒃᑯᐊᖅᓯᓗᓂ ᐃᓇᖐᓂᐊᖅᑐᒥᒃ ᑯᓛᓂ 
ᓇᓗᓇᐃᑦᑎᐊᖅᓯᒪᔪᖅ ᒪᓕᒡᓗᒍ .

ᐱᔭᕆᐅᖅᓴᓂᖅ

3 .2 .12 ᐊᑐᓂ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐃᓛᓐᓂᒃᑯᑦ ᐃᓕᓐᓂᐊᕐᑎᑕᐅᖃᑦᑕᕐᓗᑎᒃ 
ᐊᒻᒪᓗ ᖃᐅᔨᒪᔭᕆᐊᖃᖅᑕᖏᓐᓂᒃ ᑐᑭᓯᑎᑕᐅᓗᑎᒃ ᐃᓕᓐᓂᐊᕐᓗᑎᒃ ᑲᑎᒪᓗᑎᒃ 
ᑕᐃᒪᓐᓇᐅᔭᕆᐊᖃᓕᕌᖓᑕ ᓄᑖᓂ ᑲᑎᒪᔨᑖᕋᖓᑕ ᐱᔭᕆᐅᖅᑎᑕᐅᑦᑎᐊᕐᓗᑎᒃ 
ᐊᑐᕆᐊᖃᕐᓂᐊᖅᑕᒥᓄᑦ .

3 .2 .13 ᐱᔾᔪᑎᖏᑦ ᐃᓕᓐᓂᐊᖅᓗᑎᒃ ᑲᑎᒪᓗᑎᒃ ᐃᒪᓐᓇᐅᓂᐊᕐᒪᑕ:

(a) ᖃᐅᔨᒪᑦᑎᐊᓕᕐᓗᒋᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐊᒃᑑᑎᔪᑦ ᒪᓕᒐᖏᑦ, ᓄᓇᕗᒻᒥᒃ 
ᓄᓇᑖᕈᑎᓄᑦ ᐊᖏᕈᑎᑦ, ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᒃ ᐊᒻᒪᓗ ᐊᐅᓚᑦᑎᓂᖅ ᐱᕙᓪᓕᐊᔪᓄᑦ, ᐅᓇ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ, ᐊᒻᒪᓗ ᐃᓂᖏᑦ ᐊᒻᒪᓗ ᐱᔭᒃᓴᖏᑦ ᐊᐅᓚᑦᑎᖃᑎᒌᖕᓂᕐᒧᑦ 
ᑲᑎᒪᔨᕋᓛᑦ ᐊᑖᒍᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ;

(b) ᓴᕿᑦᑎᓗᑎᒃ ᓈᒻᒪᒃᑐᓂᒃ ᐱᓕᕆᔾᔪᑎᓂᒃ ᐃᑲᔪᕐᓗᒋᑦ ᐃᓄᐃᑦ ᐃᓚᒋᔭᐅᔪᑦ 
ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐱᑎᑕᐅᓗᑎᒃ ᐊᒻᒪᓗ ᐊᑐᖅᑕᐅᓗᑎᒃ 
ᐃᓄᐃᑦ ᖃᐅᔨᒪᔭᑐᖃᖏᑦ ᑖᒃᑯᓄᖓ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐊᑯᓂ 
ᐃᓱᒪᓕᐊᕆᑦᑎᐊᕆᐊᓕᖏᓐᓄᑦ; ᐊᒻᒪᓗ

(c) ᐊᔪᖏᑎᑦᑎᔪᖅ ᐃᓚᒋᐅᔪᓂᒃ ᐱᓕᕆᑦᑎᐊᕐᓗᒋᑦ ᐱᔭᒃᓴᑎᒃ ᐊᑖᒍᑦ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ .

3 .2 .14 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑲᑎᒪᑎᑦᑎᕙᒡᓗᑎᒃ ᐃᓕᓐᓂᐊᕐᑎᑦᑎᓗᑎᒃ ᐱᓕᕆᖃᑎᒋᓗᒋᑦ ᓄᓇᕗᑦ 
ᑐᓐᖓᕕᒃ ᑎᒥᖓ, ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐊᐅᓚᑦᑎᖃᑎᒌᖕᓂᕐᒧᑦ 
ᑲᑎᒪᔨᕋᓛᑦ . ᓄᓇᕗᑦ ᑐᓐᖓᕕᒃ ᑎᒥᖓ ᐅᕝᕙᓘᓐᓃᑦ ᐊᑑᑎᖃᖅᑐᖅ ᐊᕕᒃᑐᖅᓯᒪᔪᓂ ᐃᓄᐃᑦ 
ᑲᑐᔾᔨᖃᑎᒌᖓᑦ ᐃᓚᐅᓗᑎᒃ ᐃᓕᓐᓂᐊᖅᑐᓂᒃ ᑲᑎᒪᖃᑕᐅᓗᑎᒃ . ᐅᑯᐊ ᑲᑎᒪᓃᑦ ᐃᓕᓐᓂᐊᖅᑐᑦ 
ᐸᕐᓇᒃᑕᐅᑦᑎᐊᖅᓯᒪᓗᑎᒃ, ᑲᒪᒋᔭᐅᑦᑎᐊᕐᓗᑎᒃ, ᐊᒻᒪᓗ ᑐᓂᔭᐅᓗᑎᒃ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ, 
ᑭᓯᐊᓂ ᐅᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᓂᓕᕆᔪᑦ ᐃᓕᓐᓂᐊᕐᓗᑎᒃ ᑲᑎᒪᐅᑕᐅᓗᑎᒃ 
ᐃᖏᕐᕋᑎᑕᐅᓗᑎᒃ ᐊᑑᑎᔪᓂᑦ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᕝᕙᓘᓐᓃᑦ ᓄᓇᕗᑦ 
ᑐᓐᖓᕕᒃ ᑎᒥᖓ .

3 .2 .15 ᑕᐃᒪᓗ ᑕᒪᕐᒥᒃ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑲᑎᒪᓂᖏᑦ ᑲᑎᒪᓂᐊᖅᑐᑦ ᐊᑕᐅᓯᐊᕐᓗᑎᒃ 
ᐅᓇ ᐊᑕᓂᖓᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ 

ᐱᔭᕆᐅᖅᓴᑎᑕᐅᓗᑎᒃ ᑐᓴᐅᒪᔭᖏᓐᓂᒡᓗ ᑐᓴᕐᑎᑦᑎᓗᑎᒃ, ᐃᒻᒥᖕᓂᒃ ᐃᓕᑦᑎᖃᑎᒌᒡᓗᑎᒃ, 
ᖃᓄᑐᐃᓐᓇᖅ, ᑲᒪᒋᓗᒋᑦ ᓴᓇᔭᕆᐊᓕᑦ .

ᐊᐅᓚᑦᑎᓂᖏᑦ

3 .2 .16 ᐊᑐᓂ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑲᑎᖓᓗᑎᒃ ᑲᑎᒪᖃᑦᑕᕐᓗᑎᒃ ᐊᕐᕌᒍᒥ 
ᐊᑕᐅᓯᐊᕐᓗᑎᒃ  .ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᓴᓇᓕᕆᖃᑦᑕᕐᓂᐊᕐᒥᔪᑦ ᐅᖃᓘᑎᒃᑯᑦ 
ᑲᑎᒪᖃᑦᑕᕐᓗᑎᒃ ᐊᒻᒪᓗ ᓇᓕᐊᑐᐃᓐᓇᖅ ᐃᓱᒪᓕᐊᕆᔭᑎᒃ ᐊᑑᑎᖃᕐᓗᑎᒃ .

3 .2 .17 ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑲᑎᒪᖃᑦᑕᕐᓗᑎᒃ ᒪᑐᐃᖓᓗᑎᒃ ᐃᓄᓕᒫᓄᑦ, ᑭᓯᐊᓂ 
ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑲᑎᒪᔪᓐᓇᖅᑐᑦ ᑲᑎᒪᔨᑐᐊᑦ ᐃᓛᓐᓂᒃᑯᑦ ᑕᐃᒪᓗ, 
ᑕᐃᒪᓐᓇᐅᔪᒪᑎᓪᓗᒋᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑭᓯᐊᓂ ᐱᔾᔪᑎᖃᕐᓗᑎᒃ 
ᑕᐃᒪᓐᓇᐅᔭᕆᐊᓕᑦ .

3 .2 .18 ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐱᓕᕆᖃᑦᑕᕐᓗᑎᒃ ᐱᔭᒃᓴᒥᖕᓂᒃ ᐃᓄᒃᑎᑐᑦ ᐅᖃᓪᓚᒡᓗᑎᒃ 
ᐊᒻᒪᓗ ᖃᓪᓗᓇᐅᔭᕐᓗᑎᒃ, ᐊᒻᒪᓗ ᑐᓵᔨᖃᕐᓗᑎᒃ ᐊᒻᒪᓗ ᐃᓄᒃᑎᑑᓕᕆᔨᖃᕐᓗᑎᒃ 
ᐱᔪᒪᑎᓪᓗᒋᑦ ᐃᓚᒋᔭᐅᔪᑦ .

3 .2 .19 ᐅᓄᕐᓂᖏᑦ ᑲᑎᒪᔪᓐᓇᕐᓗᑎᒃ ᓇᓕᐊᑐᐃᓐᓇᖅ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑎᓴᒪᐅᓗᑎᒃ 
(4) ᐃᓚᒋᔭᐅᔪᑦ, ᒪᕐᕉᒃ ᑖᒃᑯᓇᖓᑦ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᑎᒃᑯᐊᖅᑕᐅᓯᒪᔪᑦ .

3 .2 .20 ᐃᓚᒋᔭᐅᔪᑦ ᑎᒃᑯᐊᖅᓯᓗᑎᒃ ᑖᒃᑯᓄᖓ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐃᓱᒪᒋᔭᐅᑦᑎᐊᕐᓗᑎᒃ 
ᐱᔪᒪᔭᖏᓐᓄᑦ ᐃᓄᐃᑦ ᑖᒃᑯᐊᓗ ᐊᑕᔪᑦ ᓄᓇᓖᑦ ᐊᕕᒃᑐᖅᓯᒪᔪᓂ ᐊᒻᒪᓗ ᓄᓇᕗᑦ 
ᓇᓗᓇᐃᖅᑕᐅᓯᒪᓂᖓ ᑕᒪᕐᒥᒃ, ᐊᒻᒪᓗ ᐱᔪᒪᔭᖏᑦ ᐃᓄᖏᑦᑕ ᓄᓇᕗᑦ ᐊᒻᒪᓗ ᑲᓇᑕ 
ᐃᓱᒪᓕᐅᕆᑎᓪᓗᒋᑦ ᑭᓱᑐᐃᓐᓇᓂᒃ ᐅᖃᐅᓯᒃᓴᓂᒃ .

3 .2 .21 ᓄᓇᒥᒃ ᑲᑐᔾᔨᖃᑎᒌᒃᑐᑦ ᑲᑎᒪᔨᕋᓛᖏᑦ ᐱᓕᕆᑦᑎᐊᕐᓂᐊᖅᑐᑦ ᐃᓱᒪᓕᐊᒃᓴᕆᔭᒥᖕᓂᒃ 
ᐅᓄᓛᖑᔪᓂᑦ (ᓈᒻᒪᒃᓴᖅᑐᐃᓇᐅᓗᑎᒃ ᑕᒪᕐᒥᒃ ᐃᓚᒋᔭᐅᔪᑦ) . ᑕᐃᒪᓗ ᓄᓇᒥᒃ ᑲᑐᔾᔨᖃᑎᒌᒃᑐᑦ 
ᑲᑎᒪᔨᕋᓛᖏᑦ ᐊᔾᔨᒌᖏᓐᓇᓕᖅᐸᑕ ᐊᕕᑦᑎᐊᑐᐃᓐᓇᖃᑦᑕᕐᓗᑎᒃ ᓇᓪᓕᐊᖕᓄᑦ ᐱᔾᔪᑕᐅᔪᒧᑦ, 
ᑕᐃᒪᓗ ᐋᕿᒃᑕᐅᒐᔭᖅᑐᖅ ᐅᓄᖅᓂᓴᐃᑦ ᓂᕈᐊᖅᑐᓂᒃ . ᐅᓇ ᐃᒃᓯᕙᐅᑕᖅ ᐊᒻᒪᓗ 
ᐃᒃᓯᕙᐅᑕᐅᑉ ᑐᖏᓕᖓ ᐃᒪᐅᖃᑦᑕᕐᓗᑎᒃ ᑕᒪᐃᓐᓂᒃ ᓄᓇᒥᒃ ᑲᑐᔾᔨᖃᑎᒌᒃᑐᑦ ᑲᑎᒪᔨᕋᓛᖏᑦ 
ᐃᓱᒪᓕᐊᕆᔭᕆᐊᖃᖅᑕᖏᓐᓄᑦ .

3 .2 .22 ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐃᒪᓐᓇᐅᓂᐊᖅᑐᑦ, ᐃᑲᔪᖅᑕᐅᓗᑎᒃ ᐱᓇᓱᐊᖃᑎᒌᓂᑦ, 
ᓴᕿᑦᑎᓗᑎᒃ ᐋᕿᒃᓯᒪᔾᔪᑎᒃᓴᓂᒃ ᑐᑭᒧᐊᒃᑎᑦᑎᓂᐊᖅᑐᑦ ᐊᐅᓚᑦᑎᔾᔪᑎᒋᔭᒥᖕᓄᑦ, ᐃᓚᒋᔭᐅᓗᑎᒃ 
ᐱᓇᓱᐊᕐᕕᖓᓄᑦ ᐊᑲᐅᓐᖏᓕᐅᕆᔪᖅ ᑐᑭᒧᐊᒍᑎᖏᑦ ᐊᒻᒪᓗ ᐱᓕᕆᑦᓯᐊᕈᒪᓂᐅᑉ 
ᒪᓕᒐᖁᑎᖏᑦ, ᐊᒻᒪᓗ ᑖᒃᑯᐊ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐊᒻᒪᓗ ᐱᓇᓱᐊᖃᑎᒌᑦ 
ᐅᑯᐊ ᐱᐅᓯᒃᓴᓕᐊᕆᔭᐅᓯᒪᔪᑦ ᐃᓄᓕᒫᓄᑦ ᐊᑐᐃᓐᓇᐅᓗᑎᒃ . ᓇᓕᐊᑐᐃᓐᓇᖅ ᐊᑑᑎᔪᓂ 
ᐊᒻᒪᓗ ᐊᖏᖅᑕᐅᓯᒪᔪᓂ ᓈᒻᒪᖕᓂᖏᓐᓄᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ, ᐅᑯᐊ 
ᐱᐅᓯᒃᓴᓕᐊᕆᔭᐅᓯᒪᔪᑦ ᒪᓕᑦᑎᐊᕐᓂᐊᖅᑐᑦ ᐊᕙᑖᓂᑦ ᐊᔾᔨᒌᓐᖏᑦᑐᑎᓂᑦ ᐊᐅᓚᑦᑎᖃᑎᒌᖕᓂᕐᒧᑦ 
ᑲᑎᒪᔨᕋᓛᑦ .

ᑮᓇᐅᔭᖅᑑᑎᒃᓴᖅ ᐊᒻᒪᓗ ᓴᓇᓂᐊᖅᑕᓄᑦ ᐸᕐᓇᐅᑎᑦ

3 .2 .23 ᐱᒋᐊᓚᐅᓐᖏᓂᖓᓂ ᐃᓱᓕᕕᒃᓴᖓᑦ ᒐᕙᒪᒃᑯᓂ ᐊᕐᕌᒍᐊ, ᐊᑐᓂ ᐊᐅᓚᑦᑎᖃᑎᒌᖕᓂᕐᒧᑦ 
ᑲᑎᒪᔨᕋᓛᑦ ᐋᕿᒃᓱᐃᓂᐊᖅᑐᑦ ᓴᓇᓂᐊᑕᒥᖕᓄᑦ ᐸᕐᓇᐅᑎᓂᒃ ᐊᒻᒪᓗ ᑮᓇᐅᔭᖅᑑᑎᒃᓴᕆᔪᒪᔭᒥᖕᓂᒃ 
ᐊᒡᒋᖅᑐᒧᑦ ᐊᕐᕌᒍᒧᑦ .

3 .2 .24 ᐊᑐᓂ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑐᓂᓯᓗᑎᒃ ᑐᒃᓯᕋᐅᑎᒥᖕᓂᒃ ᓴᓇᔭᒃᓴᒥᖕᓄᑦ 
ᐸᕐᓇᐅᑎᓂᒃ ᐊᒻᒪᓗ ᑮᓇᐅᔭᖅᑑᑎᒃᓴᓂᒃ ᑖᒃᑯᓄᖓ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᓄᓇᕗᑦ ᑐᓐᖓᕕᒃ 
ᑎᒥᖓ ᐊᒻᒪᓗ ᐊᒃᑑᑎᔪᑦ ᐃᓄᐃᑦ ᖃᑐᔾᔨᖃᑎᒌᖏᑦ ᕿᒥᕐᕈᐊᕐᓂᐊᕐᒪᑕ ᐊᒻᒪᓗ ᓈᒻᒪᒋᓗᒋᑦ 
ᐊᕐᕌᒍᒥ ᕿᒥᕐᕈᐊᖅᑕᐅᓂᖓ ᒪᓕᒡᖢᒍ ᐃᓚᖓ 15 .4 .

3 .2 .25 ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐊᑐᓕᖅᑕᐅᖁᔨᔪᓐᓇᖅᑐᑦ ᐊᓯᑦᔨᐅᑎᒃᓴᓂᒃ ᓴᓇᓂᐊᖅᑕᒥ 
ᐸᕐᓇᐅᑎᖏᓐᓂᒃ ᐊᒻᒪᓗ ᑮᓇᐅᔭᖅᑑᑎᒃᓴᓂᒃ ᖃᓄᐃᓕᖓᓂᑎᒃ ᒪᓕᒡᓗᒍ ᐊᓯᑦᔨᓲᖑᖕᒪᑕ ᑕᐃᑲᓂ 
ᒐᕙᒪᒃᑯᑦ ᐊᕐᕌᒍᐊᑕ ᐃᓗᐊᓂ . ᑐᓂᓯᔪᓐᓇᖅᑐᑦ ᓇᓕᐊᖕᓂᑐᐃᓐᓇᖅ ᐋᕿᒋᐊᖅᓯᒪᔪᓂᒃ ᓴᓇᔭᒥᖕᓄᑦ 
ᐸᕐᓇᐅᑎᓂᒃ ᐊᒻᒪᓗ ᑮᓇᐅᔭᖅᑑᑎᒃᓴᓄᑦ ᑖᒃᑯᓄᖓ ᑖᒃᑯᓄᖓ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ 
ᓄᓇᕗᑦ ᑐᓐᖓᕕᒃ ᑎᒥᖓ ᐊᒻᒪᓗ ᐊᒃᑑᑎᔪᑦ ᐃᓄᐃᑦ ᖃᑐᔾᔨᖃᑎᒌᖏᑦ ᕿᒥᕐᕈᐊᕐᓂᐊᕐᒪᑕ ᐊᒻᒪᓗ 
ᓈᒻᒪᒋᓗᒋᑦ, ᐊᑯᓂᐅᓗᐊᓐᖏᓪᓗᑎᒃ .

3 .2 .26 ᑕᒪᕐᒥᒃ ᐃᓱᓕᑦᑎᔾᔪᑏᑦ ᐊᑐᓂ ᒐᕙᒪᒃᑯᑦ ᐊᕐᕌᒍᐊᓂ, ᐊᑐᓂ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ 
ᑎᑎᕋᕐᓗᑎᒃ ᐅᓂᒃᑳᒥᖕᓂᒃ ᑕᐃᑉᓱᒪᓂ ᐊᕐᕌᒍᒥ ᐊᑐᖅᑕᒥᖕᓂᑦ ᓴᓇᔭᒥᖕᓄᑦ ᐸᕐᓇᐅᑎᓂᒃ 
ᐊᒻᒪᓗ ᐊᓯᖏᓐᓂᒃ ᐅᖃᐅᓯᒃᓴᓂᒃ ᑕᐃᒪᓗ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᓈᒻᒪᒋᔭᒥᖕᓄᑦ . 
ᐊᑐᓂ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑐᓂᓯᓗᑎᒃ ᐅᓂᒃᑳᓂᒃ ᑖᒃᑯᐊ ᐱᓇᓱᐊᖃᑎᖏᑦᑕ 
ᕿᒥᕐᕈᐊᕐᓂᐊᖅᑕᖏᓐᓂᒃ ᐊᕐᕌᒍᒥ ᖃᓄᐃᓕᐅᖅᑕᐅᔪᕕᓂᕐᓂᒃ ᐊᑖᒍᑎ ᐃᓚᖓ 15 .4 .

ᐊᑭᖏᑦ

3 .2 .27 ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑮᓇᐅᔭᖅᑑᑎᖏᑦ ᐊᖏᖅᑕᐅᖃᑦᑕᕐᓗᑎᒃ ᓯᕗᓂᑐᖃᖓᓂ 
ᑕᐃᑲᖓ ᑎᑎᕋᖅᓯᒪᔪ 3 .2 .24 ᐊᒻᒪᓗ 3 .2 .25 . ᐊᒃᑑᑎᔪᑦ ᓄᓇᒥᒃ ᑲᑐᔾᔨᖃᑎᒌᒃᑐᑦ ᑲᑎᒪᔨᕋᓛᖏᑦ 
ᐊᑭᓕᖅᓲᑎᖏᑦ ᐅᑯᐊ:

(a) ᑲᑎᒪᔩᑦ ᑲᑎᒪᐅᑎᖏᓐᓄᑦ ᐃᓚᒋᔭᐅᔪᖅ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐃᓚᒋᔭᐅᓪᓗᑎᒃ 
ᑕᐃᒪᐃᒻᒪᑦ ᐊᑭᓕᖅᑕᐅᒐᔭᓐᖏᑲᓗᐊᕐᒪᑕ ᓴᓇᔭᖏᓐᓄᑦ;

(b) ᐅᑯᐊ ᓄᓇᒥᒃ ᑲᑐᔾᔨᖃᑎᒌᒃᑐᑦ ᑲᑎᒪᔨᕋᓛᖏᑦ ᑲᑎᒪᑎᓪᓗᒋᑦ ᐊᑭᓕᖅᑑᑕᐅᔪᑦ, 
ᐃᓚᒋᔭᐅᓪᓗᑎᒃ ᖃᖓᑦᑕᐅᑎᑦ, ᑐᔪᕐᒥᔾᔪᑎᑦ ᐊᒻᒪᓗ ᑲᑎᒪᐅᑎᒥᖕᓄᑦ ᐊᑭᓕᐅᑎᑦ 
ᐊᑐᖅᓯᓪᓗᑎᒃ ᑮᓇᐅᔭᓕᕆᔨᕐᔪᐊᒃᑯᑦ ᑲᓇᑕᒥ ᐊᑭᖏᓐᓂᒃ ᐃᓚᒋᔭᐅᔪᓄᑦ ᐊᐅᓪᓚᖅᓯᒪᑎᓪᓗᒋᑦ 
ᑲᑎᒪᐅᑕᐅᓪᓗᑎᒃ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᐊᒻᒪᓗ ᐅᑯᐊ 
ᑕᐃᒪᐃᒻᒪᑦ ᐊᑭᓕᖅᑕᐅᒐᔭᓐᖏᑲᓗᐊᕐᒪᑕ ᓴᓈᔭᖏᓐᓄᑦ ᑖᒃᑯᓄᖓ ᐊᑭᓕᖅᑑᑎᒋᔭᖏᓐᓄᑦ;

(c) ᐊᑭᓕᖅᑑᑎᖏᑦ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦᑕ ᐃᖅᑲᓇᐃᔭᖃᑎᖏᓂᑦ 
ᐊᐅᓪᓚᕈᑎᖏᓐᓄᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ; ᐊᒻᒪᓗ

(d) ᐊᓯᖏᑦ ᐊᑮᑦ ᐊᑕᔪᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐱᓕᕆᓂᖏᓐᓄᑦ ᐱᔭᒃᓴᑎᒃ ᐱᓕᕆᓪᓗᒋᑦ 
ᐊᑖᓂ ᐆᒪ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ .

3 .2 .28 ᐱᓪᓗᒍ 15 .2 .1, ᐅᑯᐊ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑐᓂᓯᓯᒪᓂᐊᖅᑐᑦ ᓄᓇᕗᑦ ᑐᓐᖓᕕᒃ 
ᑎᒥᖓ ᑖᒃᑯᓂᖓ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ 
ᐊᑐᓕᕐᑎᑦᑎᔾᔪᑕᐅᔪᓄᑦ ᑮᓇᐅᔭᒃᓴᓂᒃ ᖃᑦᓯᑖᓚᐅᓂᖏᑦ ᓇᓗᓇᐃᖅᓯᒪᔪᑦ 1-ᒥ ᐊᒻᒪᓗ 2-ᒥ 
ᑎᑎᖃᑦ 15-1 ᐊᑭᓕᕐᓗᒋᑦ ᐊᑭᖏᓐᓄᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᓇᓗᓇᐅᖅᓯᒪᔭᖏᑦ 
ᐃᓚᖓ 3 .2 .27-ᒥ .

ᑎᑎᕋᓕᕆᔨᓂᒃ ᐃᑲᔪᖅᑎᖃᕐᓂᖅ

3 .2 .29 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑐᓂᓯᖃᑦᑕᕐᓂᐊᖅᑐᑦ ᑎᑎᖃᓕᕆᓂᕐᒧᑦ ᐃᑲᔫᑎᓂᒃ ᑖᒃᑯᓄᖓ 
ᐊᐅᓚᑦᑎᖃᑎᒌᖕᓂᕐᒧᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐅᖃᖅᓯᒪᔪᑦ 3 .2 .30 .

3 .2 .30 ᐅᑯᐊ ᑎᑎᕋᓕᕆᔨᓂᒃ ᐃᑲᔪᖅᑎᖃᕐᓂᖅ ᐱᓕᕆᔭᐅᓂᐊᖅᑐᖅ ᑖᒃᑯᓇᖓᑦ ᑲᓇᑕᒥ 
ᐆᒪᔪᓕᕆᔨᕐᔪᐊᑯᑦ ᐃᒪᓐᓇ:

(a) ᖃᓄᐃᓕᐅᕆᐊᓕᖕᓄᑦ ᐃᑲᔪᕐᓗᑎᒃ ᐃᓚᖏᔭᐅᓗᑎᒃ ᐊᐅᓚᑦᓯᔩᑦ ᐊᐅᓚᑦᑎᖃᑎᒌᖕᓂᕐᒧᑦ 
ᑲᑎᒪᔨᕋᓛᑦ ᑲᑎᒪᓂᖏᑦ, ᐅᖃᓘᑎᒃᑯᑦ ᑲᑎᒪᓂᖏᑦ, ᕿᒥᕐᕈᐊᖃᑎᒌᖕᓂᖏᑦ, ᖃᖓᑦᑕᐅᑎᖏᑦ 
ᐊᒻᒪᓗ ᑐᔪᕐᒥᔾᔪᑎᖏᑦ;

(b) ᐃᑲᔪᕐᓗᒋᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑮᓇᐅᔭᖅᑑᑎᒃᓴᖏᑦ 
ᑎᑎᕋᕐᓗᒋᑦ ᐋᕿᒃᓱᕐᓗᒋᑦ;

(c) ᑎᑎᕋᓕᕆᔭᕆᐊᓕᖕᓄᑦ ᐃᑲᔪᕐᓗᒋᑦ ᐊᒻᒪᓗ ᐋᕿᑦᑎᐊᖅᓯᒪᐃᓐᓇᕐᓗᒋᑦ 
ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑎᑎᕋᖁᑎᖏᑦ ᐊᒻᒪᓗ ᑐᖁᖅᓯᒪᔭᕆᐊᓕᑦ; ᐊᒻᒪᓗ

(d) ᐊᓯᖏᑦ ᐱᔭᒃᓴᖏᑦ ᑕᐃᒪᓐᓇᐃᑦᑐᓕᕆᔪᑦ ᑐᑭᒧᐊᒃᑎᑕᐅᓗᑎᒃ ᐃᒃᓯᕙᐅᑕᒥᑦ ᐊᒻᒪᓗ 
ᐊᖏᖅᑕᐅᓯᒪᔪᑦ ᑖᒃᑯᓇᖓᑦ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ .

3 .2 .31 ᐱᔪᒪᑎᓪᓗᒋᑦ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ, ᐊᒻᒪᓗ ᐊᒃᑑᑎᔪᑦ ᐊᕕᒃᑐᖅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᑎᓕᓯᓂᐊᖅᑐᑦ ᐃᖅᑲᓇᐃᔭᕐᑎᒥᒃ ᐃᑲᔪᕐᓂᐊᖅᑐᖅ ᑖᒃᑯᓇᓂ 
ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ .ᔅᓯᑖᓚᐅᓇᔭᕐᓂᖏᓐᓂᒃ ᐊᑭᓕᐅᑕᐅᔪᑦ 
ᐊᑭᓕᕆᐊᓕᖕᓄᑦ ᐆᒪ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐃᖅᑲᓇᐃᔭᕐᑎᖓᓂᑦ 
ᓇᓗᓇᐃᖅᑕᐅᓯᒪᕗᑦ ᑎᑎᕋᖅᓯᒪᔪᖅ 1 ᐃᓚᓕᐅᑎᓯᒪᔪᖅ 15-1 .

3.3	 ᐊᐅᓚᑦᑎᖃᑎᒌᖕᓂᕐᒧᑦ	ᑲᑎᒪᔨᕋᓛᑦ	ᐅᖃᐅᔨᔪᓐᓇᖅᑐᑦ

3 .3 .1 ᒪᓕᒡᖢᒍ 9 .3 .7 ᑖᒃᑯᓇᓂ ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ, ᐊᐅᓚᑦᑎᖃᑎᒌᖕᓂᕐᒧᑦ 
ᑲᑎᒪᔨᕋᓛᑦ ᐃᒪᓐᓇᐅᔪᓐᓇᖅᑐᑦ, ᓈᒻᒪᒃᑎᓪᓗᒍ, ᐅᖃᐅᑎᓗᒍ ᒥᓂᔅᑕ ᑕᒪᐃᓐᓂᒃ 
ᖃᓄᐃᓕᖓᔪᓂᒃ ᐅᖃᐅᓯᒃᓴᓂᒃ ᐱᓪᓗᒋᑦ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᐅᓚᑕᐅᓂᖏᓐᓄᑦ . ᐅᑯᐊ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ 
ᐃᒪᓐᓇᐅᓗᑎᒃᑕᐅᖅ, ᓇᒻᒪᒃᑎᓪᓗᒍ ᐅᖃᐅᑎᓗᒋᑦ ᐱᓇᓱᐊᖃᑎᒌᑦ ᐊᒻᒪᓗ ᐊᓯᖏᑦ ᑎᒥᐅᔪᑦ 
ᐅᖃᐅᓯᒃᓴᓂᒃ ᐊᐅᓚᑕᐅᓂᖏᓐᓄᑦ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᒃ .

3 .3 .2 ᓇᓗᓇᖏᑦᑎᐊᑲᓐᓂᕐᓂᐊᕐᒪᑦ, 2 .1 .2 ᐊᔪᕐᑎᑦᑎᔪᖅ ᐅᑯᐊ ᐊᐅᓚᑦᑎᖃᑎᒌᖕᓂᕐᒧᑦ 
ᑲᑎᒪᔨᕋᓛᑦ ᐅᖃᐅᔾᔨᔪᓐᓇᕐᓗᑎᒃ ᒥᓂᔅᑕᒥᒃ, ᐱᓇᓱᐊᖃᑎᒌᓂᒃ, ᐅᕝᕙᓘᓐᓃᑦ ᐊᓯᖏᓐᓂᒃ 
ᑎᒥᐅᔪᓂᒃ ᓈᒻᒪᒋᔭᒥᒍᑦ, ᐅᖃᐅᔾᔨᖕᒥᓗᑎᒃ ᒪᓕᒐᕐᓂᒃ ᐊᓯᑦᔨᖅᑐᓂᒃ . ᑭᓯᐊᓂᑦᑕᐅᖅ 2 .1 .2, 
ᐃᓚᒋᔭᐅᔪᑦᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐅᐸᒍᑎᓗᒋᑦ ᐊᐅᓚᑦᑎᖃᑎᒌᖕᓂᕐᒧᑦ 
ᑲᑎᒪᔨᕋᓛᑦ ᐋᔩᖃᑎᒌᒍᑎᖏᑦ ᐊᒻᒪᓗ ᐃᓱᒪᓕᐊᖏᑦ, ᐊᒻᒪᓗ ᐊᓯᖏᑦ ᐅᖃᖅᑕᐅᔪᑦ, ᑕᐅᑦᑐᖏᑦ 
ᓇᓕᐊᖕᓂᑐᐃᓐᓇᖅ ᐅᖃᐅᓯᒃᓴᓂᒃ ᐊᑖᒍᑦ ᐃᓱᒪᓕᐊᕆᓂᐊᖅᑕᖏᑦ ᑖᒃᑯᐊ ᐊᐅᓚᑦᑎᖃᑎᒌᖕᓂᕐᒧᑦ 
ᑲᑎᒪᔨᕋᓛᑦ, ᖃᓄᖅ ᐅᑯᐊ ᑕᐅᑦᑐᖏᑦ ᒪᓕᑦᑎᐊᕐᒪᖔᑕ ᒪᓕᒐᕐᓂᒃ .

3 .3 .3 ᐋᕿᒃᓯᔾᔪᑎᒋᓂᐊᕐᓗᒍ ᐅᖃᐅᔾᔪᓯᐊᑦ ᒥᓂᔅᑕᒧᑦ, ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ 
ᐃᓱᒪᒋᑦᑎᐊᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑐᓐᓂᖁᑕᐅᔪᑦ ᓇᓪᓕᐊᖕᓂᑦ ᐃᓚᒋᔭᐅᔪᓂᑦ .

3 .3 .4 ᐃᓂᖏᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐅᑯᐊ ᐃᓚᒋᔭᐅᔪᑦ ᐅᖃᐅᔾᔨᔪᓐᓇᕐᓂᖓᑦ ᐅᑯᓄᖓ:

(a) ᑲᓇᑕᒥ ᐆᒪᔪᖃᕐᕖᑦ ᐋᕿᒃᓯᒪᔾᔪᑎᒃᓴᐃᑦ ᐊᒻᒪᓗ ᐱᓕᕆᐊᖑᓂᐊᖅᑐᓂᒃ ᐸᕐᓇᐅᑎᑦ 
ᓄᓇᕗᒻᒧᑦ (ᐃᓚᖓ 3 .4);

(b) ᐊᐅᓚᑦᑎᔾᔪᑎᒃᓴᐃᑦ ᐸᕐᓇᐅᑎᑦ (ᐃᓚᖏᑦ 3 .5 ᑎᑭᓪᖢᒍ 3 .7);

(c) ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ - ᐃᑲᔪᖅᓯᕈᑏᑦ ᐱᔪᓐᓇᐅᑎᓄᑦ ᐆᒃᑑᑎᑦ 
(ᐃᓚᖓ 4 .3);

(d) ᐲᖅᑕᐅᔪᓐᓇᕐᓂᖓ ᓴᓇᓐᖑᐊᒐᒃᓴᖅ ᐅᒃᑯᓯᒃᓴᓕᒃ ᑕᐃᑲᖓᑦ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ (ᐃᓚᖓ 5 .4);

(e) ᓄᓇᓕᕋᓛᑦ ᐊᒻᒪᓗ ᐃᒡᓗᕋᓛᑦ ᐃᓗᐊᓂ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ (ᐃᓚᖓ 5 .5);

(f) ᐱᖁᑎᖏᑦ ᓱᓇᑐᐃᓐᓇᐃᑦ ᐊᒻᒪᓗ ᐱᔾᔪᑎᒃᓴᑦ ᐱᒻᒪᕆᐅᔪᑦ ᐃᓄᖕᓄᑦ, ᐃᓚᒋᔭᐅᓪᓗᑎᒃ 
ᐃᒻᒪᑲᓪᓚᖕᓂᑦ ᐱᓕᕆᐊᖑᔪᑦ, ᐃᑕᕐᓂᑕᐃᑦ ᐱᓕᕆᐊᖑᔪᑦ ᐊᒻᒪᓗ ᐃᓄᐃᑦ ᐅᖃᐅᓯᖏᑦ 
ᓄᓇᐃᑦ ᐊᑎᑐᖃᖏᑦ (ᐃᓚᖏ 6 .4 ᑎᑭᓪᖢᒍ 6 .7);

(g) ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᖃᐅᔨᓴᕐᓂᖅ 
(ᐃᓚᖓ 10 .2);

(h) ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐃᓂᖓ ᓴᐳᒻᒥᓗᒋᑦ ᐃᑕᕐᓂᑕᖃᖅᑐᑦ , ᐃᒻᒪᑲᓪᓚᓂᑕᐃᑦ ᐊᒻᒪᓗ 
ᓂᕐᔪᑎᑦ ᐃᓂᖏᑦ ᐊᒻᒪᓗ ᐆᒪᔪᑦ ᐊᒻᒪᓗ ᐱᐅᓯᑐᖃᖃᕐᕕᑦ ᐃᓂᖏᑦ ᐱᒻᒪᕆᐅᔪᑦ ᐃᓄᖕᓄᑦ 
(ᐃᓚᖓ 11 .3);

(i) ᐊᐅᓚᑕᐅᓂᖏ ᐊᒻᒪᓗ ᓴᐳᒻᒥᔭᐅᓂᖏᑦ ᓂᕐᔪᑎᑦ ᐊᒻᒪᓗ ᓂᔪᑎᑦ ᐃᓂᖏᑦ ᐃᓗᐊᓂ ᑲᓇᑕᒥ 
ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ (ᐃᓚᖓ 12 .2);

(j) ᓴᕿᑕᐅᓂᖏᑦ, ᐊᖏᒡᓕᒋᐊᕐᓂᖏᑦ, ᖃᓄᐃᓕᖓᓂᖓᑕ ᐊᓯᑦᔨᕐᓂᖏᑦ, ᒥᒡᖠᓂᖏ ᐅᕝᕙᓘᓐᓃᑦ 
ᐲᔭᖅᑕᐅᓂᖏᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᒻᒪᓗ ᑲᓇᑕᒥ ᐆᒪᔪᖃᕐᕖᑦ, 
ᓈᒪᒃᑎᓪᓗᒍ (ᐃᓚᖏ 13 .3 ᐊᒻᒪᓗ 13 .5); ᐊᒻᒪᓗ

(k) ᐳᓛᖅᑎᓄᑦ ᐊᑐᖅᑕᐅᓂᖏ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᒃ, ᐃᓚᒋᔭᐅᓗᑎᒃ ᐊᐅᓪᓚᕈᔾᔨᓯᒪᔪᓐᓇᖅᑐᑦ ᓄᓇᖓᓄᑦ (ᐃᓚᖏ 14 .2 
ᐊᒻᒪᓗ 14 .4) .

3 .3 .5 ᐅᓇ ᒥᓂᔅᑕ ᕿᓂᕐᓂᐊᖅᑐᖅ ᐅᖃᐅᔾᔨᓂᐊᖅᑐᓂᒃ ᐊᒃᑑᑎᔪᓂᑦ ᐊᐅᓚᑦᑎᖃᑎᒌᖕᓂᕐᒧᑦ 
ᑲᑎᒪᔨᕋᓛᑦ ᑕᒪᐃᓐᓂᒃ ᐊᑐᐊᒐᒃᓴᐅᔪᓂ ᐱᓕᕆᐊᒃᓴᓂᒃ ᐊᒃᑐᐃᔪᑦ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ . ᑕᒪᕐᒥᒃ ᐊᖏᔪᑦ ᐊᑐᐊᒐᒃᓴᓄᑦ ᐃᓱᒪᓕᐊᕆᔭᒃᓴᐃᑦ, 
ᒥᓂᔅᑕ ᐃᓱᒪᒋᑦᑎᐊᕐᓂᐊᖅᑕᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑎᑎᕋᖃᓯᐅᑎᓯᒪᓗᑎᒃ ᐊᒻᒪᓗ 
ᑐᓐᓂᖁᑕᐅᓗᑎᒃ ᒥᓂᔅᑕᒧᑦ ᑖᒃᑯᓇᖓᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ .

3 .3 .6 ᐱᓪᓗᒋᑦ ᐅᖃᐅᔾᔪᐃᔾᔪᓯᖏᑦ ᐱᓪᓗᒍ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ - ᐃᑲᔪᖅᓯᕈᑏᑦ 
ᐱᔪᓐᓇᐅᑎᓄᑦ ᐆᒃᑑᑎᓄᑦ ᐊᑖᒍᑦ 4 .3 .2 ᑐᑭᒧᐊᒃᑎᑕᖅ ᐊᑖᓂ 4 .3 .3, ᐊᐅᓚᑦᑎᖃᑎᒌᖕᓂᕐᒧᑦ 
ᑲᑎᒪᔨᕋᓛᑦ ᐅᖃᐅᔾᔨᓗᑎᒃ ᒥᓂᔅᑕᒧᑦ ᐱᕙᓪᓕᐊᔪᑎᒃᓴᓂᒃ ᑎᑎᕋᖅᓯᒪᔪᓂ 3 .3 .7-ᒥ .

3 .3 .7 ᐅᓇ ᒥᓂᔅᑕ ᐃᓱᒪᒋᓂᐊᖅᑕᖏᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐅᖃᐅᔾᔪᐃᔾᔪᓯᖏᑦ 
ᓇᓕᐊᖕᓂᑐᐃᓐᓇᖅ ᐅᑯᓂᖓ:

(a) ᐱᒍᑎᒃ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐅᖃᐅᑎᔭᐅᓯᒪᓗᑎᒃ, ᐅᓇ ᒥᓂᔅᑕ 
ᐊᖏᕐᓂᐊᖅᑕᖓ ᐊᒻᒪᓗ ᐊᑐᓕᖅᑕᐅᑎᓪᓗᒍ ᐅᕝᕙᓘᓐᓃᑦ ᐋᒃᑳᕐᓗᒍ ᐅᖃᐅᔾᔪᖅᑕᐅᔾᔪᑎᓂ . 
ᑕᐃᒪᓗ ᒥᓂᔅᑕ ᐋᒃᑳᖅᐸᑦ ᐅᑯᐊ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐅᖃᐅᓯᖏᓐᓂᒃ, 

ᒥᓂᔅᑕ ᐃᒪᓐᓇᐅᓂᐊᖅᑐᖅ, ᐃᓗᐊᓂ 60 ᐅᓪᓗᐃᑦ ᐱᒍᓂᐅᒃ ᐅᖃᐅᑎᔭᐅᓯᒪᓕᕐᓗᓂ, 
ᑎᑎᕋᕐᓗᓂ ᐱᔾᔪᑎᒥᓂᒃ ᑖᒃᑯᓄᖓ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐊᖏᓐᖏᔾᔪᑎᒥᓂᒃ . 
ᑕᐃᒪᓗ ᒥᓂᔅᑕ ᐃᓱᒪᒋᓂᐊᖅᑕᖏᑦ ᓇᓕᐊᑐᐃᓐᓇᖅ ᑐᓴᖅᑕᓂ ᐱᓯᒪᓐᖏᑕᖏᑦ 
ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ, ᐅᓇ ᒥᓂᔅᑕ ᐃᒪᓐᓇᐅᓂᐊᖅᑐᖅ, ᒪᓕᒡᓗᓂ ᒪᓕᒐᕐᓂᒃ 
ᐊᔪᖅᑎᑕᐅᔾᔪᑎᒋᔭᓂ ᓴᕿᑦᑎᔭᕆᐊᒃᓴᖅ, ᓴᕿᑦᑎᓪᓗᒋᑦ ᑐᓴᖅᑎᑦᑎᔾᔪᑎᒃᓴᓂᒃ ᑎᑎᕋᖅᓯᒪᓗᒋᑦ 
ᐱᔾᔪᑎᒥᓂᒃ;

(b) ᑕᐃᒪᓗ ᒥᓂᔅᑕ ᐊᖏᓐᖏᐸᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐅᖃᐅᔾᔪᐃᔾᔪᑎᖏᓐᓂᒃ, 
ᓄᓇᒥᒃ ᑲᑐᔾᔨᖃᑎᒌᒃᑐᑦ ᑲᑎᒪᔨᕋᓛᖏᑦ ᐃᓱᒪᒋᑦᑎᐊᑲᓐᓂᕐᓗᒍ ᐅᖃᐅᔾᔪᐃᔾᔪᑎᒋᔭᑎᒃ, ᐊᒻᒪᓗ 
ᐊᔪᖏᑦᑐᖅ, ᐃᓗᐊᓂ 60 ᐅᓪᓗᐃᑦ ᐱᒍᓂᔾᔪᒃ ᒥᓂᔅᑕᐅᑉ ᐱᔾᔪᑎᖏᑦ ᐊᖏᓐᖏᓂᕐᒥᓄᑦ, 
ᑐᓂᓗᒋ ᐋᕿᒋᐊᖅᓯᒪᔪᑦ ᐅᖃᐅᔾᔪᐃᔾᔪᑎᑦ;

(c) ᒥᓂᔅᑕ ᐃᓱᒪᒋᑦᑎᐊᕐᓂᐊᖅᑕᖏᑦ ᓇᓕᐊᑐᐃᓐᓇᖅ ᐋᕿᒋᐊᖅᑐᑦ ᐅᖃᐅᔾᔪᐃᔾᔪᓯᒥᑦ 
ᑐᓂᔭᐅᔪᑦ ᑖᒃᑯᓇᖓᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐊᑖᒍᑦ ᑎᑎᕋᖅᓯᒪᔪᑦ (b), 
ᐊᒻᒪᓗ ᐊᑐᓕᖅᑕᐅᖁᔭᒥᑦ ᐱᔭᕇᖅᓯᔾᔪᑎᑦ ᐃᓱᒪᓕᐊᖑᓯᒪᔪᑦ ᐃᓗᐊᓂ 60 ᐅᓪᓗᐃᑦ . ᒥᓂᔅᑕ 
ᑎᑎᕋᕐᓗᓂ ᐱᔾᔪᑎᒥᓂᒃ ᑖᒃᑯᓄᖓ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ, ᑎᑭᑎᓗᒍ ᑖᓐᓇ 
ᒥᓂᔅᑕ ᐊᖏᖅᓯᒪᓐᖏᓐᓂᓂ ᐅᕝᕙᓘᓐᓃᑦ ᒥᒡᖠᒋᐊᕐᑎᑦᑎᓂᖓ ᐊᐅᓚᑦᑎᖃᑎᒌᖕᓂᕐᒧᑦ 
ᑲᑎᒪᔨᕋᓛᑦ ᐋᕿᒋᐊᖅᓯᒪᔭᖏᑦ ᐅᖃᐅᔾᔪᐃᔾᔪᑎᑦᑎᒃ . ᑐᓂᓯᓐᖏᒃᑯᑎᒃ ᑖᒃᑯᐊ 
ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐋᕿᒋᐊᖅᓯᒪᔪᓂᒃ ᐅᖃᐅᔾᔪᐃᔾᔪᑎᒥᖕᓂᒃ ᒥᓂᔅᑕᒧᑦ 
ᐊᑯᓂᐅᓗᐊᓐᖏᓪᓗᑎᒃ ᐊᔪᕐᑎᑦᑎᓂᐊᓐᖏᑦᑐᑦ ᒥᓂᔅᑕᒥᒃ ᐃᓱᒪᓕᐊᒃᓴᖏᓐᓄᑦ ᐊᒻᒪᓗ 
ᐊᑐᓕᕐᑎᑦᑎᔪᓐᓇᕐᓂᖓᓄᑦ;

(d) 60 ᐅᓪᓗᐃᑦ ᐃᓱᓕᕕᑦ ᐊᖏᕈᑎᓃᑦᑐᑦ (a), (b), ᐊᒻᒪᓗ (c) ᖁᓛᓂ ᑎᑭᐅᑎᓯᒪᓗᑎᒃ ᑕᒪᕐᒥᒃ 
ᐊᖏᖃᑎᒌᒡᓗᑎᒃ ᒥᓂᔅᑕᓗ, ᓄᓇᕗᑦ ᑐᓐᖓᕕᒃ ᑎᒥᖓ ᐊᒻᒪᓗ ᐊᒃᑑᑎᔪᑦ ᐊᕕᒃᑐᖅᓯᒪᔪᓂ 
ᐃᓄᐃᑦ ᑲᑐᔾᔨᖃᑎᒌᖏᑦ; ᐊᒻᒪᓗ

(e) ᒥᓂᔅᑕ ᑎᑎᕋᕐᓗᓂ ᐱᔾᔪᑎᒥᓂᒃ ᐅᖃᖅᓯᒪᔪᖅ ᐅᕙᓂ ᐊᖏᕈᑎᓂ ᐅᖃᖅᓯᒪᔪᖃᕆᐊᓕᑦ 
ᓇᓪᓕᐊᖕᓂᑐᐃᓐᓇᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑎᑎᕋᖅᓯᒪᔪᖃᕐᓗᓂ ᐊᒻᒪᓗ 
ᑐᓂᔭᐅᓗᑎᒃ ᒥᓂᔅᑕᒧᑦ ᑖᒃᑯᓇᖓᑦ ᓄᓇᒥᒃ ᑲᑐᔾᔨᖃᑎᒌᒃᑐᑦ ᑲᑎᒪᔨᕋᓛᖏᑦ .

3.4	 ᑲᓇᑕᒥ	ᐆᒪᔪᖃᕐᕖᑦ	ᐊᒻᒪᓗ	ᐱᓕᕆᐊᒃᓴᓄᑦ	ᐸᕐᓇᐅᑎ

3 .4 .1 ᒪᓕᒡᖢᒋᑦ ᑐᑭᖏᑦᑎᒍᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ,  
ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᓴᕿᑦᑎᓗᑎᒃ ᐆᒃᑑᑎᒥᒃ ᑲᓇᑕᒥ ᐆᒪᔪᖃᕐᕖᑦ ᐋᕿᒃᓯᒪᔾᔪᑎᒃᓴᓂᒃ 
ᐊᒻᒪᓗ ᐱᓕᕆᐊᒃᓴᓄᑦ ᐸᕐᓇᐅᑎᑦ ᓄᓇᕗᒻᒧᑦ ᕿᒥᕐᕈᐊᖅᑕᐅᓂᐊᕐᓗᑎᒃ ᑖᒃᑯᓇᓐᖓᓗ 
ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ, ᐊᒻᒪᓗ ᐊᒃᑑᑎᖃᖅᑐᑦ ᐃᓄᐃᑦ ᐊᐅᓚᑦᓯᔨᖏᑦ, ᐃᓚᒋᔭᐅᓗᑎᒃ 
ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᓄᓇᓕᖕᓂ ᐆᒪᔪᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ 
ᑐᓐᖓᕕᒃ ᑎᒥᖓ . ᐅᓇ ᐋᕿᒃᓯᒪᔾᔪᑎᒃᓴᖅ ᐱᔭᕇᖅᓯᒪᓂᐊᖅᑐᖅ ᓴᕿᑕᐅᓚᐅᖏᓐᓂᓐᖏᓐᓂ ᓄᑖᑦ 
ᑲᓇᑕᒥ ᐆᒪᔪᖃᕐᕖᑦ .

3 .4 .2 ᐋᕿᒃᓯᒪᔾᔪᑎᒃᓴᐃᑦ ᓇᓗᓇᐃᑦᑎᐊᖅᓯᒪᓗᑎᒃ ᑲᓇᑕᒥ ᐆᒪᔪᖃᕐᕖᑦ, ᖄᖓᒍᑦ ᑖᒃᑯᐊᓗ 
ᓴᕿᑕᐅᓯᒪᓕᖅᑐᑦ, ᐅᑯᐊᓗ ᐱᔭᕇᕆᐊᓕᑦ ᐊᑑᑎᖃᑦᑎᐊᖅᑐᒥᒃ ᑐᑭᓯᓇᓱᐊᖃᑎᒌᑦᑎᐊᕐᕕᒃᓴᓄᑦ 
ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᓄᓇᕗᑦ ᓇᓗᓇᐃᖅᑕᐅᓯᒪᓂᖓ . ᐅᓇ ᐱᓕᕆᐊᒃᓴᓄᑦ ᐸᕐᓇᐅᑎ 
ᐋᕿᒃᓯᓯᒪᓂᐊᖅᑐᖅ ᐅᓪᓗᒃᓴᖏᓐᓂᒃ ᐊᑐᓕᕐᑎᑕᐅᕙᓪᓕᐊᓂᐊᖅᑐᑦ ᐋᕿᒃᓯᒪᔾᔪᑎᒃᓴᓄᑦ . 
ᐅᓪᓗᒃᓴᖏᑦ ᒪᓕᖕᓂᐊᖅᑐᑦ, ᐊᒻᒪᓗ ᑐᓂᓯᓯᒪᓗᑎᒃ, ᖃᓄᐃᓕᐅᖅᑕᐅᒐᔭᖅᑐᓂᒃ ᑭᓲᓂᖏᓐᓂᒃ 
ᒪᓕᒡᓗᒍ ᐃᓚᖓ 13 ᐅᕙᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ 
ᐊᖏᕈᑏᑦ .

3 .4 .3 ᐱᕙᓪᓕᐊᑎᑕᐅᓪᓗᑎᒃ ᐋᕿᒃᓯᓯᒪᔾᔪᑎᒃᓴᐃᑦ ᐊᒻᒪᓗ ᐱᓕᕆᐊᒃᓴᓄᑦ ᐸᕐᓇᐅᑎᑦ, ᑲᓇᑕᒥ 
ᐆᒪᔪᓕᕆᔨᕐᔪᐊᑯᑦ ᐃᓱᒪᒋᑦᑎᐊᕐᓂᐊᖅᑕᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑎᑎᕋᖅᓯᒪᔪᑦ ᐊᒻᒪᓗ 
ᑐᓐᓂᖁᑕᐅᓯᒪᔪᑦ ᑖᒃᑯᓄᖓ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ .

3 .4 .4 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑐᓐᓂᖁᑎᒋᓂᐊᖅᑕᖓ ᐆᒃᑑᑎ ᐋᕿᒃᓯᒪᔾᔪᑎᒃᓴᖅ ᐊᒻᒪᓗ 
ᐱᓕᕆᐊᒃᓴᓄᑦ ᐸᕐᓇᐅᑎ ᒥᓂᔅᑕᒧᑦ ᐊᖏᖅᑕᐅᓂᐊᕐᒪᑦ . ᓇᓕᐊᑐᐃᓐᓇᖅ ᓯᕗᓂᒃᓴᑦᑎᓂ 
ᑲᓇᑕᒥ ᐆᒪᔪᖃᕐᕖᑦ ᐃᖏᕐᕋᓯᑎᑕᐅᓯᒪᔪᖅ ᒪᓕᑦᑎᐊᕐᓗᑎᒃ ᐋᕿᒃᓯᒪᔾᔪᑎᒃᓴᓄᑦ ᐊᒻᒪᓗ 
ᐱᓕᕆᐊᒃᓴᓄᑦ ᐸᕐᓇᐅᑎᓄᑦ .

3 .4 .5 ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ ᐋᕿᒋᐊᕈᓐᓇᖅᑕᖏᑦ ᐋᕿᒃᓯᓯᒪᔾᔪᑎᒃᓴᐃᑦ ᐊᒻᒪᓗ 
ᐱᓕᕆᐊᒃᓴᓄᑦ ᐸᕐᓇᐅᑎ ᒪᓕᒡᓗᑎᒃ ᐱᕙᓪᓕᐊᔪᑎᒃᓴᓂᒃ ᑎᑎᕋᖅᓯᒪᔪᑦ ᐊᖏᕈᑎ 3 .4 .1 
ᑎᑭᓪᖢᒍ 3 .4 .4-ᒧᑦ .

3 .4 .6 ᑮᓇᐅᔭᒃᓴᐃᑦ ᐊᑐᖅᑕᐅᓂᐊᖅᑐᑦ ᐊᑐᕆᐊᖃᖅᑕᑦ ᓇᓗᓇᐃᖅᓯᒪᔪᖅ ᐅᕙᓂ ᐃᓚᖓ 
ᐱᕕᐅᓂᐊᓐᖏᑦᑐᑦ ᑕᒃᕙᖓᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ 
ᐊᖏᕈᑏᑦ ᐊᑐᓕᖅᑎᑕᐅᕙᓪᓕᐊᔪᓄᑦ ᑮᓇᐅᔭᒃᓴᖏᓐᓂᑦ .

3.5	 ᐊᐅᓚᑦᑎᔾᔪᑎᒃᓴᓄᑦ	ᐸᕐᓇᐅᑎᑦ	ᐱᓕᕆᔭᐅᓂᖓ

3 .5 .1 ᑕᒪᕐᒥᒃ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, 
ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ ᐱᔭᕇᖅᑕᐅᓯᒪᓗᑎᒃ ᑖᒃᑯᓇᖓᑦ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ 
ᕿᓚᒻᒥᐅᓈᕐᓗᒋᑦ ᐊᒻᒪᓗ ᑎᑭᐅᑎᓚᐅᓐᖏᓂᖓᓂ ᐅᓪᓗᖅ ᐋᕿᒃᑕᐅᓯᒪᔪᖅ 
ᐊᑐᓕᖅᑎᑕᐅᕕᒃᓴᖓᓄᑦ ᐸᕐᓇᐅᑎᓂᒃ ᒪᓕᒃᑐᖅ ᐊᖏᕈᑎᓂ 15 .3 .1 .

3 .5 .2 ᒪᓕᒡᖢᒍ 8 .4 .13 ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ, ᐱᓪᓗᒋᑦ ᓇᓕᐊᑐᐃᓐᓇᖅ 
ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᓴᕿᑕᐅᔪ 
ᐊᓂᒍᖅᑎᓪᓗᒍ ᐊᑑᑎᖃᓕᕈᑖ ᐅᓪᓗᖅ ᐱᒋᐊᕐᕕᖓᑦ ᑖᒃᑯᐊ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ, ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ ᐃᒪᓐᓇᐅᓗᑎᒃ, ᒪᓕᒡᓗᑎᒃ 
3 .5 .3 ᐊᖏᕈᑎᓂ, ᐱᔭᕇᖅᑕᐅᓗᑎᒃ ᐃᓗᐊᓂ ᑕᓪᓕᒪᑦ (5) ᐊᕐᕌᒍᑦ ᓴᕿᑕᐅᓂᖓᓂᑦ ᑲᓇᑕᒥ 
ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ .

3 .5 .3 ᐊᑐᓂ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐋᕿᒃᓱᕐᓂᐊᖅᑕᖏᑦ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ 
ᑖᒃᑯᓄᖓ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᒻᒪᓗ ᑲᓇᑕᒥ ᐆᒪᔪᖃᕐᕖᑦ ᐱᔭᒃᓴᕆᔭᑎᒃ 
ᐊᑖᒍᑦ ᐊᖏᕈᑎᑦ 3-1 .

3 .5 .4 ᑎᑎᕋᖅᑕᐅᓗᑎᒃ ᐋᕿᒃᓱᖅᑕᐅᓗᑎᒃ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ, ᐅᑯᐊ ᐊᐅᓚᑦᑎᖃᑎᒌᖕᓂᕐᒧᑦ 
ᑲᑎᒪᔨᕋᓛᑦ ᐃᓱᒪᒋᑦᑎᐊᕐᓂᐊᖅᑕᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑐᓐᓂᖁᑕᐅᔪᑦ ᐃᓚᒋᔭᐅᔪᒥᑦ .

3 .5 .5 ᐅᑯᐊ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᕿᒥᕐᕈᐊᖃᑎᖃᕐᓗᑎᒃ ᐅᖃᖃᑎᒌᒡᓗᑎᒃ ᐊᒃᑑᑎᔪᓪᓗ 
ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᒻᒪᓗ ᓄᓇᕗᑦ ᑐᓐᖓᕕᒃ ᑎᒥᖓ, ᐱᔭᕇᓚᐅᓐᖏᓂᖓᓂ 
ᐆᒃᑑᑎ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ .

3 .5 .6 ᒪᓕᒋᐊᓕᒃ ᓴᓇᔭᐅᓂᐊᖅᑐᓂ ᐸᕐᓇᐅᑎᓂ ᐊᒻᒪᓗ ᑮᓇᐅᔭᖅᑑᑎᓂᒃ, ᐅᑯᐊ ᐊᐅᓚᑦᑎᖃᑎᒌᖕᓂᕐᒧᑦ 
ᑲᑎᒪᔨᕋᓛᑦ ᑎᑎᕋᕐᓂᐊᖅᑐᑦ ᐋᕿᒃᓱᐃᓗᑎᒃ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ ᒪᓕᒡᓗᒍ 
ᖃᓄᑐᐃᓐᓇᖅ ᐱᕙᓪᓕᐊᓂᕆᓂᐊᖅᑕᒥᒍᑦ ᐊᒃᑑᑎᔪᓂᒃ ᐊᒻᒪᓗ ᕿᒥᕐᕈᐊᖃᑎᒋᓗᒋᑦ 
ᐅᖃᖃᑎᒋᓗᒋᑦ ᓈᒻᒪᒃᑐᓄᑦ ᐊᑑᑎᖃᖅᑐᓄᑦ .

3 .5 .7 ᐅᑯᐊ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ ᐃᓚᖃᕐᓂᐊᖅᑐᑦ ᓇᓗᓇᐃᔭᑦᑎᐊᖅᓯᒪᔪᓂᒃ ᐅᑯᓂᖓ:

(a) ᐱᔾᔪᑎᖏᑦ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ;

(b) ᐊᐅᓚᑦᑎᔾᔪᑕᐅᔪ ᑐᕌᖓᖏᑦ ᐊᒻᒪᓗ ᑐᑭᓕᐅᕈᑎᒋᕙᓪᓕᐊᓂᐊᖅᑐᑦ;

(c) ᓄᓇᖓ ᐊᒻᒪᓗ ᐱᐅᓯᑐᖃᖓᑕ ᐃᒻᒪᑲᓪᓚᒃ ᖃᓄᐃᓕᖓᓂᖓ ᐊᒻᒪᓗ ᐃᓗᓕᖏᑦ 
ᐃᓗᐊᓂ ᑖᒃᑯᐊ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᒃ ᐊᐅᓚᓐᓂᖏᑦ;

(d) ᐊᑐᐊᒐᐃᑦ ᐅᑯᐊᓗ ᑐᑭᒧᐊᒍᑕᐅᓂᐊᖅᑐᑦ ᐊᐅᓚᑦᑎᔾᔪᑕᐅᔪᓄᑦ ᑖᒃᑯᓂᖓ ᑲᓇᑕᒥ ᓂᕐᔪᑎᓄᑦ 
ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ;

(e) ᐅᓪᓗᖏᑦ ᐊᑐᓕᖅᑎᑕᐅᕕᒃᓴᖏᑦ ᐊᐅᓚᑦᑎᔾᔪᑕᐅᔪᑦ ᐸᕐᓇᐅᑎᖏᑦ ᖃᓄᐃᓕᐅᖅᑕᐅᓂᐊᖅᑐᑦ 
ᑭᓲᓂᖏᑦ; ᐊᒻᒪᓗ

(f) ᑭᓱᖏᑦ ᓇᓗᓇᐃᖅᓯᒪᕗᑦ ᐊᖏᕈᑎᓂ 14 .2 .2 ᐊᒻᒪᓗ 14 .4 .1 .

3 .5 .8 ᑕᐃᑲᓂ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐃᓚᖃᖅᑐᑦ 
ᐃᓄᐃᑦ ᓄᓇᖁᑎᖏᑦ, ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ ᒪᓕᑦᑎᐊᑦᑎᐊᕐᓂᐊᖅᑐᑦ ᐊᒻᒪᓗ 
ᐅᖃᖅᓯᒪᓗᑎᒃ ᓇᓪᓕᐊᖕᓂᑐᐃᓐᓇᖅ ᐱᔾᔪᑕᐅᔪᓂᑦ ᓴᕿᑦᑐᑦ ᐃᓗᐊᓂ ᐃᓄᐃᑦ ᓄᓇᖁᑎᖏᓐᓂ .

3 .5 .9 ᑕᐃᑲᓂ ᐅᓇ ᐊᐅᓚᑦᑎᔾᔪᑕᐅᔪᖅ ᐸᕐᓇᐅᑎ ᐱᑕᖃᕇᖅᑐᖅ ᑖᒃᑯᓄᖓ ᑲᓇᑕᒥ ᐆᒪᔪᖃᕐᕖᑦ 
ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, ᐅᑯᐊ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ 
ᕿᒥᕐᕈᐊᕐᓂᐊᖅᑕᖏᑦ ᐅᑯᐊ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ ᐊᒻᒪᓗ ᐃᒪᓐᓇᐅᔪᓐᓇᖅᑐᖅ, 
ᒪᓕᒡᓗᒋᑦ ᐃᓚᖓ 3 .6, ᐊᑐᓕᖅᑕᐅᖁᔨᕗᑦ ᐋᕿᒋᐊᕐᓗᓂ ᐅᕝᕙᓘᓐᓃᑦ ᐃᓇᖐᓗᓂ ᐅᓇ 
ᐸᕐᓇᐅᑎ ᓈᒻᒪᒃᑐᒧᑦ .

3.6	 ᐊᐅᓚᑦᑎᔾᔪᑎᒃᓴᓄᑦ	ᐸᕐᓇᐅᑎᑦ	ᐊᖏᖅᑕᔭᕆᐊᖃᕐᓂᖓᓄ

3 .6 .1 ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐊᑐᓕᖅᑕᐅᖁᔨᓗᑎᒃ ᐱᔭᕇᑦᑎᐊᖅᓯᒪᔪᑦ ᐊᐅᓚᑦᑎᔾᔪᑎᒃᓴᓄᑦ 
ᐸᕐᓇᐅᑎᑦ ᑖᒃᑯᓄᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓄᖅ ᐊᖏᖅᑕᐅᓗᑎᒃ ᒪᓕᒡᖢᒍ 
ᐊᖏᕈᑎᑦ 5 .2 .34 (c) ᐊᒻᒪᓗ 5 .3 .16 ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ .

3 .6 .2 ᐅᑯᐊ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑐᓂᓯᓂᐊᖅᑐᑦ ᐊᑑᑎᔪᓄᑦ ᐊᕕᒃᑐᖅᓯᒪᔪᑦ 
ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᕗᑦ ᑐᓐᖓᕕᒃ ᑎᒥᖓ ᑕᕐᕋᖓᓂ ᐱᔭᕇᖅᓯᒪᑦᑎᐊᖅᑐᑦ 
ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ ᐅᑯᐊᓗ ᐊᐅᓚᕐᑎᓪᓗᒋ ᐸᕐᓇᐅᑎᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᓄᑦ .

3 .6 .3 ᑕᐃᒪᓗ, ᒪᓕᒡᓗᒍ ᐃᓱᒪᓕᐅᕆᕙᓪᓕᐊᔪᑖᑦ ᐅᖃᖅᓯᒪᔪᑦ ᐊᖏᕈᑎᑦ 5 .2 .34(c) ᐊᒻᒪᓗ 5 .3 .17 
ᑎᑭᓪᓗᒍ 5 .3 .23 ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ, ᐅᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᐅᕝᕙᓘᓐᓃᑦ ᒥᓂᔅᑕ ᐋᒃᑳᖅᐸᒋᑦ, ᑕᒪᕐᒥᒃ ᐅᕝᕙᓘᓐᓃᑦ ᐃᓚᖓ, ᐱᔭᕇᑦᑎᐊᖅᓯᒪᔪᖅ 
ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ ᐊᒻᒪᓗ ᐸᕐᓇᐅᑎ ᐅᑎᕐᓗᓂ ᑖᒃᑯᓄᖓ ᐊᐅᓚᑦᑎᖃᑎᒌᖕᓂᕐᒧᑦ 
ᑲᑎᒪᔨᕋᓛᑦ ᐃᓱᒪᒋᔭᐅᑦᑎᐊᑲᓐᓂᕐᓂᐊᕐᒪᑕ, ᐊᒃᑑᑎᔪᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ 
ᐃᓱᒪᒋᑦᑎᐊᕐᓂᐊᖅᑕᖏᑦ ᐸᕐᓇᐅᑎᑦ ᐊᒻᒪᓗ ᑐᓂᑲᓐᓂᕐᓗᒋᑦ ᑖᒃᑯᓄᖓ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᓄᑦ .

3 .6 .4 ᒪᓕᒡᖢᒍ 8 .4 .13 ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ, ᓈᒻᒪᒋᔭᐅᔪᑦ ᐊᐅᓚᑦᑎᔾᔪᑎᒃᓴᓄᑦ 
ᐸᕐᓇᐅᑎᑦ ᒪᓕᖕᓂᐊᖅᑐᖅ ᐊᑐᓕᖁᔭᐅᔪᓂᒃ ᐊᑑᑎᔪᓂᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ, 
ᐊᑐᕐᓗᒋᑦ ᐊᑐᓕᖁᔭᐅᔪᑦ ᐱᔪᒪᔪᑦ ᐊᓯᒥᖕᓄᑦ ᐅᕝᕙᓘᓐᓃᑦ ᑎᒥᐅᔪᓄᑦ .

3 .6 .5 ᑕᐃᒪᓗ ᒥᓂᔅᑕ ᐊᖏᖅᐸᒍ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ, ᒥᓂᔅᑕ ᐱᒋᐊᕐᑎᓐᓂᐊᖅᑕᖓ 
ᑲᔪᓯᔭᕆᐊᓕᑦ ᑖᒃᑯᐊ ᐊᑑᑎᖃᖅᑐᑦ ᐊᑐᓕᖅᑕᐅᒋᐊᓕᑦ ᐸᕐᓇᐅᑎᑦ .

3 .6 .6 ᐅᑯᐊ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑐᓂᓯᓂᐊᖅᑐᑦ ᑕᕐᕋᖓᓂ ᐊᖏᖅᑕᐅᓯᒪᔪᒥᒃ 
ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ ᑖᒃᑯᓄᖓ ᓄᓇᕗᑦ ᑐᓐᖓᕕᒃ ᑎᒥᖓ ᐊᒻᒪᓗ ᐊᒃᑑᑎᔪᑦ 
ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ .

3.7	 ᐋᕿᒋᐊᕈᑎᔪᑦ	ᐊᐅᓚᑦᑎᔾᔪᑎᒃᓴᓄᑦ	ᐸᕐᓇᐅᑎᓄᑦ

3 .7 .1 ᒐᕙᒪᒃᑯᑦ, ᑎᓕᔭᐅᓯᒪᔪᑦ ᐃᓄᐃᑦ ᐊᐅᓚᑦᓯᔨᖏᑦ, ᐅᕝᕙᓘᓐᓃᑦ ᑭᓇᑐᐃᓐᓇᖅ ᐱᓕᕆᔪᒪᔪᖅ 
ᐊᒃᑐᖅᑕᐅᔪᑦ ᑕᒪᑐᒧᖓᑦ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ ᐋᕿᒋᐊᖅᓯᔪᓐᓇᖅᑐᑦ 
ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ ᑖᒃᑯᓄᖓ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ .

3 .7 .2 ᐅᑯᐊ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐃᓱᒪᒋᑦᑎᐊᕐᓂᐊᖅᑕᖏᑦ ᑐᒃᓯᕋᖅᑕᐅᔪᑦ 
ᐋᕿᒋᐊᖅᑕᐅᔪᒪᓪᓗᑎᒃ ᐊᒻᒪᓗ ᐊᑐᓕᖅᑕᐅᖁᔨᔪᓐᓇᖅᑐᑦ ᐋᕿᒋᐊᕆᐊᓕᖕᓄᑦ ᑖᒃᑯᓄᖓ 
ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ ᒪᓕᒡᓗᑎᒃ ᐱᕙᓪᓕᐊᓂᕆᓂᐊᖅᑕᖓᓂᒃ ᑎᑎᕋᖅᓯᒪᔪᖅ 
ᐃᓚᖏᑦ 3 .5 ᐊᒻᒪᓗ 3 .6 .

ᐊᐅᓚᑦᑎᖃᑎᒌᖕᓂᕐᒧᑦ	ᑲᑎᒪᔨᕋᓛᑦ		
ᑎᑎᕋᖅ	3-1	(ᐊᖕᖏᕈᑎᓂ	3.2.1	ᐊᒻᒪᓗ	3.2.2)
ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᖃᓂᒋᔭᖏᑦ  ᐊᐅᓚᑦᑎᖃᑎᒌᖕᓂᕐᒧᑦ  
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᓄᓇᓖᑦ ᑲᑎᒪᔨᕋᓛᑦ 
1 . ᐊᒃᐸᐃᑦ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᕿᑭᖅᑕᕐᔪᐊᖅ ᓱᓪᓗᓖᑦ 
 ᖃᖁᓪᓗᐃᑦ ᑲᓇᑕᒥ ᐆᒪᔪᖃᕐᕖᑦ   

2 . ᓴᓐᓂᕈᑦ ᐅᑎᖅᑕᐸᑦᑐᓄᑦ ᒥᑦᑎᒪᑕᓕᒃ ᐊᓱᖕᖓᓱᖕᖔᖅ 
 ᑎᖕᒥᐊᓄᑦ ᓴᐳᔾᔭᐅᓯᒪᕕᒃ   

3 . ᐃᓱᓕᔮᕐᓂᒃ ᐅᑎᖅᑕᐸᑦᑐᓄᑦ ᑭᓐᖓᐃᑦ ᐃᓱᓕᔭᓂ 
 ᑎᖕᒥᐊᓄᑦ ᓴᐳᔾᔭᐅᓯᒪᕕᒃ   

4 . ᖃᖅᓴᐅᖅᑑ ᐅᑎᖅᑕᖅᐸᒃᑐᓄᑦ ᓴᐳᔾᔭᐅᓯᒪᕕᒃ ᓴᓪᓖᑦ ᐃᕐᓂᐅᕐᕖᑦ 
 ᐊᒻᒪᓗ ᐃᒃᓯᑦᑐᐊᖅ ᐅᑎᖅᑕᖅᐸᒃᑐᓄᑦ    
 ᑎᖕᒥᐊᓄᑦ ᓴᐳᔾᔭᐅᓯᒪᕕᒃ   

5 . ᓂᖏᖓᓂ ᑲᓇᑕᒥ ᐆᒪᔪᖃᕐᕖᑦ ᑲᖏᖅᖢᒑᐱᒃ ᓂᖏᖓᓂᖅ 

6 . ᑰᒑᕐᔪᒃ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᕐᕕᐊᑦ ᓂᒡᕕᐊᓕᒃ 

7 . ᓂᕐᔪᑎᖃᕐᕕᒃ ᑲᓇᑕᒥ ᐆᒪᔪᖃᕐᕖᑦ ᐊᐅᓱᐃᑦᑐᖅ ᓂᕐᔪᑎᖃᕐᕕᒃ 

8 . ᑐᒃᑐᓕᐊᕐᕕᐅᑉ ᓇᖅᓴᖓ ᑲᓇᑕᒥ ᐆᒪᔪᖃᕐᕖᑦ ᖃᐅᓱᐃᑦᑐᖅ ᓱᓗᒃᕙᐃᑦ  
 ᐊᒻᒪᓗ ᐊᒃᐸᑦ ᐅᑎᖅᑕᐸᑦᑐᓄᑦ    
 ᑎᖕᒥᐊᓄᑦ ᓴᐳᔾᔭᐅᓯᒪᕕᒃ   

9 . ᐃᓗᐃᓪᓕᖅ ᐅᑎᖅᑕᐸᑦᑐᓄᑦ ᐃᖃᓗᒃᑑᑦᑎᐊᖅ,  ᐊᕼᐃᐊᒃ 
 ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐅᖅᓱᖅᑑᖅ, ᐅᒥᖕᒪᖅᑑᖅ  



2016ᒥᑦ 2023ᒧᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕙᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ 30

ᐃᓚᖓ 4 — ᐃᓄᐃᑦ ᓄᓇᖁᑎᖏᑦ

4.1	 ᑐᑭᑖᖅᐸᓪᓕᐊᔾᔪᑎᒃᓴᑦ

4 .1 .1 ᐅᕙᓂ ᐃᓚᖓᓂ ᐊᑖᓂ ᑎᑎᕋᖅᓯᒪᔪᑦ ᑐᑭᑖᖅᐸᓪᓕᐊᔪᑎᒃᓴᖏᑦ:

(a) ᐋᕿᑦᑎᐊᖅᓯᒪᑏᓐᓇᕐᓗᒋᑦ ᓄᓇᒥᐅᑕᐃᑦ ᐱᔾᔪᑎᒃᓴᐃᑦ ᐊᓐᓂᖅᓇᖅᑐᑦ ᐃᓄᐃᑦ ᓄᓇᖁᑎᖏᓂ 
ᐅᑯᐊᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᒻᒪᓗ ᑲᓇᑕᒥ ᐆᒪᔪᖃᕐᕖᑦ;

(b) ᐃᓕᓴᕆᓗᒋᑦ ᐊᑐᓂ ᐃᓂᖏᑦ ᐊᒻᒪᓗ ᐱᔭᒃᓴᖏᑦ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᒻᒪᓗ ᒥᓂᔅᑕ ᐊᐅᓚᑕᐅᓂᖏᓐᓄᑦ ᐃᓄᐃᑦ ᓄᓇᖁᑎᖏᑦ ᐃᓗᐊᓂᑦ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᒻᒪᓗ ᑲᓇᑕᒥ ᐆᒪᔪᖃᕐᕖᑦ;

(c) ᓈᒻᒪᒃᑐᓂᒃ ᐊᒻᒪᓗ ᐊᔾᔨᒌᒥᒃ ᐋᖀᖃᑦᑕᕐᓗᑎᒃ ᐊᐃᕙᐅᑎᒋᔭᒥᖕᓄᑦ ᐊᕙᑖᓂᑦ 
ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐱᔾᔪᑎᒋᓪᓗᒋᑦ 
ᖃᓄᐃᓕᐅᕈᓐᓇᕐᑎᑦᑎᓂᖅ ᐃᓄᐃᑦ ᓄᓇᖁᑎᖏᓐᓂ ᐃᓗᐊᓂ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ;

(d) ᑐᓴᐅᒪᑎᑕᐅᕙᒌᕐᓗᑎᒃ ᐃᓄᐃᑦ ᑕᐃᑲᓂ ᑲᓇᑕᒥ ᐆᒪᔪᓕᕆᔪᓄᑦ ᐱᔨᑦᑎᕋᕐᑎᑦ ᐱᓇᓱᐊᕐᑏᑦ, 
ᐃᖅᑲᓇᐃᔭᕐᑏᑦ ᐊᒻᒪᓗ ᑳᓐᑐᕌᒃᓯᒪᔭᖏᑦ ᐃᓯᕐᓂᐊᕐᑎᓪᓗᒋᑦ ᐃᓄᐃᑦ ᓄᓇᖁᑎᖏᓐᓄᑦ; ᐊᒻᒪᓗ

(e) ᐃᓯᕐᕕᖃᑦᑎᐊᕐᓗᑎᒃ ᓇᓂᑐᓐᓇᖅ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᒃ ᑖᒃᑯᓄᖓ ᐃᓄᐃᑦ ᓄᓇᖁᑎᖏᓐᓄᑦ .

4.2	 ᑐᑭᖏᑦ

4 .2 .1 ᐱᔾᔪᑎᒋᓪᓗᒍ ᐅᓇ ᐃᓚᖓ:

(a) “ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ - ᐃᑲᔪᖅᓯᕈᑏᑦ ᐱᔪᓐᓇᐅᑎᓄᑦ ᐆᒃᑑᑎᖏᓐᓄᑦ” 
ᑐᑭᖃᖅᑐᖅ ᐅᑯᐊ ᐆᒃᑑᑎᑦ ᑕᑕᑎᖅᓯᒪᔪᑦ ᑖᒃᑯᓄᖓ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ, 
ᐱᓇᓱᒃᑕᖏᑦ ᐅᕝᕙᓘᓐᓃᑦ ᐃᑲᔪᖅᑕᐅᓗᑎᒃ ᑎᑎᕋᕐᓗᑎᒃ ᑖᒃᑯᐊ ᐊᕕᒃᑐᖅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᑦ, ᑖᒃᑯᓄᖓ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᒃ ᐱᔪᓐᓇᐅᑎᑦ ᐱᓕᕆᓂᐊᕐᓗᓂ ᐃᓄᐃᑦ ᓄᓇᖁᑎᖏᓐᓂ ᐃᓗᐊᓂ ᑲᓇᑕᒥ 
ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᑕᐃᑲᓂᓗ, ᒪᓕᒃᑐᑦ 
9 .3 .3 ᐅᕝᕙᓘᓐᓃᑦ 9 .3 .4 ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ, ᖃᓄᐃᓕᐅᖅᑕᐅᔪᒪᔪᖅ 
ᐱᔪᓐᓇᐅᑎᖃᕆᐊᖃᖅᑎᓪᓗᒍ ᐊᑖᒍᑦ ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ  
ᐅᕝᕙᓘᓐᓃᑦ ᑎᖕᒥᐊᑦ ᐅᑎᖅᑕᐸᒃᑐᐃᑦ ᐱᔾᔪᑕᐅᓂᖏᓐᓄᑦ ᐱᖁᔭᖅ; ᐊᒻᒪᓗ

(b) “ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ - ᐃᑲᔪᖅᓯᕈᑏᑦ ᐱᔪᓐᓇᐅᑎᓄᑦ ᐆᒃᑑᑎᖏᓐᓄᑦ” 
ᑐᑭᖃᖅᑐᖅ ᐅᓇ ᐃᓄᐃᑦ ᑲᑐᔾᔨᖃᑎᒌᖏᑦ - ᐃᑲᔪᖅᓯᕈᑏᑦ ᐱᔪᓐᓇᐅᑎᓄᑦ ᐆᒃᑑᑎᖏᑦ 
ᐊᖏᖅᑕᐅᓯᒪᔪᑦ ᒥᓂᔅᑕᒥᑦ .

4.3	 ᐊᑐᖅᓗᑎᒃ	ᐃᓄᐃᑦ	ᓄᓇᖁᑎᖏᓐᓂᑦ	ᓄᓇᒥᒃ	ᐅᑎᖅᑕᐸᑦᑐᓄᑦ	ᑎᖕᒥᐊᓄᑦ	
ᓴᐳᔾᔭᐅᓯᒪᕕᒃ	ᐊᒻᒪᓗ	ᑲᓇᑕᒥ	ᐆᒪᔪᖃᕐᕖᑦ

ᐃᓱᒪᓕᐊᕆᔭᒃᓴᖅ ᐱᓪᓗᒋᑦ ᖃᐅᔨᓴᕐᓂᖅ

4 .3 .1 ᒥᓂᔅᑕ ᐊᖏᖅᓯᓗᓂ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ -ᐃᑲᔪᖅᓯᕈᑏᑦ ᐱᔪᓐᓇᐅᑎᓄᑦ 
ᐆᒃᑑᑎᖏᓐᓄᑦ ᑕᐃᑲᓂ, ᓇᖕᒥᓂ ᐅᖃᕈᒪᔭᒥᒍᑦ, ᐱᔭᕆᑦᑎᐊᕐᓗᓂ, ᑐᒃᓯᕋᕐᓗᓂ ᖃᓄᐃᓕᐅᕈᒪᔭᒥᓄᑦ 
ᒪᓕᑦᑎᐊᕐᓗᓂ ᑖᒃᑯᓂᖓ ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ, ᑎᖕᒥᐊᑦ ᐅᑎᖅᑕᐸᒃᑐᐃᑦ 
ᐱᔾᔪᑕᐅᓂᖏᓐᓄᑦ ᐱᖁᔭᖅ ᐊᒻᒪᓗ ᓂᕐᔪᑎᓄᑦ ᐃᓱᒫᓗᒋᔭᐅᓕᖅᑐᓄᑦ ᐱᖁᔭᖅ, ᐊᑑᑎᖃᖅᑐᓂᑦ . 
ᑕᐃᒪᓗ ᖃᐅᔨᓇᓱᑦᑎᐊᖅᖢᒋᑦ ᐅᓇ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ - ᐃᑲᔪᖅᓯᕈᑏᑦ 
ᐱᔪᓐᓇᐅᑎᓄᑦ ᐆᒃᑑᑎᖏᓐᓄᑦ, ᒥᓂᔅᑕ ᐃᓱᒪᒋᓂᐊᖅᑕᖏᓂᒃ:

(a) ᐊᒃᑐᕈᓐᓇᖅᑕᖏᓐᓂᒃ ᖃᓄᐃᓕᐅᖅᑕᐅᔪᒪᔪᖅ ᓄᓇᓕᖕᓂ ᑎᑭᐸᒃᑐᓄᑦ ᑎᖕᒥᐊᓄᑦ ᐊᒻᒪᓗ 
ᐃᓂᖏᓐᓄᑦ, ᓄᓇᓕᖕᓂ ᓂᕐᔪᑎᑦ ᐊᒻᒪᓗ ᐃᓂᖏᑦ, ᓄᖑᓕᖅᑐᑦ ᐅᓗᕆᐊᓇᖅᑐᒦᓕᖅᑐᑦ 
ᐅᕝᕙᓘᓐᓃᑦ ᓱᕋᒃᑕᐅᑦᑎᐊᖅᑐᑦ ᓂᕐᔪᑏᑦ ᑎᑎᕋᖅᓯᒪᔪᑦ ᐊᑖᒍᑦ ᓂᕐᔪᑎᓄᑦ 
ᐃᓱᒫᓗᒋᔭᐅᓕᖅᑐᓄᑦ ᐱᖁᔭᖅ, ᐅᕝᕙᓘᓐᓃᑦ ᑖᒃᑯᓇᓂ ᐆᒪᔪᑦ ᐃᓂᖏᑦ, ᐅᑯᐊ 
ᐃᓚᒋᔭᐅᓪᓗᑎᒃ:

(i) ᓄᓇᓕᒫᖅ ᐊᒻᒪᓗ ᖃᓄᖅ ᐊᒃᑎᒋᓂᖓ ᖃᓄᐃᓕᐅᖅᑕᐅᔪᖅ;

(ii) ᓇᓃᓐᓂᖓ ᐊᒻᒪᓗ ᓄᓇᓐᖑᐊᑎᒍᑦ ᓇᓗᓇᐃᕐᓗᒍ ᖃᓄᐃᓕᐅᕐᕕᐅᔪᖅ;

(iii) ᖃᖓᐅᓇᔭᕐᓂᖓ ᐊᕐᕌᒍᒥ ᖃᓄᐃᓕᐅᖅᑕᐅᔪᖅ;

(iv) ᑕᑭᓂᖓ ᖃᓄᐃᓕᐅᖅᑕᐅᔪᖅ;

(v) ᖃᐅᔨᒪᔭᐅᔪᑦ ᐊᒃᑐᕋᔭᖅᑕᖏᑦ ᖃᓄᐃᓕᐅᖅᑕᐅᔪᑉ; ᐊᒻᒪᓗ

(vi) ᖃᐅᔨᒪᔭᐅᔪᑦ ᐅᓄᕐᓂᖏᑦ ᐊᒻᒪᓗ ᐃᓂᖏᑦ ᐃᓂᑐᖃᖓᓄᑦ ᐅᑎᖅᑎᑦᑎᐊᓗᒋᑦ;

(b) ᐃᓅᓯᓕᕆᓂᖓ, ᐱᐅᓯᑐᖃᓕᕆᓂᖓ ᐊᒻᒪᓗ ᑮᓇᐅᔭᑎᒍᑦ ᐱᕙᓪᓕᐊᑎᑦᑎᔾᔪᑕᐅᔪᑦ 
ᐱᒻᒪᕆᐅᔪᑦ ᖃᓄᐃᓕᐅᕈᑕᐅᔪᒥᑦ ᐃᓄᖕᓄᑦ;

(c) ᐅᑯᐊ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐊᑕᔪᑦ ᓄᓇᓖᑦ 
ᑐᑭᓕᐅᕈᑎᒋᕙᓪᓕᐊᓂᐊᖅᑕᖏᑦ ᐃᑲᔪᕐᓂᐊᕐᓗᒋᑦ ᖃᓄᐃᓕᐅᖅᑕᐅᔪᑦ;

(d)  ᖃᓄᑐᐃᓐᓇᖅ ᑮᓇᐅᔭᓕᕆᓂᐅᒐᓗᐊᖅᐸᑦ ᐊᒻᒪᓗ ᐊᑑᑎᔪᓂᒃ ᖃᓄᐃᓕᖓᔾᔪᑕᐅᔪᓐᓇᖅᑐᓂᒃ 
ᖃᔪᓯᑎᓐᓂᐊᕐᓗᒍ ᖃᓄᐃᓕᐅᖅᑕᐅᔪᖅ ᐃᓗᐊᓂ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ 
ᐊᒻᒪᓗ ᑲᓇᑕᒥ ᐆᒪᔪᖃᕐᕖᑦ;

(e)  ᓇᓕᐊᑐᐃᓐᓇᖅ ᓵᖓᑎᑦᑎᔨᐅᔪᖅ ᐅᓂᒃᑳᖓ ᐊᑖᒍᑦ 4 .3 .8 ᐊᒻᒪᓗ ᓇᓕᐊᑐᐃᓐᓇᖅ 
ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᖓᔪᖅᑳᖏᑦ - ᒥᓂᔅᑕ ᐅᖃᖃᑎᒌᒍᑎᒋᔭᖏᑦ 
ᐊᑖᒍᑦ 4 .3 .9;

(f) ᐊᓯᖏᑦᑕᐅᖅ ᐱᔭᒃᓴᑦ ᑕᐃᒪᓗ ᒥᓂᔅᑕ, ᐱᓕᕆᑦᑎᐊᕐᓗᒋᑦ, ᐃᓱᒪᒋᑦᑎᐊᕐᓗᒋᑦ ᐊᑑᑎᖃᖅᑐᑦ; 
ᐊᒻᒪᓗ

(g) ᖃᓄᖅ ᖃᓄᐃᓕᐅᖅᑕᐅᔪᖅ ᐃᓂᖃᕐᑎᑦᑎᔪᓐᓇᕐᒪᖔᑦ ᐃᓗᐊᓂ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᒃ ᐊᒻᒪᓗ ᑲᓇᑕᒥ ᐆᒪᔪᖃᕐᕖᑦ, ᐱᓪᓗᒍ ᖁᓛᓕ ᐅᖃᖅᓯᒪᔪᖅ .

ᐃᓱᒪᓕᐅᕆᕙᓪᓕᐊᓂᖓ

4 .3 .2 ᐅᓇ ᐊᑑᑎᔪᖅ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐅᖃᐅᔾᔨᖃᑦᑕᕐᓗᓂ ᐊᕕᒃᑐᖅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑕᒪᐃᓐᓂᑦᑎᐊᖅ ᐊᕕᒃᑐᖅᓯᒪᔪᑦ 
ᐃᓄᐃᑦ ᑲᑐᔾᔨᖃᑎᒌᖏᑦ - ᐃᑲᔪᖅᓯᕈᑏᑦ ᐱᔪᓐᓇᐅᑎᓄᑦ ᐆᒃᑑᑎᖏᓐᓄᑦ, ᐃᓚᒋᔭᐅᓗᑎᒃ 
ᒪᓕᒃᑕᐅᔭᕆᐊᓕᑦ ᐊᒻᒪᓗ ᓄᖃᕐᕕᖏᑦ ᐊᑕᔪᑦ ᑖᒃᑯᓄᖓ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ - 
ᐃᑲᔪᖅᓯᕈᑏᑦ ᐱᔪᓐᓇᐅᑎᓄᑦ .

4 .3 .3 ᐃᓱᒪᓕᐊᖑᕙᓪᓕᐊᓂᖓ ᐅᖃᖅᓯᒪᔪᑦ 4 .3 .4-ᒥ ᑎᑭᓪᖢᒍ 4 .3 .13-ᒧᑦ, ᐊᑐᖅᓯᓗᑎᒃ ᖃᐅᔨᓴᕐᓂᒃᒥᒃ 
ᑎᑎᕋᖅᓯᒪᔪᖅ 4 .3 .1-ᒥ ᐊᑑᑎᓂᐊᖅᑐᖅ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ - 
ᐃᑲᔪᖅᓯᕈᑏᑦ ᐱᔪᓐᓇᐅᑎᓄᑦ ᐆᒃᑐᑎᓂ . ᐱᕙᓪᓕᐊᓂᖓ ᑎᑎᕋᖅᓯᒪᔪᖅ 3 .3 .6-ᒥ ᐊᒻᒪᓗ 3 .3 .7-
ᒥ ᐊᑑᑎᓂᐊᓐᖏᑦᑐᑦ ᑖᒃᑯᓄᖓ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐅᖃᐅᔾᔨᓗᑎᒃ ᐱᓪᓗᒍ 
ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ - ᐃᑲᔪᖅᓯᕈᑏᑦ ᐱᔪᓐᓇᐅᑎᓄᑦ ᐆᒃᑑᑎᑦ .

4 .3 .4 ᐅᓇ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ - ᐃᑲᔪᖅᓯᕈᑏᑦ ᐱᔪᓐᓇᐅᑎᓄᑦ ᐆᒃᑑᑎ, 
ᐱᖃᑎᖃᖅᖢᒍ ᓇᓕᐊᖕᓂᑐᐃᓐᓇᖅ ᐃᑲᔫᑎᔪᓂᒃ ᑎᑎᖃᓂᒃ, ᐅᖃᐅᓯᖃᕐᓂᐊᖅᑐᖅ 
ᓱᓕᔪᓂᒃ ᐅᖃᖅᓯᒪᔪᓂᒃ ᑎᑎᕋᖅᓯᒪᔪᑦ 4 .3 .1-ᒥ, ᐊᑑᑎᒍᓂ . ᐅᑯᐊ ᐊᕕᒃᑐᖅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᑎᑎᕋᕐᕕᒋᓗᒋᑦ ᐊᒻᒪᓗ ᐃᓚᓕᐅᑎᓗᒋᑦ ᐆᒃᑑᑎᖏᓐᓂ ᓇᓕᐊᑐᐃᓐᓇᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐅᒃᐱᕆᔭᑎᒃ ᐊᑑᑎᖃᖅᑐᑦ ᑕᕝᕗᖓ ᐆᒃᑑᑎᒧᑦ . ᑲᓇᑕᒥ ᐆᒪᔪᓕᕆᔨᕐᔪᐊᑯᑦ 
ᑐᑭᓯᑎᑕᐅᑲᓐᓂᕈᒪᒐᔭᖅᑐᑦ ᐆᒃᑐᖅᑐᓂᑦ ᑕᐃᑲᓂ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ - 
ᐃᑲᔪᖅᓯᕈᑏᑦ ᐱᔪᓐᓇᐅᑎᓄᑦ ᐆᒃᑑᑎᑦ ᐱᔭᕇᑦᑎᐊᖅᓯᒪᓐᖏᐸᑕ .

4 .3 .5 ᐱᔭᐅᒍᑎᒃ ᐱᔭᕇᖅᓯᒪᑦᑎᐊᖅᑐᑦ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ - ᐃᑲᔪᖅᓯᕈᑏᑦ 
ᐱᔪᓐᓇᐅᑎᓄᑦ ᐆᒃᑑᑎᖏᑦ, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐊᒻᒪᓗ ᐊᕕᒃᑐᖅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᑲᑎᒪᓗᑎᒃ, ᐊᑯᓂᐅᓗᐊᓐᖏᑦᑐᒥ, ᑲᑎᖓᓗᑎᒃ ᐅᕝᕙᓘᓐᓃᑦ ᐅᖃᓘᑎᒃᑯᑦ 
ᑲᑎᒪᓗᑎᒃ, ᐅᖃᖃᑎᒌᒍᑎᒋᓗᒍ ᐆᒃᑑᑎᖓᑦ .

4 .3 .6 ᑕᐃᒪᓗ, ᐱᔭᕇᖅᐸᑕ 4 .3 .5 ᐅᖃᖃᑎᒌᒍᑕᐅᓗᓂ, ᓇᓕᐊᑐᐃᓐᓇᖅ ᐱᓇᓱᐊᖃᑎᒌᓂᑦ 
ᐃᓱᒫᓘᑎᖏᑦ ᐱᓪᓗᒍ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ - ᐃᑲᔪᖅᓯᕈᑏᑦ ᐱᔪᓐᓇᐅᑎᓄᑦ 
ᐆᒃᑑᑎ, ᑐᓴᕐᑎᑦᑎᓗᓂ ᐊᓯᒥᓄᑦ ᐱᓇᓱᐊᖃᑎᒥᓄᑦ ᐅᑯᐊ ᐋᕿᒍᒪᓗᒋᑦ ᐅᖃᐅᓯᒃᓴᐃᑦ 
ᑕᒪᐅᓐᓇ ᓵᖓᖃᑎᒌᒡᓗᑎᒃ . ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐊᒻᒪᓗ ᐊᕕᒃᑐᖅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᐱᔨᑦᑎᕋᕐᓂᐊᖅᑐᑦ ᓈᒻᒪᒋᔭᐅᔪᓂᒃ ᓵᖓᖃᑎᒋᒃᑎᑦᑎᓗᑎᒃ ᐊᒻᒪᓗ ᑕᐃᒪ, 
ᐃᓗᐊᓂ ᐊᑯᓂᐅᓗᐊᓐᖏᓪᓗᑎᒃ, ᐱᓕᕆᑦᑎᐊᕋᓱᒃᑕᐃᓐᓇᕆᓗᒋᑦ ᐋᕿᒃᓗᒋᑦ ᐋᕿᒋᐊᓕᑦ ᑕᒪᐅᓐᓇ 
ᓵᖓᖃᑎᒌᒡᓗᑎᒃ .

4 .3 .7 ᑕᐃᒪᓗ, ᐱᔭᕇᖅᐸᑕ 4 .3 .5 ᐅᖃᖃᑎᒌᒍᑕᐅᓗᓂ ᐊᒻᒪᓗ ᓇᓕᐊᑐᐃᓐᓇᖅ ᓵᖓᖃᑎᒌᖕᓂᖅ 
ᑎᑎᕋᖅᓯᒪᔪᖅ 4 .3 .6, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐃᓱᒫᓘᑎᖃᕐᓗᑎᒃ ᐱᓪᓗᒍ ᐃᓄᐃᑦ 
ᑲᑐᔾᔨᖃᑎᒌᖏᑦ - ᐃᑲᔪᖅᓯᕈᑏᑦ ᐱᔪᓐᓇᐅᑎᓄᑦ ᐆᒃᑑᑎᒥᒃ, ᑕᐃᒪᓗ, ᐊᑯᓂᐅᓗᐊᓐᖏᑦᑐᒃᑯᑦ, 
ᑐᓴᕐᑎᑦᑎᓗᓂ ᐊᑑᑎᔪᓂᒃ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ 
ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ, ᐊᒻᒪᓗ ᑐᓂᓗᒋᑦ ᑎᑎᕋᖅᓯᒪᔪᓂᒃ ᑕᒪᑐᒧᖓ 
ᐃᓱᒫᓘᑎᒋᔭᖏᓐᓂᒃ . ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑎᑎᕋᖅᑕᖏᑦ ᐅᖃᐅᓯᖃᖅᓯᒪᓗᑎᒃ 
ᓇᓕᐊᖕᓂᑐᐃᓐᓇᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᑐᓐᓂᓗᒋᑦ ᑖᒃᑯᓇᖓ ᐊᕕᒃᑐᖅᓯᒪᔪᑦ 
ᐃᓄᐃᑦ ᑲᑐᔾᔨᖃᑎᒌᖏᑦ ᐅᕝᕙᓘᓐᓃᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ .

4 .3 .8 ᑕᐃᒪᓗ, ᐃᓱᒪᒋᑦᑎᐊᓚᐅᕐᓗᒋᑦ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐃᓱᒫᓘᑎᖏᑦ ᑎᑎᕋᖅᓯᒪᔪᑦ 
ᒪᓕᒃᑐᑦ 4 .3 .7-ᒥᒃ, ᐅᑯᐊ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑲᔪᓯᑎᓪᓗᒍ ᑕᒪᓐᓇ 
ᐃᓄᐃᑦ ᑲᑐᔾᔨᖃᑎᒌᖏᑦ - ᐃᑲᔪᖅᓯᕈᑏᑦ ᐱᔪᓐᓇᐅᑎᓄᑦ ᐆᒃᑑᑎᓂᒃ, ᑐᓴᖅᑎᑕᐅᓯᒪᒍᑎᒃ 
ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐋᕿᑦᑎᐊᕈᒪᓗᒍ ᐅᖃᐅᓯᒃᓴᐅᔪᖅ ᑕᒪᐅᓐᓇ ᓴᐃᒪᖃᑎᒌᒍᑎᒃᑯᑦ . 
ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐊᒻᒪᓗ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑕᐃᒪᓗ, 

ᐊᑯᓂᐅᓗᐊᓐᖏᑦᑐᒥ, ᓂᕈᐊᖅᓯᓗᑎᒃ ᐊᖏᖃᑎᒋᓗᒋᑦ ᓵᖓᖃᑎᒌᒃᑎᑦᑎᓂᒃᑯᑦ ᐊᒻᒪᓗ 
ᓵᖓᖃᑎᒌᒃᑎᑦᑎᕙᓪᓕᐊᓂᐊᕐᓂᒃᑯᑦ, ᐊᒻᒪᓗ ᓵᖓᖃᑎᒌᒍᑕᐅᔪᓂᒃ ᐅᓂᒃᑳᖏᓐᓂᒃ ᑐᓂᓯᓂᖅ 
ᐊᖓᔪᖅᑳᖏᓐᓄᑦ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦᑕ ᐊᒻᒪᓗ ᒥᓂᔅᑕᒧᑦ .

4 .3 .9 ᑕᐃᒪᓗ, ᐃᓱᒪᒋᑦᑎᐊᓚᐅᖅᖢᒍ ᓵᖓᖃᑎᒌᒃᑎᑦᑎᔪᖅ ᐅᓂᒃᑳᖓ ᐊᑖᒍᑦ ᑎᑎᕋᖅᓯᒪᔪᖅ 4 .3 .8, 
ᐅᑯᐊ ᐃᓄᐃᑦ ᐊᕕᒃᑐᖅᓯᒪᔪᑦ ᑲᑐᔾᔨᖃᑎᒌᖏᑕ ᐊᑐᕈᒪᔭᖏᑦ ᐱᓕᕆᐊᖑᓂᖓᓄᑦ ᑲᔪᓯᑎᓪᓗᒍ 
ᐃᓄᐃᑦ ᑲᑐᔾᔨᖃᑎᒌᖏᑦ - ᐃᑲᔪᖅᓯᕈᑏᑦ ᐱᔪᓐᓇᐅᑎᓄᑦ ᐆᒃᑑᑎᑦ, ᑐᑭᓕᐅᕈᑎᖃᕈᓐᓇᖅᑐᖅ 
ᐆᒃᑑᑎᖓ ᑖᑉᓱᒧᖓ ᐊᖓᔪᖅᑳᖓᓄᑦ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓄᑦ ᐊᒻᒪᓗ 
ᒥᓂᔅᑕᒧ, ᑖᒃᑯᐊᓗ ᑕᐃᒪ, ᑕᒪᐃᓐᓂᑦ ᓈᒻᒪᒋᔭᐅᓗᑎᒃ ᖃᖓᒃᑯᑦ, ᐅᖃᖃᑎᒌᒍᑕᐅᓗᓂ ᐆᒃᑑᑕᐅᔪᖅ, 
ᑲᑎᖓᓗᑎᒃ ᐅᕝᕙᓘᓐᓃᑦ ᐅᖃᓘᑎᒃᑯᑦ ᑲᑎᒪᓗᑎᒃ .

4 .3 .10 ᐃᓱᓕᑦᑎᔾᔪᑎᒋᓗᒍ ᐅᓇ ᑎᑎᕋᖅᓯᒪᔪᖅ 4 .3 .9 ᐅᖃᖃᑎᒌᒍᑕᐅᔪᓂ, ᐅᕝᕙᓘᓐᓃᑦ ᓯᕗᓂᐊᓂ 
ᒥᓂᔅᑕ ᐊᖏᖅᓯᔪᒪᒍᓂ ᐃᓄᐃᑦ ᑲᑐᔾᔨᖃᑎᒌᖏᑦ - ᐃᑲᔪᖅᓯᕈᑏᑦ ᐱᔪᓐᓇᐅᑎᓄᑦ ᐆᒃᑑᑎᒥᒃ 
ᐅᖃᖃᑎᒌᒍᑕᐅᖃᐅᔪᖅ ᐃᓱᒪᓕᐊᕆᔾᔪᑕᐅᓂᐊᖅᑐᖅ ᐃᖏᕐᕋᓂ, ᒥᓂᔅᑕ ᐃᓱᒪᓕᐅᕆᔪᓐᓇᖅᑐᖅ .

4 .3 .11 ᑕᐃᒪᓕ ᒥᓂᔅᑕ ᐋᒃᑳᖅᐸᒍ ᐅᓇ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐃᑲᔪᖅᓯᕈᑏᑦ 
ᐱᔪᓐᓇᐅᑎᓄᑦ ᐆᒃᑑᑎᑦ, ᒥᓂᔅᑕ ᑕᐃᒪ, ᐊᑯᓂᐅᓗᐊᓐᖏᑦᑐᒥᒃ, ᑐᓂᓯᓂᐊᖅᑐᖅ ᐊᕕᒃᑐᖅᓯᒪᔪᑦ 
ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑎᑎᖃᐅᓗᑎᒃ ᐱᔾᔪᑎᒥᓂᒃ ᐃᓱᒪᓕᐊᕆᔭᒥᓄᑦ ᑕᐃᒪᓐᓇ .

4 .3 .12 ᐱᑕᖃᓐᖏᑦᑐᖅ ᐅᕙᓂ ᐊᖏᕈᑎᒥ ᐊᔪᕈᑎᒋᒐᔭᖅᑐᓂᒃ ᒪᓕᒐᓕᕆᓂᕐᒧᑦ ᐋᕿᒃᓯᔾᔪᑎᒃᓴᓄᑦ 
ᓇᓪᓕᐊᖕᓂᑦ ᑎᒥᐅᔪᓂᑦ .

4 .3 .13 ᐊᑐᓂ ᓇᒻᒪᒃᓴᓐᖏᑦᑐᖅ ᑎᒥᐅᔪᖅ ᐊᑭᓖᓂᐊᖅᑐᖅ ᓇᖕᒥᓂᖅ ᐱᓕᕆᑎᑦᑎᔾᔪᑎᒋᔭᒥᓂᒃ 
ᐊᑖᒍᑦ ᐊᖏᕈᑎᑦ ᑎᑎᕋᖅᓯᒪᔪᖅ, ᐊᒻᒪᓗ ᐱᓇᓱᐊᖃᑎᒌᑦ ᐊᑐᓂ ᐊᔾᔨᒌᒥᒃ ᐊᑭᓖᓗᑎᒃ 
ᐃᖅᑲᓇᐃᔭᓕᕐᑎᑦᑎᓗᑎᒃ ᓵᖓᑎᑦᑎᔪᒃᓴᒥᒃ ᐅᕝᕙᓘᓐᓃᑦ ᓵᖓᖃᑎᒌᕐᑎᑦᑎᓂᐊᖅᑐᖅ ᒪᓕᒡᖢᒋᑦ 
4 .3 .6 ᐊᒻᒪᓗ 4 .3 .8 .

4 .3 .14 ᑭᓯᐊᓂᑦᑕᐅᖅ ᐊᖏᕈᑎ 1 .2, ᐅᓇ “ᒥᓂᔅᑕᔅ ᐊᖏᕈᑎᓂ 4 .3 (c) ᐊᒻᒪᓗ 4 .3 .8 
ᑎᑭᓪᖢᒍ 4 .3 .11 ᑐᑭᖃᑦᑐᖅ ᒥᓂᔅᑕ ᑖᓐᓇᐅᓐᖏᑦᑐᖅ ᒥᓂᔅᑕᒧᑦ ᐃᓇᖐᓯᒪᔪᖅ . ᖃᐅᔨᑦᑎᐊᕐᓗᒍ, 
ᐅᓇ 4 .3 .8, ᐅᓇ “ᒥᓂᔅᑕ” ᑐᑭᖃᖅᑐᖅ ᒥᓂᔅᑕ ᐅᖃᖅᓯᒪᑦᑎᓪᓗᒍ ᓵᖓᖃᑎᒌᒃᑎᑦᑎᓂᕐᒥ 
ᐅᓂᒃᑳᖓᓂ ᑐᓂᔭᐅᓂᐊᖅᑐᖅ ᑖᔅᓱᒧᖓ “ᒥᓂᔅᑕᒧᑦ” ᐊᖏᕈᑎᓂ 4 .3 .8 ᑐᑭᓕᐅᕆᓯᒪᓐᖏᑦᑐᖅ ᐅᓇ 
ᒥᓂᔅᑕ ᑭᓯᐊᓂ ᐃᓇᖐᓯᒪᓐᖏᑦᑐᖅ ᐃᓚᐅᒐᔭᖅᑐᖅ ᓵᖓᖃᑎᒌᒃᑐᓂ ᐱᓕᕆᔭᐅᔪᓂ .

4.4	 ᑕᒪᐃᓐᓄᑦ

4 .4 .1 ᐱᒋᐊᓚᐅᓐᖏᓂᖓᓂ ᓇᓕᐊᑐᐃᓐᓇᖅ ᐃᓱᒪᓕᐊᕆᔭᕆᐊᖃᖅᑐᑦ ᐅᑯᐊ ᐊᒃᑐᐃᒐᔭᖅᑐᑦ ᐃᓄᐃᑦ 
ᓄᓇᖁᑎᖏᓐᓂᒃ ᐃᓗᐊᓂ ᓴᓂᓕᖏᑦ ᑖᒃᑯᓄᖓ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᕿᒥᕐᕈᐊᖃᑎᖃᕐᓂᐊᖅᑐᑦ ᐊᒃᑑᑎᔪᓂᒃ 
ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ . ᐅᑯᐊ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᑎᑎᕋᕐᓗᒋᑦ ᐊᒻᒪᓗ ᐅᖃᐅᓯᕆᓗᒋᑦ ᑐᓐᓂᖁᑎᒋᓗᒋᑦ ᑖᒃᑯᓄᖓ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ 
ᓇᓕᐊᑐᐃᓐᓇ ᐃᓄᐃᑦ ᖃᐅᔨᒪᔭᑐᖃᖏᑦ ᐅᑯᐊᓗ ᐅᒃᐱᕈᓱᒃᑐᑦ ᐊᑑᑎᔪᓂᒃ ᑖᒃᑯᓄᖓ 
ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐃᓱᒪᓕᐊᖏᓐᓄᑦ . ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑐᓂᓯᓯᒪᓂᐊᖅᑐᑦ 
ᑎᑎᕋᖅᓯᒪᓗᑎᒃ ᐱᔾᔪᑎᒥᖕᓄᑦ ᐃᓱᒪᓕᐊᕆᔾᔪᑎᒋᔭᒥᖕᓂᒃ . ᑲᓇᑕᒥ ᐆᒪᔪᓕᕆᔨᕐᔪᐊᑯᑦ 
ᐱᔾᔪᑎᖃᖅᑐᖅ ᑲᓄᐃᒻᒪᑦ ᑕᐃᒪᓐᓇ ᐃᓱᒪᓕᐅᖅᓯᒪᖕᒪᖔᑕ . ᑲᓇᑕᒥ ᐆᒪᔪᓕᕆᔨᕐᔪᐊᑯᑦ 
ᐱᔾᔪᑎᒋᔭᑎᒃ ᐅᖃᐅᓯᕆᓗᒋᑦ ᑐᓂᓗᒋᑦ ᓇᓕᐊᑐᐃᓐᓇᖅ ᐃᓄᐃᑦ ᖃᐅᔨᒪᔭᑐᖃᖏᑦ ᑎᑎᕋᖅᓯᒪᔪᑦ 

ᐊᒻᒪᓗ ᑐᓂᔭᐅᓗᑎᒃ ᑖᒃᑯᓄᖓ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐅᕝᕙᓘᓐᓃᑦ 
ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ .

4.5	 ᐃᓄᐃᑦ	ᓄᓇᖁᑎᖏᑦ	ᐊᖕᒋᕈᑎᓃᓐᖏᑦᑐᑦ	9-3

4 .5 .1 ᐃᓄᐃᑦ ᓄᓇᖁᑎᖏᑦ ᐅᑯᐊᓗ ᐱᔪᒪᔭᐅᔪᒦᑦᑐᑦ ᑐᒃᓯᕋᖅᑕᐅᓯᔪᒥᒃ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐅᕝᕙᓘᓐᓃᑦ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᒻᒪᓗ ᓇᓗᓇᐃᖅᓯᒪᓐᖏᑦᑐᑦ 9 .3 ᓄᓇᕗᒻᒥᒃ 
ᓄᓇᑖᕈᑎᓄᑦ ᐊᖏᕈᑎᑦ ᑭᓯᐊᓂ ᑎᑎᕋᖅᓯᒪᓗᑎᒃ ᐊᖏᖅᓯᒪᔪᑦ ᐊᒃᑑᑎᔪᑦ ᐊᕕᒃᑐᖅᓯᒪᔪᓂ 
ᐃᓄᐃᑦ ᑲᑐᔾᔨᖃᑎᒌᖏᑦ, ᐅᕝᕙᓘᓐᓃᑦ ᓄᓇᕗᑦ ᑐᓐᖓᕕᒃ ᑎᒥᖓ ᑕᐃᒪᓗ ᐃᓄᐃᑦ ᓄᓇᖁᑎᖓ 
ᐃᓚᒋᔭᐅᓗᓂ ᓄᓇᐅᑉ ᐃᑭᐊᖓᓂᒃ ᐱᔪᓐᓇᐅᑎᖏᑦ, ᐃᓚᓕᐅᑎᓯᒪᔪᑦ ᐃᓗᐊᓂ ᑲᓇᑕᒥ 
ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ . ᑐᑭᓯᓇᑦᑎᐊᑲᓐᓂᕐᓂᐊᕐᒪᑦ, 
ᓇᓕᐊᑐᐃᓐᓇᖅ ᓴᕿᑕᐅᔪᑦ ᐅᕝᕙᓘᓐᓃᑦ ᐊᖏᓕᒋᐊᖅᑐᑦ ᒪᓕᒋᐊᓕᑦ ᐋᕿᒋᐊᖅᓯᒪᔪᓄᑦ ᑕᒪᑐᒧᖓ 
ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ .

4.6	 ᑲᓇᑕᒥ	ᐆᒪᔪᓕᕆᔨᕐᔪᐊᑯᑦ	ᖃᐅᔨᓴᕈᑎᖏᑦ	ᐊᒻᒪᓗ	ᐊᐅᓚᑦᑎᔾᔪᑎᖏᑦ	
ᖃᓄᐃᓕᐅᕈᑕᐅᔪᑦ	ᐃᓄᐃᑦ	ᓄᓇᖁᑎᖏᓐᓂ

4 .6 .1 ᒪᓕᒡᖢᒍ 21 .5 .4 ᑕᕝᕙᓂ ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ, ᑎᒥᐅᔪᖅ, ᐃᖅᑲᓇᐃᔭᕐᑎ 
ᐅᕝᕙᓘᓐᓃᑦ ᑳᓐᑐᕌᒃᑕᐅᓯᒪᔪᑦ ᑖᒃᑯᓄᖓ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐊᑐᕐᓗᑎᒃ ᐱᔪᓐᓇᕐᓂᕐᒥᖕᓂᒃ 
ᐃᓯᕈᓐᓇᕐᓗᑎᒃ ᐃᓄᐃᑦ ᓄᓇᖁᑎᖏᓐᓄᑦ ᐊᒻᒪᓗ ᐃᒪᖏᓐᓂᒃ ᐃᓄᐃᖅ ᓄᓇᖁᑎᖏᓐᓂ 
ᑕᐃᑲᓂ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᑖᒍᑦ 
ᐃᓚᖓ 21 ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ ᐱᔾᔪᑎᒋᓪᓗᒍ ᒐᕙᒪᑦ ᑐᑭᒧᐊᒃᑎᑦᑎᓂᖅ 
ᐱᔾᔪᑎᒋᓪᓗᒋᑦ ᒪᓕᒐᕐᓂᒃ ᐊᑐᑦᑎᐊᕐᑎᑦᑎᔪᑦ ᐊᒻᒪᓗ ᐊᐅᓚᑦᑎᔾᔪᑕᐅᔪᑦ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ 
ᐱᓕᕆᑎᑦᑎᔾᔪᑎᖏᑦ ᐊᒻᒪᓗ ᒪᓕᒃᑕᐅᔭᕆᐊᖃᖅᑎᑕᖏᑦ ᒪᓕᒐᐃᑦ ᑖᒃᑯᑎᒍᑦ 21 .3 .12(b) ᐊᒻᒪᓗ 
21 .2 .13 ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᖏᑦ .

4 .6 .2 ᒪᓕᒡᖢᒍ 21 .5 .7 ᑕᕝᕙᓂ ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ, ᐃᓯᖅᑕᐅᔪᓐᓇᕐᓗᑎᒃ ᐃᓄᐃᑦ 
ᓄᓇᖁᑎᖏᑦ ᑖᒃᑯᓇᖓᑦ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐃᖅᑲᓇᐃᔭᕐᑎᖏᓐᓂᑦ ᐱᔾᔪᑎᒋᓪᓗᒍ 
ᓂᕐᔪᑎᓂᒃ ᐊᐅᓚᑦᑎᔾᔪᑕᐅᔪᑦ ᐊᒻᒪᓗ ᓂᕐᔪᑎᓂᒃ ᖃᐅᔨᓴᕐᓗᑎᒃ ᐊᖏᑕᐅᔭᕆᐊᖃᖅᖢᑎᒃ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᓂᑦ ᕿᒥᕐᕈᐊᖃᑎᒌᓚᐅᕐᓗᑎᒃ ᐊᑑᑎᔪᓪᓗ ᐊᕕᒃᑐᖅᓯᒪᔪᑦ ᐆᒪᔪᓕᕆᔨᒃᑯᑦ .

4 .6 .3 ᑕᐃᒪᓗ ᐊᒃᑑᑎᔪᑦ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑐᓴᐅᒪᑎᓐᓂᐊᕐᓗᒋᑦ ᑖᒃᑯᐊ ᑲᓇᑕᒥ 
ᐆᒪᔪᓕᕆᔨᕐᔪᐊᑯᑦ ᖃᓄᐃᓕᐅᕐᓂᐊᖅᑕᖏᓐᓂᒃ ᓄᓇᒥ, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐱᓇᓱᐊᕐᑎ, 
ᐃᖅᑲᓇᐃᔭᕐᑎ ᐊᒻᒪᓗ ᑳᓐᑐᕌᒃᑕᐅᓯᒪᔪᖅ ᑖᒃᑯᐊᑦᑕᐅᖅ, ᖃᖓᑐᐃᓐᓇᒃᑯᑦ ᐊᑑᑎᖃᖅᑐᒥ ᐊᒻᒪᓗ 
ᓈᒻᒪᒃᑎᓪᓗᒍ, ᐱᓕᕆᓂᐊᖅᑐᑦ ᑐᓂᓯᓯᒪᓗᑎᒃ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 
ᑎᑎᕋᖅᓯᒪᓗᑎᒃ ᑐᓴᕐᑎᑦᑎᓗᑎᒃ ᐃᓯᓚᐅᓐᖏᓐᓂᖏᓐᓂ ᐃᓄᐃᑦ ᓄᓇᖁᑎᖏᓐᓄᑦ . 
ᑕᐃᒪᓐᓇᐅᔭᕆᐊᖃᖅᑐᑦ ᓄᖑᑎᓐᖏᓪᓗᒋ ᐊᖐᕈᑎ 4 .6 .2, ᐆᒃᑑᑎᒋᓗᒍ ᑕᐃᑲᓂ ᑐᓴᕐᑎᑕᐅᒍᑎᒃ 
ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᔪᕋᔭᖅᑐᑦ ᐅᕝᕙᓘᓐᓃᑦ ᐊᑑᑎᒐᔭᓐᖏᑦᑐᑦ 
ᐃᓚᖃᕐᓗᓂ ᓂᕐᔪᑎᓂᒃ ᒪᓕᖕᓂᒃ ᐃᓯᕋᔭᖅᑎᓪᓗᒋᑦ ᐃᓄᐃᑦ ᓄᓇᖁᑎᖏᓐᓄᑦ, ᕿᓂᕐᓂᖅ 
ᐊᒻᒪᓗ ᐱᖏᓇᖅᑐᓕᕆᓂᖅ, ᐊᓯᖏᓪᓗ ᑐᐊᕕᕐᓇᖅᑐᑦ ᐊᒻᒪᓗ ᒪᓕᒃᑕᐅᔭᕆᐊᓕᑦ ᒪᓕᒐᐃᑦ . 
ᑕᐃᑲᓂ ᑎᑎᖃᑎᒍᑦ ᑐᓴᕐᑎᑕᐅᓚᐅᓐᖏᓂᖏᓂ, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑐᓴᕐᑎᑦᑎᓂᐊᖅᑐᑦ 
ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓂᒃ ᐊᔪᕈᓐᓃᑐᐊᕈᑎᒃ ᐊᒻᒪᓗ ᓈᒻᒪᒃᑎᓪᓗᒍ ᐃᓯᕇᕈᑎᒃ 
ᐃᓄᐃᑦ ᓄᓇᖁᑎᖏᓐᓄᑦ .

4 .6 .4 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑐᓂᓯᓂᐊᖅᑐᑦ ᑎᑎᕋᖅᓯᒪᔪᓂᒃ ᑕᒪᐃᓐᓄᑦ ᑲᓇᑕᒥ ᐆᒪᔪᓕᕆᔪᓄᑦ 
ᐱᔨᑦᑎᕋᕐᑎᑦ ᐱᓇᓱᐊᕐᑎᓄᑦ, ᐃᖅᑲᓇᐃᔭᕐᑎᓄᑦ ᐊᒻᒪᓗ ᑳᓐᑐᕌᒃᑕᐅᓯᒪᔪᓄᑦ, ᖃᐅᔨᒪᑦᑎᐊᕐᓂᐊᕐᒪᑕ 
ᑕᒪᒃᑯᐊ ᐃᓄᐃᑦ ᒪᓕᑦᑎᐊᖁᓪᓗᒋᑦ ᐊᖏᕈᑎ 4 .6 .3-ᒥᒃ .

4.7	 ᐃᓯᖅᑕᐅᔪᓐᓇᖅᑐᑦ	ᐃᓄᐃᑦ	ᓄᓇᖁᑎᖏᑦ

4 .7 .1 ᐅᑯᐊ ᒪᓕᒐᐃᑦ ᐃᓚᖓᓂ 4 .3 ᐊᑑᑎᓂᐊᖅᑐᑦ ᐱᔪᓐᓇᐅᑎᑖᕋᓲᑎᓄᑦ ᑖᒃᑯᓄᖓ ᑲᓇᑕᒥ 
ᐆᒪᔪᓕᕆᔨᕐᔪᐊᑯᑦ ᐃᑲᔪᖅᑕᐅᓗᑎᒃ ᑖᒃᑯᓇᖓᑦ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ 
ᐱᓪᓗᒍ ᐃᓯᕈᓐᓇᕐᓂᖓᑦ ᓇᓂᑐᐃᓐᓇᖅ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᑭᒡᓕᖏᓐᓂ, ᐅᕝᕙᓘᓐᓃᑦ ᑕᑯᒍᑎᒃ ᓇᐸᖅᑕᐅᓯᒪᔪᓂᒃ ᐅᕝᕙᓘᓐᓃᑦ 
ᑭᓱᓕᕆᔾᔪᑕᐅᔪᓂᒃ ᑕᒫᓂ ᐃᓄᐃᑦ ᓄᓇᖁᑎᖏᓐᓂ .

ᐃᓚᖓ 5 —  ᐃᓄᐃᑦ ᐱᔪᓐᓇᕐᓂᖏᑦ ᐊᓐᒪᓗ ᐊᑐᖅᑕᐅᔾᔪᓯᖏᑦ ᑲᓇᑕᒥ 
ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ

5.1	 ᑐᑭᑖᖅᐸᓪᓕᐊᔪᑎᒃᓴᖅ

5 .1 .1 ᐅᕙᓂ ᐃᓚᖓᓂ ᐊᑖᓂ ᑎᑎᕋᖅᓯᒪᔪᑦ ᑐᑭᑖᖅᐸᓪᓕᐊᔪᑎᒃᓴᖏᑦ:

(a) ᐃᓕᓴᕆᓗᒋᑦ ᐃᓄᐃᑦ ᐱᔪᓐᓇᕐᓂᖃᕐᓂᖏᑦ ᐊᖑᓇᓱᒍᓪᓇᖅᖢᑎᒃ ᐃᓗᐊᓂ ᑲᓇᑕᒥ 
ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, ᐅᖃᖅᓯᒪᔪᑦ ᓄᓇᕗᒻᒥᒃ 
ᓄᓇᑖᕈᑎᓄᑦ ᐊᖏᕈᑎᖏᓐᓂ;

(b) ᐅᖃᐅᓯᕆᓗᒋᑦ ᐱᔪᓐᓇᐅᑎᑖᕈᑎᓄᑦ ᑕᐃᒪᓐᓇᐅᔭᕆᐊᖃᖅᑎᑕᐅᔪᓂᒃ ᐊᐅᓪᓚᕈᔾᔨᓯᒪᓂᐊᖅᑐᑦ 
ᐊᖑᓇᓱᒃᑎᓄᑦ ᐃᓗᐊᓂ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ;

(c) ᐱᔪᓐᓇᕐᓗᑎᒃ ᐃᓄᐃᑦ ᐱᔪᓐᓇᕐᓂᕐᒥᒍᑦ ᐅᒃᑯᓯᒃᓴᓕᖕᓂᒃ ᓴᓇᓐᖑᐊᒐᒃᓴᓄᑦ ᑕᐃᑲᖓᑦ ᑲᓇᑕᒥ 
ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, ᐅᖃᖅᓯᒪᔪᑦ ᓄᓇᕗᒻᒥᒃ 
ᓄᓇᑖᕈᑎᓄᑦ ᐊᖏᕈᑎᖏᓂ;

(d) ᑐᓂᓯᒪᓗᒋᑦ ᐃᓄᐃᑦ ᐋᕿᒃᓯᔪᓐᓇᕐᓗᑎᒃ ᓄᓇᓕᕋᓛᒃᓴᒥᖕᓂᒃ ᐃᓗᖏᓐᓂ ᑲᓇᑕᒥ ᐆᒪᔪᖃᕐᕖᑦ 
ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, ᐅᖃᖅᓯᒪᔪᑦ ᓄᓇᕗᒻᒥᒃ ᓄᓇᑖᕈᑎᓄᑦ 
ᐊᖏᕈᑎᖏᓂ.

5.2	 ᐃᓄᐃᑦ	ᐊᑐᕈᓐᓇᖅᑕᖓ	ᐊᒻᒪᓗ	ᐃᓯᕈᓇᖅᖢᒋᑦ	ᑲᓇᑕᒥ	ᐆᒪᔪᖃᕐᕖᑦ	ᐊᒻᒪᓗ	
ᐅᑎᖅᑕᐸᑦᑐᓄᑦ	ᑎᖕᒥᐊᓄᑦ	ᓴᐳᔾᔭᐅᓯᒪᕕᒃ

5 .2 .1 ᐅᖃᖅᓯᒪᔪᖅ ᐃᓚᖓ 5 ᐊᒻᒪᓗ ᒪᓕᒋᐊᓕᒃ 5 .7 .18 ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ ᐃᓄᐃᑦ 
ᐃᓱᒪᖅᓱᖅᑐᑦ ᐊᒻᒪᓗ ᐃᓯᖅᑕᐃᓕᕕᖃᓐᖏᑦᑐᑦ ᐊᖑᓇᓱᒡᕕᒋᓂᐊᕐᓗᒋᑦ ᑕᒪᕐᒥᒃ ᓄᓇᐃᑦ, ᐃᒪᐃᑦ 
ᐊᒻᒪᓗ ᑕᕆᐅᕐᒥ ᓄᓇᐃᑦ ᐃᓗᖏᓂ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᒃ .

5 .2 .2 ᐅᖃᖅᓯᒪᔪᑦ ᐊᒻᒪᓗ ᒪᓕᒋᐊᓕᑦ ᑕᕝᕗᖓ ᐃᓚᖓ 5 ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᖏᓂ, 
ᐃᓚᒋᔭᐅᓪᓗᑎᒃ ᓇᓕᐊᑐᐃᓐᓇᖅ ᐊᒃᑑᑎᔪᑦ ᐊᑐᕆᐊᖃᓐᖏᑦᑎᑦᑎᔾᔪᑕᐅᔪᑦ ᓴᕿᑕᐅᓯᒪᔪᑦ 
ᐃᓚᖓᓂ ᑖᒃᑯᓇᖓᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ, ᐅᓇ ᐃᓄᒃ ᐅᕝᕙᓘᓐᓃᑦᒃ ᑎᓕᔭᐅᓯᒪᔪᖅ 
ᐊᑖᒍᑦ 5 .7 .34 ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᓂ ᐃᒪᓐᓇᐅᔪᓐᓇᖅᑐᖅ, ᐃᓗᐊᓂ ᑲᓇᑕᒥ 
ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, ᐊᖑᓇᓱᒡᓗᑎᒃ ᓂᕐᔪᑎᓂᒃ ᐊᒻᒪᓗ 
ᖃᓄᐃᓕᐅᕆᐊᖅᑐᖅᓯᒪᔪᑦ ᐊᖑᓇᓱᓕᕐᓂᕐᓗᑎᒃ ᓚᐃᓴᓯᖃᓐᖏᓪᓗᑎᒃ, ᐱᔪᓐᓇᐅᑎᖃᓐᖏᓪᓗᑎᒃ 
ᐅᕝᕙᓘᓐᓃᑦ ᐃᓱᒪᖅᓱᕐᓗᑎᒃ ᐊᑖᒍᑦ ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ ᐅᕝᕙᓘᓐᓃᑦ ᑎᖕᒥᐊᑦ 
ᐅᑎᖅᑕᐸᒃᑐᐃᑦ ᐱᔾᔪᑕᐅᓂᖏᓐᓄᑦ ᐱᖁᔭᖅ.

5 .2 .3 ᑐᑭᓯᓇᑦᑎᐊᑲᓐᓂᕐᓂᐊᕐᒪᑦ, ᑎᑭᓪᓗᒍ ᐅᑯᐊ ᒪᓕᑦᑎᐊᕐᓗᑎᒃ ᓄᓇᕗᒻᒥᒃ ᓄᓇᑖᕈᑎᓄᑦ 
ᐊᖏᕈᑎᑦ, ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ, ᑎᖕᒥᐊᑦ ᐅᑎᖅᑕᐸᒃᑐᐃᑦ ᐱᔾᔪᑕᐅᓂᖏᓐᓄᑦ 
ᐱᖁᔭᖅ ᐊᒻᒪᓗ ᓂᕐᔪᑎᓄᑦ ᐃᓱᒫᓗᒋᔭᐅᓕᖅᑐᓄᑦ ᐱᖁᔭᖅ, ᐅᓇᓗ ᓄᓇᕗᖅ ᓂᕐᔪᑎᓄᑦ 
ᐱᖁᔭᕐᔪᐊᖅ ᑲᔪᓯᔪᒥᒃ ᐊᑑᑎᖃᕐᓂᐊᖅᑐᑦ ᐃᓗᐊᓂ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ .

5 .2 .4 ᓄᓇᕗᑦ ᑐᓐᖓᕕᒃ ᑎᒥᖓ ᑎᑎᕋᕐᓗᒋᑦ ᐃᓄᒃᑎᑐᑦ ᐅᖃᖅᓯᒪᔪᑦ ᐊᒻᒪᓗ ᖃᓪᓗᓈᑎᑐᑦ 
ᖃᐅᔨᒪᔾᔪᑎᒃᓴᐃᑦ ᐅᑯᐊᓗ ᓇᓗᓇᐃᖅᓯᓯᒪᔪᑦ ᐃᓄᐃᑦ ᐊᖑᓇᓱᒍᓐᓇᖅᑐᑦ ᐊᒻᒪᓗ ᑕᒪᒃᑯᓄᖓ 
ᖃᓄᐃᓕᐅᕈᓐᓇᖅᑐᑦ ᐱᔪᓐᓇᐅᑎᖃᓐᖏᓪᓗᑎᒃ ᐃᓗᐊᓂ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ . ᑕᐃᑲᓂᓗ, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐊᒻᒪᓗ 
ᓄᓇᕗᑦ ᑐᓐᖓᕕᒃ ᑎᒥᖓ ᐅᖃᖃᑎᒌᒍᑎᒋᓗᒋᑦ ᖃᐅᔨᒪᑎᑦᑎᔾᔪᑎᒃᓴᑦ ᑎᑎᕋᖅᓯᒪᔪᑦ . 
ᓈᒻᒪᒃᓴᕐᒪᖔᑕ ᑕᒪᑐᒧᖓ ᐃᓗᓕᖏᓐᓄᑦ ᑎᑎᕋᖅᓯᒪᓂᖏᓐᓂᒃ, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ 
ᐊᑭᓕᕐᓗᒋᑦ ᐃᓄᒃᑎᑑᓕᖅᑕᐅᓂᖏ ᐊᒻᒪᓗ ᑐᓂᐅᖃᐅᑕᐅᓂᖏ ᖃᐅᔨᒪᑎᑦᑎᔾᔪᑎᒃᓴᑦ 
ᑐᓴᐅᒪᑎᑦᑎᔾᔪᑎᒃᓴᑦ ᑎᑎᕋᖏᑦ .

5 .2 .5 ᕿᓂᓚᐅᓐᖏᓂᖏᓂ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐊᖏᖅᓯᒪᖕᒪᖔᑕ 
ᐱᓗᐊᖅᑕᐃᓕᒪᑎᑦᑎᔾᔪᑎᒃᓴᓄᑦ ᐃᓄᐃᑦ ᐊᖑᓇᓱᒃᑎᓄᑦ ᐊᖑᓇᓱᒍᓐᓇᖅᑕᖏᓐᓄᑦ 
ᐃᓗᖏᓐᓂ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, 
ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐅᖃᖃᑎᒋᓗᒋᑦ ᕿᒥᕐᕈᐊᖃᑎᒋᓗᒋᑦ ᓄᓇᕗᑦ ᑐᓐᖓᕕᒃ ᑎᒥᖓ 
ᐊᒻᒪᓗ ᐊᒃᑑᑎᔪᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᓇᓂᓯᓇᓱᒡᓗᑎᒃ ᐊᓯᐊᒍᑦ ᐱᖁᔭᕋᓛᑦ 
ᐋᕿᒃᓯᔪᓐᓇᕐᓗᑎᒃ ᐊᐃᕙᐅᑕᐅᔪᓂᒃ ᐱᓪᓗᒍ ᓇᓪᓕᐊᖕᓂᒃ ᖃᓄᐃᓕᐅᕈᑕᐅᔪᒥᒃ .

5.3	 ᐊᖑᓇᓱᒋᐊᕈᔾᔨᕙᒃᑐᑦ

5 .3 .1 ᒪᓕᒃᑐᖅ ᐃᓚᖓ 5 ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᓂ, ᐃᓚᒋᔭᐅᓪᓗᑎᒃ ᓇᓕᐊᑐᐃᓐᓇᖅ 
ᐱᓗᐊᖅᑕᐃᓕᒪᑎᑦᑎᔾᔪᑎᖏᑦ ᓴᕿᑕᐅᓯᒪᔪᑦ ᑖᒃᑯᓇᖓᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓂᑦ ᒪᓕᒡᖢᒍ 
ᐅᓇ ᐃᓚᖓ, ᐃᓄᒃ ᐊᐅᓪᓚᕈᔾᔨᓯᒪᔪᓐᓇᖅᑐᖅ, ᓚᐃᓴᓯᖃᓐᖏᑲᓗᐊᕐᓗᓂ, ᐱᔪᓐᓇᐅᑎᖃᓐᖏᓪᓗᓂ, 
ᐅᕝᕙᓘᓐᓃᑦ ᐊᑭᖃᓐᖏᓪᓗᓂ ᒪᓕᒡᖢᒍ ᐊᑖᓂ ᑲᓇᑕᐅᑉ ᓂᕐᔪᑎᖏᓐᓄᑦ ᐱᖁᔭᕐᔪᐊᖅ ᐊᒻᒪᓗ 
ᑎᖕᒥᐊᓄᑦ ᑎᑭᑉᐸᒃᑐᑦ ᑲᑎᒪᔪᓂ ᐊᖏᕈᑎᒋᓯᒪᔭᖓ ᐱᖁᔭᕐᔪᐊᖅ, ᐊᐅᓪᓚᕈᔾᔨᓯᒪᓗᑎᒃ 
ᐅᕝᕙᓘᓐᓃᑦ ᐊᖑᓇᓱᒋᐊᕐᑎᑦᑎᓯᒪᓗᑎᒃ ᐊᒻᒪᓗ ᐱᖁᑎᖏᓐᓂᒃ ᑕᒪᐅᓐᓇ ᑲᓇᑕᒥ ᓂᕐᔪᑎᓄᑦ 
ᓄᓇᖁᑎᖏᑦ ᐅᕝᕙᓘᓐᓃᑦ ᑎᖕᒥᐊᓄᑦ ᑎᑭᐸᒃᑐᓄᑦ ᓴᐳᓐᓂᐊᕐᕕᑦ ᐅᐸᒡᓗᒋᑦ ᑖᒃᑯᐊ 
ᐅᕝᕙᓘᓐᓃᑦ ᓯᓚᑖᓄᑦ ᑲᓇᑕᒥ ᓂᕐᔪᑎᓄᑦ ᓄᓇᖁᑎᖏᑦ ᐅᕝᕙᓘᓐᓃᑦ ᑎᖕᒥᐊᓄᑦ ᑎᑭᐸᒃᑐᓄᑦ 
ᓴᐳᓐᓂᐊᕐᕕᑦ . ᑐᑭᓯᓇᑦᑎᐊᑲᓐᓂᕐᓂᐊᕐᒪᑦ, ᐅᓇ ᐊᖏᕈᑎᓃᑦᑐᖅ ᐊᒃᑐᐃᓇᓱᐊᓐᖏᑦᑐᖅ 
ᑕᐃᒪᓐᓇᐅᔭᕆᐊᖃᖅᑎᑕᐅᔪᓄᑦ ᐊᖑᓇᓱᒋᐊᕈᔾᔨᓯᒪᕙᒃᑐᓄᑦ ᐱᔪᓐᓇᕐᓂᐊᕐᒪᑕ ᐱᔪᓐᓇᐅᑎᓂᒃ .

5 .3 .2 ᒪᓕᒃᑐᖅ ᐃᓚᖓ 5 ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᓂ, ᐃᓚᒋᔭᐅᓪᓗᑎᒃ ᓇᓕᐊᑐᐃᓐᓇᖅ 
ᐱᓗᐊᖅᑕᐃᓕᒪᑎᑦᑎᔾᔪᑎᖏᑦ ᓴᕿᑕᐅᓯᒪᔪᑦ ᑖᒃᑯᓇᖓᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓂᑦ 
ᒪᓕᒡᖢᒍ ᐅᓇ ᐃᓚᖓ, ᑕᐃᒪᓗ ᐊᐅᓪᓚᕈᔨᓯᒪᔪᓐᓇᖅᑐᑦ ᐊᒻᒪᓗ ᐊᖑᓇᓱᒋᐊᕐᑎᑦᑎᓯᒪᔪᓐᓇᖅᑐᑦ 
ᐅᕝᕙᓘᓐᓃᑦ ᐱᖁᑎᖏᓐᓂᒃ ᑕᒪᐅᓇ ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ ᐅᕝᕙᓘᓐᓃᑦ 
ᑎᖕᒥᐊᑦ ᐅᑎᖅᑕᐸᒃᑐᐃᑦ ᐱᔾᔪᑕᐅᓂᖏᓐᓄᑦ ᐱᖁᔭᖅ ᑕᐃᑯᖓᐅᓗᑎᒃ ᐅᕝᕙᓘᓐᓃᑦ 
ᓯᓚᑖᓄᑦ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, ᐃᓄᒃ 
ᐊᐅᓪᓚᕈᔾᔨᓯᒪᔪᓐᓇᖅᑐᖅ, ᓚᐃᓴᓯᖃᓐᖏᑲᓗᐊᕐᓗᓂ, ᐱᔪᓐᓇᐅᑎᖃᓐᖏᓪᓗᓂ, ᐅᕝᕙᓘᓐᓃᑦ 
ᐊᑭᖃᓐᖏᓪᓗᓂ ᒪᓕᒡᖢᒍ ᐊᑖᓂ ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ ᐊᒻᒪᓗ ᑎᖕᒥᐊᑦ 
ᐅᑎᖅᑕᐸᒃᑐᐃᑦ ᐱᔾᔪᑕᐅᓂᖏᓐᓄᑦ ᐱᖁᔭᖅ, ᐱᓯᒪᔪᓐᓇᖅᑐᖅ ᐊᒻᒪᓗ ᐊᑐᕈᓐᓇᖅᑐᖅ 
ᖁᑭᐅᑎᒥᓂᒃ ᐃᒻᒥᓂᒃ ᓴᐳᓐᓂᐊᕐᓗᓂ ᐅᕝᕙᓘᓐᓃᑦ ᓴᐳᑎᓗᒋᑦ ᐊᐅᓪᓚᕈᑎᓯᒪᔭᓂ .

5.4	 ᐲᖅᑕᐅᔪᓐᓇᕐᓂᖏᖅ	ᐅᒃᑯᓯᒃᓴᑦ

5 .4 .1 ᐅᖃᖅᓯᒪᔪᖅ ᐊᒻᒪᓗ ᒪᓕᒋᐊᓕᒃ 19 .9 .4 ᐊᒻᒪᓗ 19 .9 .9 ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ, ᐃᓄᒃ 
ᐱᔪᓐᓇᕐᓂᖃᖅᑐᖅ ᐲᖅᓯᔪᓐᓇᖅᖢᓂ ᑎᑭᓪᖢᒍ 50 ᑭᐅᐱᒃ ᔮᑦᔅ ᐊᕐᕌᒍᑕᒫᑦ ᓴᓇᖑᐊᒐᒃᓴᒥᓂᒃ 
ᐅᒃᑯᓯᒃᓴᓕᖕᓂᒃ ᒐᕙᒪᒃᑯᑦ ᓄᓇᖁᑖᓂ ᐃᓗᖏᓂ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, ᐊᒻᒪᓗ ᖃᓄᑐᐃᓐᓇᖅ ᐊᖏᑎᒋᔪᓂᒃ ᓴᓇᖑᐊᒐᒃᓴᓂᒃ ᐃᓗᐊᓂ  

ᓄᓇᕗᑦ ᓄᓇᖁᑎᖏᓐᓂ ᐃᓗᖏᓂ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᒃ .

5 .4 .2 ᐃᓅᑉ ᐊᑐᕈᓐᓇᖅᑕᖏᑦ ᐱᔪᓐᓇᕐᓂᖃᕐᓂᓂ ᐅᖃᖅᓯᒪᔪᑦ ᐊᖏᕈᑎᑦ 5 .4 .1, ᐊᑐᕈᓐᓇᕐᓗᒍ 
ᐲᔭᐃᔪᓐᓇᕐᓗᑎᑦ ᐊᒻᒪᓗ ᐊᒡᔭᖅᑐᕐᓗᒋᑦ ᓴᓇᖑᐊᒐᒃᓴᐃᑦ ᒪᓕᑦᑎᐊᕐᓗᑎᒃ ᓴᐳᓐᓂᐊᕐᓂᕐᒥᒃ 
ᓂᕐᔪᑎᓂᒃ ᐊᒻᒪᓗ ᓂᕐᔪᑎᑦ ᐃᓂᖏᓐᓂᒃ, ᐃᓚᒋᔭᐅᓗᑎᒃ ᐋᕿᑦᑎᐊᖅᓯᒪᐃᓐᓇᕐᓗᒍ 
ᖃᓄᐃᖏᑦᑎᐊᖁᓪᓗᖏ ᓂᕐᔪᑎᑦ .

5 .4 .3 ᐊᒃᑑᑎᔪᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐅᖃᐅᔾᔨᓗᑎᒃ ᑖᒃᑯᓂᖓ ᑲᓇᑕᒥ 
ᐆᒪᔪᓕᕆᔨᕐᔪᐊᑯᑦ, ᐃᓄᐃᑦ ᐊᑐᖅᓯᔪᑦ ᐱᔪᓐᓇᕐᓂᕐᒥᒍᑦ ᐊᑖᓂ ᐊᖏᕈᑎᑦ 5 .4 .1 ᐊᒻᒪᓗ 5 .4 .2 
ᐊᒻᒪᓗ, ᑕᐃᒪᓐᓇᐅᒍᓂ ᐃᓄᐃᑦ ᓄᓇᖁᑎᖏᓂ ᐃᓗᐊᓂ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, ᐊᑑᑎᔪᓂᑦ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ, 
ᓴᐳᓐᓂᐊᕐᓂᕐᒧᑦ ᐊᒻᒪᓗ ᐋᕿᒃᓯᔾᔪᑎᒋᓗᒋᑦ ᐊᐃᕙᐅᑕᐅᔪᓄᑦ ᐱᓪᓗᒋᑦ ᐲᖅᓯᓂᖅ ᐊᒻᒪᓗ 
ᐊᒡᔭᖅᑐᐃᓂᖅ ᓴᓇᓐᖑᐊᒐᒃᓴᓂᒃ ᑖᒃᑯᓇᖓᑦ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ .

5 .4 .4 ᒪᓕᒡᓗᑎᒃ ᐊᖏᕈᑎᓂ 5 .4 .1 ᐊᒻᒪᓗ 5 .4 .2, ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ ᓇᓗᓇᐃᖅᓯᓯᒪᓗᑎᒃ 
ᑭᓲᓂᖏᓐᓂᒃ ᓴᓇᓐᖑᐊᒐᒃᓴᐃᑦ ᐅᒃᑯᓯᒃᓴᐃᑦ ᐃᓗᐊᓃᑦᑐᑦ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, ᐊᒻᒪᓗ ᐃᓚᖃᕐᓗᒋ ᐊᑐᓕᖁᔭᐅᔪᓂᒃ 
ᑐᑭᒧᐊᒃᑎᑦᑎᓂᐊᖅᑐᓂᒃ ᐲᔭᐃᓂᐊᕐᓗᑎᒃ ᐊᒻᒪᓗ ᐊᒡᔭᖅᑐᐃᓂᐊᕐᓗᑎᒃ ᓴᓇᓐᖑᐊᒐᒃᓴᓂᒃ 
ᐅᕝᕙᓘᓐᓃᑦ ᐊᐃᕙᑎᑦᑎᑕᐃᓕᓗᑎᒃ ᐊᒻᒪᓗ ᐊᐃᕙᐅᑕᐅᔪᓂ ᐋᕿᒃᓯᖃᑦᑕᕐᓗᑎᒃ ᐱᓪᓗᒋᑦ 
ᐲᔭᐃᓂᖅ ᐊᒻᒪᓗ ᐊᒡᔭᖅᑐᐃᓂᖅ . ᑕᒪᒃᑯᐊ ᐊᑐᓕᖁᔭᐅᔪᑦ ᐊᑑᑎᖃᖅᑐᑦ ᐃᓄᐃᑦ ᐊᖏᕈᑎᓂ 
ᐅᐃᒍᐊᓂ ᐆᒪ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ .

5.5	 ᓄᑖᑦ	ᓄᓇᓕᕋᓛᑦ

5 .5 .1 ᐱᔾᔪᑎᒋᓪᓗᒍ ᐅᓇ ᐃᓚᖓ, “ᓄᑖᑦ ᓄᓇᓕᕋᓛᑦ” ᑐᑭᖃᖅᑐᖅ ᓄᓇᓕᕋᓛᑦ ᓴᕿᑕᐅᔪᑦ ᐃᓗᖏᓐᓂ 
ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᑐᖅᑕᐅᓕᖅᑎᓪᓗᒍ 
ᐊᖏᕈᑕᐅᓯᒪᓕᖅᑎᓪᓗᒍ ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᓂ.

5 .5 .2 ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ ᐊᒻᒪᓗ ᐱᓗᐊᖅᑐᒥᒃ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᓇᓗᓇᐃᖅᓯᒪᓗᑎᒃ, ᐊᓯᖏᓐᓂᒡᓗ, ᓄᓇᓂᒃ ᐱᑕᖃᓕᖅᑐᑦ ᓄᑖᑦ 
ᓄᓇᓕᕋᓛᓂᒃ ᒫᓐᓇ ᒪᓕᑦᑎᐊᓐᖏᑦᑐᖅ ᓴᐳᓐᓂᐊᕐᓂᕐᒧᑦ ᐊᒻᒪᓗ ᓂᕐᔪᑎᑦ ᐃᓂᖏᓐᓄᑦ, 
ᐃᓚᒋᔭᐅᓪᓗᑎᒃ ᖃᓄᐃᖏᑦᑎᐊᖁᓪᓗᒋᑦ ᓂᕐᔪᑏᑦ .

5 .5 .3 ᐃᓄᒃ ᐋᕿᒃᓯᔪᓐᓇᖅᑐᖅ ᓄᑖᒥᒃ ᓄᓇᓕᕋᓛᓂᒃ ᓇᓂᑐᐃᓐᓇᖅ ᐃᓗᖏᓐᓂ ᑲᓇᑕᒥ ᐆᒪᔪᖃᕐᕖᑦ 
ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᑭᓯᐊᓂ ᓇᓗᓇᐃᖅᓯᒪᔪᖃᖅᑎᓪᓗᒍ ᓄᓇᒥᒃ 
ᒪᓕᒡᖢᓂ ᐊᖏᕈᑎ 5 .5 .2 .

5 .5 .4 ᒪᓕᒡᖢᒍ 7 .2 .2 ᑖᒃᑯᓇᓂ ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ, ᓴᕿᑕᐅᓂᖓ ᓄᑖᖅ 
ᓄᓇᓕᕋᓛᖅ ᐊᖏᑕᐅᔭᕆᐊᓕᒃ ᐊᑑᑎᖃᖅᑐᓂᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᓂᒃ ᐅᕝᕙᓘᓐᓃᑦ 
ᐊᖑᓇᓱᒃᑐᓕᕆᔨᒃᑯᓂᑦ . ᐃᓄᐃᑦ ᓴᕿᑦᑎᔪᒪᔪᑦ ᓄᑖᓂᒃ ᓄᓇᓕᕋᓛᓂᒃ ᐃᓗᖏᓐᓂ ᑲᓇᑕᒥ 
ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐅᖃᖃᑎᖃᕐᓗᑎᒃ 
ᓇᓃᓇᔭᕐᓂᖓᓂᒃ ᓄᓇᓕᒃ ᑖᒃᑯᓄᖓ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᓄᑦ ᐊᒻᒪᓗ ᐊᑑᑎᔪᓂᒃ 
ᓄᓇᒥᒃ ᑲᑐᔾᔨᖃᑎᒌᒃᑐᑦ ᑲᑎᒪᔨᕋᓛᖏᑦ, ᑕᐅᑦᑐᕆᓪᓗᒋᑦ ᒥᑭᔪᒥᒃ ᐊᒃᑐᐃᓯᒪᓂᐊᕐᒪᑕ, ᐱᑕᖃᕈᓂ, 
ᓂᕐᔪᑎᓄᑦ ᐊᒻᒪᓗ ᓂᕐᔪᑎᑦ ᐃᓂᖏᓐᓄᑦ .

5 .5 .5 ᑕᐃᒪᓗ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᖃᐅᔨᒪᓕᕈᑎᒃ ᐅᑯᐊ ᐳᓚᕋᑏᑦ ᐳᓛᕈᒪᒍᑎᒃ 
ᓄᓇᓕᕋᓛᓄᑦ, ᐱᖃᑎᒋᔭᐅᓗᑎᒃ ᐳᓛᕐᑏᑦ ᐅᖃᐅᓯᐅᓗᓂ ᕿᒥᕐᕈᐊᖃᑎᖃᕐᓗᑎᒃ 
ᐊᒃᑑᑎᔪᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ . ᐅᑯᐊ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ 
ᐅᖃᐅᔾᔨᓯᒪᓂᐊᖅᑐᑦ ᐳᓛᖅᑎᓄᑦ ᓈᒻᒪᒐᔭᕐᒪᖔᑦ ᐳᓛᕆᐊᒃᓴᖓᓂᒃ .

ᐃᓚᖓ 6 — ᑐᓴᐅᒪᑎᑦᑎᓂᖅ, ᑎᑎᕋᖅᓯᒪᔪᖁᑎᖏᑦ ᐊᒻᒪᓗ ᐃᒡᓗᖁᑎᖏᑦ

6.1	 ᑐᑭᑖᖅᐸᓪᓕᐊᔾᔪᑎᒃᓴᑦ

6 .1 .1 ᐅᕙᓂ ᐃᓚᖓᓂ ᐊᑖᓂ ᑎᑎᕋᖅᓯᒪᔪᑦ ᑐᑭᑖᖅᐸᓪᓕᐊᔪᑎᒃᓴᖏᑦ:

(a) ᑎᑎᕋᖅᓯᒪᔪᑦ ᐃᑕᕐᓂᑕᑦ, ᐃᓕᖁᓯᕐᒥᒃ ᐅᓂᒃᑳᖅ, ᐊᒻᒪᓗ ᐅᓂᒃᑳᖅᑐᐊᑦ ᐃᒻᒪᑲᓪᓚᓂᑕᐃᑦ 
ᑎᑎᕋᖅᓯᒪᔪᖅ ᑕᒪᒃᑯᓂᖓ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᒃ;

(b) ᓇᓗᓇᐃᕐᓗᒋᑦ ᐱᐅᓯᑐᖃᖃᕐᕖᑦ ᐃᓂᖏᑦ ᐱᒻᒪᕆᐅᔪᑦ ᐃᓄᖕᓄᑦ ᐊᒻᒪᓗ ᓂᕐᔪᑎᖃᕐᕕᐅᔪᑦ 
ᐱᒻᒪᕆᐅᔪᑦ ᐃᓄᖕᓄᑦ;

(c) ᓴᕿᑦᑎᓗᑎᒃ ᑐᑭᓯᓇᖅᓯᑎᑦᑎᓯᒪᔪᓂᒃ ᑎᑎᕋᖅᓯᒪᔪᓂᒃ ᐃᑲᔫᑎᓂᐊᖅᑐᓂᒃ ᐳᓚᕋᑎᓄᒃ 
ᐅᑯᐊᓗ ᖃᓄᐃᓴᖏᑦᑐᑦ ᑖᒃᑯᓄᖓ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ;

(d) ᐃᓕᓐᓂᐊᕐᑎᓪᓗᒋᑦ ᓄᓇᕗᒻᒥ ᓄᓇᖃᖅᑐᑦ ᐊᒻᒪᓗ ᐳᓚᕋᑏᑦ ᐱᓪᓗᒋᑦ ᑲᓇᑕᒥ ᓂᕐᔪᑎᓄᑦ 
ᓄᓇᖁᑎᖏᑦ ᐊᒻᒪᓗ ᑎᖕᒥᐊᓄᑦ ᑎᑭᐸᒃᑐᓄᑦ ᓴᐳᓐᓂᐊᕐᕕᑦ ᐱᔾᔪᑎᒃᓴᑦ ᐃᓚᒋᔭᐅᓪᓗᑎᒃ, 
ᐱᓗᐊᖅᑐᒥᒃ, ᐃᓄᐃᑦ ᐱᐅᓯᑐᖃᖏᑦ ᐊᒻᒪᓗ ᐃᒻᒪᑲᓪᓚᒃ ᐊᑐᖅᑕᐅᓂᖁᓂᑦ ᐱᔾᔪᑎᒃᓴᑦ;

(e) ᐊᑐᕐᓗᒋᑦ ᐃᓄᐃᑦ ᐅᖃᐅᓯᖏᑦᑎᑦ ᓄᓇᐃᑦ ᐊᑎᖏᑦ ᐱᓕᕆᕕᐅᔪᓂ ᐊᒻᒪᓗ ᐊᐅᓚᑦᑎᕕᐅᔪᓂ 
ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ; ᐊᒻᒪᓗ

(f) ᖃᐅᔨᒪᔭᐅᓕᕐᑎᓪᓗᒋᑦ ᑐᑭᓯᔭᐅᑦᑎᐊᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ, ᐊᒻᒪᓗ ᐊᓯᖏᑦ 
ᐱᓯᒪᔪᑦ ᐃᓄᐃᑦ ᐱᐅᓯᑐᖃᖏᓐᓄᑦ ᐊᒻᒪᓗ ᐃᓅᓯᕆᓚᐅᖅᑕᖏᓐᓄᑦ .

6.2	 ᐃᓄᒃᑎᑑᖓᓗᒋᑦ

6 .2 .1 ᒪᓕᒡᖢᒍ ᐅᓇ 8 .4 .16 ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ, ᖄᖓᒍᓪᓗ ᐊᓯᖏᑦ 
ᐃᓄᒃᑎᑑᕆᐊᓕᑦ ᑐᑭᓯᓇᖅᓯᑎᓯᒪᔭᕆᐊᓕᑦ ᐃᓗᓕᖏᓐᓂᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐃᒪᓐᓇᐅᓂᐊᖅᑐᑦ, ᓇᖕᒥᓂᖅ 
ᐊᑭᓖᓗᑎᒃ, ᐃᓄᒃᑎᑑᓕᖅᑕᐅᑎᓪᓗᒋᑦ, ᐊᒻᒪᓗ ᐊᑐᐃᓐᓇᐃᓕᖅᑎᓪᓗᒋᑦ ᑕᒪᕐᒥᒃ ᐃᓄᒃᑎᑐᑦ 
ᑎᑎᕋᖅᓯᒪᓗᒋᑦ (ᑖᒃᑯᐊᓗ ᖃᕆᓴᐅᔭᓃᑦᑐᑦ), ᓂᐱᓕᐅᖅᓯᒪᔪᑦ ᐊᒻᒪᓗ ᑕᕆᔭᐅᓯᐊᖑᓯᒪᔪᑦ 
ᓴᕿᑕᐅᓯᒪᔪᑦ ᐃᓕᓐᓂᐊᕈᑎᒃᓴᐅᓪᓗᑎᒃ ᑐᓴᕐᑎᑦᑎᔾᔪᑕᐅᓗᑎᒃ ᐃᓄᓕᒫᓄᑦ ᐱᓪᓗᒋᑦ ᐃᓗᖏᓐᓂ 
ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ .

6.3	 ᐱᓕᕆᐊᒃᓴᓄᑦ	ᑮᓇᐅᔭᒃᓴᐅᔪᓐᓇᖅᑐᑦ

6 .3 .1 ᒪᓕᒡᖢᒍ ᐊᖏᕈᑎ 15 .2 .1, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑐᓂᓯᓂᐊᖅᑐᑦ ᑖᒃᑯᓄᖓ ᓄᓇᕗᑦ 
ᑐᓐᖓᕕᒃ ᑎᒥᖓ ᑖᒃᑯᓂᖓ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ 
ᐊᖏᕈᑏᑦ ᐊᑐᓕᖅᑎᑕᐅᕙᓪᓕᐊᓂᐊᖅᑐᓄᑦ ᑮᓇᐅᔭᒃᓴᐃᑦ ᖃᑦᓯᑖᓚᐅᓂᖏᑦ ᓇᓗᓇᐃᖅᓯᒪᔪᑦ 
ᑎᑎᕋᖅᓯᒪᔪᑦ 3 ᐊᒻᒪᓗ 4 ᐊᖏᕈᑎᓂ ᐅᐃᒍᖅ 15-1 ᐱᓂᕆᓂᐊᕐᓗᒋᑦ ᑭᓱᖁᑎᒋᓂᐊᖅᑕᖏᑦ 
ᐊᒻᒪᓗ ᐃᓄᒃᑎᑑᓕᖅᓯᒪᒋᐊᓕᑦ ᑐᑭᓕᐅᕆᐊᓖᑦ . ᓄᓇᕗᑦ ᑐᓐᖓᕕᒃ ᑎᒥᖓ ᐊᑐᕆᐊᖃᖅᑕᖓᑦ 
ᐊᑖᓂ ᐃᓚᖓ 6 .4 ᑎᑭᓪᖢᒍ 6 .8 ᒪᓕᒃᑐᑦ ᑭᓯᐊᓂ ᑮᓇᐅᔭᒃᓴᖃᕈᑎᒃ .

6.4	 ᐱᖁᑎᖏᒃ	ᐱᔾᔪᑎᒃᓴᑦ	ᐱᒻᒪᕆᐅᔪᑦ	ᐃᓄᖕᓄᑦ:	ᑕᒪᐃᓐᓄᑦ	ᒪᓕᒃᑕᐅᒋᐊᓕᑦ

6 .4 .1 ᓄᓇᕗᑦ ᑐᓐᖓᕕᒃ ᑎᒥᖓ ᑳᓐᑐᕌᒃᓯᓂᐊᖅᑐᑦ ᑎᑎᕋᖅᑕᐅᓗᑎᒃ ᐱᖁᑎᖏᑦ ᐱᔾᔪᑎᒃᓴᑦ ᐱᒻᒪᕆᐅᔪᑦ 
ᐃᓄᖕᓄᑦ (“ᐅᑯᐊ ᐱᖁᑎᖏᑦ”), ᐊᑖᓂ ᑎᑎᖃᖅᓯᒪᔪᑦ ᐊᖏᖅᑕᐅᓯᒪᔪᑦ ᑳᓐᑐᕌᒃᑕᐅᓯᒪᔪᓄᑦ 
ᐱᐅᓯᑦ ᐊᒻᒪᓗ ᐱᓕᕆᔾᔪᓯᑦ, ᑕᒪᐃᓐᓄᑦ ᐅᕝᕙᓘᓐᓃᑦ ᐃᓚᖏᓐᓄᑦ ᑲᓇᑕᒥ ᐆᒪᔪᖃᕐᕖᑦ 
ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᓇᓗᓇᐃᖅᓯᒪᔪᑦ 6-1 . ᐅᑯᐊ ᐱᖁᑎᖏ 
ᐃᖏᕐᕋᓯᑎᑕᐅᓂᐊᖅᑐᑦ ᐊᒻᒪᓗ ᐱᔭᕇᖅᑕᐅᓗᑎᒃ ᐊᑐᓕᖅᑎᑕᐅᔭᕆᐊᖃᖅᑐᓂᒃ ᐸᕐᓇᐅᑎᓂ 
ᒪᓕᒡᓗᑎᒃ 15 .3 .1 .

6 .4 .2 ᐱᔾᔪᑎᖏᑦ ᐱᖁᑎᖃᕈᑎᒋᓪᓗᒋᑦ ᐅᑯᐊ:

(a) ᐃᑲᔪᕐᓗᒋᑦ ᐱᕙᓪᓕᐊᑎᑦᑎᓂᖅ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ;

(b) ᐃᑲᔪᕐᓗᒋᑦ ᐱᕙᓪᓕᐊᑎᑕᐅᓂᖏᑦ ᑐᑭᓯᓇᖅᓯᑎᑦᑎᓂᖅ ᐃᓄᒃᑎᑑᓕᕆᓂᖅ ᑭᓱᑐᐃᓐᓇᓂᒃ 
ᓇᓗᓇᐃᖅᓯᒪᔪᑦ ᐃᓚᖓᓂ 6 .8;

(c) ᑎᑎᖃᑦ ᑐᓴᐅᒪᑎᑦᑎᔪᑦ ᐱᐅᓯᑐᖃᕐᓄᑦ ᐱᒻᒪᕆᐅᔪᓂᒃ ᐃᓄᖕᓄᑦ; ᐊᒻᒪᓗ

(d) ᐃᑲᔪᕐᓗᒋᑦ ᐱᕙᓪᓕᐊᑎᑕᐅᓂᖏ ᐃᓄᒃᑎᑐᑦ ᓄᓇᐃᑦ ᐊᑎᖏᑦ ᑖᒃᑯᓄᖓ, ᑲᓇᑕᒥ 
ᐆᒪᔪᖃᕐᕖᑦ, ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᒻᒪᓗ ᓄᓇᒋᔭᐅᔪᑦ ᐃᓗᐊᓂ .

6 .4 .3 ᐱᖁᑎᖏᑦ ᐅᑯᐊ ᐃᓚᒋᔭᐅᓂᐊᖅᑐᑦ ᑎᑭᐅᓯᒪᓗᒋᑦ ᓈᒻᒪᒋᔭᖏᓐᓄᑦ ᐃᓄᐃᑦ ᐱᓇᓱᐊᖃᑎᒌᓄᑦ:

(a)  ᐃᓄᐃᑦ ᐅᖃᐅᓯᑐᖃᖏᑦ ᐱᓕᕆᐊᖑᔪᑦ ᐊᒻᒪᓗ ᐃᑕᕐᓂᑕᖃᖅᑐᑦ ᐱᓕᕆᐊᖑᔪᑦ 
ᓇᓗᓇᐃᖅᓯᒪᔪᑦ ᐃᓚᖓ 6 .5 ᐊᒻᒪᓗ 6 .6 ᐊᑖᓂ;

(b) ᓇᓗᓇᐃᖅᓯᒪᔪᑦ ᐊᒻᒪᓗ ᑭᓲᓂᖏᑦ ᓂᕐᔪᑎᖃᖅᑐᑦ ᓄᓇᐃᑦ ᐱᒻᒪᕆᐅᔪᑦ ᐃᓄᖕᓄᑦ ᐊᒻᒪᓗ 
ᐱᐅᓯᑐᖃᖃᕐᕕᑦ ᐃᓂᖏᑦ ᐱᒻᒪᕆᐅᔪᑦ ᐃᓄᖕᓄᑦ; ᐊᒻᒪᓗ

(c)  ᓇᓗᓇᐃᖅᓯᒪᔪᑦ ᑖᒃᑯᐊᖑᔪᓐᓇᖅᑐᑦ ᐃᓄᒃᑎᑐᑦ ᐊᑎᖏᑦ ᑲᓇᑕᒥ ᐆᒪᔪᖃᕐᕖᑦ, 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᒻᒪᓗ ᐊᑑᑎᖃᖅᑐᑦ ᓄᓇᐃᑦ ᐃᓗᐊᓂ, ᐅᕙᓂ 
ᐅᖃᖅᓯᒪᔪᑦ 6 .7 .1 ᐊᑖᓂ .

6 .4 .4 ᓂᕐᔪᑎᖃᖅᑐᑦ ᓄᓇᐃᑦ ᐱᒻᒪᕆᐅᔪᑦ ᐃᓄᖕᓄᑦ ᐊᒻᒪᓗ ᐱᐅᓯᑐᖃᖃᕐᕕᑦ ᐃᓂᖏᑦ 
ᐱᒻᒪᕆᐅᔪᑦ ᐃᓄᖕᓄᑦ ᓇᓗᓇᐃᖅᑕᐅᓗᑎᒃ ᑕᒪᓐᓇ ᐅᓂᑳᖅᑐᐊᖏᑦᑎᒍᑦ ᐊᐱᖅᓱᖅᑕᐅᓗᑎᒃ 
ᓂᐱᓕᐅᖅᑕᐅᓗᑎᒃ, ᕿᒥᕐᕈᐊᖅᑕᐅᓗᑎᒃ ᒫᓐᓇᐅᔪᖅ ᐱᑕᖃᖅᑐᑦ ᑎᑎᕋᖅᓯᒪᔪᑦ, ᐅᕝᕙᓘᓐᓃᑦ 
ᕿᒥᕐᕈᐊᖃᑎᒋᓗᒋᑦ ᓄᓇᓕᖕᓂ ᐃᓄᐃᑦ ᐊᒻᒪᓗ ᐊᖑᓇᓱᒃᑐᓕᕆᔨᒃᑯᑦ, ᐅᑯᐊ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ, ᐊᕙᑎᓕᕆᔨᒃᑯᑦ (ᓄᓇᕗᑦ), ᐱᐅᓯᑐᖃᓕᕆᔨᒃᑯᑦ, ᐊᒻᒪᓗ ᐃᓄᐃᑦ 
ᐱᖁᑎᑐᖃᖏᓐᓂᒃ ᓇᐅᑦᓯᖅᑐᕐᑏᑦ . ᑕᐃᑲᓂ ᐅᓄᓈᖅᓯᒪᓗᐊᓐᖏᓗᒋᑦ, ᓂᕐᔪᑎᖃᕐᕕᐅᔪᑦ ᓄᓇᐃᑦ 
ᐱᒻᒪᕆᐅᔪᑦ ᐃᓄᖕᓄᑦ ᐅᓂᒃᑳᖏᑦ ᐃᓚᖃᕐᓗᓂᒃ ᓇᓃᓐᓂᖏᑦ ᓄᓇᐃᑦ ᐊᒻᒪᓗ ᑭᓲᓂᖏᑦ 
ᓂᕐᔪᑎᖏᒃ ᐊᒻᒪᓗ ᐱᒻᒪᕆᐅᔾᔪᑎᖏᑦ ᐃᓄᖕᓄᑦ .

6 .4 .5 ᐱᑕᖃᖅᑐᑦ ᐅᓂᒃᑳᖅᑐᐊᑦ, ᐃᑕᕐᓂᑕᖃᕐᕕᑦ ᐊᒻᒪᓗ ᓂᕐᔪᑎᓂᒃ ᖃᐅᔨᒪᑎᑦᑎᕕᐅᔪᑦ 
ᐊᑐᖅᑕᐅᓗᑎᒃ ᐱᖁᑎᓂᑦ, ᐊᒻᒪᓗ ᐅᓂᒃᑳᖅᑐᐊᑦ ᐊᒻᒪᓗ ᐃᑦᑕᕐᓂᑕᓕᕆᔾᔪᑕᐅᔪᑦ ᐊᔾᔨᒌᖏᓐᓂᒃ 
ᐱᓕᕆᔪᖃᓐᖏᓪᓗᑎᒃ ᒫᓐᓇᐅᔪᖅ ᑐᓴᐅᒪᔭᐅᔪᑦ .

6 .4 .6 ᐱᓕᕆᕙᓪᓕᐊᓕᕐᓂᐊᕐᓗᒋᑦ ᐱᖁᑎᖏᑦ, ᓄᓇᕗᑦ ᑐᓐᖓᕕᒃ ᑎᒥᖓ ᑳᓐᑐᕌᒃᓯᒪᔭᖏᑦ 
ᓴᓇᔭᕆᐊᖃᕐᓂᐊᖅᑐᑦ, ᐊᑑᑎᖃᖅᑐ, ᑖᒃᑯᓄᖓ ᐊᕙᑎᓕᕆᔨᒃᑯᑦ (ᓄᓇᕗᑦ), ᐱᐅᓯᑐᖃᓕᕆᔨᒃᑯᑦ, 
ᐊᒻᒪᓗ ᐃᓄᐃᑦ ᐱᖁᑎᑐᖃᖏᓐᓂᒃ ᓇᐅᑦᓯᖅᑐᕐᑏᑦ, ᐊᑑᑎᖃᖅᑐᑦ ᐊᐅᓚᑦᑎᖃᑎᒌᖕᓂᕐᒧᑦ 

ᑲᑎᒪᔨᕋᓛᑦ ᐊᒻᒪᓗ ᓄᓇᓕᖕᓂ ᐃᓄᐃᑦ . ᑕᒪᕐᒥᒃ ᐱᖁᑎᖏᑦ ᓴᓇᔭᐅᔪᑦ ᒪᓕᑦᑎᐊᕐᓗᑎᒃ 
ᑕᐃᒪᓐᓇᐅᔭᕆᐊᖃᖅᑎᑕᐅᔪᓂᒃ ᓄᓇᕗᒻᒥ ᐃᑕᕐᓂᑕᓕᕆᓂᖅ ᐊᒻᒪᓗ ᐅᔭᕋᖑᖅᓯᒪᔪᓂᒃ ᐃᓂᖏᓄᑦ 
ᐱᖁᔭᕋᓛᑦ ᐊᒻᒪᓗ ᐃᓚᖓ 33 ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ, ᐊᑑᑎᖃᕐᑎᓪᓗᒋᑦ .

6 .4 .7 ᑎᑭᐅᑎᓯᒪᓗᒍ ᐊᑑᑎᖃᕈᓐᓇᕐᓂᖓᒍᑦ, ᓄᓇᕗᑦ ᑐᓐᖓᕕᒃ ᑎᒥᖓ ᐊᑐᐃᓐᓇᐅᓕᖅᑎᓪᓗᒋᑦ 
ᐱᖁᑎᑦ ᐊᖕᑐᑎᖃᖅᑐᓂ ᐃᓂᖏᓐᓂ ᐊᑕᔪᓄᑦ ᓄᓇᓕᖕᓄᑦ .

6 .4 .8 ᓄᓇᕗᑦ ᑐᓐᖓᕕᒃ ᑎᒥᖓ ᐱᓕᕆᑦᑎᐊᕐᓂᐊᖅᑐᑦ ᐊᑐᐃᓐᓇᐅᓕᕐᑎᑦᑎᓯᒪᓗᑎᒃ 
ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑭᓇᒃᑰᓂᖏᓐᓂᒃ ᓄᐊᑕᐅᓯᒪᔪᓂ ᑕᐃᒪᓐᓇ ᐱᖁᑎᓄ 
ᐃᑲᔫᑎᒃᓴᓄᑦ ᐱᕙᓪᓕᐊᑎᑦᑎᓂᐊᕐᓗᓂ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ .

6.5	 ᐅᓂᒃᑳᑐᖃᐃᑦ	ᐃᒻᒪᑲᓪᓚᓂᑕᓂᒃ	ᐱᓕᕆᐊᖑᔪᖅ

6 .5 .1 ᐅᑯᐊ ᐅᓂᒃᑳᑐᖃᓕᕆᔪᑦ ᐃᓚᖃᕐᓗᑎᒃ ᐊᐱᒃᓱᐃᓗᑎᒃ ᖃᐅᔨᓴᕐᓗᑎᒃ ᖃᐅᔨᒪᔭᖏᓐᓂᒃ 
ᐃᓐᓇᑐᖃᐃᑦ ᐊᒻᒪᓗ ᕿᒥᕐᕈᐊᕐᓗᒋᑦ ᐊᑐᐃᓐᓇᐅᔪᑦ ᑎᑎᕋᖅᓯᒪᔪᑦ ᐃᓚᒋᔭᐅᓗᓂ ᑎᑎᕋᖅᓯᒪᔪᑦ 
6-1 ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ . ᐊᑑᑎᖃᖅᑐᑦ 
ᐊᐱᖅᓲᑕᐅᔪᑦ ᖃᐅᔨᓴᕈᑎᑦ ᑭᓲᓕᕆᓂᖏᑦ ᐃᓚᖃᕐᓗᑎᒃ, ᖃᓄᑐᐃᓐᓇᑦᑎᐊᖅ ᐃᓱᓕᕕᖃᓐᖏᑦᑐᑦ:

(a) ᐃᒻᒪᑲᓪᓚᖕᓂ ᐃᓚᒌᒍᓯᖏᑦ ᐃᓄᐃᑦ, ᓂᕐᔪᑎᑦ ᓄᓇᖓᓂ, ᐊᒻᒪᓗ ᐊᖑᓇᓱᒍᓯᖏᑦ 
ᐊᒻᒪᓗ ᓇᓃᓐᓂᖏᑦ;

(b) ᐅᓂᒃᑳᖅᑐᐊᑦ ᐊᒻᒪᓗ ᐅᓂᒃᑳᑦ;

(c)  ᓄᓇᓕᓐᖑᖅᐸᓪᓕᐊᓯᒋᐊᖅᖢᑎᒃ; ᐊᒻᒪᓗ

(d) ᐃᓂᖏᑦ ᐊᒻᒪᓗ ᑭᓲᓂᖏᑦ ᐱᐅᓯᑐᖃᖃᕐᕕᐅᔪᑦ ᐃᓂᖏᑦ ᐱᒻᒪᕆᐅᔪᑦ ᐃᓄᖕᓄᑦ ᐊᒻᒪᓗ 
ᓂᕐᔪᑎᖃᕐᕕᐅᔪᑦ ᓄᓇᐃᑦ ᐱᒻᒪᕆᐅᔪᑦ ᐃᓄᖕᓄᑦ .

6 .5 .2 ᐱᓕᕆᔪᒪᔪᑦ ᐃᓐᓇᑐᖃᐃᑦ ᐊᑕᔪᒥᑦ ᓄᓇᓕᖕᓂᑦ ᐊᑑᑎᖃᕋᔭᖅᑐᑦ ᑖᒃᑯᓄᖓ ᐃᓄᐃᒃ 
ᐱᓇᓱᐊᖃᑎᒌᒃᑐᓂ ᓄᓇᑐᐃᓐᓇᕐᒧᐊᕈᑎᔭᐅᓗᑎᒃ ᐳᓛᕐᓗᒋᑦ ᐃᑕᕐᓂᑕᖃᕐᕕᐅᔪᑦ ᐃᓂᖏᑦ ᐊᒻᒪᓗ 
ᑐᓂᓗᒋᑦ ᐱᕕᖃᕐᑎᓪᓗᒋᑦ ᐅᓂᑳᕐᑎᑲᓐᓂᕐᓗᒋᑦ ᐊᒻᒪᓗ ᑐᓴᕐᑎᑦᑎᓗᑎᒃ .

6 .5 .3 ᓄᓇᕗᑦ ᑐᓐᖓᕕᒃ ᑎᒥᖓ ᑳᓐᑐᕌᒃᓯᓯᒪᓗᑎᒃ ᐊᑐᓂ ᑐᓴᕐᑎᑦᑎᔪᑦ ᑎᑎᕋᖅᓯᒪᓗᒋᑦ ᐊᐱᖅᓲᑎᑦ 
ᖃᐅᔨᓴᕈᑎᑦ ᐅᖃᐅᓯᑐᖃᕐᓂᑦ ᐃᒻᒪᑲᓪᓚᓂᓴᓂᑦ ᐱᓕᕆᔪᑦ, ᐊᒻᒪᓗ ᑐᑭᓯᓇᖅᓯᑎᑦᑎᔪᖅ ᐅᓂᒃᑳᖅ 
ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ .

6 .5 .4 ᐱᕙᓪᓕᐊᑎᑕᐅᑎᓪᓗᒋᑦ ᐊᒻᒪᓗ ᑐᓂᐅᖃᐅᑕᐅᓗᑎᒃ ᐅᖃᐅᓯᑐᖃᐃᑦ ᐃᒻᒪᑲᓪᓚᓂᑕᕐᓂᒃ ᐊᑖᒎᑦ 
ᐆᒪ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ, ᐱᓇᓱᐊᖃᑎᒌᑦ 
ᐊᑐᑦᑎᐊᕐᓂᐊᖅᑕᖏᑦ ᓇᖕᒥᓂᖃᖅᑐᑦ ᐊᒻᒪᓗ ᐃᒻᒥᒍᑦ ᐱᔪᒪᔭᖏᑦ ᐃᓄᐃᑦ ᑐᓴᕐᕕᐅᔪᑦ, 
ᕿᒥᕐᕈᐊᖃᑎᒋᓗᒋᑦ ᑖᒃᑯᐊ ᑐᓴᕐᑎᑦᑎᔪᑦ .

6.6	 ᐃᑦᑕᕐᓂᑕᖃᕐᕕᑦ	ᐱᓕᕆᐊᖑᔪᑦ

6 .6 .1 ᑎᑭᓪᖢᒍ ᐊᑑᑎᖃᕆᔭᐅᔪᑦ ᑖᒃᑯᓇᖓ ᐃᓄᐃᑦ ᐱᓇᓱᐊᖃᑎᒌᑦ, ᕿᒥᕐᕈᐊᖃᑎᒋᓗᒋᑦ ᑲᓇᑕᒥ 
ᐆᒪᔪᓕᕆᔨᕐᔪᐊᑯᑦ, ᐃᑦᑕᕐᓂᑕᓕᕆᔭᐅᔪᑦ ᐱᓕᕆᐊᖑᔪ ᐊᖏᓛᖑᔪᑦ ᐃᓚᖓᓂ ᐊᖏᕈᑎᑦ 6-1 
ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᒻᒪᓗ ᖃᓂᒋᔭᖓᓂ 

ᓄᓇᐃᑦ, ᓇᓗᓇᐃᖅᑕᐅᓯᒪᔪᑦ ᕿᒥᕐᕈᐊᖃᑎᒌᒡᓗᑎᒃ ᐃᓅᓯᑐᖃᓕᕆᔨᒃᑯᑦ, ᐊᐅᓚᑦᑎᖃᑎᒌᖕᓂᕐᒧᑦ 
ᑲᑎᒪᔨᕋᓛᑦ ᐊᒻᒪᓗ ᓄᓇᓕᖕᓂ ᐃᓄᐃᑦ . ᒫᓐᓇᐅᔪᖅ ᐊᑐᖅᑕᐅᔪᑦ ᐱᑕᖃᖅᑐᑦ ᐱᖁᑎᖏ ᐊᒻᒪᓗ 
ᖃᐅᔨᓇᓱᒃᑕᐅᑦᑎᐊᓯᒪᔪᑦ ᖃᓄᐃᓕᖓᓕᕐᒪᖔᑕ ᐃᓚᒋᓪᓗᒍ ᑕᒪᑐᒧᖓ ᓴᓇᔭᐅᓂᖓ .

6 .6 .2 ᑕᐃᑲᓂ ᐱᖁᔭᐅᒍᑎᒃ ᑎᑭᓪᓗᒍ ᐃᓄᖕᓂ ᐊᑐᖅᑕᐅᔪᓐᓇᕐᓗᑎᒃ ᐊᒻᒪᓗ ᑕᐃᑲᓂ 
ᐊᔪᕐᓇᖏᓪᓗᓂ ᐃᓗᐊᓂ ᐊᑐᐃᓐᓇᐅᔪᖅ ᑮᓇᐅᔭᖅᑑᑎᒃᓴᖅ, ᐅᑯᐊ ᐊᐅᓚᑦᑎᖃᑎᒌᖕᓂᕐᒧᑦ 
ᑲᑎᒪᔨᕋᓛᑦ ᐃᒪᓐᓇᐅᔪᓐᓇᖅᑐᑦ, ᕿᒥᕐᕈᐊᖃᑎᒋᓗᒋᑦ ᐃᓅᓯᑐᖃᓕᕆᔨᒃᑯᑦ, ᐊᑐᓕᖁᔨᓗᑎᒃ 
ᐅᑯᐊ ᓇᓗᓇᐃᔭᑦᑎᐊᖅᓯᒪᓕᖁᓗᒋᑦ ᖃᐅᔨᓴᖅᑕᐅᔪᑦ ᓇᓕᐊᑐᐃᓐᓇᖅ, ᑐᕌᖅᑕᐅᔪᑦ ᓄᓇᑦ 
ᐱᓕᕆᕕᐅᓂᐊᖅᑐᑦ .

6 .6 .3 ᓄᓇᕗᑦ ᑐᓐᖓᕕᒃ ᑎᒥᖓ ᑳᓐᑐᕌᒃᓯᓯᒪᓗᑎᒃ ᑲᑎᒪᓂᐊᕐᒪᑕ, ᐱᒋᐊᓚᐅᓂᖏᓂᖓᓂ ᐊᒻᒪᓗ 
ᐱᔭᕇᖅᐸᑕ ᐃᑕᕐᓂᑕᓕᕆᓂᕐᒧᑦ ᓴᓇᔭᐅᔪᑦ, ᑖᒃᑯᐊ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐊᒻᒪᓗ 
ᐊᑑᑎᔪᖅ ᓄᓇᓕᖕᓂᖔᖅᑐᖅ, ᑐᓴᕐᑎᓪᓗᒋᑦ ᐱᓪᓗᒍ ᐱᖁᑎᖏᑦ ᐊᒻᒪᓗ ᖃᐅᔨᓇᓱᑦᑎᐊᕐᓂᖏᑦ, 
ᐅᖃᐅᑎᔭᐅᑦᑎᐊᕐᓗᑎᒃ ᐱᓪᓗᒍ ᐃᓂᒋᓇᔭᕐᑕᖏᓐᓂᒃ ᖃᐅᔨᓴᕐᓗᑎᒃ ᓴᓇᕕᐅᓂᐊᖅᑐᑦ, ᐊᒻᒪᓗ 
ᐅᓂᒃᑳᓕᐊᕆᓗᒋᑦ ᐋᕿᐅᑎᔪᓂᒃ ᓴᓇᔭᖏᓐᓄᑦ .

6 .6 .4 ᐃᑕᕐᓂᑕᖃᖅᑐᑦ ᐱᖁᑎ ᐊᒻᒪᓗ ᖃᐅᔨᔭᐅᓇᓱᑦᑎᐊᖅᓯᒪᔪᖅ ᑲᒪᒋᔭᐅᖃᓯᐅᑎᓗᑎᒃ ᐅᓂᒃᑳᖅᓯᒪᔪᑦ 
ᐃᖅᑕᕐᓂᑕᓂᒃ ᐱᓕᕆᐊᖑᔪᖅ ᐊᑕᐅᓯᕐᒧᑦ ᓄᓇᒧᑦ .

6.7	 ᐃᓄᒃᑎᑐᑦ	ᐊᑎᖏᑦ	ᐅᑎᖅᑕᐸᑦᑐᓄᑦ	ᑎᖕᒥᐊᓄᑦ	ᓴᐳᔾᔭᐅᓯᒪᕕᒃ,	ᑲᓇᑕᒥ	
ᐆᒪᔪᖃᕐᕖᑦ	ᐊᒻᒪᓗ	ᓄᓇᐃᑦ	ᑕᒫᓃᑦᑐᑦ

6 .7 .1 ᐃᓚᖏᓪᓗᒍ ᐱᖁᑎᖏᓐᓄᑦ, ᓄᓇᕗᑦ ᑐᓐᖓᕕᒃ ᑎᒥᖓ ᐱᑕᖃᕆᐊᖃᕐᓂᐊᖅᑐᖅ ᑳᓐᑐᕌᒃᓯᒪᔭᖏᑦ 
ᕿᒥᕐᕈᐊᖃᑎᖃᕐᓗᑎᒃ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ, ᖃᐅᔨᒪᑦᑎᐊᖅᑐᑦ ᐃᓐᓇᑐᖃᐃᑦ 
ᐊᒻᒪᓗ ᓄᓇᓐᖑᐊᑦ ᓴᕿᑕᐅᓯᒪᔪᑦ ᑖᒃᑯᓇᖓᑦ ᐃᓄᐃᑦ ᐱᖁᑎᑐᖃᖏᓐᓂᒃ ᓇᐅᑦᓯᖅᑐᕐᑏᑦ, 
ᓄᓇᕗᒻᒥ ᐸᕐᓇᐃᔩᑦ ᐊᒻᒪᓗ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᓇᓗᓇᐃᖅᓯᓗᑎᒃ 
ᐱᑕᖃᖅᑐᑦ ᐃᓄᒃᑎᑐᑦ ᐊᑎᖏᑦ ᑖᒃᑯᓄᖓ ᑲᓇᑕᒥ ᐆᒪᔪᖃᕐᕖᑦ, ᐅᑎᖅᑕᐸᑦᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᒃ ᐊᒻᒪᓗ ᐊᖏᔪᑦ ᓄᓇᐃᑦ ᑕᒫᓃᑦᑐᑦ .

6 .7 .2 ᒪᓕᒡᖢᒋᑦ ᑐᓴᖅᑕᐅᔪᑦ ᓴᕿᑦᑐᓂᑦ ᒪᓕᒃᑐᑦ 6 .7 .1, ᓄᓇᕗᑦ ᑐᓐᖓᕕᒃ ᑎᒥᖓ ᐊᒻᒪᓗ ᒥᓂᔅᑕ 
ᑲᑐᔾᔨᓗᑎᒃ ᐃᓱᒪᓕᐅᕆᓗᑎᒃ ᖃᓄᖅ ᐊᓯᑦᔨᖅᑐᑦ ᐊᑑᑎᖃᕐᒪᖔᑕ ᑕᒃᑯᓄᖓ ᐊᑎᑐᖃᖏᓐᓄᑦ 
ᑲᓇᑕᒥ ᐆᒪᔪᖃᕐᕖᑦ, ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, ᐊᒻᒪᓗ ᖃᓂᒋᔭᖓᓐᓂ ᓄᓇᐃᑦ 
ᑕᒫᓃᑦᑐᑦ ᐊᒻᒪᓗ, ᒪᓕᑦᑎᐊᕐᓗᑎᒃ 33 .9 .1 ᐊᒻᒪᓗ 33 .9 .2 ᑖᒃᑯᓇᓂ ᓄᓇᕗᒻᒥᒃ ᓄᓇᑖᕈᑎᓄᑦ 
ᐊᖏᕈᑎᑦ, ᑲᑐᔾᔨᓗᑎᒃ ᐊᒃᑐᐃᓗᑎᒃ ᐊᑑᑎᔪᓂᒃ ᐊᓯᑦᔨᐅᑎᔪᒃᓴᓂᒃ . ᐊᑎᑐᖃᖏᑦ ᑖᒃᑯᐊ ᑲᓇᑕᒥ 
ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐃᒪᓐᓇ ᑎᑎᕋᖅᓯᒪᓗᑎᒃ . 
“[ᐃᓄᒃᑎᑐᑦ ᐊᑎᖓ] ᑲᓇᑕᒥ ᐆᒪᔪᖃᕐᕖᑦ” ᐊᒻᒪᓗ [ᐃᓄᒃᑎᑐᑦ ᐊᑎᖓ] ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ” .

6 .7 .3 ᑲᓇᑕᒥ ᐆᒪᔪᓕᕆᔪᓄᑦ ᐱᔨᑦᑎᕋᕐᑎᑦ ᐃᓚᖃᕐᓗᑎᒃ ᐃᓚᓕᐅᔾᔨᓯᒪᓗᑎᒃ ᐃᓄᒃᑎᑐᑦ ᐊᑎᖏᓐᓂᒃ 
ᓴᕿᑕᐅᓯᒪᔪᑦ ᒪᓕᒃᑐᑦ 6 .7 .2 ᑕᒪᐃᓐᓂᒃ ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ ᐊᒻᒪᓗ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᓄᓇᓐᖑᐊᓂᒃ ᐅᑯᐊᓗ ᑎᑎᕋᖅᓯᒪᔪᑦ ᐊᒻᒪᓗ 
ᑐᓐᓂᕈᑕᐅᓯᒪᔪᑦ (ᐊᓕᓚᔫᓗᑎᒃ ᐅᕝᕙᓘᓐᓃᑦ ᖃᕆᓴᐅᔭᒃᑯᑦ) .

6.8	 ᑐᑭᑐᖃᖏᓐᓂᒃ	ᑎᑎᕋᖅᓯᒪᔪᑦ

6 .8 .1 ᓄᓇᕗᑦ ᑐᓐᖓᕕᒃ ᑎᒥᖓ ᓴᕿᑎᑦᑎᓂᐊᖅᑐᑦ ᐅᕝᕙᓘᓐᓃᑦ ᑳᓐᑐᕌᒃᓯᓗᑎᒃ 
ᐱᕙᓪᓕᐊᑎᑕᐅᑦᑎᐊᕐᓗᑎᒃ ᑐᑭᓯᓇᖅᓯᑎᑦᑎᓂᐊᖅᑐᑦ ᑎᑎᖃᓂᒃ, ᓲᕐᓗ ᑕᖅᓴᒃᓴᓂᒃ, ᓴᕿᔮᖅᑐᒃᓴᓂᒃ, 
ᐅᖃᓕᒑᒪᒃᓴᓂᒃ, ᐊᒻᒪᓗ ᐊᓯᖏᓐᓂᒃ ᑐᓴᐅᒪᔾᔪᑎᒃᓴᓂᒃ ᐱᓪᓗᒋᑦ ᓄᓇ ᐊᒻᒪᓗ ᐱᐅᓯᑐᖃᕐᒥᒃ 
ᐱᔾᔪᑎᒃᓴᑦ ᐃᓗᐊᓂ ᐊᒻᒪᓗ ᐊᕙᑎᓕᒫᖓᓂ ᐅᕝᕙᓘᓐᓃᑦ ᐃᓚᖏᓐᓂ ᑲᓇᑕᒥ ᐆᒪᔪᖃᕐᕖᑦ 
ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᓇᓗᓇᐃᖅᓯᒪᔪᑦ 6-1-ᒥ ( ᐅᑯᐊ “ 
ᑐᑭᑐᖃᖏᓐᓂᒃ ᑎᑎᕋᖅᓯᒪᔪᑦ”) . ᐅᑯᐊ ᑐᑭᑖᖅᓯᒪᔪᑦ ᑎᑎᕋᖅᓯᒪᔪᑦ ᐃᖏᕐᕋᓯᑎᑕᐅᓯᒪᔪᑦ ᐊᒻᒪᓗ 
ᐱᔭᕇᖅᑕᐅᓯᒪᓪᓗᑎᒃ ᒪᓕᒡᖢᒋᑦ ᐊᑐᓕᖅᑎᑕᐅᕙᓪᓕᐊᔪᓄᑦ ᐸᕐᓇᐅᑎᑦ ᒪᓕᒐᕐᒥ 15 .3 .1 .

6 .8 .2 ᐱᔾᔪᑖᑦ ᑐᑭᑐᖃᖏᓐᓂᒃ ᑎᑎᕋᖅᓯᒪᔪᑦ ᐱᔭᕆᐊᑭᒡᓕᑎᖅᑕᐅᓯᒪᓗᑎᒃ ᐱᕙᓪᓕᐊᑎᑕᐅᓗᑎᒃ 
ᐊᕙᑎᑦᑎᓄ ᑲᔪᓰᓐᓇᕈᓐᓇᖅᑐᓂᒃ ᐳᓚᕋᑦᑐᓕᕆᓂᒃᑯᑦ ᐊᒻᒪᓗ ᐊᐅᓪᓚᕈᔾᔨᖃᑦᑕᕐᓂᖅ ᐃᓗᖏᓐᓂ 
ᐊᒻᒪᓗ ᓯᓚᑎᖏᓐᓂ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ 
ᐊᒻᒪᓗ ᐃᓕᓐᓂᐊᕐᑎᓪᓗᒋᑦ ᓄᓇᕗᒻᒥ ᓄᓇᖃᖅᑐᑦ ᐊᒻᒪᓗ ᐳᓛᖅᑐᑦ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐱᔾᔪᑎᒃᓴᑦ, ᐃᓚᒋᔭᐅᓪᓗᑎᒃ, ᐱᓗᐊᖅᑐᒥᒃ, ᐃᓄᐃᑦ 
ᐱᐅᓯᑐᖃᖏᓄᑦ ᐊᒻᒪᓗ ᐃᓅᓯᑐᖃᕕᓂᖏᓄᑦ ᐱᔾᔪᑎᒃᓴᑦ .

6 .8 .3 ᓄᓇᕗᑦ ᑐᓐᖓᕕᒃ ᑎᒥᖓ ᓴᕿᑦᑎᓗᑎᒃ ᐃᒪᐃᓕᖓᔾᔪᑕᐅᓂᐊᖅᑐᖅ ᐅᑯᐊᓗ, ᐃᓄᐃᑦ 
ᐳᓚᖃᑦᑐᓕᕆᔨᐅᔪᑦ ᐅᕝᕙᓘᓐᓃᑦ ᐊᓯᖏᑦ ᐃᓄᐃᑦ ᐅᕝᕙᓘᓐᓃᑦ ᐃᒻᒥᓂᖅᓱᖅᑐᖅ ᐊᔾᔨᑎᐊᖓᓂᒃ 
ᐱᓕᕆᔪᒪᔪ ᐊᑐᕐᓗᒋᑦ ᑮᓇᐅᔭᒃᓴᐃᑦ ᓇᓗᓇᐃᖅᓯᒪᔪᑦ 6 .8 .1 . ᐅᑯᐊ ᐃᒪᐃᓕᖓᔾᔪᑕᐅᓂᐊᖅᑐᑦ 
ᒪᓕᑦᑎᐊᕐᓗᑎᒃ ᐱᔾᔪᑎᖏᓐᓂᒃ ᐅᖃᖅᓯᒪᔪᑦ 6 .8 .2-ᒥ, ᐊᒻᒪᓗ ᐃᓚᓯᒪᖕᒥᓗᑎᒃ 
ᑕᐃᒪᓐᓇᐅᔭᕆᐊᖃᖅᑎᑕᐅᔪᓂ ᐱᔭᐅᓯᒪᔪᑦ ᑮᓇᐅᔭᒃᓴᓂᒃ ᓈᒻᒪᒃᓯᔾᔪᑕᐅᔪᑦ ᐊᓯᖏᓐᓂᑦ 
ᐱᑎᑕᐅᓪᓗᑎᒃ .

6 .8 .4 ᑐᑭᑐᖃᖏᓐᓂᒃ ᑎᑎᕋᖅᓯᒪᔪᑦ ᐃᓚᓕᐅᑎᓯᒪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, 
ᐱᔾᔪᑎᖃᖅᓯᒪᓗᑎᒃ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ 
ᓄᓇᖓᑕ ᖃᓄᕆᑑᓂᖓ, ᐆᒪᔪᓕᒫᑦ ᐊᕙᑎᓕᒫᖏᓪᓗ, ᓂᕐᔪᑎᑦ, ᐊᒻᒪᓗ ᐃᓄᐃᑦ ᐃᓅᓯᑐᖃᕕᓂᖏᑦ 
ᐊᒻᒪᓗ ᐱᐅᓯᑐᖃᖏᑦ .

6 .8 .5 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐃᓗᐊᓂ ᐊᑯᓂᐅᓗᐊᓐᖏᓪᓗᑎᒃ ᕿᒥᕐᕈᐊᕐᓗᒋᑦ ᑕᒪᕐᒥᒃ ᐆᒪᔪᓕᕆᔪᑦ 
ᐊᒻᒪᓗ ᐆᒪᔪᓕᒫᑦ ᐊᕙᑎᓕᒫᖏᓪᓗ ᖃᐅᔨᒪᑎᑦᑎᔾᔪᑎᑦ ᐃᓗᐊᓃᓪᓗᑎᒃ ᑐᑭᑐᖃᖏᓐᓂᒃ 
ᑎᑎᕋᖅᓯᒪᔪᑦ ᑐᑭᓯᓇᖅᓯᑎᑦᑎᔾᔪᑏᑦ (ᑖᒃᑯᓇᖔᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ), 
ᑕᒪᖅᓯᒪᔪᖃᓐᖏᑦᑎᐊᕋᓗᐊᕐᒪᖔᑕ .

6 .8 .6 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ, ᐱᖃᑎᒋᓗᒋᑦ ᓇᓕᐊᑐᐃᓐᓇᖅ ᖃᕆᓴᐅᔭᒃᑯᑦ ᐅᕝᕙᓘᓐᓃᑦ 
ᐊᓯᖏᑦᑎᒍᑦ ᖃᐅᔨᒪᑎᑦᑎᔾᔪᑎᑦ ᐅᕝᕙᓘᓐᓃᑦ ᖃᐅᔨᒪᔭᐅᑦᑎᐊᓕᕐᑎᑦᑎᒐᓱᐊᖅᑐᑦ ᐊᑐᐃᓐᓇᐅᓗᑎᒃ 
ᐳᓛᖅᑐᓄᑦ ᐅᕝᕙᓘᓐᓃᑦ ᑐᓴᖅᑕᐅᔪᒪᔪᑦ ᐱᓪᓗᒋᑦ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ:

(a) ᐊᑎᖏᑦ ᐊᒻᒪᓗ ᑐᕌᕈᑎᖏᑦ ᐃᓄᐃᑦ ᐳᓚᕋᑐᓕᕆᔨᑦ ᐊᑐᓂ ᐊᑕᔪᓄᑦ ᓄᓇᓕᖕᓄᑦ, 
ᑐᓂᔭᐅᓗᑎᒃ ᑖᒃᑯᓇᖓᑦ ᓄᓇᕗᑦ ᑐᓐᖓᕕᒃ ᑎᒥᖓ ᐅᕝᕙᓘᓐᓃᑦ ᐊᑑᑎᖃᖅᑐᓂᑦ 
ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ;

(b) ᖃᓪᓗᓈᑎᑐᑦ-ᐃᓄᒃᑎᑐᑦ ᑕᐃᒎᓯᑦ ᐅᖃᖅᑕᐅᕙᒃᑐᓂᒃ ᐊᒻᒪᓗ ᑐᑭᖏᑦ 
ᐊᑑᑎᖃᕋᔭᖅᑐᑦ ᐳᓛᖅᑐᓄᑦ;

(c)  ᓇᓕᐊᑐᐃᓐᓇᖅ ᐊᐅᓪᓚᕈᔾᔨᓯᒪᔪᖅ ᐱᓯᒪᔪᑦ ᑕᐃᒪᓐᓇᐃᔭᕆᐊᖃᖅᑐᑦ ᐅᕝᕙᓘᓐᓃᑦ 
ᐊᑐᓕᖁᔭᐅᔪᑦ ᓇᓗᓇᐃᖅᓯᒪᔪᑦ ᐃᓚᖓ 10 .6 ᐅᕝᕙᓘᓐᓃᑦ 14 .4 ᐊᑖᓂ; ᐊᒻᒪᓗ

(d) ᐊᓯᖏᑦ ᐊᒃᑑᑎᔪᑦ ᑐᓴᖅᑕᐅᔪᒪᓇᔭᖅᑐᑦ ᖃᐅᔨᒪᔭᐅᑦᑎᐊᕐᓕᕐᓂᐊᕐᒪᑕ ᑲᓇᑕᒥ ᐆᒪᔪᖃᕐᕖᑦ 
ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᒻᒪᓗ ᐊᕕᒃᑐᖅᓯᒪᔪᖏᑦ 
ᑐᓐᓂᖁᑕᐅᓯᒪᔪᑦ ᒐᕙᒪᒃᑯᑦ, ᐳᓚᖃᑦᑐᓕᕆᔨᒃᑯᑦ ᖃᐅᓚᑦᓯᔨᑦ, ᐅᕝᕙᓘᓐᓃᑦ ᐃᓄᐃᑦ 
ᓇᖕᒥᓂᖃᖅᑐᑦ .

6.9	 ᐊᑐᕐᓂᖅ	ᓄᓇᓕᖕᓂᑦ	ᓇᑉᐸᖅᑕᐅᓯᒪᔪᓂ

6 .9 .1 ᑕᐃᒪᓗ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᓴᕿᔮᕐᑎᑦᑎᕕᒃᓴᖏᑦ ᐱᓪᓗᒋᑦ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, ᐊᑑᑎᖃᕐᓂᐊᖅᑐᑦ ᐳᓛᕐᕕᖕᓂ ᐊᒻᒪᓗ ᑕᐃᒪᓐᓇᐃᑐᓗ 
ᓇᐸᑦᑕᐅᓯᒪᔪᓂ ᐊᑕᔪᓂ ᓄᓇᓕᖕᓂ .

ᑭᓱᖁᑎᖏᑦ	ᐊᒻᒪᓗ	ᑐᑭᓂᐅᕈᑎᑦ	
ᐊᖏᕈᑎᑦ	6-1	(ᒪᓕᒐᑦ	6.4.1,	6.5.1,	6.6.1	ᐊᒻᒪᓗ	6.8.4)
ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᖃᓂᒋᔭᖏᑦ ᓄᓇᓖᑦ  
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ  
 1 . ᐊᒃᐸᐃᑦ ᑲᓇᑕᒥ ᐆᒪᔪᖃᕐᕖᑦ ᕿᑭᖅᑕᕐᔪᐊᖅ 

 2 . ᓴᓐᓂᕈᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᒥᑦᑎᒪᑕᓕᒃ 

 3 . ᐃᓱᓕᔮᕐᓂᒃ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ  ᑭᓐᖓᐃᑦ 

 4 . ᖃᖅᓴᐅᖅᑑᖅ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ  ᓴᓪᓖᑦ 
 ᑎᖕᒥᐊᓄᑦᑎᑭᐸᒃᑐᓄᑦ ᓴᐳᓐᓂᐊᕐᕕᑦ  

 5 . ᐃᒃᓯᑦᑐᐊᖅ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᓴᓪᓖᑦ 

 6 . ᓂᖕᖏᖓᓂ ᑲᓇᑕᒥ ᐆᒪᔪᖃᕐᕖᑦ ᑲᖏᖅᖢᒑᐱᒃ 

 7 . ᑰᒑᕐᔪᒃ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᕐᕕᐊᑦ 

 8 . ᓂᕐᔪᑎᖃᕐᕕᒃ ᑲᓇᑕᒥ ᐆᒪᔪᖃᕐᕖᑦ ᐊᐅᓱᐃᑦᑐᖅ 

 9 . ᑐᒃᑐᓕᐊᕐᕕᐅᑉ ᓇᖅᓴᖓ ᑲᓇᑕᒥ ᐆᒪᔪᖃᕐᕖᑦ ᓄᓇᖁᑎᖏᑦ ᖃᐅᓱᐃᑦᑐᖅ 

10 . ᐊᒃᐸᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ  ᖃᐅᓱᐃᑦᑐᖅ, ᐃᒃᐱᐊᕐᔪᒃ 

11 . ᖃᖁᓪᓗᐃᑦ ᑲᓇᑕᒥ ᐆᒪᔪᖃᕐᕖᑦ ᕿᑭᖅᑕᕐᔪᐊᖅ 

12 . ᓰᒧᐊ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ  ᐃᖃᓗᒃᑑᑦᐊᖅ, ᐅᖅᓱᖅᑑᖅ, ᐅᒥᖕᒪᒃᑑᖅ 

ᐃᓚᖓ 7 — ᐳᓚᕋᖅᑐᓕᕆᓂᖅ ᐊᒻᒪᓗ ᐊᓯᖏᑦ ᓇᖕᒥᓂᕆᔭᐅᔪᓄᑦ ᐃᑲᔫᑎᔪᑦ

7.1	 ᑐᑭᑖᖅᐸᓪᓕᐊᔾᔪᑎᒃᓴᑦ

7 .1 .1 ᐅᕙᓂ ᐃᓚᖓᓂ ᐊᑖᓂ ᑎᑎᕋᖅᓯᒪᔪᑦ ᑐᑭᑖᖅᐸᓪᓕᐊᔪᑎᒃᓴᖏᑦ:

(a) ᖃᐅᔨᒪᔭᐅᑦᑎᐊᓕᕐᓗᑎᑦ ᑮᓴᐅᔭᓕᐅᕈᓐᓇᕐᓂᕐᒥᓂᒃ ᐃᒻᒥᓂᖅᓱᕈᓐᓇᕐᓂᖏᑦ ᐊᒻᒪᓗ 
ᐱᐅᓯᑐᖃᖃᖅᖢᑎᒃ ᐊᒻᒪᓗ ᐃᓅᓯᖏᓐᓂ ᖃᓄᐃᖏᑦᑎᐊᖅᖢᑎᒃ ᐃᓄᐃᑦ;

(b) ᐱᕙᓪᓕᐊᑎᑦᑎᓗᑎᒃ ᓈᒻᒪᒃᑐᓂᒃ ᐳᓚᕋᕕᐅᔪᓐᓇᖅᑐᑦ ᐊᒻᒪᓗ ᐊᑎᖏᑦ 
ᑮᓇᐅᔭᓕᐅᕈᑕᐅᔪᓐᓇᖅᑐᖅ ᐃᓗᐊᓂ ᐊᒻᒪᓗ ᓯᓚᑖᓂ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ;

(c) ᐱᔭᕆᐅᖅᓴᑎᓪᓗᒋᑦ ᐊᒻᒪᓗ ᑲᔪᓯᔪᒥᒃ ᐃᑲᔪᖅᑕᐅᕕᖃᕐᓗᑎᒃ ᐃᓄᖕᓄᑦ ᐃᓗᐊᓂ 
ᐊᑕᔪᑦ ᓄᓇᓖᑦ;

(d) ᐊᔪᖏᑎᓪᓗᒋᑦ ᐃᓄᐃᑦ ᓴᕿᑎᓯᒪᓗᑎᒃ ᐊᒻᒪᓗ ᐋᕿᑦᑎᐊᖅᓯᒪᐃᓐᓇᕐᓗᒍ ᐳᓚᕋᑦᑐᓕᕆᓂᕐᒧᑦ 
ᓇᖕᒥᓂᖃᖅᑐᓕᕆᓂᖅ ᐊᒻᒪᓗ ᐃᓕᓐᓂᐊᕐᓗᒍ ᐃᖅᑲᓇᐃᔮᕆᕐᓂᐊᕐᓗᒍ;

(e) ᐅᓄᖅᓯᒋᐊᕐᓗᒋᑦ ᐳᓚᕋᑦᑐᓕᕆᓂᕐᒥ ᐱᓯᒪᔪᑦ ᐱᔨᑦᑎᕋᐅᑎᑦ ᐊᒻᒪᓗ ᓄᓇᓕᖕᓂ 
ᐳᓚᕋᑦᑐᓕᕆᔨᑕᖃᐅᑎᐊᓕᖅᓗᓂ ᐊᑕᔪᑦ ᓄᓇᓖᑦ;

(f) ᐅᓄᖅᓯᒋᐊᕐᓗᒋᑦ ᒥᒃᔪᑦ ᓄᓇᒥᒃ ᓱᕋᑦᑎᓐᖏᑦᑐᑦ ᐳᓚᕋᑦᑐᓕᕆᓂᖅ ᐊᒃᑑᑎᔪᑦ ᑲᓇᑕᒥ 
ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐃᓄᖕᓄᑦ; ᐊᒻᒪᓗ

(g) ᐃᑲᔫᑎᔪᑦ ᑲᔪᓰᓐᓇᕈᓐᓇᖅᑐᓂᒃ ᐱᕙᓪᓕᐊᑎᑦᑎᓂᖅ ᓄᓇᕗᑦ ᓇᓗᓇᐃᖅᑕᐅᓯᒪᓂᖓ .

7.2	 ᐃᓄᐃᑦ	ᐳᓚᕋᑦᑐᓕᕆᔨᑦ	ᑮᓇᐅᔭᒃᓴᖏᑦ

7 .2 .1 ᓄᓇᕗᑦ ᑐᓐᖓᕕᒃ ᑎᒥᖓ ᐊᐅᓚᑦᓯᔨᐅᓗᑎᒃ ᐃᓄᐃᑦ ᐳᓚᕋᑦᑐᓕᕆᔨ ᑮᓇᐅᔭᒃᓴᖏᓐᓂᒃ 
ᐊᖏᒡᓕᕙᓪᓕᐊᑎᐊᕐᓂᐊᕐᒪᑕ ᐃᓗᓕᖃᐃᓐᓇᓕᖅᓗᓂ ᐊᕙᑖᓂ ᐃᓄᐃᑦ ᐳᓚᕋᑦᑐᓕᕆᔨᑦ 
ᐊᑕᔪᓂ ᓄᓇᓕᖕᓂ ᐊᒻᒪᓗ ᐱᕙᓪᓕᐊᑎᑦᑎᓗᑎᒃ ᐊᑑᑎᖃᖅᑐᓂᒃ ᓄᓇᓕᖕᓂ ᐳᓚᕋᑦᑐᓕᕆᓂᕐᒧᑦ 
ᐱᔨᑦᑎᕋᐅᑎᑦ . ᒪᓕᒋᐊᓕᑦ 15 .2 .1-ᒥᒃ, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑐᓂᓯᓯᒪᓂᐊᖅᑐᑦ ᑖᒃᑯᓄᖓ 
ᓄᓇᕗᑦ ᑐᓐᖓᕕᒃ ᑎᒥᖓ ᑕᒪᒃᑯᓂᖓ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕙᓪᓕᐊᔾᔪᑎᒃᓴᓄᑦ 
ᐊᖏᕈᑏᑦ ᐊᑐᓕᖅᑎᑕᐅᕙᓪᓕᐊᔪᓄᑦ ᑮᓇᐅᔭᒃᓴᐃᑦ ᖃᑦᓯᑖᓚᐅᓂᖏᑦ ᓇᓗᓇᐃᖅᓯᒪᔪᑦ 5-ᒥ 
ᐊᖏᕈᑎᓂ 15-1 ᑖᒃᑯᓄᖓ ᐃᓄᐃᑦ ᐳᓚᕋᑦᑐᓕᕆᔨ ᑮᓇᐅᔭᒃᓴᖏᓐᓂᒃ .

7 .2 .2 ᑮᓇᐅᔭᒃᓴᐃᑦ ᑐᓂᐅᖃᐅᑕᐅᔪᓐᓇᖅᑐᑦ ᐅᑯᓄᖓ ᐊᒻᒪᓗ ᐊᔾᔨᒌᓄᑦ ᐊᑐᕐᓂᐊᖅᑕᖏᑦ:

(a) ᐱᔭᕆᐅᖅᓴᑎᑦᑎᓂᖅ ᐃᓄᖕᓂ ᐳᓚᕋᑦᑐᓕᕆᔪᓂᒃ ᐅᑯᓂᖓ, ᐊᓯᖏᓐᓂᒡᓗ:

(i) ᑎᑎᕋᕐᓂᖅ ᑮᓇᐅᔭᒃᓴᓄᑦ ᑐᒃᓯᕋᐅᑎᓂᒃ;

(ii) ᑎᑎᕋᕐᓂᖅ ᓇᖕᒥᓂᖁᑎᖕᓄᑦ ᐋᕿᒃᓯᒪᔪᒃᓴᓂᒃ ᐋᕿᒃᓯᒪᐅᑎᖏᓐᓂᒡᓗ;

(iii) ᑎᑎᕋᕐᓗᒋᑦ ᐳᓚᕋᑦᑐᓕᕆᓂᕐᒧᑦ ᐊᑐᖅᑕᐅᓂᐊᖅᑐᑦ ᐅᑯᐊᓗ ᑎᑭᐅᑎᓯᒪᔪᑦ 
ᐱᔪᒪᔭᖏᓂᒃ ᐊᒻᒪᓗ ᓂᕆᐅᒋᔭᖏᓐᓂᒃ ᐳᓛᕋᔭᖅᑐᑦ;

(iv) ᐱᕙᓪᓕᐊᑎᑦᑎᓗᑎᒃ ᐃᑲᔪᖃᑦᑕᖅᑕᑦ ᐳᓚᕋᑎᑦ ᐱᔨᑦᑎᕋᐅᑎᓂᒃ ᐅᑯᐊᓗ 
ᑎᑭᐅᑎᓯᒪᔪᑦ ᖃᓄᐃᓕᐅᕆᐊᖃᖅᑕᒥᖕᓄᑦ ᐳᓛᖅᑐᑦ ᑭᖒᒪᒋᒐᔭᖅᑕᖏᓐᓄᑦ;

(v) ᓂᐅᕐᕈᓯᕆᓂᖅ ᐳᓚᕋᑦᑎᓄ ᐊᑐᖅᑕᐅᓂᐊᖅᑐᓂᒃ ᑲᑎᖓᔪᓂ ᐊᒻᒪᓗ ᐊᓯᖏᓐᓂᒃ 
ᐱᔨᑦᑎᕋᐅᑎᓂᒃ;

(vi) ᐋᕿᑦᑎᐊᓯᒪᐃᓐᓇᕐᓗᒋᑦ ᓇᖕᒥᓂᓕᕆᔾᔪᑎᒋᔭᑎᑦ ᐊᒻᒪᓗ ᑮᓇᐅᔭᓕᐊᕆᔭᑎᑦ; ᐊᒻᒪᓗ

(vii) ᑐᓂᓯᓂᖅ ᑐᑭᓕᐅᕈᑎᖏᓐᓂᒃ ᓄᓇᒥᐅᑕᐃᑦ ᐊᒻᒪᓗ ᐱᐅᓯᑐᖃᓄᑦ ᐱᔾᔪᑎᒃᓴᑦ;

(b) ᐃᓕᓐᓂᐊᕐᑎᑦᑎᓗᑎᒃ ᐱᓕᕆᔪᒪᔪᑦ ᐃᓄᖕᓂ ᐳᓚᕋᑦᑐᓕᕆᔨᐅᔪᒪᔪᓂᒃ ᓴᕿᑕᐅᓯᒪᓗᑎᒃ 
ᐳᓚᕋᑦᑐᓕᕆᓂᕐᒧᑦ ᐱᓪᔪᑕᐅᔪᑦ ᑐᓂᓯᒪᓗᒋᑦ ᑲᔪᓯᔪᒥᒃ ᐃᑲᔫᑎᓂᒃ, ᐃᑲᔪᖃᑦᑕᕐᓗᒋᑦ ᐊᒻᒪᓗ 
ᐱᔭᕆᐅᖅᓴᑎᖃᑦᑕᕐᓗᒋᑦ;

(c) ᓴᕿᑦᑎᓗᑎᒃ ᓄᓇᓕᖕᓂ ᐱᔨᑦᑎᕋᐅᑎᓂᒃ ᐳᓚᕋᑎᓄᑦ, ᐊᒻᒪᓗ, ᐱᓗᐊᖅᑐᒥᒃ, ᐳᓚᕋᑎᑦ 
ᐅᒥᐊᕐᔪᐊᒃᑯᑦ;

(d) ᐊᑭᓕᕐᓗᒋᑦ ᓇᖕᒥᓂᖁᑎᖃᕐᓂᖏᓐᓄᑦ ᐊᒻᒪᓗ ᓇᓪᓕᐅᑯᒫᑎᒃ ᐊᑭᖏᑦ ᐊᒻᒪᓗ ᑕᐃᒪᐃᑦᑐᓄᑦ 
ᐊᑭᓕᖅᑑᑎᒋᔭᕆᐊᓕᑦ; ᐊᒻᒪᓗ

(e) ᐱᕙᓪᓕᐊᑎᑦᑎᓗᑎᒃ ᐳᓚᕋᑦᑐᓕᕆᓂᕐᒧᑦ ᐋᕿᒃᓯᒪᔾᔪᑎᒃᓴᓂᒃ, ᐳᓚᕋᑦᑐᓄᑦ ᐊᑐᖅᑕᐅᓂᐊᖅᑐᑦ 
ᐊᒻᒪᓗ ᓂᐅᕐᕈᓯᕆᔾᔪᑕᐅᓂᐊᖅᑐᑦ ᐸᕐᓇᐅᑎᑦ, ᑕᐃᑲᓂ ᐱᔪᒪᑎᓪᓗᒋᑦ ᐊᑕᔪᑦ ᓄᓇᓖᑦ .

7 .2 .3 ᐅᑯᐊ ᑮᓇᐅᔭᒃᓴᐃᑦ ᐊᑐᐃᓐᓇᐅᓂᐊᖅᑐᑦ ᑖᒃᑯᓄᖓ ᐊᒻᒪᓗ ᐃᑲᔫᑕᐅᓗᑎᒃ ᐃᓄᐃᑦ 
ᐳᓚᕋᑦᑐᓕᕆᔨᓄᑦ ᐊᑐᖅᑕᐅᓂᐊᕐᓗᑎᒃ ᒪᓕᒡᓗᒋᑦ ᓇᓗᓇᐃᖅᓯᒪᔪᑦ 7 .2 .2 ᐊᒻᒪᓗ ᒪᓕᒡᓗᑎᒃ 
ᐅᑯᓂᖓ ᐃᒪᐃᓕᖓᔾᔪᑕᐅᓂᐊᖅᑐᑦ:

(a)  ᖃᐅᔨᒪᔭᐅᑎᐊᓕᑎᑦᑎᓗᑎᒃ ᐅᕝᕙᓘᓐᓃᑦ ᑐᑭᓯᓇᖅᓯᑎᓪᓗᒋᑦ ᐱᐅᓯᑐᖃᕐᓄᑦ ᐊᓐᓂᕐᓇᖅᑐᑦ 
ᑖᒃᑯᐊ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, 
ᐊᐅᓚᑦᑎᓂᖅ ᓂᕐᔪᑎᓂᒃ ᐃᓗᖏᓐᓂ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, ᐅᕝᕙᓘᓐᓃᑦ ᓴᐳᓐᓂᐊᕐᕕᑦ ᑎᖕᒥᐊᓂᒃ ᐅᕝᕙᓘᓐᓃᑦ 
ᐅᓄᖅᓯᒋᐊᕐᑎᑦᑎᑲᓐᓂᕐᓂᖅ ᐆᒪᔪᓂᒃ ᓄᖑᑕᐅᓕᖅᑐᓂᒃ; ᐅᕝᕙᓘᓐᓃᑦ

(b)  ᖃᐅᔨᒪᔭᐅᑎᐊᓕᑎᑦᑎᓗᑎ ᐱᕙᓪᓕᐊᑎᑦᑎᓂᕐᒥ ᐳᓚᕋᑦᑐᓕᕆᓂᕐᒧᑦ ᐅᕝᕙᓘᓐᓃᑦ ᐊᓯᖏᓐᓂᒃ 
ᑮᓇᐅᔭᓕᐅᕈᑎᖃᕈᓐᓇᕐᓂᖅ ᐃᓄᖕᓄᑦ ᐊᑕᔪᓄᑦ ᓄᓇᓕᖕᓂ, ᑕᒪᐃᓐᓂ ᑎᓕᐅᕆᓗᑎᒃ 
ᖁᔭᒋᓗᒍᓗ ᓄᓇ ᐊᒻᒪᓗ ᓴᐳᑎᓯᒪᓗᒍ ᐅᕝᕙᓘᓐᓃᑦ ᑐᑭᓯᓇᖅᓯᑎᑦᑎᓗᑎᒃ ᓂᕐᔪᑎᓂᒃ 
ᐃᓗᖏᓂ ᐊᒻᒪᓗ ᓯᓚᑖᓂ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᒃ, ᐱᑕᖃᕈᓂ ᐊᒻᒪᓗ ᓇᓂ ᐊᑑᑎᔪᓂ .

7 .2 .4 ᓄᓇᕗᑦ ᑐᓐᖓᕕᒃ ᑎᒥᖓ ᑐᓂᓯᓯᒪᓂᐊᖅᑐᑦ ᐱᓇᓱᐊᖃᑎᒌᓂᒃ ᐊᕐᕌᒍᒥ ᑐᑭᓯᓇᖅᓯᑎᑦᑎᔪᑕᐅᔪᑦ 
ᐃᖏᕐᕋᓯᑎᑕᐅᓯᒪᔪᓄᑦ ᐃᒃᐱᒋᑦᑎᐊᖅᖢᒍ ᐅᓇ ᐃᓚᖓ, ᖃᐅᔨᓴᑦᑎᐊᕐᓗᒋᑦ ᑲᔪᓯᑦᑎᐊᖅᓯᒪᔪᑦ 
ᐃᖏᕐᕋᓯᑎᑕᐅᓯᒪᔪᑦ ᐊᒻᒪᓗ ᐊᑐᓕᖁᔭᐅᔪᑦ ᐱᐅᓯᕚᓪᓕᕐᑎᓪᓗᒍ ᐃᓄᐃᑦ ᐱᖃᓕᕈᓐᓇᕐᓂᖏᓐᓂᒃ .

ᐃᓚᖓ 8 —  ᐃᓄᐃᑦ ᑳᓐᑐᕌᒃᑕᐅᓯᒪᓗᑎᒃ ᐊᒻᒪᓗ ᓇᖕᒥᓂᖃᖅᑐᑦ 
ᐱᕕᖃᕐᑎᑕᐅᓗᑎᒃ

8.1	 ᑐᑭᑖᖅᐸᓪᓕᐊᔾᔪᑎᒃᓴᑦ

8 .1 .1 ᐅᕙᓂ ᐃᓚᖓᓂ ᐊᑖᓂ ᑎᑎᕋᖅᓯᒪᔪᑦ ᑐᑭᑖᖅᐸᓪᓕᐊᔪᑎᒃᓴᖏᑦ:

(a) ᖃᐅᔨᒪᔭᐅᓕᕐᑎᓪᓗᒋᑦ ᐃᓄᐃᑦ ᐃᓚᐅᑎᓪᓗᒋ ᑦᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᒐᕙᒪᒃᑯᓂ 
ᑳᓐᑐᕌᖕᓄᑦ ᑭᒡᒐᖅᑐᕐᓗᑎᒃ ᓄᓇᕗᑦ ᓇᓗᓇᐃᖅᑕᐅᓯᒪᓂᖓ, ᒪᓕᑦᑎᐊᕐᓗᓂ ᐃᓚᖓ 24 
ᑖᒃᑯᓇᓂ ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ; ᐊᒻᒪᓗ

(b) ᐱᐅᓯᕚᓪᓕᕐᑎᓪᓗᒋᑦ ᐃᓗᓪᓕᕈᓐᓇᕐᓂᖏᑦ ᐃᓄᐃᑦ ᑳᓐᑐᕌᒃᑕᐅᓯᒪᓗᑎᒃ ᑐᓂᔭᐅᓯᒪᓗᑎᒃ 
ᒐᕙᒪᒃᑯᑦ ᑳᓐᑐᕌᖕᓂᒃ .

8.2	 ᑐᑭᖏᑦ

8 .2 .1 ᐱᔾᔪᑎᒋᓪᓗᒋᑦ ᑖᔅᓱᒧᖓ ᐃᓚᖓᓄᑦ:

(a) “ᓄᓇᖅᑲᖅᑳᖅᓯᒪᔪᑦ ᓇᖕᒥᓂᖁᑎᓕᑦ” ᑐᑭᖃᖅᑐᖅ ᓄᓇᖅᑲᖅᑳᖅᓯᒪᔪᑦ ᓇᖕᒥᓂᖁᑎᓕᑦ 
ᐅᓇᓗ ᑐᑭᖓ ᐅᖃᖅᑕᐅᓯᒪᑦᑎᐊᖅᑐᖅ ᒐᕙᒪᒃᑯᓂ ᓄᓇᖅᑲᖅᑳᖅᓯᒪᔪᑦ ᓇᖕᒥᓂᖁᑎᓕᖕᓄᑦ . 
ᑭᓱᓕᕆᔨᐅᔪᓐᓇᕐᓂᖏᓐᓄᑦ ᓇᖕᒥᓂᖁᑎᒋᓗᒋᑦ ᐋᕿᒃᓯᒪᔾᔪᑎᒃᓴᖓᑦ ᓄᓇᖅᑲᖅᑳᖅᓯᒪᔪᓄᑦ 
ᓇᖕᒥᓂᖃᖅᑐᓄ (ᑲᑎᑕᐅᓯᒪᔪᑦ ᑳᓐᑐᕌᒃᑕᐅᖃᑦᑕᖅᑐᑦ ᐊᑐᐊᒐᖅ ᑐᓴᕐᑎᑦᑎᓂᕐᒧᑦ 1996-6), 
ᐋᕿᒋᐊᖃᑦᑕᕐᓗᓂ ᐃᓛᓐᓂᒃᑯᑦ, ᐊᒻᒪᓗ ᐃᓚᖃᕐᓗᓂ “ᐃᓄᐃᑦ ᓇᖕᒥᖁᑎᖃᖅᑐᑦ” ᑐᑭᖓ 
ᓇᓗᓇᐃᖅᓯᒪᔪᖅ ᐃᓚᖓ 24 ᑖᒃᑯᓇᓂ ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ.

(b) “ᓇᖕᒥᓂᖁᑎᖃᖅᑐᓄᑦ ᐱᕕᖃᕐᑎᑦᑎᓂᖅ ᐅᕝᕙᓘᓐᓃᑦ ᑮᓇᐅᔭᓕᐅᕈᑎᒋᓇᓱᒍᓐᓇᖅᑕᖏᑦ” 
ᑐᑭᖃᖅᑐᖅ, ᒪᓕᒃᑕᐅᔭᕆᐊᓕᒃ (c), ᑳᓐᑐᕌᒃ ᐊᑐᕈᓐᓇᖅᑐᖅ ᐊᕐᕌᒍᒧᑦ ᐅᖓᑖᓄᓪᓘᓐᓃᑦ, 
ᐅᕝᕙᓘᓐᓃᑦ ᑖᓐᓇᑦᑕᐃᓐᓇᖅ ᑳᓐᑐᕌᒃ ᐊᔾᔨᖓ ᑐᓂᔭᐅᓲᖅ ᐅᖓᑖᓄᑦ ᐊᕐᕌᒍᑦ:

(i) ᒪᓕᒃᑐᖅ ᑐᖔᓃᓐᓇᓂ 60 ᐃᓄᒃ ᓴᓇᔪᓐᓇᕐᓂᖓᑕ ᐊᕐᕌᒍᒥ; ᐅᕝᕙᓘᓐᓃᑦ

(ii) ᑳᓐᑐᕌᖓ ᐊᑭᑐᑎᒋᓗᓂ $20,000 ᐊᕐᕌᒍᑕᒫᑦ; ᐊᒻᒪᓗ

(iii) ᐊᓯᖏᑦ ᑳᓐᑐᕌᒃ ᐅᕝᕙᓘᓐᓃᑦ ᑳᓐᑐᕌᑦ ᑕᐃᒪᓗ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐊᒻᒪᓗ 
ᐊᒃᑑᑎᔪᑦ ᑎᓕᔭᐅᓯᒪᔪᑦ ᐃᓄᐃᑦ ᐊᐅᓚᑦᓯᔨᖏᑦ ᐊᖏᖃᑎᒌᒡᓗᑎᒃ ᐃᓛᓐᓂᒃᑯᑦ, 
ᑎᑎᖃᑎᒍᑦ, ᓇᖕᒥᓂᖃᖅᑐᓄᑦ ᐱᕕᖃᖅᑎᑕᐅᔪᑦ;

(c) ᓇᖕᒥᓂᖁᑎᖃᖅᑐᓄᑦ ᐱᕕᖃᕐᑎᑦᑎᓂᖅ ᐅᕝᕙᓘᓐᓃᑦ ᑮᓇᐅᔭᓕᐅᕈᑎᒋᓇᓱᒍᓐᓇᖅᑕᖏᑦ 
ᐆᒥᖓ ᐃᓚᖃᔾᔮᓐᖏᑦᑐᑦ:

(i) ᑳᓐᑐᕌᒃ ᐱᔭᕇᕐᓗᒍ ᐃᓗᐊᓂ ᐅᑕᐅᓯᖅ 12-ᑕᕿᒥ, ᐱᓕᕆᓂᖓ ᑎᑭᐅᑎᓯᒪᔪᑦ 
ᐅᖓᑖᓄᑦ ᐊᕐᕌᒍᒧᑦ ᐱᔾᔪᑎᒋᓪᓗᒍ ᑭᓱᑐᐃᓐᓇᐃᑦ ᑭᖑᕙᖅᓯᒪᖕᒪᑕ, 
ᓈᒻᒪᓐᖏᓗᐊᕐᒪᑕ ᓱᕋᒃᓯᒪᓐᖏᒪᑕ ᐅᕝᕙᓘᓐᓃᑦ ᓂᕆᐅᓇᓐᖏᑐᒦᑦᑐᑦ ᓄᓇᒥ 
ᑕᐃᒪᓐᓇᐅᔭᕆᐊᖃᕐᑎᑕᐅᒐᒥᒃ;

(ii) ᐃᖅᑲᓇᐃᔭᖅᑎᑕᐅᓪᓗᑎᒃ ᑳᓐᑐᕌᑦ; ᐅᕝᕙᓘᓐᓃᑦ

(iii) ᓲᕐᓗ ᐊᓯᖏᑦ ᑳᓐᑐᕌᒃ ᐅᕝᕙᓘᓐᓃᑦ ᑳᓐᑐᕌᑦ ᐅᑯᐊ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ 
ᐊᒻᒪᓗ ᐊᒃᑑᑎᔪᑦ ᑎᓕᔭᐅᓯᒪᔪᑦ ᐃᓄᐃᑦ ᐊᐅᓚᑦᓯᔨᖏᑦ ᐊᖏᖃᑎᒌᖃᑦᑕᕐᓗᑎᒃ 
ᐃᓛᓐᓂᒃᑯᑦ, ᑎᑎᖃᑎᒍᑦ, ᐅᑯᐊ ᓇᖕᒥᓂᖃᖅᑐᓄᑦ ᐱᕕᖃᕐᑎᑦᑎᓂᐅᓐᖏᑦᑐᓂᒃ;

(d) “ᑳᓐᑐᕌᒃ” ᑐᑭᖃᖅᑐᖅ ᑕᒪᕐᒥᒃ ᑳᓐᑐᕌᑦ, ᑭᓯᐊᓂ ᑳᓐᑐᕌᑦ ᒐᕙᒪᒃᑯᓂ ᐃᖅᑲᓇᐃᔭᕐᓂᐊᖅᑐᓄᑦ 
ᐃᓗᐊᓂ ᑐᑭᖓ ᐃᓚᖓ 23 ᑖᒃᑯᓇᓂ ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ, ᑐᓂᔭᐅᔪᑦ 
ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐱᔾᔪᑎᒋᓪᓗᒋᑦ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, ᐃᓚᒋᔭᐅᓪᓗᑎᒃ, ᖃᓄᑐᐃᓐᓇᖅ ᐱᔪᓐᓇᖅᑐᑦ:

(i) ᑳᓐᑐᕌᒃ ᑲᔪᓯᔪᓐᓇᕐᒪᖔᑕ, ᓴᓇᓯᒪᔪ, ᐱᕙᓪᓕᐊᑎᑦᑎᓂᖅ, ᓂᐅᕕᕐᓂᖅ, 
ᐃᒡᓗᓕᐅᕐᓂᖅ, ᐃᓕᐅᖃᐃᓂᖅ, ᐱᐅᓯᕚᓪᓕᕐᑎᑦᑎᓂᖅ, ᐃᖏᕐᕋᑎᑦᑎᓂᖅ, 
ᓴᓇᔭᕆᐊᓕᓕᕆᓂᖅ, ᓱᕋᒃᓯᒪᔪᓂᒃ ᓴᓇᓂᖅ, ᐅᕝᕙᓘᓐᓃᑦ ᐲᔭᐃᓂᖅ ᐃᒡᓗᓕᒃ 
ᐅᕝᕙᓘᓐᓃᑦ ᓇᐸᔪᓂᒃ ᐱᓪᓗᒍ ᑖᒃᑯᓄᖓ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ;

(ii) ᑳᓐᑐᕌᑦ ᐱᕙᓪᓕᐊᑎᑦᑎᔪᖅ ᑐᓴᐅᒪᔭᐅᓂᐊᖅᑐᓂᒃ ᐅᕝᕙᓘᓐᓃᑦ 
ᖃᐅᔨᒪᔭᐅᑦᑎᐊᓕᕈᑎᒃᓴᓂᒃ ᑭᓱᑐᐃᓐᓇᓂᒃ ᑎᑎᖃᓂᒃ;

(iii) ᓇᓕᐊᖕᓄᑐᐃᓐᓇᖅ ᑭᓱᓕᕆᔨᐅᔪᓐᓇᖕᓂᖏᓄ ᑳᓐᑐᕌᒃ ᐊᑐᕆᐊᓕᑦ ᑐᓂᔭᐅᑎᓪᓗᒍ 
ᐊᑖᒍᑦ ᐆᒪ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ 
ᐊᖏᕈᑏᑦ; ᐊᒻᒪᓗ

(e) “ᐃᓄᒃ ᑳᓐᑐᕌᒃᑕᐅᕙᒃᑐᖅ” ᑐᑭᖃᖅᑐᖅ ᐃᓄᒃ ᐅᕝᕙᓘᓐᓃᑦ ᐃᓄᑉ ᓇᖕᒥᓂᑯᑎᖓ .

8.3	 ᑲᓐᑐᕌᑦ	ᐊᐅᓚᑕᐅᓂᖏᑦ

8 .3 .1 ᐅᑯᐊ ᐱᓇᓱᐊᖃᑎᒌᑦ ᐊᖏᖅᓯᒪᔪᑦ ᑖᒃᑯᓂᖓ ᑲᓇᑕᐅᑉ ᑭᓱᓕᕆᔨᐅᔪᓐᓇᕐᓂᖏᓐᓄᑦ 
ᓇᖕᒥᓂᖁᑎᒋᓗᒋᑦ ᐋᕿᒃᓯᒪᔾᔪᑎᒃᓴᖓᑦ ᓄᓇᖅᑲᖅᑳᖅᓯᒪᔪᓄᑦ ᓇᖕᒥᓂᖃᖅᑐᓄᑦ ᐊᒃᑑᑎᔪᑦ 
ᓄᓇᕗᑦ ᓇᓗᓇᐃᖅᑕᐅᓯᒪᓂᖓ .

8 .3 .2 ᑐᑭᓯᓇᑦᑎᐊᑲᓐᓂᕐᓂᐊᕐᒪᑦ, ᑕᒪᕐᒥᒃ ᑳᓐᑐᕌᑦ ᒪᓕᑦᑎᐊᕐᓗᑎᒃ ᑕᒪᑐᒧᖓ 
ᑕᐃᒪᓐᓇᐅᔭᕆᐊᖃᕐᑎᑕᖏᓐᓄᑦ ᑭᓱᓕᕆᔨᐅᔪᓐᓇᕐᓂᖏᓐᓄᑦ ᓇᖕᒥᓂᖁᑎᒋᓗᒋᑦ 
ᐋᕿᒃᓯᒪᔾᔪᑎᒃᓴᖓᑦ ᓄᓇᖅᑲᖅᑳᖅᓯᒪᔪᓄᑦ ᓇᖕᒥᓂᖃᖅᑐᓄ ᐊᒻᒪᓗ ᐃᓚᖓ 24 ᓄᓇᕗᒻᒥᒃ 
ᓄᓇᑖᕈᑎᑦ ᐊᖏᕈᑎᖏᓐᓂ.

8 .3 .3 ᑕᒪᕐᒥᒃ ᑳᓐᑐᕌᑦ ᓴᓂᖅᕙᒃᑕᐅᓂᐊᖅᑐᑦ ᓄᓇᖅᑲᖅᑳᖅᓯᒪᔪᓄᑦ ᓇᖕᒥᓂᖃᖅᑐᓄᑦ ᒪᓕᒡᖢᒍ ᐊᑖᓂ 
ᑭᓱᓕᕆᔨᐅᔪᓐᓇᕐᓂᖏᓐᓄᑦ ᓇᖕᒥᓂᖁᑎᒋᓗᒋᑦ ᐋᕿᒃᓯᒪᔾᔪᑎᒃᓴᖓᑦ ᓄᓇᖅᑲᖅᑳᖅᓯᒪᔪᓄᑦ 
ᓇᖕᒥᓂᖃᖅᑐᓄ .

8 .3 .4 ᑕᒪᕐᒥᒃ ᑳᓐᑐᕌᓄᑦ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᓇᓗᓇᐃᖅᓯᓗᑎᒃ 
ᐊᔪᖏᑦᑎᐊᖅᑐᒥᒃ ᐃᓄᖕᒥᒃ ᑳᓐᑐᕌᒃᑕᐅᓗᓂ ᐅᑯᐊ ᐃᓄᓕᒫᓄᑦ ᓴᕿᔮᖅᑎᑕᒃᓴᐃᑦ 
ᑐᑭᓯᑎᑦᑎᔾᔪᑎᒃᓴᐃᑦ ᐃᓗᐊᓂ ᐊᒃᑑᑎᔪᑦ ᓄᓇᓖᑦ ᐅᕝᕙᓘᓐᓃᑦ ᐊᕕᒃᑐᖅᓯᒪᔪᑦ ᐊᒻᒪᓗ, 
ᓈᒻᒪᓈᖅᓯᒪᑎᓪᓗᒍ, ᐅᑭᐅᖅᑕᖅᑐᒥ ᑐᓴᒐᒃᓴᓕᕆᔨᒃᑯᓄᑦ, ᐊᒻᒪᓗ ᑕᒪᐅᓐᓇ ᕿᓂᒃᓗᑎᑦ 
ᐃᓄᖕᓂ ᓇᖕᒥᓂᖃᖅᑐᓂᒃ ᐊᑎᖃᖅᑐᑦ ᓄᓇᕗᑦ ᑐᓐᖓᕕᒃ ᑎᒥᖓ ᒪᓕᒡᓗᒍ 24 .7 .1 ᓄᓇᕗᒻᒥᒃ 
ᓄᓇᑖᕈᑎᓄᑦ ᐊᖏᕈᑎᑦ.

8 .3 .5 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐃᓱᒪᒋᑦᑎᐊᕐᓗᒋᑦ ᐃᒻᒥᒎᖅᑐᑦ ᑳᓐᑐᕌᒃᑕᐅᓗᑎᒃ ᐊᔪᖏᑦᑎᐊᖅᑐᑦ 
ᐃᓄᐃᑦ ᑕᐃᑲᓂᓗ ᐃᒻᒥᒍᑦ ᐱᓇᓱᐊᑦᑎᖃᖅᑐᑦ ᒪᓕᒡᓗᒋᑦ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ 
ᑭᓱᓕᕆᔨᐅᔪᓐᓇᕐᓂᖏᓐᓄᑦ ᓇᖕᒥᓂᖁᑎᒋᓗᒋᑦ ᐋᕿᒃᓯᒪᔾᔪᑎᒃᓴᖓᑦ ᓄᓇᖅᑲᖅᑳᖅᓯᒪᔪᓄᑦ 
ᓇᖕᒥᓂᖃᖅᑐᓄ .

8 .3 .6 ᐅᓇ ᐃᓚᖓ ᒪᓕᒋᐊᖃᖅᑐᖅ ᓄᓇᕗᑦ-ᐊᖏᖃᑎᒌᒍᑎᑦ-ᐱᓯᒪᔪᑦ ᑭᓱᓕᕆᔨᐅᔪᓐᓇᕐᓂᖏᓐᓄᑦ 
ᓇᖕᒥᓂᖁᑎᒋᓗᒋᑦ ᐊᑐᐊᒐᖅ, ᑕᐃᒪᓗ ᐊᑐᓕᖅᑕᐅᑐᐊᖅᐸᑦ ᒪᓕᒡᓗᓂ ᓄᓇᕗᑦ ᑐᓐᖓᕕᒃ 
ᑎᒥᖓ-ᒐᕙᒪᒃᑯᑦ ᑲᓇᑕᒥ ᐊᖏᖃᑎᒌᒍᑎᖓᑦ ᐱᓪᓗᒍ ᐊᑭᓕᐅᑎᑦ ᐃᖃᖅᑐᐃᕕᒃᑰᖅᑎᑕᐅᓂᖅ 
ᐊᒻᒪᓗ ᓇᓕᐊᖕᓂ ᐊᑐᓕᖅᑎᑕᐅᔭᕆᐊᖃᖅᑐᓂᒃ ᐱᔾᔪᑎᓖᑦ ᐊᑎᓕᐅᖅᓯᒪᔪᑦ ᒫᔾᔨ 4, 2015, 
ᐊᑑᑎᖃᖅᑎᓪᓗᒍ .

8.4	 ᐃᓄᐃᑦ	ᐱᔪᓐᓇᕐᓂᖓ	ᓯᕗᓪᓕᖅᐸᐅᓗᑎᒃ	ᐋᒃᑳᕈᓐᓇᕐᓗᑎᒃ	
ᑖᒃᑯᓂᖓ	ᓇᖕᒥᓂᖁᑎᖃᖅᑐᓄᑦ	ᐱᕕᖃᕐᑎᑦᑎᔾᔪᑕᐅᔪᑦ	ᐊᒻᒪᓗ	
ᑮᓇᐅᔭᓕᐅᕈᑎᒋᓇᓱᒍᓐᓇᖅᑕᖏᑦ

8 .4 .1 ᒪᓕᒡᖢᒍ 8 .4 .9 ᑖᒃᑯᓇᓂ ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ, ᑎᓕᔭᐅᓯᒪᔪᑦ ᐃᓄᐃᑦ 
ᐊᐅᓚᑦᓯᔨᖏᑦ ᐱᔪᓐᓇᕐᓂᖃᖅᑐᑦ ᐋᒃᑳᕈᓐᓇᖅᑐᑦ ᑖᒃᑯᓄᖓ ᑕᒪᕐᒥᒃ ᓇᖕᒥᓂᖁᑎᖃᖅᑐᓄᑦ 
ᐱᕕᖃᕐᑎᑦᑎᓂᖅ ᐅᕝᕙᓘᓐᓃᑦ ᑮᓇᐅᔭᓕᐅᕈᑎᒋᓇᓱᒍᓐᓇᖅᑕᖏᓄᑦ .

8 .4 .2 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑐᓂᓯᓯᒪᓂᐊᖅᑐᖅ ᐱᔪᓐᓇᕐᓂᖃᕐᓂᖏᓐᓂᒃ ᐋᒃᑳᕐᓗᒍ 
ᓇᖕᒥᓂᖁᑎᖃᖅᑐᓄᑦ ᐱᕕᖃᕐᑎᑦᑎᓂᖅ ᐅᕝᕙᓘᓐᓃᑦ ᑮᓇᐅᔭᓕᐅᕈᑎᒋᓇᓱᒍᓐᓇᖅᑕᖏᓄᑦ 
ᒪᓕᒡᖢᒍ ᐱᐅᓯᖅᓲᑕᐅᒋᐊᓕᒃ ᑎᑎᕋᖅᓯᒪᔪᖅ ᐊᑖᓂ .

8 .4 .3 ᐅᑯᐊ ᑎᓕᔭᐅᓯᒪᔪᑦ ᐃᓄᐃᑦ ᐊᐅᓚᑦᓯᔨᖏᑦ ᐱᔪᓐᓇᕐᓂᐊᖅᑐᑦ ᓯᕗᓪᓕᖅᐸᐅᓗᑎᒃ 
ᐋᒃᑳᕈᓐᓇᖅᑐᑦ ᐊᑑᑎᔪᖅ ᓄᑖᖑᕆᐊᖅᑎᑕᐅᔪᓄᑦ ᐅᕝᕙᓘᓐᓃᑦ ᐋᕿᒋᐊᖅᑕᐅᔪᓄᑦ ᒫᓐᓇᐅᔪᖅ 
ᓇᖕᒥᓂᖁᑎᖃᖅᑐᓄᑦ ᐱᕕᖃᕐᑎᑦᑎᓂᖅ ᐅᕝᕙᓘᓐᓃᑦ ᑮᓇᐅᔭᓕᐅᕈᑎᒋᓇᓱᒍᓐᓇᖅᑕᖏᓄᑦ 
ᑕᐃᑲᓂᓗ ᓄᑖᖑᕆᐊᖅᑎᑕᐅᔪᓄᑦ ᐅᕝᕙᓘᓐᓃᑦ ᐋᕿᒋᐊᖅᑕᐅᔪᓄᑦ ᐊᔾᔨᒋᓐᖏᓗᐊᖅᐸᒍ 
ᐱᓯᒪᓂᖓ ᐅᕝᕙᓘᓐᓃᑦ ᐃᓂᖓᑦ ᒫᓐᓇᐅᔪᖅ ᑳᓐᑐᕌᖓᓂ, ᐊᒻᒪᓗ ᐱᓕᕆᖁᔭᐅᔪᑦ ᐅᕝᕙᓘᓐᓃᑦ 
ᐊᓯᖏᑦ ᓅᑕᐅᔪᑦ ᒫᓐᓇᐅᔪᒥᑦ ᓇᖕᒥᓂᖁᑎᖃᖅᑐᓄᑦ ᐱᕕᖃᕐᑎᑦᑎᓂᖅ ᐅᕝᕙᓘᓐᓃᑦ 
ᑮᓇᐅᔭᓕᐅᕈᑎᒋᓇᓱᒍᓐᓇᖅᑕᖏᓄᑦ .

8 .4 .4 ᓄᓇᕗᑦ ᑐᓐᖓᕕᒃ ᑎᒥᖓ ᑐᓂᓯᓯᒪᓂᐊᖅᑐᖅ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐊᑎᖏᓐᓂᒃ 
ᑎᓕᔭᐅᓯᒪᔪᑦ ᐃᓄᐃᑦ ᐊᐅᓚᑦᓯᔨᖏᑦ ᒪᓕᒡᖢᒍ 8 .4 .9 ᑖᒃᑯᓇᓂ ᓄᓇᕗᒻᒥᒃ ᓄᓇᑖᕈᑎᓄᑦ 
ᐊᖏᕈᑎᑦ ᐊᒻᒪᓗ ᓄᓇᖓᑕ ᓇᓃᓐᓂᖓ ᑖᒃᑯᐊ ᑎᓕᔭᐅᓯᒪᔪᑦ ᐃᓄᐃᑦ ᐊᐅᓚᑦᓯᔨᖏᑦ 
ᐊᐅᓚᑦᑎᓂᖏ . ᓄᓇᕗᑦ ᑐᓐᖓᕕᒃ ᑎᒥᖓ ᑐᓴᕐᑎᑦᑎᓂᐊᖅᑐᖅ ᑲᓇᑕᒥ ᐆᒪᔪᓕᕆᔪᓄᑦ 
ᐱᔨᑦᑎᕋᕐᑎᑦ ᖃᓄᑐᐃᓐᓇᖅ ᐊᓯᑦᔨᖅᑐᓂᒃ ᑕᒪᑐᒧᖓ ᑐᖓᔾᔪᑕᐅᔪᒧᑦ .

8 .4 .5 ᑕᐃᑲᓂ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑳᓐᑐᕌᒃᓯᖃᑦᑕᕐᒪᑕ ᑕᒪᐅᓐᓇ ᓇᖕᒥᓂᖁᑎᖃᖅᑐᓄᑦ 
ᐱᕕᖃᕐᑎᑦᑎᓂᖅ ᐅᕝᕙᓘᓐᓃᑦ ᑮᓇᐅᔭᓕᐅᕈᑎᒋᓇᓱᒍᓐᓇᖅᑕᖏᓄᑦ, ᑐᓴᕐᑎᑦᑎᓂᐊᖅᑐᑦ ᐊᑑᑎᔪᓂᒃ 
ᑎᓕᔭᐅᓯᒪᔪᑦ ᐃᓄᐃᑦ ᐊᐅᓚᑦᓯᔨᖏᓄᑦ ᑎᑎᕋᕐᓗᑎᒃ .

8 .4 .6 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑐᓴᕐᑎᑦᑎᓗᑎᒃ ᐅᖃᖅᓯᒪᔪᖅ ᐊᑖᓂ  ᐊᑯᓂᐅᓗᐊᓐᖏᑦᑐᒥᒃ ᑭᐅᓯᓗᑎᒃ 
ᑖᒃᑯᓄᖓ ᑎᓕᔭᐅᓯᒪᔪᑦ ᐃᓄᐃᑦ ᐊᐅᓚᑦᓯᔨᖏᑦ, ᐅᑯᐊᓗ ᑐᖔᓃᐅᓐᖏᑦᑐᖅ 30 ᐊᓪᓗᐃᑦ 
ᑕᐃᑲᖓᑦ ᑐᓴᖅᑎᑕᐅᓚᐅᕋᒥᒃ .

8 .4 .7 ᒪᓕᒡᖢᒍ 8 .4 .9 ᑖᒃᑯᓇᓂ ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ, ᐅᑯᐊ ᑎᓕᔭᐅᓯᒪᔪᑦ 
ᐃᓄᐃᑦ ᐊᐅᓚᑦᓯᔨᖏᑦ ᐱᔪᒪᔪᓐᓇᖅᑐᑦ ᐊᑎᖏᓐᓂᒃ ᑕᒪᕐᒥᒃ ᐅᓂᒃᑳᓕᐊᕆᓯᒪᔪᑦ ᐊᒻᒪᓗ 

ᐊᓯᖏᑦ ᑎᑎᕋᖅᓯᒪᔪᑦ ᑖᒃᑯᓇᓂ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐱᓯᒪᔭᖏᑦ ᐊᑑᑎᖃᖅᑐᑦ 
ᑮᓇᐅᔭᓕᐅᕈᑎᒋᔪᓐᓇᕐᓗᒋᑦ ᑖᒃᑯᑎᒍᑦ ᓇᖕᒥᓂᖁᑎᖃᖅᑐᓄᑦ ᐱᕕᖃᕐᑎᑦᑎᓂᖅ ᐅᕝᕙᓘᓐᓃᑦ 
ᑮᓇᐅᔭᓕᐅᕈᑎᒋᓇᓱᒍᓐᓇᖅᑕᖏᓄᑦ .

8 .4 .8 ᑕᐃᒪᓗ ᑎᓕᔭᐅᓯᒪᔪᑦ ᐃᓄᐃᑦ ᐊᐅᓚᑦᓯᔨᖏᑦ ᑐᓂᓯᒃᐸᑕ ᑭᐅᓯᔾᔪᑎᒥᖕᓂᒃ ᐃᓗᐊᓂ 
ᑭᖑᕙᖅᓯᒪᓐᖏᓪᓗᑎᒃ ᑕᐃᒪᓗ ᒪᓕᑦᑎᐊᖅᖢᑎᒃ ᑕᒪᕐᒥᒃ ᑎᑎᕋᓂᑦ ᐊᑐᕆᐊᖃᖅᑐᑦ ᐱᓪᓗᒋᑦ 
ᑳᓐᑐᕌᖕᓄᑦ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑳᓐᑐᕌᒃᓯᓂᐊᖅᑐᑦ 
ᑖᒃᑯᓂᖓ ᑎᓕᔭᐅᓯᒪᔪᑦ ᐃᓄᐃᑦ ᐊᐅᓚᑦᓯᔨᖏᑦ ᐱᓪᓗᒋᑦ ᓇᖕᒥᓂᖁᑎᖃᖅᑐᓄᑦ ᐱᕕᖃᕐᑎᑦᑎᓂᖅ 
ᐅᕝᕙᓘᓐᓃᑦ ᑮᓇᐅᔭᓕᐅᕈᑎᒋᓇᓱᒍᓐᓇᖅᑕᖏᓄᑦ .

8.5	 ᐊᕐᕌᒍᑕᒫᑦ	ᕿᒥᕐᕈᐊᖅᑕᐅᕙᒡᓗᑎᒃ

8 .5 .1 ᐊᕐᕌᒍᑕᒫᑦ ᕿᒥᕐᕈᐊᖅᑕᐅᖃᑦᑕᕐᓗᑎᒃ ᒪᓕᒡᖢᒍ ᐃᓚᖓ 15 .4 ᑖᒃᑯᓇᓂ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ 
ᐅᓂᒃᑳᓕᐊᕆᖃᑦᑕᕐᓗᒍ ᑖᒃᑯᓄᖓ ᐱᓇᓱᐊᖃᑎᒌᓄᑦ ᑕᒪᕐᒥᒃ ᐱᓕᕆᓯᒪᔭᖏᑦ ᒪᓕᒡᓗᒍ 
ᐅᓇ ᐃᓚᖓ, ᐃᓚᖓ 24 ᑖᒃᑯᓇᓂ ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ ᐊᒻᒪᓗ 
ᑭᓱᓕᕆᔨᐅᔪᓐᓇᕐᓂᖏᓐᓄᑦ ᓇᖕᒥᓂᖁᑎᒋᓗᒋᑦ ᐋᕿᒃᓯᒪᔾᔪᑎᒃᓴᖓᑦ ᓄᓇᖅᑲᖅᑳᖅᓯᒪᔪᓄᑦ 
ᓇᖕᒥᓂᖃᖅᑐᓄ, ᐃᓚᒋᔭᐅᓪᓗᑎᒃ ᐊᑑᑎᖃᖅᑐᑦ ᖃᐅᔨᒪᑎᑦᑎᔾᔪᑎᒃᓴᐃᑦ ᐱᓪᓗᒋᑦ ᑳᓐᑐᕌᑦ 
ᑐᓂᔭᐅᔪᑦ .

ᐃᓚᖓ 9 — ᐃᓕᓐᓂᐊᕐᑎᑦᑎᓂᖅ ᐊᒻᒪᓗ ᐃᖅᑲᓇᐃᔭᕐᑎᑦᑎᓂᖅ

9.1	 ᑐᑭᑖᖅᐸᓪᓕᐊᔾᔪᑎᒃᓴᑦ

9 .1 .1 ᐅᕙᓂ ᐃᓚᖓᓂ ᐊᑖᓂ ᑎᑎᕋᖅᓯᒪᔪᑦ ᑐᑭᑖᖅᐸᓪᓕᐊᔪᑎᒃᓴᖏᑦ:

(a) ᓴᓇᑎᑦᑎᓗᑎᒃ, ᐱᔭᕆᐅᖅᓴᑎᑦᑎᓗᑎᒃ ᐊᒻᒪᓗ ᐃᖃᓇᐃᔭᕐᑎᑦᑎᓗᑎᒃ ᐃᓄᖕᓂᒃ 
ᓴᐳᓐᓂᐊᕐᕕᖕᓂ-ᐱᓯᒪᔪᑦ ᐃᖅᑲᓇᐃᔮᒃᓴᐃᑦ;

(b) ᐊᑐᖅᑕᐅᓗᑎᒃ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐃᖅᑲᓇᐃᔭᓕᕐᑎᑦᑎᔾᔪᓯᖏᑦ, ᓴᓇᑎᑦᑎᔾᔪᓯᖏᑦ 
ᐊᒻᒪᓗ ᐃᖅᑲᓇᐃᔭᕐᑎᓄᑦ ᐱᓕᕆᔾᔪᓯᖏᑦ ᐊᑐᖅᓯᓗᑎᒃ ᐃᓄᐃᑦ ᐱᐅᓯᑐᖃᖏᓐᓂᒃ 
ᐊᓐᓂᕆᔭᖏᓐᓂᒃ ᐊᒻᒪᓗ ᖃᓄᐃᓕᖓᔭᕆᐊᖃᓕᖃᑦᑕᕐᓂᑯᑦ;

(c) ᐅᓄᕐᓯᒋᐊᕐᓗᒋᑦ ᐱᕕᖃᕐᑎᑦᑎᔾᔪᑎᒃᓴᐃᑦ ᐃᓄᐃᑦ ᐱᓕᕆᔪᓐᓇᖅᑕᖏᓄ ᐊᒻᒪᓗ 
ᑲᔪᓯᑦᑎᐊᕐᑎᑦᑎᓂᖅ ᓴᐳᓐᓂᐊᕐᓂᕐᒥ- ᐱᓯᒪᔪᑦ ᐃᖅᑲᓇᐃᔮᑦ ᐊᒻᒪᓗ ᐃᖅᑲᓇᐃᔮᒃᓴᕆᓗᒍ 
ᐃᓕᓐᓂᐊᕐᓗᒋᑦ; ᐊᒻᒪᓗ

(d) ᖃᐅᔨᒪᔭᐅᑎᑦᑎᐊᕐᓗᑎᒃ ᐃᓄᐃᑦ ᐃᓚᐅᓂᖏᑦ ᓴᐳᓐᓂᐊᕐᓂᕐᒥ- ᐱᓯᒪᔪᑦ ᐃᖅᑲᓇᐃᔮᑦ 
ᑭᒡᒐᖅᑐᐃᔪᓐᓇᕐᓂᕐᒧᑦ ᓄᓇᕗᑦ ᓇᓗᓇᐃᖅᑕᐅᓯᒪᓂᖓ, ᒪᓕᑦᑎᐊᕐᓗᑎᒃ ᐃᓚᖓ 23 ᑖᒃᑯᓇᓂ 
ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ.

9.2	 ᐃᓄᖕᓂᒃ	ᐱᔭᕆᐅᖅᓴᑎᑦᑎᔾᔪᑕᐅᔪᖅ

9 .2 .1 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑲᔪᓯᔪᒥᒃ ᒪᓕᖃᑦᑕᕐᓗᒋᑦ ᓄᓇᕗᑦ ᒐᒪᒃᑯᑦ ᓴᕿᑕᐅᓗᑎᒃ ᑎᑎᕋᖅᓯᒪᔪᑦ 
ᐊᒻᒪᓗ ᑐᓴᐅᒪᑎᑦᑎᔾᔪᑎᒃᓴᐃᑦ ᓴᓇᓯᒪᔪᑦ ᓇᓗᓇᐃᔭᐃᓪᓗᑎᒃ ᓴᐳᓐᓂᐊᕐᓂᕐᒧᑦ ᐃᖅᑲᓇᐃᔮᓂᒃ, 
ᐃᓕᓐᓂᐊᖅᑕᖏᑦ ᐃᖅᑲᓇᐃᔮᒃᓴᓂᒃ ᐊᒻᒪᓗ ᓇᖕᒥᓂᖁᑎᖏᓐᓄᑦ ᐱᒋᐊᕐᑎᑦᑎᓂᖅ ᐃᓄᖕᓂᒃ .

9 .2 .2 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐃᖅᑲᓇᐃᔭᕐᑎᑦᑎᓗᑎᒃ, ᐱᔭᕆᐅᖅᓴᑎᑦᑎᓗᑎᒃ ᐊᒻᒪᓗ 
ᐃᓕᓴᐃᔨᖃᕐᑎᑦᑎᓗᑎᒃ, ᓴᐳᓐᓂᐊᕐᓂᕐᒧᑦ-ᐱᓯᒪᔪᓂᒃ ᑲᑎᖓᔪᑦ ᓄᓇᕗᒻᒥ ᐊᒻᒪᓗ ᔭᓗᓇᐃᒥ 
ᑎᑎᕋᕐᕕᖕᓄᑦ, ᐊᒥᓲᔪᑦ ᐃᓄᐃᑦ ᐃᓕᓐᓂᐊᖅᑐᑦ ᐃᖅᑲᓇᐃᔮᕆᓂᐊᖅᑕᒥᖕᓂ ᑕᐃᒪᓗ ᑮᓇᐅᔭᒃᓴᐃᑦ 
ᓇᓗᓇᐃᖅᓯᓯᒪᖕᒪᑕ ᑎᑎᕋᓯᒪᔪᑦ 7 ᐊᖏᕈᑎᑦ 15-1-ᒥ ᐃᓂᖃᕐᑎᑦᑎᔪᓐᓇᖅᑐᑦ, ᑭᓯᐊᓂ 
ᐱᑕᖃᓐᖏᒃᑯᓂ ᐊᑕᐅᓯᕐᒥᒃ ᓴᓇᔪᖅ ᐃᓕᓐᓂᐊᕐᓗᓂ ᑎᑎᕋᕐᕕᖕᒥ, ᑕᕿᓄᑦ ᑎᓴᒪᓄᑦ ᐊᕐᕌᒍᒥ . 
ᑐᑭᓯᓇᑦᑎᐊᑲᓐᓂᕐᓂᐊᕐᒪᑦ, ᐊᖏᖅᓯᓯᒪᓂᖓᑦ ᖄᖓ ᐊᑐᖅᑕᐅᒐᔭᖅᒪᖔᑦ ᐊᐅᔭᒥ ᓴᓇᖃᑦᑕᖅᑐᑦ 
ᐃᓕᓐᓂᐊᕐᑎᑦ ᐊᑭᓕᖅᓱᖅᑕᐅᔪᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ .

9 .2 .3 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑐᓂᓯᓯᒪᓂᐊᖅᑐᑦ ᐊᕐᕌᒍᑕᒫᑦ ᐅᓂᒃᑳᓂᒃ ᑖᒃᑯᓄᖓ ᓄᓇᕗᑦ ᑐᓐᖓᕕᒃ 
ᑎᒥᖓ ᑕᒪᑐᒥᖓ ᐃᓄᖕᓂᒃ ᐃᓕᓐᓂᐊᕐᑎᑦᑎᓂᖅ ᓴᓇᓪᓗᑎᒃ ᐊᒻᒪᓗ ᐃᖅᑲᓇᐃᔮᕆᓂᐊᖅᑕᒥᖕᓂᒃ 
ᐃᓕᓐᓂᐊᖅᑐᑦ ᖃᓄᐃᓕᖓᓂᖏᑦ, ᐊᒻᒪᓗ, ᓇᓂ ᐱᑕᖃᕆᐊᖃᖅᑐᑦ, ᐃᑲᔪᖅᑕᐅᔪᒪᓗᑎᒃ 
ᑖᒃᑯᓇᖓᑦ ᓄᓇᕗᑦ ᑐᓐᖓᕕᒃ ᑎᒥᖓ ᐊᒻᒪᓗ ᐊᒃᑑᑎᔪᑦ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᓇᓗᓇᐃᖅᓯᓗᑎᒃ ᐱᓕᕆᓂᐊᖅᑐᓂᒃ ᐃᓕᓐᓂᐊᕐᓂᐊᖅᑐᓂᒃ .

9.3	 ᐊᑕᐃᓐᓇᕐᓂᐊᓐᖏᑦᑐᑦ	ᐊᒻᒪᓗ	ᐃᓱᓕᕕᓖᑦ	ᐃᖅᑲᓇᐃᔭᕐᑎᑕᐅᓂᖅ	ᐊᒻᒪᓗ	
ᐃᖅᑲᓇᐃᔭᓕᕐᑎᑦᑎᔾᔪᑕᐅᔪᑦ

9 .3 .1 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᕿᒥᕐᕈᐊᖃᑎᒋᓗᒋᑦ ᐱᓕᕆᖃᑎᒋᓗᒋᑦ ᓄᓇᕗᑦ ᑐᓐᖓᕕᒃ 
ᑎᒥᖓ ᐅᑯᓄᖓ ᐱᓪᓗᒋ ᐃᖅᑲᓇᐃᔭᓕᕐᑎᑦᑎᓂᖅ ᐊᒻᒪᓗ ᐃᖅᑲᓇᐃᔭᓕᕐᑎᑦᑎᔾᔪᑕᐅᔪᑦ 
ᐊᑕᐃᓐᓇᕐᓂᐊᓐᖏᑦᑐᓄᑦ ᐊᒻᒪᓗ ᐃᓱᓕᕕᓕᖕᓄᑦ ᐃᖅᑲᓇᐃᔮᒃᓴᓄᑦ ᓄᓇᕗᒻᒥ:

(a) ᐊᑐᐊᒐᐃᑦ ᐊᒻᒪᓗ ᐱᐅᓯᒃᓴᓕᐊᕆᓯᒪᔪᑦ ᑎᑎᖃᓕᕆᔪᑦ ᐃᖅᑲᓇᐃᔮᒃᓴᐃᑦ, ᐃᓚᒋᔭᐅᓪᓗᑎᒃ 
ᐃᖅᑲᓇᐃᔮᒃᓴᓂᒃ ᓴᕿᔮᕐᑎᑦᑎᓂᖅ;

(b) ᐃᖅᑲᓇᐃᔭᓕᕐᑎᑦᑎᕙᓪᓕᐊᓂᕐᒧᑦ ᐃᒪᓐᓇᐃᓕᖓᔾᔪᑕᐅᓂᐊᖅᑐᑦ ᐊᒻᒪᓗ 
ᐊᔪᖏᑦᑕᕆᐊᖃᖅᑕᖏᑦ, ᐃᓚᒋᔭᐅᓪᓗᑎᒃ ᖃᓄᖅ ᐅᖁᒪᐃᑎᒋᓇᔭᕐᓂᖓ ᐊᔭᑕᐅᔪᖅ 
ᐅᑯᓇᓂ; ᐊᒻᒪᓗ

(c)  ᐃᖅᑲᓇᐃᔮᒃᓴᐃᑦ ᑭᓱᓕᕆᓂᐊᕐᓂᖏᓐᓂᒃ ᐊᒻᒪᓗ ᐅᖃᖅᓯᒪᔪᑦ ᐊᔪᖏᑦᑕᕆᐊᖃᖅᑕᖏᓐᓂᒃ .

9 .3 .2 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐃᓚᓕᐅᑎᓯᒪᓂᐊᖅᑕᖏᑦ ᐅᑯᐊ ᐊᑖᓂ ᑎᑎᕋᖅᓯᒪᔪᑦ 
ᕿᓂᕈᓯᕆᓂᐊᖅᑕᖏᓐᓄᑦ ᐊᒻᒪᓗ ᐃᖅᑲᓇᐃᔮᒃᓴᒥᒃ ᑭᓱᓕᕆᓂᐊᕐᓂᖓᓂᒃ 
ᐊᑕᐃᓐᓇᕐᓂᐊᓐᖏᑦᑐᓄᑦ ᐊᒻᒪᓗ ᐃᓱᓕᕕᖃᖅᑐᓄᑦ ᐃᖅᑲᓇᐃᔮᒃᓴᓄᑦ ᓄᓇᕗᑦ ᐃᓄᐃᑦ 
ᓄᓇᖁᑎᖏᓐᓂ:

(a) ᖃᐅᔨᒪᓗᒋᑦ ᐃᓄᐃᑦ ᐱᐅᓯᑐᖃᖏᑦ, ᐃᓅᖃᑎᒌᑦ ᐊᒻᒪᓗ ᒪᑭᒪᔾᔪᑎᒃᓴᑦ;

(b) ᓄᓇᓕᖕᓂ ᖃᐅᔨᒪᑦᑎᐊᕐᓗᑎᒃ;

(c)  ᐊᑑᑎᖃᖅᑐᓂ, ᐃᓄᒃᑎᑑᕈᓐᓇᑦᑎᐊᕐᓗᑎᑦ;

(d) ᖃᐅᔨᒪᓗᒋᑦ ᐊᕙᑎᑦᑎᓂ ᖃᓄᐃᓕᖓᔪᓐᓇᖅᑐᑦ ᓄᓇᕗᑦ ᓇᓗᓇᐃᖅᑕᐅᓯᒪᓂᖓ;

(e) ᐊᒃᑑᑎᔪᑦ ᐅᑭᐅᖅᑕᖅᑐᒥ ᐊᑐᖅᓯᒪᑦᑎᐊᕐᓄᒋᑦ; ᐊᒻᒪᓗ

(f) ᖃᐅᔨᒪᓗᒋᑦ ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ.

9 .3 .3 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐱᒋᐊᖁᓗᒋᑦ ᖃᐃᖁᔨᓂᐊᖅᑐᑦ ᓄᓇᕗᑦ ᑐᓐᖓᕕᒃ ᑎᒥᖓ 
ᓂᕈᐊᒐᒃᓴᐅᓗᑎᒃ ᐅᕝᕙᓘᓐᓃᑦ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑭᒡᒐᖅᑐᖅᑎᖏᓐᓂᒃ 
(ᓈᒻᒪᓈᖅᑎᓪᓗᒍ) ᐃᒃᓯᕙᖃᑕᐅᓂᐊᖅᑐᓂᒃ ᓂᕈᐊᖅᓯᓂᐊᖅᑐᓂᒃ ᐃᖅᑲᓇᐃᔮᒃᓴᓄᑦ ᖃᖓᑐᐃᓐᓇᖅ 
ᓄᑖᖅ ᐃᖅᑲᓇᐃᔭᕐᑎ ᐃᖅᑲᓇᐃᔭᖅᑖᕋᖓᑦ ᐊᑕᐃᓐᓇᕐᓂᐊᓐᖏᑦᑐᓂᒃ ᐃᖅᑲᓇᐃᔮᒃᓴᓂᒃ ᓄᓇᕗᒻᒥ .

9 .3 .4 ᐃᖃᓇᐃᔭᓕᕐᑎᑦᑎᕙᓪᓕᐊᓂᐊᕐᓗᑎᒃ ᐊᑕᐃᓐᓇᔮᓐᖏᑦᑐᓄᑦ ᐊᒻᒪᓗ ᐃᓱᓕᑕᕐᕕᓕᖕᓄᑦ 
ᐃᖅᑲᓇᐃᔮᒃᓴᓄᑦ ᓄᓇᕗᒻᒥ, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐃᖅᑲᓇᐃᔭᓕᕐᑎᑦᑎᖄᕐᓂᐊᖅᑐᑦ 
ᐊᔪᖏᑦᑐᓂᒃ ᐃᓄᖕᓂᒃ .

9 .3 .5 ᐱᔭᕇᖅᐸᑦ ᐱᒋᐊᕐᕕᒃᓴᖓᑕ ᐅᓪᓗᐊ, ᓄᑖᖅ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐊᑕᐃᓐᓇᕐᓂᐊᓐᖏᑦᑐᖅ 
ᐊᒻᒪᓗ ᐃᓱᓕᕕᓖᑦ ᐃᖅᑲᓇᐃᔮᒃᓴᖏᑦ, ᐱᔭᒃᓴᕆᓂᐊᖅᑕᖏᑦ ᐱᓯᒪᔪᑦ ᑲᓇᑕᒥ ᐆᒪᔪᖃᕐᕖᑦ 
ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᒻᒪᓗ ᐊᑐᓕᖅᑎᑕᐅᓂᖓ ᐅᓇ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ, ᐃᓂᖃᕐᓗᑎᒃ ᓄᓇᕗᒻᒥ .

9.4	 ᐊᑕᐃᓐᓇᕐᓂᐊᓐᖏᑦᑐᑦ	ᐊᒻᒪᓗ	ᐃᓱᓕᕕᓖᑦ	ᐃᖅᑲᓇᐃᔮᒃᓴᑦ	ᐊᒻᒪᓗ	ᓴᓇᔨᓂᒃ	
ᐱᔭᕆᐅᖅᓴᑎᑦᑎᓂᖅ

9 .4 .1 ᑕᐃᒪᓐᓇᐅᓯᒪᖕᒪᑦ ᓇᓕᐊᑐᐃᓐᓇᖅ ᐃᖅᑲᓇᐃᔭᓕᕐᑎᑦᑎᓂᕐᒥ ᑖᒃᑯᓄᖓ ᐊᑕᐃᓐᓇᔮᓐᖏᑦᑐᓄᑦ 
ᐊᒻᒪᓗ ᐃᓱᓕᑕᕐᕕᓕᖕᓄᑦ ᐃᖅᑲᓇᐃᔮᒃᓴᓄᑦ, ᐊᒻᒪᓗ ᑎᓕᐅᓕᕐᓗᒋᑦ ᐱᕚᓪᓕᑎᐊᖁᓪᓗᒋᑦ 
ᐃᓄᐃᑦ, ᐃᖅᑲᓇᐃᔭᖅᑐᑦ ᐅᔾᔨᖅᑐᕐᑎᖏᑦ ᐃᒪᓐᓇᐅᓂᐊᖅᑐᑦ, ᑲᑐᑎᓗᒋᑦ ᐃᖅᑲᓇᐃᔭᖅᑐᖅ, 
ᐱᕙᓪᓕᐊᑎᑦᑎᓗᑎᒃ ᐃᓕᓐᓂᐊᕐᓂᐊᖅᑕᑦ ᐃᖅᑲᓇᐃᔮᕆᓂᐊᖅᑕᒥᖕᓄᑦ ᐊᒻᒪᓗ 
ᐱᔭᕆᐅᖅᓴᐅᑎᒋᓂᐊᖅᑕᒧᑦ ᐸᕐᓇᐅᑎ .

9 .4 .2 ᐅᑯᐊ ᐃᓕᓐᓂᐊᕐᓂᐊᖅᑕᑦ ᐃᖅᑲᓇᐃᔮᕆᓂᐊᖅᑕᒥᖕᓄᑦ ᐊᒻᒪᓗ ᐱᔭᕆᐅᖅᓴᐅᑎᒋᓂᐊᖅᑕᒧᑦ 
ᐸᕐᓇᐅᑎ ᑕᐃᒪᓐᓇᐃᔭᕆᐊᓕᑦ ᐊᑖᒍᑦ 9 .4 .1 ᐃᓚᖃᕐᓗᑎᒃ ᐅᑯᓂᖓ, ᐊᓯᖏᓂᒡᓗ:

(a) ᑭᓲᓂᖏᑦ ᐃᖅᑲᓇᐃᔭᖅᑐᑉ ᑭᓚᒥᐅᔪᓂ ᐊᒻᒪᓗ ᐊᑯᓂᐅᔪᒥ ᐃᓕᓐᓂᐊᕐᓂᐊᖅᑕᑦ 
ᐃᖅᑲᓇᐃᔮᕆᓂᐊᖅᑕᒥᖕᓄᑦ ᑎᑭᐅᑎᓇᓱᖕᓂᐊᖅᑕᓂ; ᐊᒻᒪᓗ

(b) ᐆᒃᑐᖅᓯᒪᔪᖅ ᓴᓇᓯᒪᓪᓗᓂ ᐃᑲᔪᕐᓗᒋᑦ ᐃᖅᑲᓇᐃᔭᖅᑏᑦ ᑎᑭᐅᑎᓂᐊᕐᒪᑕ 
ᐃᓕᓐᓂᐊᕐᓂᐊᖅᑕᑦ ᐃᖅᑲᓇᐃᔮᕆᓂᐊᖅᑕᒥᖕᓄᑦ ᑎᑭᐅᑎᓇᓱᖕᓂᐊᖅᑕᓂ .

9 .4 .3 ᐃᓕᓐᓂᐊᕐᓂᐊᖅᑕᑦ ᐃᖅᑲᓇᐃᔮᕆᓂᐊᖅᑕᒥᖕᓄᑦ ᐊᒻᒪᓗ ᐱᔭᕆᐅᖅᓴᐅᑎᒋᓂᐊᖅᑕᒧᑦ ᐸᕐᓇᐅᑎ 
ᐊᑕᐃᓐᓇᕐᓂᐊᓐᖏᑦᑐᓄᑦ ᐃᖅᑲᓇᐃᔭᕐᑎᓄᑦ ᐊᒻᒪᓗ ᐃᓱᓕᕕᖃᖅᑐᑦ ᐃᖅᑲᓇᐃᔭᖅᑐᑦ ᐊᑕᐅᓯᕐᒧᑦ 
ᐊᕐᕌᒍᒧᑦ ᐅᕝᕙᓘᓐᓃᑦ ᐊᑯᓂᐅᓂᖅᓴᒥᒃ ᐅᑯᓂᖓᓗ ᐃᓚᖃᕐᓗᒋᑦ:

(a) ᓇᓪᓕᐊᖕᓂᒃ ᐱᔭᕆᐅᖅᓴᓂᐊᖅᑕᒥᒃ ᐱᐅᓯᕚᓪᓕᕐᓂᐊᕐᒪᑕ ᓴᓇᓕᕆᔪᓐᓇᕐᓂᖏᑦ 
ᑕᐃᒪᓐᓇᐅᔭᕆᐊᖃᖅᑎᑕᖏᑦ ᐃᖅᑲᓇᐃᔭᖅᑎᐅᑉ ᐃᓂᖓᑕ;

(b) ᐃᓄᒃᑎᑐᑦ ᐅᕝᕙᓘᓐᓃᑦ ᖃᓪᓗᓈᑎᑐᑦ ᐅᖃᕆᐅᖅᓴᓗᑎᒃ ᐃᓕᓐᓂᐊᕐᓗᑎᒃ, ᑕᐃᑲᓂ 
ᐱᔭᕆᐅᖅᓴᓗᒋᑦ ᐃᑲᔪᕐᓂᐊᕐᓗᒋᑦ ᐃᖅᑲᓇᐃᔭᕐᑎᑦ ᓴᓇᔭᖏᓐᓄᑦ, ᐊᒻᒪᓗ ᑕᐃᑲᓂ ᐅᖃᐅᓯᖅ 
ᐊᑐᖅᑕᐅᔪᖅ ᐱᔭᕆᐅᖅᓴᔭᐅᔪᓐᓇᕐᓗᓂ; ᐊᒻᒪᓗ

(c) ᐊᓯᖏᓐᓂᒃ ᐱᔭᒃᓴᐅᔪᓂᒃ ᐱᔭᕆᐅᖅᓴᔭᐅᔪᓐᓇᖅᑐᓂᒃ ᐱᕕᖃᕐᑎᑦᑎᓗᑎᒃ, ᐅᑯᐊᓗ 
ᐃᓚᒋᓗᒋᑦ ᐃᖅᑲᓇᐃᔭᖅᓗᑎᒡᓗ ᐱᔭᕆᐅᖅᓴᓂᖅ, ᑲᔪᓯᓗᒋᓪᓗ ᐃᓕᓐᓂᐊᕈᑎᖏᑦ ᐊᒻᒪᓗ 
ᐃᓕᓐᓂᐊᕐᕕᖕᒥᑦ ᓄᖃᖓᓚᐅᑲᒡᓗᑎᒃ .

9 .4 .4 ᐅᑯᐊ ᐱᔭᕆᐅᓴᔭᐅᔪᓐᓇᖅᑐᑦ ᐱᕕᖃᕐᑎᑦᑎᔪᑦ ᑐᓂᓯᓯᒪᓗᑎᒃ ᐅᖃᖅᓯᒪᔪᑦ ᐊᑖᓂ 9 .4 .3 ᐋᕿᒃᓯᒪᔪ 
ᐊᑑᑎᖃᕐᓗᑎᒃ ᐃᖅᑲᓇᐃᔭᕐᑎ ᐱᔪᒪᔭᖏᓐᓂᒃ, ᐃᓚᒋᔭᐅᓗᑎᒃ:

(a) ᑎᑭᓪᓗᒍ ᐊᑑᑎᖃᖅᑐᑦ, ᐃᓕᓐᓂᐊᕐᑎᑕᐅᓗᑎᒃ ᐃᓄᒃᑎᑐᑦ ᐅᖃᓪᓚᒡᓗᑎᒃ;

(b) ᑐᓂᓯᒪᓗᒋᑦ ᐃᓕᓐᓂᐊᕐᑎᑦᑎᔨᒋᓂᐊᖅᑕᖏᓐᓂᒃ ᐊᑐᓂ ᐱᓕᕆᑎᑦᑎᔾᔪᑎᖃᕐᓗᑎᒃ; ᐊᒻᒪᓗ

(c) ᑐᓂᓗᒋᑦ ᐱᔭᕆᐅᖅᓴᑎᓪᓗᒋᑦ ᓄᓇᕗᒻᒥ, ᑕᐃᑲᓂᓗ ᑕᒪᒃᑯᐊ ᐱᔭᕆᐅᖅᓴᔭᐅᔪᓐᓇᖅᑐᑦ 
ᐊᑐᐃᓐᓇᐅᓗᑎᒃ ᐱᑕᖃᕐᓗᑎᒃ .

9 .4 .5 ᑮᓇᐅᔭᒃᓴᑦ ᐊᑐᕆᐊᖃᖅᑕᑦ ᐊᑐᕐᓂᐊᕐᓗᒋᑦ ᓇᓗᓇᐃᖅᓯᒪᔪᑦ ᐃᓚᖓ 9 .3 ᐊᒻᒪᓗ 9 .4 
ᐱᕕᐅᓂᐊᓐᖏᑦᑐᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ 
ᐊᑐᓕᖅᑎᑕᐅᕙᓪᓕᐊᔪᓄᑦ ᑮᓇᐅᔭᒃᓴᐃ .

9.5	 ᐊᕐᕌᒍ	ᐃᓚᖓᓂ	ᐃᓕᓐᓂᐊᕐᑎᑦᑎᓂᐊᖅᑐᑦ

9 .5 .1 ᐅᑯᐊ ᐱᓇᓱᐊᖃᑎᒌᑦ ᐊᖏᖃᑎᒌᒃᑐᑦ ᕿᒥᕐᕈᐊᕐᓗᒋᑦ ᐊᒻᒪᓗ ᐃᓱᒪᒋᑦᑎᐊᑲᓐᓂᕐᓗᒋᑦ 
ᓴᕿᑕᐅᔪᓐᓇᖅᑐᑦ ᐊᕐᕌᒍ ᐃᓚᖓᓂ ᒥᐊᓂᕆᔾᔪᑕᐅᔪᓐᓇᖅᑐᑦ ᑖᒃᑯᓄᖓ ᑲᓇᑕᒥ ᐆᒪᔪᖃᕐᕖᑦ 
ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ 6-ᖓᓕ ᐊᕐᕌᒍᓂ ᕿᒥᕐᕈᐊᖅᑕᐅᓗᓂ 
ᐅᖃᖅᓯᒪᔪᖅ ᐊᑖᓂ ᐃᓚᖓ 15 .4 ᐅᕙᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ . ᑕᐃᒪᓗ ᓈᒻᒪᖂᔨᒍᓂ, ᐱᓇᓱᐊᖃᑎᒌᑦ 
ᓴᕿᑦᑎᓗᑎᒃ ᑕᒪᒃᑯᓂᖓ ᐱᓕᕆᑎᑦᑎᔾᔪᑕᐅᔪᓂᒃ ᓯᕗᓂᒃᓴᖓᓂ ᐋᕿᒋᐊᕈᑎᑦ ᐅᕝᕙᓘᓐᓃᑦ 
ᐋᔩᖃᑎᒌᒍᑕᐅᑲᓐᓂᕐᓗᑎᒃ ᑕᒪᒃᑯᓂᖓ ᑕᕝᕘᓇ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ .

9.6	 ᐊᕐᕌᒍᒧᑦ	ᕿᒥᕐᕈᐊᖅᑕᐅᓗᑎᒃ

9 .6 .1 ᐃᓚᒋᓗᒍ ᐊᕐᕌᒍᑕᒫᑦ ᕿᒥᕐᕈᐊᖅᑕᐅᓂᖓ ᐊᑖᓂ ᐃᓚᖓ 15 .4 ᑕᕝᕙᓂ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ 
ᑐᓂᓯᓂᐊᖅᑐᖅ ᐱᓇᓱᐊᖃᑎᒌᓄᑦ ᑐᑭᓯᓇᖅᓯᑎᑦᑎᔾᔪᑎᒥᒃ ᐃᓄᖕᓂᒃ ᐃᖅᑲᓇᐃᔭᕐᑎᑦᑎᓂᖅ, 
ᓴᓇᔨᖃᕐᓂᖅ ᐊᒻᒪᓗ ᐱᓕᕆᔭᕆᐅᖅᓴᑎᑦᑎᔾᔪᑕᐅᔪᑦ ᐊᑖᒍᑦ ᐆᒪ ᐃᓚᖓ, ᖃᐅᔨᓴᑦᑎᐊᕐᓗᒋᑦ 
ᑲᔪᓯᑦᑎᐊᕐᒪᖔᑕ, ᐊᒻᒪᓗ ᐊᑐᓕᖁᔭᐅᔪᑦ ᐊᕐᕌᒍᓂᐊᖅᑐᒧᑦ ᐊᑐᖁᔭᐅᔪᑦ .

ᐃᓚᖓ 10 — ᖃᐅᔨᓴᕐᓂᖅ

10.1	 ᑐᑭᑖᖅᐸᓪᓕᐊᔾᔪᑎᒃᓴᑦ

10 .1 .1 ᐅᓇ ᐃᓚᖓ ᐊᑖᓂ ᑎᑎᕋᖅᓯᒪᔪᑦ ᑐᑭᑖᖅᐸᓪᓕᐊᔪᑎᒃᓴᖏᑦ:

(a) ᐅᓄᖅᓯᒋᐊᕐᓗᒋᑦ ᐃᓄᐃᑦ ᐃᓚᐅᔪ ᓂᕐᔪᑎᓂᒃ ᐊᒻᒪᓗ ᓂᕐᔪᑎᑦ ᐃᓂᖏᓐᓂᒃ ᖃᐅᔨᓴᖅᑐᓂ 
ᐊᒻᒪᓗ ᐱᔭᕆᐅᖅᓴᔪᓂ;

(b) ᑎᓕᐅᕆᔪᑦ ᐊᒻᒪᓗ ᐱᔭᕆᐊᑭᒡᓕᕆᔪᑦ ᐃᓄᐃᑦ ᑲᔪᓯᑦᑎᐊᖁᓪᓗᒋᑦ ᓴᐳᓐᓂᐊᕐᕕᖕᓂ ᐊᒻᒪᓗ 
ᖃᐅᓴᕐᓂᕐᒥ ᐃᖅᑲᓇᐃᔮᖃᕐᓗᑎᒃ ᐊᒻᒪᓗ ᐃᓕᓐᓂᐊᕐᓂᐊᖅᑕᑦ ᐃᖅᑲᓇᐃᔮᕆᓂᐊᖅᑕᒥᖕᓄᑦ;

(c) ᐊᐅᓚᑦᑎᖃᑎᒌᑦ ᖃᐅᔨᓴᐃᓂᕐᒥᒃ ᐱᔪᓐᓇᐅᑎᑖᕐᐸᓪᓕᐊᓂᖏᑦᑕ ᐱᕙᓪᓕᐊᓂᖏᑦ ᑖᒃᑯᓇᖓᑦ 
ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐊᒻᒪᓗ ᐊᑑᑎᖃᖅᑐᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ;

(d) ᖃᐅᔨᒪᔭᐅᓕᕐᑎᑦᑎᐊᕐᓗᒋᑦ ᑎᑎᕋᖅᑕᐅᓯᒪᓕᖁᓪᓗᒋᑦ ᐊᒻᒪᓗ ᐊᑐᖅᑕᐅᓗᑎᒃ ᐃᓄᐃᑦ 
ᖃᐅᔨᒪᓂᑐᖃᖏᓐᓂᒃ ᐊᒻᒪᓗ ᐃᓄᐃᑦ ᐅᓂᒃᑳᖏᓐᓂᒃ ᐃᒻᒪᑲᓪᓚᓂᑕᓂᒃ ᖃᐅᔨᓴᐃᓂᕐᒧᑦ;

(e) ᑐᓴᕐᑎᓪᓗᒋᑦ ᐊᑕᔪᑦ ᓄᓇᓖᑦ ᐱᓪᓗᒋᑦ ᖃᐅᔨᓴᕐᓂᖅ ᖃᓄᐃᓕᐅᖅᑕᐅᓂᐊᑦᑐᑦ ᐃᓗᖏᓐᓂᒃ 
ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ;

(f) ᐸᒡᕕᔭᐅᑕᐃᓕᑎᓪᓗᒋᑦ ᐅᕝᕙᓘᓐᓃᑦ ᐸᒡᕕᖏᑦᑎᐊᐸᓗᒡᓗᒋᑦ ᖃᐅᔨᓴᖅᑎᓂᑦ ᑖᒃᑯᓄᖓ 
ᐃᓄᐃᑦ ᐊᑐᕈᑎᖏᓐᓄᑦ ᐊᒻᒪᓗ ᖁᕕᐊᒋᔭᐅᓂᐊᕐᒪᑕ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ; ᐊᒻᒪᓗ

(g) ᐊᑲᐅᓐᖏᓕᐅᕈᑎᓂᐊᓐᖏᒪᑕ ᐅᕝᕙᓘᓐᓃᑦ ᐊᑲᐅᓐᖏᓕᐅᕈᑎᓗᐊᕐᓂᐊᓐᖏᒪᑕ 
ᐊᕙᑖᓂᑦ ᖃᐅᔨᓴᖅᑎᑦ ᐊᒻᒪᓗ ᓂᕐᔪᑎᑦ, ᑕᐃᒪᓐᓇᐃᑎᓪᓗᒍ, ᑕᐃᒪᓐᓇ ᐊᑐᖅᓗᑎᒃ 
ᐊᐅᓪᓚᕈᔨᓯᒪᕙᒃᑐᓂᒃ .

10.2	 ᖃᐅᔨᓴᖅᑕᐅᓂᐊᖅᑐᑦ	ᐱᔪᓐᓇᐅᑏᑦ

10 .2 .1 ᑖᒃᑯᐊ ᐊᑑᑎᖃᖅᑐᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐅᖃᐅᔾᔨᖃᑦᑕᕐᓗᑎᒃ ᒥᓂᔅᑕᓄᑦ 
ᑕᒪᐃᓐᓂᒃ ᖃᐅᔨᓴᕈᑕᐅᔪᓂᒃ ᑖᒃᑯᓄᖓ ᐊᑐᓂ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, ᐊᒻᒪᓗ ᐅᖃᐅᑎᓗᒍ ᒥᓂᔅᑕ ᐃᓱᓕᕕᖏᓐᓂᒃ ᐊᒻᒪᓗ 
ᒪᓕᒃᑕᐅᔭᕆᐊᓕᖕᓂᒃ ᐅᑯᐊᓗ ᐃᓚᓕᐅᑎᓯᒪᕙᒃᑐᑦ ᐊᑐᓂ ᑕᒪᒃᑯᓄᖓ ᐱᔪᓐᓇᐅᑎᑖᓂ .

10 .2 .2 ᑕᒪᕐᒥᒃ ᖃᐅᔨᓴᖅᑎᑦ ᐱᔪᓐᓇᐅᑎᖏᑦ ᐃᓚᖃᕐᓂᐊᖅᑐᑦ ᑕᐃᒪᓐᓇᐅᔭᕆᐊᖃᖅᑎᑕᐅᔪᓂᒃ 
ᐅᓇ ᖃᐅᔨᓴᖅᑎ:

(a) ᑎᑎᕋᕐᓗᒋᑦ ᑐᑭᓯᓇᕐᓗᒋᑦ ᖃᓪᓗᓈᑎᑐᑦ ᑐᑭᓯᓇᖅᓯᑎᑦᑎᔾᔪᑎᑦ ᖃᐅᔨᓴᖅᑕᒥᓂᒃ;

(b) ᑐᑭᓯᓇᖅᓯᑎᑦᑎᔾᔪᑖ ᐃᓄᒃᑎᑑᓕᖅᑕᐅᓯᒪᓗᓂ;

(c)  ᑐᓂᓗᒋᑦ ᑕᕐᕋᖏᑦ ᐃᓄᒃᑎᑑᖓᔪᑦ ᑐᑭᓯᓇᖅᓯᑎᑦᑎᔾᔪᑎᑦ ᓇᐃᓈᖅᓯᒪᔪᑦ ᑖᒃᑯᓄᖓ 
ᐊᑑᑎᖃᖅᑐᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐊᒻᒪᓗ ᐊᓯᖏᑦ ᓄᓇᓕᖕᓂ ᐊᐅᓚᑦᓯᔨᑦ 
ᐅᑯᐊᓗ ᑐᓴᕈᒪᔪᑦ ᐱᓪᓗᒍ ᖃᐅᔨᓴᐃᓂᖅ;

(d) ᐃᓚᓕᐅᑎᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ/ᐅᕝᕙᓘᓐᓃᑦ ᐃᓄᐃᑦ ᐅᓂᒃᑳᖏᒃ 
ᐃᒻᒪᑲᓪᓚᓂᑕᓂᒃ ᖃᐅᔨᓴᕐᓂᕐᒧᑦ, ᑕᐃᑲᓂ ᐊᑑᑎᖃᕐᑎᓪᓗᒋᑦ; ᐊᒻᒪᓗ

(e) ᐱᖃᑎᖃᕐᓗᑎᒃ ᐊᐅᓪᓚᕈᔾᔨᓯᒪᕙᒃᑐᒥᒃ ᑕᐃᑲᓂ ᑕᐃᒪᓐᓇᐅᔪᓐᓇᕐᓂᕋᖅᑕᐅᑎᓪᓗᒍ 
ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑕᐃᑲᓂ ᖃᐅᔨᓴᖅᑕᓄᑦ ᐱᔪᓐᓇᐅᑎᒃᓴᖏᓐᓂᒃ 
ᐱᓕᕆᕙᓪᓕᐊᑎᓪᓗᒋᑦ .

10.3	 ᐃᓄᐃᑦ	ᓄᓇᒥ	ᖃᐅᔨᓴᖅᑐᓂ	ᐃᑲᔪᖅᑎᑦ

10 .3 .1 ᑭᓯᐊᓂ ᐊᖏᖃᑎᒌᒃᓯᒪᑎᓪᓗᒋᖅ ᑖᒃᑯᐊᓗ ᐊᑑᑎᖃᖅᑐᑦ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ, 
ᑲᓇᑕᒥ ᐆᒪᔪᓕᕆᔨᕐᔪᐊᑯᑦ (ᐃᓚᒋᔭᐅᓗᑎᒃ ᑕᒪᕐᒥᒃ ᐃᖅᑲᓇᐃᔭᕐᑏᑦ ᐊᒻᒪᓗ ᑳᓐᑐᕌᒃᑕᐅᓯᒪᔪᑦ) 
ᐃᒪᓐᓇᐅᓂᐊᖅᑐᑦ, ᐊᑐᓂ ᓄᓇᒥ ᐊᕐᕌᒍᑉ ᐃᓚᖓᓂ:

(a) ᐃᖅᑲᓇᐃᔭᕐᑎᑦᑎᓗᑎᒃ ᐅᓄᓈᕆᐊᕐᓗᒋᑦ ᐃᓄᐃᑦ ᖃᐅᔨᓴᖅᑐᓂ ᐃᑲᔪᕐᑎᓂᒃ ᐅᑯᐊᓗ ᐊᑐᓂ 
ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᓄᓇᓂ ᐱᓕᕆᐊᕆᔭᖏᑦ ᐃᓂᖃᕐᑎᑦᑎᔪᓐᓇᕐᓗᑎᒃ, ᐊᒻᒪᓗ 
ᖃᓄᐃᓕᐅᕐᒐᒃᓴᖃᕐᑎᓇᒋᑦ ᐊᑕᐅᓯᕐᒥᒃ ᐃᑲᔪᕐᑎᖃᕐᓗᑎᒃ ᐊᑐᓂ ᖃᐅᔨᓴᖅᑕᖓᓂ; ᐊᒻᒪᓗ

(b) ᑐᓂᓗᒋᑦ ᓄᓇᒥ ᐱᔭᕆᐅᖅᓴᑎᓪᓗᒋᑦ ᐃᖅᑲᓇᐃᔮᖏᓐᓄᑦ ᒪᓕᒡᓗᒍ 10 .3 .1(a), ᑕᒪᒃᑯᐊᓗ 
ᐅᖃᐅᓯᑦ ᐊᒻᒪᓗ ᑎᑎᕋᖅᓯᒪᔪᑦ ᖃᐅᔨᓴᑦᑎᐊᕐᓗᒋᑦ ᐊᑐᓂ ᐃᓅᑉ ᐱᓕᕆᓂᖓ ᑕᐃᑲᓂ 
ᐃᓱᓕᑎᓪᓗᒍ ᐃᖅᑲᓇᐃᔮᕆᔭᖓ .

10 .3 .2 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᓴᓂᖅᕙᐃᓯᒪᓂᐊᖅᑐᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐊᑐᓕᖅᑎᑕᐅᕙᓪᓕᐊᔪᓄᑦ ᑮᓇᐅᔭᒃᓴᐃᑦ 
ᐊᑭᑐᑎᒋᓂᖓ ᓇᓗᓇᐃᖅᓯᒪᔪᖅ ᑎᑎᕋᖅᓯᒪᔪᖅ 8 15-1 ᑮᓇᐅᔭᒃᓴᐃᑦ ᐊᑭᖏᑦ ᐃᓄᐃᑦ 
ᖃᐅᔨᓴᖅᑐᓂ ᐃᑲᔪᖅᑎᐅᓂᕐᒧᑦ ᐱᓕᕆᑎᑦᑎᔾᔪᑕᐅᔪᖅ ᓇᓗᓇᐃᖅᓯᒪᔪᖅ 10 .3 .1 . ᑕᒪᕐᒥᒃ 
ᐱᔭᐅᔪᖅ ᑮᓇᐅᔭᒃᓴᖅᑖᕐᑎᑦᑎᔪᓂᑦ ᐊᓯᖏᓐᓂᑦ ᑖᒃᑯᓇᖓᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐊᑐᓕᖅᑎᑕᐅᕙᓪᓕᐊᔪᓄᑦ ᑮᓇᐅᔭᒃᓴᖏᓐᓂᑦ ᐊᒻᒪᓗ 
ᐊᑭᓕᕐᓗᒋᑦ ᖄᖓᓂ ᐊᑭᓕᕆᐊᓕᑦ ᖃᐅᔨᓴᖅᑐᓂ ᐃᑲᔪᕐᑎᐅᓂᕐᒧᑦ ᐱᓕᕆᑎᑦᑎᔾᔪᑕᐅᔪᑦ, ᑲᓇᑕᒥ 
ᐆᒪᔪᓕᕆᔨᕐᔪᐊᑯᑦ ᐊᑭᓖᓂᐊᖅᑐᑦ ᖃᑦᓯᑖᓚᓂ ᐊᑭᓕᐅᑕᐅᔪᓂᑦ ᑮᓇᐅᔭᒃᓴᓂᑦ ᑖᒃᑯᓇᖓᑦ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐊᑐᓕᖅᑎᑕᐅᕙᓪᓕᐊᔪᓄᑦ 
ᑮᓇᐅᔭᒃᓴᐃᑦ, ᑎᑭᓪᓗᒍ ᓇᓗᓇᐃᖅᓯᒪᔪᖅ ᑎᑎᕋᖅᓯᒪᔪᓂ 8-ᒥ ᐊᖏᕈᑎ 15-1 ᐅᐃᒍᖅ .

10 .3 .3 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑕᒪᐃᓐᓂᒃ ᐋᕿᒃᓯᓯᒪᓗᑎᒃ ᑮᓇᐅᔭᒃᓴᖃᕐᑎᓪᓗᒋᑦ, ᐊᓯᖏᓐᓂᓗ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐊᑐᓕᖅᑎᑕᐅᕙᓪᓕᐊᔪᓄᑦ 
ᑮᓇᐅᔭᒃᓴᐃᑦ, ᓈᒻᒪᒡᓗᑎᒃ ᐅᓄᕐᓂᖏᑦ ᐊᑐᖅᑕᐅᓂᐊᕐᓗᑎᒃ ᐊᖑᒫᖁᓗᒍ ᑮᓇᐅᔭᒃᓴᐃᑦ 
ᐊᑐᐃᓐᓇᐅᔪᑦ ᐊᑖᒍᑦ 15-1 .

10 .3 .4 ᐱᔭᒃᓴᖏᑦ ᐃᓄᐃᑦ ᖃᐅᔨᓴᖅᑐᓂ ᐃᑲᔪᖅᑎᐅᓂᕐᒧᑦ ᐱᓕᕆᑎᑦᑎᔾᔪᑕᐅᔪᖅ ᓴᓇᑎᑕᐅᓗᑎᒃ 
ᑕᒪᑐᒧᖓ ᐱᓕᕆᑎᑦᑎᔾᔪᑕᐅᔪᒧᑦ ᑕᐃᒪᓗ ᐃᓚᖃᕐᓗᑎᒃ ᖃᐅᔨᓴᐃᓂᒻᒪᕆᖕᒥᒃ ᐅᕝᕙᓘᓐᓃᑦ 
ᐱᔾᔪᑎᒃᓴᑦ ᐊᐅᓚᑦᑎᔾᔪᑕᐅᔪᑦ ᐱᔭᒃᓴᕆᓗᒋᑦ ᐅᑯᐊᓗ ᐃᓕᓐᓂᐊᕈᑎᖏᓐᓄᑦ ᐱᕚᓪᓕᕈᑎᒋᓂᐊᖅᑐᑦ 
ᐊᒻᒪᓗ ᐃᖅᑲᓇᐃᔮᕆᓂᐊᕐᓗᒋᑦ ᐃᓕᓐᓂᐊᕈᒪᓕᕐᓗᒋᑦ .

10 .3 .5 ᑕᐃᒪᓗ ᐃᓚᒋᓪᓗᒍ ᐊᑐᓂ ᐊᕐᕌᒍᒥ ᕿᒥᕐᕈᐊᖅᑕᐅᓂᖓ ᒪᓕᒡᖢᒍ ᐊᑖᓂ ᐃᓚᖓ 15 .4, ᑲᓇᑕᒥ 
ᐆᒪᔪᓕᕆᔨᕐᔪᐊᑯᑦ ᑐᓂᓯᓯᒪᓂᐊᖅᑐᑦ ᐱᓇᓱᐊᖃᑎᒌᓂᒃ ᐊᑎᖏᓐᓂᒃ ᐃᓄᐃᑦ ᐃᖅᑲᓇᐃᔭᕐᑎᑕᐅᔪᑦ 
ᒪᓕᒡᖢᒍ ᖃᐅᔨᓴᐃᓂᕐᒧᑦ ᐱᓕᕆᐊᖑᔪᓂ ᓄᓇᕗᑦ ᓇᓗᓇᐃᖅᑕᐅᓯᒪᓂᖓ, ᐊᒻᒪᓗ ᐊᑐᓕᖁᔭᐅᔪᑦ 
ᐅᓄᖅᓯᒋᐊᖁᓪᓗᒋᑦ ᐃᓄᐃᑦ ᖃᐅᔨᓴᖅᑐᓄᑦ ᐃᑲᔪᖅᑎᑦ ᐃᖅᑲᓇᐃᔭᕐᑎᑕᐅᓗᑎᒃ ᑭᖑᓪᓕᕐᒥᒃ 
ᖃᐅᔨᓴᕐᓇᕐᓯᖕᒥᒃᐸᑦ ᓄᓇᒥ ᐊᕐᕌᒍ ᐃᓚᖓᓂ .

10.4	 ᐃᓄᐃᑦ	ᖃᐅᔨᓴᖅᑎᑦ

10 .4 .1 ᐱᔭᐅᔪᒪᑎᓪᓗᒋᑦ ᐃᓄᐃᑦ ᖃᐅᔨᓴᖅᑎᑦ, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑐᓂᓯᓂᐊᖅᑐᑦ 
ᖃᐅᔨᓴᖅᑎᒥᒃ ᐅᑯᓂᖓ:

(a) ᐃᓯᕈᓐᓇᕐᓗᒋᑦ ᐃᓄᓕᒫᓄᑦ ᑐᓴᖅᑕᐅᒐᓗᐊᕈᑎᒃ ᖃᓄᐃᖏᑦᑐᑦ ᐅᑯᐊᓗ ᐊᑐᐃᓐᓇᐅᔪᑦ 
ᐃᓗᐊᓂ ᑲᓇᑕᒥ ᐆᒪᔪᓕᕆᔪᓄᑦ ᐱᔨᑦᑎᕋᕐᑎᑦ ᐊᒻᒪᓗ ᐅᑯᐊ ᐃᑲᔪᕈᓐᓇᖅᑐᑦ ᖃᐅᔨᓴᖅᑎᓂᒃ 
ᐱᓕᕆᓗᒋᒃ ᖃᐅᔨᓴᕆᐊᖃᖅᑕᑎᒃ, ᐃᓚᒋᔭᐅᓪᓗᑎᒃ ᐊᑑᑎᖃᖅᑐᑦ ᖃᐅᔨᓴᕈᑎᓄᑦ ᐅᓂᒃᑳᑦ, 
ᑐᒃᓯᕋᐅᑎᑦ, ᑲᑎᑦᑎᕕᐅᔪᑦ ᖃᕆᓴᐅᔭᓄᑦ ᐊᒻᒪᓗ ᐊᓯᖏᑦ ᑐᓴᕈᓐᓇᖅᑕᖏᑦ;

(b) ᐃᓚᖏᓐᓄᒃ ᐃᓯᕈᓐᓇᕐᓗᑎᒃ ᑖᒃᑯᓄᖓ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐃᒡᓗᖁᑎᖏᓐᓄᑦ 
ᐊᒻᒪᓗ ᓴᓇᕕᒋᔭᖏᓐᓄᑦ, ᐊᑐᐃᓐᓇᐅᒍᑎᒃ, ᑕᐃᑲᓂ ᖃᕆᓴᐅᔭᓂ ᓄᐊᑦᑎᕕᐅᔪᑦ ᐊᒻᒪᓗ 
ᖃᐅᔨᓴᖅᑕᐅᓯᒪᔪᓂᒃ ᖃᐅᔨᔭᐅᓇᓱᑦᑎᐊᖅᐸᓪᓕᐊᑎᓪᓗᒋᑦ ᖃᐅᔨᓴᖅᑕᐅᔪᖅ;

(c) ᐱᓕᕆᒐᔭᖅᑕᖏᑦ ᑕᒪᕐᒥᒃ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐱᓯᒪᔪᑦ ᖃᐅᔨᓴᖅᑎᑦ 
ᖃᐅᔨᓴᖅᑕᖏᓐᓄᑦ; ᐊᒻᒪᓗ

(d) ᓈᒻᒪᒃᑎᓪᓗᒍ ᐊᒻᒪᓗ ᐊᑐᐃᓐᓇᐅᑎᓪᓗᒍ, ᐃᓯᕐᓗᒍ, ᐊᑭᓖᓐᖏᓪᓗᑎᒃ ᑕᒃᑯᐊ ᖃᐅᔨᓴᖅᑎᑦ, 
ᖃᖓᑕᔫᒧᑦ, ᓄᓇᓯᐅᑎᓄᑦ ᐅᕝᕙᓘᓐᓃᑦ ᐅᒥᐊᕐᓄᑦ ᓵᑕᖅᑕᐅᓯᒪᓗᑎᒃ ᐅᕝᕙᓘᓐᓃᑦ 
ᖃᓄᑐᐃᓐᓇᖅ ᐋᕿᒃᑕᐅᓯᒪᔪᑦ ᑖᒃᑯᓇᖓᑦ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐱᔾᔪᑎᒋᓪᓗᒍ 
ᐊᐅᓚᑦᑎᓂᐊᕐᓂᖅ ᐊᒻᒪᓗ ᐱᓕᕆᓂᐊᕐᓂᖅ ᖃᐅᔨᓴᖅᑕᓂᒃ ᐃᓗᖏᓐᓂ ᑲᓇᑕᒥ ᐆᒪᔪᖃᕐᕖᑦ 
ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ .

10 .4 .2 ᑐᑭᓯᓇᑦᑎᐊᑲᓐᓂᕐᓂᐊᕐᒪᑦ, ᐃᓄᐃᑦ ᖃᐅᔨᓴᖅᑎᑦ ᒪᓕᒋᐊᖃᖅᑐᑦ ᐅᕙᓂ ᐊᖏᕈᑎᓂᒃ .

10.5	 ᐃᓄᐃᑦ	ᐊᑐᕐᓗᒋᑦ	ᐊᒻᒪᓗ	ᖁᕕᐊᒋᔭᒥᖕᓄᑦ

10 .5 .1 ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ ᑖᒃᑯᓄᖓ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᒃ ᓇᓗᓇᐃᖅᓯᓂᐊᖅᑐᑦ:

(a) ᓄᓇᖓ ᐃᓗᐊᓂ ᐊᒻᒪᓗ ᐊᕙᓗᐊᓂ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᒃ ᐊᕐᕌᒍ ᐃᓚᖓᓂ ᐊᑐᖅᑕᐅᖃᑦᑕᖅᑐᑦ ᖃᐅᔨᓴᖅᑎᓂᑦ, ᐃᓚᒋᔭᐅᓪᓗᑎᒃ 
ᐃᓂᖏᓐᓂᑦ ᐊᑯᓂᐅᔪᒥᒃ ᐊᒻᒪᓗ ᑖᒃᑯᓂᖓᑦᑕᐃᓐᓇᖅ ᖃᐅᔨᓴᕈᑎᖃᖅᖢᑎᒃ; ᐊᒻᒪᓗ

(b) ᑭᓱᓕᕆᔾᔪᑎᖏᑦ ᐊᔾᔨᒌᓐᖏᓗᐊᕐᑎᑕᐃᓕᒪᓗᒋᑦ ᖃᐅᔨᓴᕈᑕᐅᔪᑦ ᐃᓄᐃᑦ ᐊᑐᕈᓯᖏᓐᓄᑦ 
ᐊᒻᒪᓗ ᖁᕕᐊᓱᒍᑎᒋᕙᒃᑕᖏᓐᓄᑦ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᒃ, ᐃᓚᒋᔭᐅᓪᓗᑎᒃ ᐊᑐᓕᖁᔭᐅᔪᑦ ᐅᕝᕙᓘᓐᓃᑦ ᐊᔪᖅᑎᑕᐅᓂᐊᖅᑐᑦ, ᑕᐃᑲᓂ 
ᑕᐃᒪᓐᓇᐅᔪᓐᓇᖅᑎᓪᓗᒍ, ᖃᐅᔨᓴᖅᑎᑦ ᐊᑐᕐᓗᓂᔾᔪᒃ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ .

10 .5 .2 ᖃᐅᔨᓴᕈᑎᓄᑦ ᐱᔪᓐᓇᐅᑎᑦ ᐃᓚᖃᕐᓗᑎᒃ ᐱᓕᕆᔾᔪᑎᓂᒃ ᓇᓗᓇᐃᖅᓯᒪᔪᑦ ᒪᓕᒋᐊᓕᖕᓂ 
ᐊᖏᕈᑎᓕ 10 .5 .1 (b) ᐊᒻᒪᓗ ᐊᓯᖏᑦ ᐊᒃᑑᑎᔪᑦ ᐱᓕᕆᔾᔪᑕᐅᔪᑦ ᐱᑕᖃᕆᐊᓕᑦ 
ᐊᑦᑎᒃᓯᓯᒪᑎᑦᑎᐊᕐᓗᒍ ᐊᔾᔨᒌᓐᖏᓗᐊᔭᓐᓂᖏᑦ ᖃᐅᔨᓴᕈᑕᐅᔪᑦ ᐃᓄᐃᑦ ᐊᑐᕈᓯᖏᓐᓄᑦ ᐊᒻᒪᓗ 
ᖁᕕᐊᓱᒍᑎᒋᕙᒃᑕᖏᓐᓄᑦ .

10.6	 ᐊᑐᓕᖁᔭᐅᔪᑦ	ᐅᕝᕙᓘᓐᓃᑦ	ᐊᐅᓪᓚᕈᔾᔨᓯᒪᔪᓐᓇᕆᐊᓕᑦ	ᓄᓇᓄᑦ

10 .6 .1 ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ ᓇᓗᓇᐃᖅᓯᒪᓂᐊᖅᑐᑦ, ᐊᑑᑎᖃᕐᓂᖓᒍᑦ:

(a) ᓄᓇᐃᑦ ᐊᒻᒪᓗ/ᐅᕝᕙᓘᓐᓃᑦ ᖃᓄᐃᓕᖓᑎᓪᓗᒋᑦ ᑕᐃᑲᓂ ᐊᑐᖁᔭᐅᔪᓂ ᐅᕝᕙᓘᓐᓃᑦ 
ᑕᐃᒪᓐᓇᐅᔭᕆᐊᖃᖅᑐᑦ ᐅᑯᐊ ᖃᐅᔨᓴᖅᑎᑦ ᒪᓕᒃᑎᖃᕐᓂᐊᕐᓗᑎᒃ ᐃᓄᖕᓂ 
ᐊᐅᓪᓚᕈᑎᔭᐅᓯᒪᓗᑎᒃ; ᐊᒻᒪᓗ

(b) ᐊᑐᓕᖁᔭᐅᔪᑦ ᐊᔪᖏᑦᑕᕆᐊᖃᖅᑕᖏᓐᓂᒃ ᐊᐅᓪᓚᕈᔾᔨᖃᑦᑕᕐᓂᐊᕐᓗᓂ, ᐃᓚᒋᔭᐅᓗᑎᒃ 
ᐊᑐᓕᖁᔭᐅᔪᑦ ᐱᓪᓗᒍ ᐊᑭᓕᖅᓴᖅᑖᖅᑕᐃᓕᔾᔪᑎᒃᓴᑦ ᓇᓪᓕᐅᑯᒫᖅ .

10 .6 .2 ᐅᑯᐊ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᕿᒥᕐᕈᐊᖃᑎᖃᕐᓗᑎᒃ ᐊᑑᑎᔪᓂᒃ ᓄᓇᓕᖕᓂ 
ᐊᖑᓇᓱᒃᑐᓕᕆᔨᒃᑯᑦ ᓄᓇᐃᑦ ᓇᓗᓇᐃᖅᓯᒪᔪᑦ ᐃᓗᐊᓂ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ 
ᒪᓕᒡᓗᒍ 10 .6 .1(a) .

10 .6 .3 ᑕᐃᒪᓗ, ᐊᖏᑕᐅᔭᕇᖅᓯᒪᓕᕈᓂ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ, ᐊᑑᑎᖃᖅᑐᑦ ᓄᓇᒥᒃ 
ᑲᑐᔾᔨᖃᑎᒌᒃᑐᑦ ᑲᑎᒪᔨᕋᓛᖏᑦ ᑐᓴᕐᑎᑕᐅᓂᐊᖅᑐᑦ ᓄᓇᒥ ᐊᑐᕐᓂᐊᖅᑕᖏᓐᓂᒃ ᐊᔪᖏᑦᑎᐊᖅᑐᑦ 
ᐊᐅᓪᓚᕈᔾᔨᓯᒪᓂᐊᖅᑐᓕᑦ ᐅᕝᕙᓘᓐᓃᑦ ᑕᐃᒪᓐᓇᐅᔭᕆᐊᖃᕐᓂᐊᖅᑐᖅ, ᐃᓱᒪᒋᑦᑎᐊᕐᓗᒍ 
ᖃᓄᕐᓖᖓᓂᖓ ᐊᒻᒪᓗ ᐱᕙᓪᓕᐊᑎᑕᐅᓂᖓ ᐋᕿᒋᐊᕐᐸᓪᓕᐊᓂᖓ ᓄᓇᒥᒃ ᑲᑐᔾᔨᖃᑎᒌᒃᑐᑦ 
ᑲᑎᒪᔨᕋᓛᖏᑦ ᑎᑎᕋᖅᓯᒪᔪᖅ ᐃᓚᖓ 3 .6 ᐊᑑᑎᓂᐊᖅᑐᖅ .

10 .6 .4 ᑲᓇᑕᒥ ᐆᒪᔪᓕᕆᔪᓄᑦ ᐱᔨᑦᑎᕋᕐᑎᑦ ᐃᓚᓕᐅᑎᓯᒪᓗᒋᑦ ᑕᒪᒃᑯᓄᖓ ᐱᔪᓐᓇᐅᑎᑦ ᐊᒻᒪᓗ 
ᓇᓕᐊᑐᐃᓐᓇᖅ ᐊᐅᓪᓚᕈᔾᔨᓯᒪᓂᐊᖅᑐᑦ ᐱᓯᒪᔪᑦ ᐱᔪᓐᓇᐅᑎᑦ ᑕᐃᒪᓐᓇᐅᔭᕆᐊᖃᖅᑎᑕᐅᔪ 
ᐊᒻᒪᓗ ᐃᓚᓕᐅᑎᓯᒪᓗᑎᒃ ᐱᔪᓐᓇᐅᑎᓄᑦ ᓇᓕᐊᑐᐃᓐᓇᖅ ᐊᐅᓪᓚᕈᔾᔨᓯᒪᓂᐊᑦᑐᑦ 
ᐊᑐᓕᖅᑕᐅᖁᔭᖏᑦ ᓇᓗᓇᐃᖅᓯᒪᓗᑎᒃ ᐃᓗᐊᓂ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᓂ .

ᐃᓚᖓ 11 — ᐃᓄᖕᓄᑦ ᐱᒻᒪᕆᒋᔭᐅᔪᑦ ᐊᒻᒪᓗ ᐱᖁᓯᑐᖃᖏᑦ

11.1	 ᑐᑭᑖᖅᐸᓪᓕᐊᔾᔪᑎᒃᓴᑦ

11 .1 .1 ᐅᕙᓂ ᐃᓚᖓᓂ ᐊᑖᓂ ᑎᑎᕋᖅᓯᒪᔪᑦ ᑐᑭᑖᖅᐸᓪᓕᐊᔪᑎᒃᓴᖏᑦ:

(a) ᓴᐳᒻᒥᓗᒋᑦ ᐊᒻᒪᓗ ᓄᖑᑕᐅᑕᐃᓕᑎᓪᓗᒋᑦ ᐃᑕᕐᓂᑕᖃᖅᑐᑦ ᓄᓇᒥ ᐃᓂᖏ, ᐃᑕᕐᓂᑕᐃᒃ, 
ᐊᒻᒪᓗ ᐃᓄᖕᓄᑦ ᐃᓂᒋᔭᐅᔪᑦ ᐱᒻᒪᕆᐅᔪᑦ ᐃᓄᖕᓄᑦ; ᐊᒻᒪᓗ

(b) ᒪᓕᑦᑎᐊᕋᓗᐊᕐᒪᖔᑕ ᑕᒪᕐᒥᒃ ᖃᓄᐃᓕᐅᕈᑕᐅᔪᑦ ᐃᓗᖏᓐᓂ ᑲᓇᑕᒥ ᓂᕐᔪᑎᓄᑦ 
ᓄᓇᖁᑎᖏᑦ ᐊᒻᒪᓗ ᑎᖕᒥᐊᓄᑦ ᑎᑭᐸᒃᑐᓄᑦ ᓴᐳᓐᓂᐊᕐᕕᑦ ᑕᐃᒪᓐᓇᐅᔭᕆᐊᖃᖅᑎᑕᐅᔪᓄᑦ 
ᑖᒃᑯᑎᒍᑦ ᐃᓗᐊᓂ ᓄᓇᕗᒻᒥ ᐃᑕᕐᓂᑕᓕᕆᓂᖅ ᐊᒻᒪᓗ ᐅᔭᕋᖑᖅᓯᒪᔪᓂᒃ ᐃᓂᖏᓄᑦ 
ᐱᖁᔭᕋᓛᑦ ᐊᒻᒪᓗ ᐃᓚᖓ 33 ᑖᒃᑯᓇᓂ ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ.

11.2	 ᑐᑭᖏᑦ

11 .2 .1 ᐱᔾᔪᑎᒋᓪᓗᒋᑦ ᐅᕗᖓ ᐃᓚᖓᓄᑦ:

(a) “ᐃᑦᑕᕐᓂᑕᑦ ᐱᖁᑎᑦ” ᑕᐃᒪᓐᓇᑦᑕᐃᓐᓇᖅ ᑐᑭᓕᐅᖅᓯᒪᔪᖅ ᑕᐃᑲᓂ ᓄᓇᕗᒻᒥ 
ᐃᑕᕐᓂᑕᓕᕆᓂᖅ ᐊᒻᒪᓗ ᐅᔭᕋᖑᖅᓯᒪᔪᓂᒃ ᐃᓂᖏᓄᑦ ᐱᖁᔭᕋᓛᑦ;

(b) “ᐃᑕᕐᓂᑕᑦ ᑭᓲᓂᖏᑦ” ᑕᐃᒪᓐᓇᑦᑕᐃᓐᓇᖅ ᑐᑭᓕᐅᖅᓯᒪᔪᖅ ᑕᐃᑲᓂ ᓄᓇᕗᒻᒥᒃ 
ᓄᓇᑖᕈᑎᓄᑦ ᐊᖏᕈᑎᑦ;

(c) “ᐃᑕᕐᓂᑕᑦ ᓄᓇᒥ ᐃᓂᖏᑦ” ᑐᑭᖃᖅᑐᖅ ᐃᓃᑦ ᓇᓗᓇᐃᖅᓯᒪᔪᑦ ᓇᓕᐊᖕᓂᑐᐃᓐᓇᖅ 
ᐱᖁᔭᕋᓛᓂ ᐅᕝᕙᓘᓐᓃᑦ ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ; ᐊᒻᒪᓗ

(d) “ᐱᖁᔭᕋᓛᖅ” ᑐᑭᖃᖅᑐᑦ ᓄᓇᕗᒻᒥ ᐃᑕᕐᓂᑕᓕᕆᓂᖅ ᐊᒻᒪᓗ ᐅᔭᕋᖑᖅᓯᒪᔪᓂᒃ 
ᐃᓂᖏᓄᑦ ᐱᖁᔭᕋᓛᑦ.

11.3	 ᐱᐅᓯᑐᖃᖃᕐᕕᐅᔪᑦ	ᐃᓂᖏᑦ	ᐱᒻᒪᕆᐅᔪᑦ	ᐃᓄᖕᓄᑦ

11 .3 .1 ᐱᓇᓱᐊᖃᑎᒌᑦ ᐃᓕᓴᖅᓯᓯᒪᕗᑦ ᐅᓇ ᒥᓂᔅᑕ ᐃᓅᓯᓕᕆᔨᒃᑯᓄᑦ ᐊᒻᒪᓗ ᐃᓄᐃᒃ 
ᐱᖁᑎᑐᖃᖏᓐᓂᒃ ᓇᐅᑦᓯᖅᑐᕐᑏ ᐊᔪᖏᑦᑎᐊᖅᑐᑦ ᐊᒻᒪᓗ ᓄᓇᖁᑎᖓᓃᑦᑐᑦ ᓴᐳᒻᒥᓗᑎᒃ ᐊᒻᒪᓗ 
ᓄᖑᖅᑕᐅᑦᑕᐃᓕᑎᓪᓗᒋᑦ ᐃᑕᕐᓂᑕᓖᑦ ᐃᓂᖏᑦ, ᐃᑕᕐᓂᑕᓂᒃ ᖃᐅᔨᓴᕈᑎᑖᕐᕕᐅᔪᑦ, ᐊᒻᒪᓗ 
ᐃᑦᑕᕐᓂᑕᑦ ᐱᖁᑎᑦ, ᐃᓂᖃᖅᑐᑦ ᐃᓗᐊᓂ ᑲᓇᑕᒥ ᓂᕐᔪᑎᓄᑦ ᓄᓇᖁᑎᖏᑦ ᐊᒻᒪᓗ ᑎᖕᒥᐊᓄᑦ 
ᑎᑭᐸᒃᑐᓄᑦ ᓴᐳᓐᓂᐊᕐᕕᑦ .

11 .3 .2 ᓄᓇᕗᑦ ᑐᓐᖓᕕᒃ ᑎᒥᖓ ᑐᓂᓯᓯᒪᓂᐊᖅᑐᖅ ᐱᐅᓯᑐᖃᓕᕆᔨᒃᑯᓄᑦ ᐊᒻᒪᓗ ᑲᓇᑕᒥ 
ᐆᒪᔪᓕᕆᔨᕐᔪᐊᑯᑦ ᑐᓴᕐᑎᓪᓗᒋᑦ ᐃᑕᕐᓂᑕᖃᖅᑐᑦ ᐃᓂᖏᓐᓂᒃ, ᐊᒻᒪᓗ ᐱᑐᖃᓕᕆᕕᐅᔪᓂᒃ 
ᐃᓂᖏᓂᒃ ᐱᒻᒪᕆᐅᔪᑦ ᐃᓄᖕᓄᑦ ᐱᑎᑦᑎᓗᑎᒃ ᑕᒪᐅᓐᓇ ᐱᖁᑎᒥᖕᓂᒃ ᐃᓱᖃᕐᓂᕐᒥᖕᓂᒃ 
ᐱᓕᕆᑎᓪᓗᒋᑦ ᐊᑖᒍᑎ ᐃᓚᖓ 6 .4 ᑎᑭᓪᖢᒍ 6 .7 ᑖᒃᑯᓇᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ . ᒥᑭᓛᖅ, ᑕᒪᒃᑯᓄᖓ ᑐᓴᕐᑎᑦᑎᔾᔪᑕᐅᔪᑦ ᐃᓚᖃᕐᓗᑎᒃ 
ᓇᓃᓐᓂᖏᓐᓂᒃ ᑕᒪᒃᑯᐊ ᐃᓂᒋᔭᐅᔪᑦ, ᐊᒻᒪᓗ ᓱᓇᖃᕐᓂᖏᓐᓂᒃ ᐊᑐᓂ ᐃᓂᒋᔭᐅᔪᑦ ᐱᒻᒪᕆᐅᔪᑦ 
ᐱᐅᓯᑐᖃᕐᒧᑦ ᐱᔾᔪᑎᒃᓴᑦ .

11 .3 .3 ᐅᓇ ᒥᓂᔅᑕ ᖃᐅᔨᓴᕐᓂᐊᖅᑐᖅ ᐅᑯᐊ ᑕᒪᕐᒥᒃ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐃᖅᑲᓇᐃᔭᕐᑎᖏᑦ 
ᐊᒻᒪᓗ ᑳᓐᑐᕌᒃᑕᐅᓯᒪᔪᑦ ᒪᓕᒡᓗᑎᒃ ᐱᖁᔭᕋᓛᓂᒃ, ᐊᒻᒪᓗ ᐱᓕᕆᓂᐊᖅᑐᖅ ᐊᑑᑎᖃᖅᑐᓂᒃ 
ᐱᒋᐊᕐᓗᓂ ᐅᑯᐊ ᐱᔪᓐᓇᐅᑎᑖᕋᓱᒃᑐᑦ ᐊᑖᒍᑦ ᑲᓇᑕᐅᑉ ᓂᕐᔪᑎᖏᓐᓄᑦ ᐱᖁᔭᕐᔪᐊᖅ ᐊᒻᒪᓗ  
ᑎᖕᒥᐊᓄᑦ ᑎᑭᑉᐸᒃᑐᑦ ᑲᑎᒪᔪᓂ ᐊᖏᕈᑎᒋᓯᒪᔭᖓ ᐱᖁᔭᕐᔪᐊᖅ ᑐᓴᖅᑎᑕᐅᓯᒪᓗᑎᒃ 
ᐱᖁᔭᕋᓛᓂᒃ ᐊᒻᒪᓗ ᒪᓕᒋᐊᖃᑦᑕᖏᑦ ᑖᒃᑯᐊ .

11 .3 .4 ᑕᐃᒪᓗ, ᐊᑯᓂᐅᔪᒥ ᓄᓇᒥ ᓴᓇᔭᐅᓂᖓ, ᐃᖅᑲᓇᐃᔭᕐᑎᖏᑦ ᐊᒻᒪᓗ ᑳᓐᑐᕌᒃᑕᐅᓯᒪᔪᑦ ᓇᓂᓯᒍᑎᒃ 
ᐊᖁᓵᓯᒍᑎᒃ ᐃᑕᕐᓂᑕᓖᑦ ᐃᓂᖏᑦ, ᐃᑕᕐᓂᑕᓂᒃ ᖃᐅᔨᓴᕈᑎᑖᕐᕕᐅᔪᑦ, ᐊᒻᒪᓗ ᐃᑦᑕᕐᓂᑕᑦ ᐱᖁᑎᑦ 
ᐅᑯᐊᓗ ᓇᓗᓇᐃᖅᑕᐅᓯᒪᓐᖏᓪᓗᑎᒃ ᐱᖁᑎᒥᖕᓂᒃ ᑎᑎᕋᖅᓯᒪᔭᖏᓐᓂᑦ ᐊᑕᔪᑦ ᐃᓚᖏᓐᓄᑦ 
6 .4 ᑎᑭᓪᖢᒍ 6 .6 ᐅᕙᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ 
ᐊᖏᕈᑏᑦ, ᐊᔾᔨᓕᐅᕐᓗᒋᑦ, ᐊᒻᒪᓗ ᓇᓗᓇᐃᕐᓗᑎᑦ ᓄᓇᖓ ᑲᒪᒋᔭᕆᐊᓕᖕᓄᑦ ᐃᓂᖏᓐᓂᒃ, 
ᖃᐅᔨᓴᕈᑎᑖᖑᕙᓪᓕᐊᔪᓂᒃ ᐅᕝᕙᓘᓐᓃᑦ ᐃᑕᕐᓂᑕᓂᒃ ᐱᖁᑎᓂᒃ, ᐊᒻᒪᓗ ᑐᓴᕐᑎᑦᑎᓂᐊᖅᑐᑦ 
ᑕᒪᑐᒥᖓ ᐱᐅᓯᑐᖃᓕᕆᔨᒃᑯᓄᑦ, ᐃᓄᐃᒃ ᐱᖁᑎᑐᖃᖏᓐᓂᒃ ᓇᐅᑦᓯᖅᑐᕐᑏ ᐊᒻᒪᓗ ᓄᓇᕗᑦ 
ᑐᓐᖓᕕᒃ ᑎᒥᖓ ᐃᕐᖐᓇᖅ ᐊᔪᕐᓇᕈᓐᓃᑐᐊᖅᐸᑦ .

11 .3 .5 ᐱᑎᑕᐅᒍᑎᒃ ᑐᓴᕐᑎᑕᐅᓗᑎᒃ ᑖᑉᓱᒪᖓᑦ ᐃᓄᖕᒥᑦ ᐱᓪᓗᒍ ᐃᓱᒫᓘᑎᖃᕐᓂᕐᒥᓂᒃ ᓴᐳᓐᓂᐊᕐᓂᖅᒥᒃ 
ᐅᕝᕙᓘᓐᓃᑦ ᐊᐅᓚᑦᑎᓂᕐᒧᑦ ᑕᒪᒃᑯᓂᖓ ᐃᑕᕐᓂᑕᓖᑦ ᐃᓂᖏᑦ, ᐃᑕᕐᓂᑕᓂᒃ ᖃᐅᔨᓴᕈᑎᑖᕐᕕᐅᔪᑦ, 
ᐃᑦᑕᕐᓂᑕᑦ ᐱᖁᑎᑦ ᐅᕝᕙᓘᓐᓃᑦ ᐱᐅᓯᑐᖃᖃᕐᕕᐅᔪᓂᒃ ᐱᒻᒪᕆᐅᔪᓂᒃ ᐃᓄᖕᓄᑦ ᐃᓗᖏᓐᓂ 
ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, ᑲᓇᑕᒥ 
ᐆᒪᔪᓕᕆᔨᕐᔪᐊᑯᑦ ᐅᖃᐅᔨᓯᒪᐊᖅᑐᑦ ᐅᖃᖃᑎᖃᖁᓗᒋᑦ ᐃᓅᓯᓕᕆᔨᒃᑯᓄᑦ ᐊᒻᒪᓗ ᐃᓄᐃᒃ 
ᐱᖁᑎᑐᖃᖏᓐᓂᒃ ᓇᐅᑦᓯᖅᑐᕐᑏ ᐃᕐᖐᓐᓇᖅ ᐱᔾᔪᑎᒋᓪᓗᒍ ᐃᓱᒫᓘᑕᐅᔪᖅ .

11 .3 .6 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐱᔨᑦᑎᕋᕐᑎᑦ ᕿᒥᕐᕈᐊᖃᑎᖃᕐᓂᐊᖅᑐᑦ ᐃᓅᓯᓕᕆᔨᒃᑯᓂᒃ ᐊᒻᒪᓗ 
ᐃᓄᐃᒃ ᐱᖁᑎᑐᖃᖏᓐᓂᒃ ᓇᐅᑦᓯᖅᑐᕐᑏ ᓇᓕᐊᖕᓂᑐᐃᓐᓇᖅ ᐃᑲᔫᑎᒋᔪᓐᓇᖅᑕᖏᓐᓂᒃ 
ᐃᓂᖓᓄᑦ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐱᓕᕆᓇᔭᕐᑕᖏᓐᓂᒃ, ᐊᒻᒪᓗ ᑖᒃᑯᓄᖓ ᒪᓕᒋᐊᓕᑦ 
11 .3 .3 ᑎᑭᓪᖢᒍ 11 .3 .5 ᓴᐳᓐᓂᐊᕐᓂᖅ ᐃᑕᕐᓂᑕᓖᑦ ᐃᓂᖏᑦ, ᐃᑕᕐᓂᑕᓂᒃ ᖃᐅᔨᓴᕈᑎᑖᕐᕕᐅᔪᑦ, 
ᐃᑦᑕᕐᓂᑕᑦ ᐱᖁᑎᑦ ᐅᕝᕙᓘᓐᓃᑦ ᐱᐅᓯᑐᖃᖃᕐᕕᐅᔪᓂᒃ ᐱᒻᒪᕆᐅᔪᓂᒃ ᐃᓄᖕᓄᑦ 
ᐃᓗᖏᓐᓂ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ 
ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐅᖃᐅᑎᓯᒪᓂᐊᖅᑕᖏᑦ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ 
ᐱᓕᕆᔭᕆᐊᖃᖅᑕᖏᓐᓂᒃ ᑕᒪᒃᑯᓄᖓ ᐃᓂᖏᓐᓄᑦ .

11 .3 .7 ᑕᐃᑲᓂ ᖃᓄᐃᑦᑐᖃᕐᑎᓪᓗᒍ ᑖᒃᑯᓇᓂ ᐃᑕᕐᓂᑕ ᐃᓂᖏᑦ ᐅᕝᕙᓘᓐᓃᑦ ᐱᐅᓯᑐᖃᖃᕐᕕᐅᔪᑦ 
ᐃᓂᖏᑦ ᐱᒻᒪᕆᐅᔪᑦ ᐃᓄᖕᓄᑦ ᐃᓗᐊᓃᑦᑐᑦ ᐃᓄᐃᑦ ᓄᓇᖁᑎᖏᑦᑕ, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ 
ᐅᖃᐅᑎᓯᒪᓂᐊᖅᑕᖏᑦ ᐊᒃᑑᑎᔪᑦᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏ ᑕᒪᐃᓐᓂᒃ 
ᖃᓄᐃᓕᐅᖅᑕᐅᔪᓂᒃ ᐅᑯᐊᓗ ᐱᓕᕆᔭᐅᔪᑦ ᐆᒪ ᐊᑖᓂ ᐃᓚᖓᓂ ᐊᖏᕈᑎᑦ .

11 .3 .8 ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ ᑎᑎᕋᖅᑕᐅᓗᑎᒃ ᑖᒃᑯᓄᖓ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐃᒪᓐᓇᐅᓂᐊᖅᑐᑦ, ᐅᖃᐅᑎᔭᐅᖃᑦᑕᕐᓗᑎᒃ 
ᐃᓅᑐᖃᓕᕆᔨᒃᑯᓂᖅ ᐊᒻᒪᓗ ᐃᓄᐃᒃ ᐱᖁᑎᑐᖃᖏᓐᓂᒃ ᓇᐅᑦᓯᖅᑐᕐᑏ, ᓇᓗᓇᐃᕐᓗᒋᑦ ᐃᑕᕐᓂᑕ 
ᐃᓂᖏᑦ ᐅᕝᕙᓘᓐᓃᑦ ᐱᐅᓯᑐᖃᖃᕐᕕᐅᔪᑦ ᐃᓂᖏᑦ ᐱᒻᒪᕆᐅᔪᑦ ᐃᓄᖕᓄᑦ, ᐊᒻᒪᓗ ᐅᖃᐅᓯᕆᓗᒋᑦ 
ᐱᔪᒪᔭᖏᑦ ᑕᒪᐃᓐᓂᑦ ᐊᑐᖅᑎᐅᔪᓂᑦ ᒪᓕᑦᑎᐊᖁᓪᓗᒋᑦ ᐱᖁᔭᕋᓛᓂᒃ ᐊᒻᒪᓗ ᐃᑲᔪᕐᓗᑎᒃ 
ᓴᐳᓐᓂᐊᕐᓂᕐᒧᑦ ᐅᖃᖅᓯᒪᔪᓂ ᐃᓂᒋᔭᐅᔪᓂᒃ .

11 .3 .9 ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ ᓴᕿᑕᐅᓯᒪᔪᑦ ᑖᒃᑯᓄᖓ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐃᓱᒪᒋᑦᑎᐊᕐᓗᒋᑦ ᐱᐅᓯᑐᖃᖏᑦ ᐊᒻᒪᓗ ᐱᑐᖃᐃᑦ 
ᐊᓐᓂᕐᓇᖅᑐᑦ ᐅᑯᓄᖓ ᓄᓇᓄ ᒪᓕᑦᑎᐊᕐᓗᑎᒃ ᑐᑭᓕᐅᕈᑕᐅᕙᓪᓕᐊᔪᓄᑦ ᑕᒪᑐᒪᓂ ᐃᓚᖓᓂ .

ᐃᓚᖓ 12 — ᓂᕐᔪᑎᖃᕐᕕᑦ

12.1	 ᑐᑭᑖᖅᐸᓪᓕᐊᔪᑎᒃᓴᑦ

12 .1 .1 ᐅᕙᓂ ᐃᓚᖓᓂ ᐊᑖᓂ ᑎᑎᕋᖅᓯᒪᔪᑦ ᑐᑭᑖᖅᐸᓪᓕᐊᔪᑎᒃᓴᖏᑦ:

(a) ᓴᐳᒻᒥᔭᑦ ᓂᕐᔪᑎᓄᑦ ᓄᖑᑕᐃᓕᑎᑦᑎᔾᔪᑕᐅᔪᑦ ᐊᒻᒪᓗ ᓂᕐᔪᑎᑦ ᐃᓂᖏᑦ; ᐊᒻᒪᓗ

(b) ᐊᑑᑎᔪᓂᒃ ᐊᑭᓕᖅᑕᐅᓗᑎᒃ ᐃᓄᐃᑦ ᑐᐊᕕᕐᓇᖅᑐᓄᑦ, ᐱᕐᕈᓗᐊᕿᔪᓄᑦ ᐅᕝᕙᓘᓐᓃᑦ 
ᑐᖂᑎᔭᕆᐊᖃᕋᑎᒃ ᓇᓐᓄᒃᑐᑦ ᐃᓗᖏᓐᓂ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ .

12.2	 ᓂᕐᔪᑎᓄᑦ	ᐊᐅᓚᑦᑎᔾᔪᑕᐅᔪᑦ

12 .2 .1 ᓄᓇᕗᑦ ᑐᓐᖓᕕᒃ ᑎᒥᖓ ᑐᓂᓯᓂᐊᖅᑐᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓄᑦ, ᑲᓇᑕᒥ 
ᐆᒪᔪᓕᕆᔨᕐᔪᐊᑯᑦ ᐊᒻᒪᓗ ᐊᓯᖏᑦ ᐊᑑᑎᖃᖅᑐᑦ ᑎᒥᐅᔪᑦ ᓄᓇᖁᑎᖃᕐᒪᑕ ᓂᕐᔪᑎᖃᖅᑐᓂᒃ 
ᖃᐅᔨᒪᑦᑎᐊᖅᑐᑦ ᐱᓪᓗᒋᑦ ᓂᕐᔪᑎᖃᖅᑐᑦ ᐱᒻᒪᕆᐅᔪᑦ ᐃᓄᖕᓄᑦ ᐅᑯᐊᓗ ᐱᔭᐅᓯᒪᔪᑦ ᒪᓕᒃᑐᑦ 
ᐃᓚᖓ 6 ᐱᖁᑎᖏᑦ .

12 .2 .2 ᐅᖃᐅᑎᔭᐅᓯᒪᓗᑎᒃ ᐊᑑᑎᖃᖅᑐᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ, ᐅᑯᐊ ᑲᓇᑕᒥ 
ᐆᒪᔪᓕᕆᔨᕐᔪᐊᑯᑦ ᓇᓗᓇᐃᖅᓯᓗᑎᒃ ᓂᕐᔪᑎᖃᖅᑐᓂᒃ ᐱᒻᒪᕆᐅᔪᓂᒃ ᐃᓄᖕᓄᑦ ᑕᒪᐃᓐᓂ 
ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᓄᓇᓐᖑᐊᖏᑦᑎᒍᑦ 
ᐅᑯᐊᓗ ᐸᐃᐹᖑᔪᑦ ᐊᒻᒪᓗ ᑐᓂᐅᖃᐅᑕᐅᔪᓐᓇᖅᑐᑦ (ᐸᐃᐹᖑᓗᑎᒃ ᐅᕝᕙᓘᓐᓃᑦ ᖃᕆᓴᐅᔭᒃᑯᑦ) 
ᐊᓂᒍᖅᓯᒪᓕᖅᐸᑦ ᐱᒋᐊᕐᕕᒃᓴᖓᑕ ᐅᑉᓗᖓ, ᑕᐃᒪᓗ ᖃᐅᔨᒪᑎᑦᑎᔪᑦ ᑕᒪᒃᑯᓂᖓ ᓄᓇᓂᒃ 
ᐊᑐᐃᓐᓇᐅᓕᖅᐸᑕ ᑕᒪᑐᒧᖓ .

12 .2 .3 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐊᐅᓚᑦᑎᓂᐊᖅᑐᑦ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, ᐃᓚᒋᔭᐅᓗᑎᒃ ᓂᕐᔪᑎᖃᕐᕕᐅᔪᑦ ᐱᒻᒪᕆᐅᔪᑦ ᐃᓄᖕᓄᑦ, ᐃᓚᓕᐅᑎᓗᒋᑦ 
ᐊᓯᖏᓪᓗ ᑎᒥᐅᔪᑦ ᓄᓇᖁᑎᖏᓐᓂᒃ ᓂᕐᔪᑎᓂᒃ ᐊᒻᒪᓗ ᒪᓕᑦᑎᐊᕐᓗᑎᒃ ᐃᓚᖓ 5  
ᑖᒃᑯᓇᓂ ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ. ᐃᓱᓕᑦᑎᓪᓗᒍ, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ 
ᐃᒪᓐᓇᐅᓂᐊᖅᑐᑦ:

(a) ᐊᑦᑎᒃᓯᓯᒪᑎᓪᓗᒋ ᐸᒡᕕᓴᐃᒐᔭᖅᑐᑦ ᓂᕐᔪᑎᓂᒃ ᐊᒻᒪᓗ ᓂᕐᔪᑎᑦ ᐃᓂᖏᓐᓂ, 
ᐊᒻᒪᓗ ᖃᐅᔨᒪᔭᐅᓕᕐᑎᑦᑎᐊᕐᓗᒋᑦ ᓴᓇᓯᒪᐃᓐᓇᕆᐊᓕᑦ ᐱᒻᒪᕆᐅᔪᑦ, 
ᖃᓄᐃᖏᑦᑎᐊᖁᓪᓗᒋᑦ, ᓂᕐᔪᑎᑦ;

(b) ᖃᓄᑐᐃᓐᓇᑦᑎᐊᖅ ᐱᓕᕆᑦᑎᐊᕋᓱᒡᓗᑎᑦ, ᒪᓕᑦᑎᐊᕐᓗᑎᒃ ᒥᓂᔅᑕᐅᑉ ᓄᓇᖁᑎᖏᓐᓂ 
ᐊᑖᒍᑦ ᑖᒃᑯᓂᖓ ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ, ᑎᖕᒥᐊᑦ ᐅᑎᖅᑕᐸᒃᑐᐃᑦ 
ᐱᔾᔪᑕᐅᓂᖏᓐᓄᑦ ᐱᖁᔭᖅ, ᐅᕝᕙᓘᓐᓃᑦ ᓂᕐᔪᑎᓄᑦ ᐃᓱᒫᓗᒋᔭᐅᓕᖅᑐᓄᑦ ᐱᖁᔭᖅ, 
ᐊᑑᑎᖃᖅᑐᓂᒃ, ᐃᒃᐱᒋᑦᑎᐊᖅᖢᒋᑦ ᐱᐅᓯᑐᖃᑦ ᐊᖏᔪᑦ ᓂᕐᔪᑎᖃᕐᕕᖕᓂ ᐱᒻᒪᕆᐅᔪᑦ 
ᐃᓄᖕᓄᑦ, ᐊᑐᖅᑕᐅᑦᑎᐊᕐᓗᑎᒡᓗ ᓇᓕᐊᑐᐃᓐᓇᖅ ᐃᓄᐃᑦ ᖃᐅᔨᒪᔭᑐᖃᖏᑦ ᑎᑎᕋᖅᓯᒪᔪᑦ 
ᐊᒻᒪᓗ ᑐᓂᔭᐅᓯᒪᔪᑦ ᑕᒪᓐᓇ ᐃᓄᖕᓂᑦ, ᐅᑯᐊ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐊᒻᒪᓗ 
ᐊᓯᖏᑦ ᖃᐅᔨᒪᑦᑎᐊᖅᑐᑦ ᐱᓇᓱᐊᖃᑎᒌᑦ;

(c) ᖃᐅᔨᓴᑦᑎᐊᕐᓗᒋᑦ ᐃᓄᓕᒫᑦ ᐃᓱᒫᓘᑎᖏᑦ ᐱᔾᔪᑎᒋᓪᓗᒋᑦ ᓴᐳᓐᓂᐊᕐᓂᖅ ᐅᕝᕙᓘᓐᓃᑦ 
ᐊᐅᓚᑦᑎᓂᖅ ᓂᕐᔪᑎᓂᒃ ᐊᒻᒪᓗ ᑎᑎᕋᖃᑦᑕᕐᓗᒋᑦ ᑭᐅᓯᔾᔪᑎᖏᑦ, ᐅᕝᕙᓘᓐᓃᑦ ᐱᓯᒪᔪᑦ 
ᓂᕐᔪᑎᓂᒃ ᐊᐅᓚᑦᑎᓂᕐᒧᑦ ᑎᒥᐅᔪᑦ ᓄᓇᖁᑎᖃᖅᑐᑦ; ᐊᒻᒪᓗ

(d) ᐊᑑᑎᖃᕐᑎᓪᓗᒍ, ᕿᒥᕐᕈᐊᖃᑎᒋᓗᒋᑦ ᐃᓄᐃᑦ ᐊᐅᓚᑦᓯᔨᖏᑦ .

12 .2 .4 ᒪᓕᒋᐊᖃᖅᑐᖅ ᐊᖏᕈᑎᑦ 4 .6 .1 ᐊᐅᓚᑦᑎᔾᔪᑎᒃᓴᓂ ᐱᒋᐊᓚᐅᓐᖏᓂᖏᓂ ᐃᒃᐱᒋᑦᑎᐊᖅᖢᒋᑦ 
ᐃᓄᐃᑦ ᓄᓇᖁᑎᖏᑦ ᒪᓕᒡᓗᑎᒃ ᐃᓚᖓ 12 .2 .3, ᐅᑯᐊ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ 
ᑐᓴᕐᑎᑦᑎᓂᐊᖅᑐᑦ ᐊᑑᑎᖃᖅᑐᓄᑦ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ . ᑲᓇᑕᒥ 
ᐆᒪᔪᓕᕆᔨᕐᔪᐊᑯᑦ ᐅᓂᒃᑳᓕᐅᕐᓗᑎᒃ ᐊᕐᕌᒍᑕᒫᖅᓯᐅᑎᓂᒃ ᐊᐅᓚᑦᑎᔾᔪᑎᒋᔭᒥᖕᓂᒃ 
ᖃᓄᐃᓕᐅᖅᑕᐅᔪᓂᒃ ᐃᓗᐊᓂ ᐃᓄᐃᑦ ᓄᓇᖁᑎᖏᑦᑕ ᒪᓕᒡᓗᒍ ᐃᓚᖓ 12 .5 .1 .

12 .2 .5 ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ ᓇᓗᓇᐃᖅᓯᓂᐊᖅᑐᑦ ᖃᓄᖅ, ᐱᑕᖃᕈᓂ, ᐆᒃᑐᕋᑲᓐᓂᕆᐊᖃᖅᑐᑦ, 
ᐊᒻᒪᓗ ᖄᖓᒍᑦ ᑖᒃᑯᓄᖓ ᒪᓕᒃᑕᐅᔭᕆᐊᓕᖕᓄᑦ 12 .2 .1 ᑎᑭᓪᓗᒍ 12 .2 .4 ᓴᐳᒻᒥᓗᒋᑦ ᐊᒻᒪᓗ 
ᓄᖑᑕᐅᑕᐃᓕᑎᓪᓗᒋᑦ ᓂᕐᔪᑎᑦ ᐊᒻᒪᓗ ᓂᕐᔪᑎᑦ ᐃᓂᖏᑦ ᐊᑕᔪᑦ ᑖᒃᑯᓄᖓ ᑲᓇᑕᒥ ᐆᒪᔪᖃᕐᕖᑦ 
ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, ᐃᓚᒋᔭᐅᓗᑎᒃ ᓂᕐᔪᑎᖃᕐᕕᑦ ᐱᒻᒪᕆᐅᔪᑦ 
ᐃᓄᖕᓄᑦ .

12 .2 .6 ᑐᑭᓯᓇᑦᑎᐊᑲᓐᓂᕐᓂᐊᕐᒪᑦ, ᐅᑯᐊ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐅᖃᐅᔾᔨᓯᒪᓂᐊᖅᑐᑦ 
ᒥᓂᔅᑕᒥᒃ ᑕᒪᐃᓐᓂᒃ ᖃᓄᐃᓕᖓᔪᓂᒃ ᑕᒪᒃᑯᓂᖓ ᐊᐅᓚᑦᑎᔾᔪᑕᐅᔪᒧᑦ ᐊᒻᒪᓗ ᓴᐳᓐᓂᐊᕐᓂᕐᒧᑦ 
ᓂᕐᔪᑎᓂᒃ ᐊᒻᒪᓗ ᓂᕐᔪᑎᑦ ᐃᓂᖏᓐᓂᒃ ᐃᓗᖏᓐᓂ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ .

12.3	 ᑐᐊᕕᕐᓇᖅᑐᑦ,	ᐱᕋᔭᒃᑐᑦ	ᐅᕝᕙᓘᓐᓃᑦ	ᐱᔮᕆᓇᑎᒃ	ᑐᖂᑎᔪᑦ	ᓇᓄᕐᓂᒃ	
ᐅᕝᕙᓘᓐᓃᑦ	ᐊᒃᖤᒃᓂᒃ

12 .3 .1 ᑕᐃᒪᓗ, ᑕᐃᒪᓐᓇᐃᓕᖓᓕᕈᑎᒃ ᑐᐊᕕᕐᓇᖅᑐᒦᓪᓗᑎᒃ, ᐱᕐᕈᓗᐊᕿᓗᑎᒃ ᐅᕝᕙᓘᓐᓃᑦ ᐱᕋᔭᒃᑐᓂᒃ 
ᐱᓕᕆᔪᓂᒃ, ᓇᓄᐃᑦ ᐅᕝᕙᓘᓐᓃᑦ ᐊᒡᖤᐃᑦ ᑐᖁᑕᐅᓗᑎᒃ ᑖᒃᑯᓇᖓᑦ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ 
ᐃᖅᑲᓇᐃᔭᕐᑎᖏᓐᓂᑦ, ᓴᓇᔨᖁᑎᖏᓐᓂᒃ ᐅᕝᕙᓘᓐᓃᑦ ᑳᓐᑐᕌᒃᑕᐅᓯᒪᔪᓂᑦ, ᐃᓄᒡᓘᓐᓃᑦ 
ᐊᖏᖅᑕᐅᓯᒪᔪᑦ ᑖᒃᑯᓇᖓᑦ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐃᓯᕈᓐᓇᖅᑐᑦ ᑲᓇᑕᒥ ᐆᒪᔪᖃᕐᕖᑦ 
ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᒻᒪᓗ ᑖᒃᑯᐊ ᐃᓗᐊᓃᑐᑦ ᑲᓇᑕᒥ 
ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᑕᐃᑯᖓᐅᓪᓗᑎᒃ ᐅᑎᒧᓪᓗ 
ᑖᒃᑯᐊᑦ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, ᑲᓇᑕᒥ 
ᐆᒪᔪᓕᕆᔨᕐᔪᐊᑯᑦ ᐊᑭᓖᔭᕆᐊᖃᖅᑐᑦ ᓇᖕᒥᓂᖅ ᐊᐅᓚᑦᓯᕕᖕᒥᓄᑦ ᑮᓇᐅᔭᒃᓴᖏᓐᓂᑦ ᑖᒃᑯᓄᖓ 
ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᓄᑦ ᐊᑕᔪᓄᑦ ᓄᓇᓕᖕᓄᑦ ᓂᕕᓐᖓᑕᖅᑖᕐᓂᐊᕐᒪᑕ ᐅᕝᕙᓘᓐᓃᑦ 
ᓇᓐᓄᒍᓐᓇᐆᑎᑖᕐᓗᑎᒃ .

12 .3 .2 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐊᑭᓖᓂᐊᖅᑐᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᓂᒃ ᖃᓂᒋᔭᖓᓂ 
ᓄᓇᓕᒃ ᐊᑭᓕᖅᑕᐅᓗᑎᒃ $20,000 ᐊᑐᓂ ᓇᓄᕐᒧᑦ ᓂᕕᓐᖓᑕᖅ ᐅᕝᕙᓘᓐᓃᑦ 
ᐊᑭᓖᔭᕆᐊᖃᓕᕐᓗᑎᒃ ᑖᒃᑯᓇᖓ ᖃᓂᒋᔭᖓᓂ ᐊᑕᔪᓂᑦ ᓄᓇᓕᖕᓂᑦ ᐱᔾᔪᑎᒋᓪᓗᒍ ᓇᓄᖅ 
ᑐᖁᑕᐅᓂᖓᓄᑦ, ᐅᕝᕙᓘᓐᓃᑦ ᑕᒪᒃᑯᓂᖓ ᐊᒡᖤᐃᑦ, ᐊᑐᓂ ᓇᓄᖅ ᑐᖁᑕᐅᔪᖅ . ᑲᓇᑕᒥ 
ᐆᒪᔪᓕᕆᔨᕐᔪᐊᑯᑦ ᐊᑭᓖᓗᑎᒃ ᐃᓗᐊᓂ 30 ᐅᓪᓗᐃᑦ ᑐᓴᖅᑎᑕᐅᒍᑎᒃ ᐅᓪᓗᖓᓂᑦ ᐅᑯᐊ 
ᐊᖑᓇᓱᒃᑐᓕᕆᔨᒃᑯᓂᑦ ᐊᑕᔪᓄᑦ ᓄᓇᓕᖕᓄᑦ ᐅᕝᕙᓘᓐᓃᑦ ᓄᓇᕗᑦ ᑐᓐᖓᕕᒃ ᑎᒥᖓ 
ᒪᓕᒡᖢᒋᑦ 12 .3 .3 .

12 .3 .3 ᑕᐃᒪᓗ ᓇᓄᐃᑦ ᑐᑯᑕᐅᒍᑎᒃ ᐱᔾᔪᑎᖃᖅᖢᑎᒃ ᓇᓗᓇᐃᖅᓯᒪᔪᒥ 12 .3 .1, ᓄᓇᕗᑦ ᑐᓐᖓᕕᒃ ᑎᒥᖓ 
ᐃᒪᓐᓇᐅᓂᐊᖅᑐᖅ, ᐊᑭᓖᓚᐅᓐᖏᓂᖓᓂ ᓇᓕᐊᖕᓂᑐᐃᓐᓇᖅ ᑮᓇᐅᔭᖅᑖᑦᑎᑦᑎᓚᐅᓐᖏᓂᖏᓂ, 

ᖃᐅᔨᓴᑦᑎᐊᕐᓗᑎᒃ ᖃᓄᖅ ᐊᓯᖏᓐᓂᑦ ᐱᔪᓐᓇᕐᒪᖔᑕ ᑮᓇᐅᔭᖅᑖᕐᑎᑕᐅᔪᓐᓇᕐᓗᑎᒃ . ᑕᐃᒪᓗ, 
ᒪᓕᒡᖢᒍ ᖃᐅᔨᓴᕐᓂᖓᑦ, ᓄᓇᕗᑦ ᑐᓐᖓᕕᒃ ᑎᒥᖓ ᐱᔭᕇᖅᓯᔾᔪᑎᖃᓚᐅᖅᑐᑦ ᐃᒪᓐᓇ (i) 
ᐱᓕᕆᑲᓐᓂᕐᓗᑎᒃ ᑮᓇᐅᔭᖅᑖᑎᑕᐅᓇᔭᕐᓂᖏᓐᓂᒃ ᐊᓯᒥᖕᓂᒃ ᓂᕆᐅᓇᓐᖏᑦᑐᖅ ᐊᒻᒪᓗ (ii) 
ᐊᑭᓕᐅᑕᐅᔪᖅ ᐊᑭᓕᐅᑕᐅᔭᕆᐊᓕᒃ, ᑐᓴᕐᑎᑦᑎᓂᐊᖅᑐᖅ ᑖᒃᑯᓄᖓ ᑲᓇᑕᒥ ᐆᒪᔪᓕᕆᔪᓄᑦ 
ᐱᔨᑦᑎᕋᕐᑎᑦ . ᐱᒍᑎᒃ ᓄᓇᕗᑦ ᑐᓐᖓᕕᒃ ᑎᒥᖓ ᑐᓴᕐᑎᑦᑎᔾᔪᑎᒃᓴᓂᒃ ᐅᕝᕙᓘᓐᓃᑦ ᑐᓴᕐᑎᓪᓗᒋᑦ 
ᓄᓇᓕᖕᓄᑦ ᐊᖑᓇᓱᒃᑐᓕᕆᔨᒃᑯᓄᑦ ᖃᓂᒋᔭᖓᓂ ᓄᓇᓕᖕᓄᑦ, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ, 
ᒪᓕᒡᓗᒍ 12 .3 .8, ᐊᑭᓖᓗᑎᒃ ᓇᓕᐊᖕᓂᑐᐃᓐᓇᖅ ᑮᓇᐅᔭᒃᓴᓂ ᐊᑭᓕᒃᓴᓂᒃ ᑖᒃᑯᓇᖓᑦ ᓇᖕᒥᓂᖅ 
ᐊᐅᓚᑦᓯᕕᖕᒥᓂᑦ ᑮᓇᐅᔭᒃᓴᖓᓂᑦ .

12 .3 .4 ᑕᐃᒪᓗ, ᐱᔭᕇᖅᑎᓪᓗᒍ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐊᑭᓕᐅᑎᖓ ᒪᓕᒡᖢᒍ 12 .3 .3, 
ᐊᑭᓕᖅᑕᐅᔭᕇᕋᔭᖅᑐᖅ ᑖᒃᑯᓇᖓᑦ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑖᒃᑯᓄᖓ ᓄᓇᓕᖕᓂ 
ᐊᖑᓇᓱᒃᑐᓕᕆᔨᒃᑯᓄᑦ ᐊᑭᓕᖅᑕᐅᒥᓗᑎᒃ ᐱᖓᔪᒋᔭᐅᓗᑎᒃ, ᓄᓇᕗᑦ ᑐᓐᖓᕕᒃ ᑎᒥᖓ 
ᐃᒪᓐᓇᐅᓂᐊᖅᑐᖅ, ᐅᖃᕐᓗᑎᒃ ᐊᒻᒪᓗ ᑎᑎᕋᕐᓗᑎᒃ, ᐱᔪᒪᓗᑎᒃ ᐅᑯᐊ ᐊᖑᓇᓱᒃᑐᓂᕆᔨᒃᑯᑦ 
ᐊᑭᓖᓗᑎᒃ ᑖᒃᑯᓄᖓ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐊᑭᓕᐅᑕᐅᓚᐅᖅᑐᖅ ᑖᒃᑯᓇᖓᑦ 
ᑲᓇᑕᒥ ᐆᒪᔪᓕᕆᔨᕐᔪᐊᑯᑦ . ᓄᓇᕗᑦ ᑐᓐᖓᕕᒃ ᑎᒥᖓ ᐱᔭᒃᓴᕆᔪᓐᓃᕐᓗᓂᐅᒃ ᑖᒃᑯᓄᖓ 
ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐊᑭᓕᖅᓱᐃᖃᑦᑕᕐᓂᖓ ᐃᓗᐊᓂ ᐊᐅᓚᑕᐅᖔᕐᓗᓂ ᓄᓇᓕᖕᓂ 
ᐊᖑᓇᓱᒃᑐᓕᕆᔨᒃᑯᓂᑦ .

12 .3 .5 ᐃᓗᐊᓂ 30 ᐅᓪᓗᐃᑦ ᐱᔭᕇᖅᐸᑕ ᑭᖑᓂᐊᓂᒃ ᐋᕿᒋᐊᕈᓐᓇᖅᓯᓪᓗᑎᒃ ᑖᒃᑯᓄᖓ ᐱᖁᔭᕋᓛᓄᑦ 
ᐅᕝᕙᓘᓐᓃᑦ ᐊᓯᖏᓐᓄᑦ ᐋᕿᒃᓯᒪᔪᑦ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ ᓇᓄᐃᑦ, ᑲᓇᑕᒥ 
ᐆᒪᔪᓕᕆᔨᕐᔪᐊᑯᑦ ᐊᑭᓖᓂᐊᖅᑐᑦ ᐊᖑᓇᓱᒃᑐᓕᕆᔨᒃᑯᓄᑦ ᖃᓂᒋᔭᖓᓂ ᓄᓇᓖᑦ $20,000-
ᒥᒃ ᐊᑐᓂ ᐱᖃᑖᓄᑦ ᓂᕕᓐᖓᑕᖅ ᐅᕝᕙᓘᓐᓃᑦ ᐊᑭᓕᒃᓴᖅᑖᖅᑎᑕᐅᓗᑎᒃ ᓄᓇᓕᖕᓂᑦ, 
ᓇᓕᐊᖕᓂᑐᐃᓐᓇᖅ ᐊᕐᕌᒍᒥ ᓇᓐᓄᒡᕕᖓᓂ ᐅᕝᕙᓘᓐᓃᑦ ᐊᕐᕌᒍᑎᓪᓗᒍ, ᑕᐃᒪᓐᓇᐅᔪᖅ ᓇᓄᖅ 
ᑐᖁᑕᐅᓂᖓᓄᑦ . ᓇᓕᐊᑐᐃᓐᓇᖅ ᐊᑭᓕᐅᑕᐅᔪᖅ ᑕᐃᒪᓗ ᒪᓕᒡᓗᓂ ᐆᒥᖓ ᐊᖏᕈᑎ ᑖᒃᑯᓇᖓᑦ 
ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᓇᖕᒥᓂᖅ ᑮᓇᐅᔭᒥᖕᓂᑦ ᑕᐃᒪᓗ ᓇᓄᖅ ᑐᖁᑕᐅᒃᐸᑦ ᐱᔾᔪᑎᖃᕐᓗᑎᒃ 
ᐅᖃᖅᓯᒪᔪᒥ 12 .3 .1 .

12 .3 .6 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᕿᒥᕐᕈᐊᖃᑎᖃᕐᓗᑎᒃ ᐊᕙᑎᓕᕆᔨᒃᑯᓂᒃ (ᓄᓇᕗᑦ) ᐊᒻᒪᓗ 
ᐊᒃᑑᑎᔪᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᐋᕿᒃᓯᓗᑎᒃ ᖃᐅᔨᓇᓱᒡᓗᑎᒃ ᖃᑦᓯᐅᓇᔭᕐᓂᖏᓐᓂᒃ 
ᓂᕕᓐᖓᑕᕐᓂᒃ ᐅᕝᕙᓘᓐᓃᑦ ᐊᑭᓕᐅᑎᒃᓴᓂᒃ ᐱᓪᓗᒍ ᐅᓇ ᐊᑖᓂ 12 .3 .5 .

12 .3 .7 ᑕᐃᒪᐃᓕᖓᒃᐸᑦ ᐅᑯᐊ ᓄᓇᕗᑦ ᒐᕙᒪᒃᑯᑦ ᐊᑐᐊᒐᖓ ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᑦ 
ᐃᓄᐃᑦ ᑐᑭᓯᖃᑎᒌᒡ ᑎᑎᕋᖅᓯᒪᔪᖅ ᑐᑭᓯᖃᑎᒌᒍᑎᒥᖕᓄᑦ ᐊᑭᓕᓂᐊᕋᒥ ᓇᓄᖅ ᑐᖁᑕᐅᒃᐸᑦ 
ᐊᑭᑐᓂᖅᓴᒥᒃ $20,000, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐊᑭᓖᓗᑎᒃ ᐊᑭᑦᑐᕆᐊᖅᓯᒪᓗᑎᒃ ᓇᓄᐃᑦ 
ᐊᒻᒪᓗ ᐊᒡᖤᐃᑦ ᑐᖁᑕᐅᔪᑦ ᒪᓕᒡᖢᒍ ᐅᓇ ᐊᖏᕈᑎ ᐃᓚᖓ .

12 .3 .8 ᑕᐃᑲᓂ ᓇᓄᖅ ᑐᖁᑕᐅᑎᓪᓗᒍ ᓇᓗᓇᐃᖅᓯᒪᔪᖅ 12 .3 .1, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ 
ᑐᓴᐅᒪᑎᑦᑎᐊᕐᓂᐊᖅᑕᖏᑦ ᐊᒻᒪᓗ ᐅᓂᒃᑳᓕᐅᖃᑦᑕᕐᓗᑎᒃ ᑕᐃᒪᓐᓇᐅᖁᔭᐅᔪᑦ ᓄᓇᕗᑦ 
ᓂᕐᔪᑎᖏᓐᓄᑦ ᐱᖁᔭᕐᔪᐊᖅ ᒪᓕᒃᑕᐅᓪᓗᓂ .

12 .3 .9 ᑐᑭᓯᓇᑦᑎᐊᑲᓐᓂᕐᓂᐊᕐᒪᑦ, ᐃᓚᖓ 6 ᑖᒃᑯᓇᓂ ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ ᑲᔪᓯᔪᒥᒃ 
ᐊᑑᑎᖃᐃᓐᓇᕐᓂᐊᖅᑐᑦ ᐃᓗᖏᓐᓂ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ .

12.4	 ᐃᒋᑕᐅᖃᑦᑕᕐᓗᑎᒃ	ᐊᑑᑎᖃᖅᑐᑦ	ᓂᕐᔪᑎᕕᓃᑦ

12 .4 .1 ᓇᓕᐊᑐᐃᓐᓇᖅ ᐊᑑᑎᖃᖅᑐᑦ ᓂᕐᔪᑎᕕᓂᐅᑉ ᑐᖁᑕᐅᓯᒪᔪᖅ ᑐᐊᕕᕐᓇᖅᑐᒃᑯᑦ, ᐱᕋᔭᖕᓂᒃᑯᑦ, 
ᐅᕝᕙᓘᓐᓃᑦ ᐱᕐᕈᓗᐊᕿᓂᒃᑯᑦ ᐃᒋᑕᐅᓂᐊᖅᑐᖅ ᒪᓕᒡᓗᒍ 5 .6 .55 ᑖᒃᑯᓇᓂ ᓄᓇᕗᒻᒥᒃ 
ᓄᓇᑖᕈᑎᓄᑦ ᐊᖏᕈᑎᑦ.

12.5	 ᐅᖃᐅᓯᕆᓗᒋᑦ

12 .5 .1 ᐊᕐᕌᒍᒥ ᕿᒥᕐᕈᐊᖅᑕᐅᔪᑦ ᐱᓕᕆᔭᐅᔪᑦ ᒪᓕᒡᖢᒍ ᐃᓚᖓ 15 .4 ᐅᕙᓂ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ,ᑲᓇᑕᒥ ᐆᒪᔪᓕᕆᔨᕐᔪᐊᑯᑦ 
ᐅᖃᐅᓯᕆᓗᒋᑦ ᑖᒃᑯᓄᖓ ᑕᒪᐃᓐᓄᑦ ᐆᒃᑑᑕᐅᔪᑦ ᒪᓕᒡᖢᒍ ᐅᕙᓂ ᐃᓚᖓᓂ . ᑲᓇᑕᒥ 
ᐆᒪᔪᓕᕆᔨᕐᔪᐊᑯᑦ ᐅᖃᖅᐸᖕᒥᓗᑎᒃ ᐅᓂᒃᑳᓕᐅᕐᓗᑎᒃ ᑖᒃᑯᓄᖓ ᐊᐅᓚᑦᑎᖃᑎᒌᖕᓂᕐᒧᑦ 
ᑲᑎᒪᔨᕋᓛᑦ, ᐊᒃᑑᑎᔪᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ, ᐊᒃᑑᑎᔪᑦ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᒃᑯᑦ, 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐊᒻᒪᓗ ᐊᓯᖏᑦ ᑎᒥᐅᔪᑦ ᐱᖁᑎᖃᖅᑐᑦ ᓂᕐᔪᑎᓄᑦ .

ᐃᓚᖓ 13 —  ᐊᓯᑦᔨᐅᑎᑦ ᑖᒃᑯᓄᖓ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ 
ᐊᒻᒪᓗ ᑲᓇᑕᒥ ᐆᒪᔪᖃᕐᕖᑦ

13.1	 ᑐᑭᑖᖅᐸᓪᓕᐊᔾᔪᑎᒃᓴᑦ

13 .1 .1 ᐅᕙᓂ ᐃᓚᖓᓂ ᐊᑖᓂ ᑎᑎᕋᖅᓯᒪᔪᑦ ᑐᑭᑖᖅᐸᓪᓕᐊᔪᑎᒃᓴᖏᑦ:

(a) ᓴᕿᑦᑎᓗᑎᒃ ᐊᓯᑦᔨᕐᕕᖃᕈᓐᓇᖅᑐᒥᒃ ᐊᒻᒪᓗ ᐊᑑᑎᖃᑦᑎᐊᖅᑐᒥᒃ ᐱᔾᔪᑎᒃᓴᓂᒃ 
ᖃᐅᔨᓇᓱᑦᑎᐊᕐᓂᖅ ᓴᕿᑦᑎᓂᐊᖅᑐᓄᑦ, ᐊᖏᒡᓕᒋᐊᕐᓂᐊᖅᑐᓄᑦ ᐊᒻᒪᓗ 
ᖃᓄᐃᓕᖓᓂᕆᔭᑎᒃ ᐊᓯᑦᔨᕐᓂᐊᖅᑐᓄᑦ;

(b) ᑐᓂᓗᒋᑦ ᐃᓄᐃᑦ ᐊᒻᒪᓗ ᒐᕙᒪᒃᑯᑦ ᑐᓴᐅᒪᔭᕆᐊᖃᖅᑕᖏᓐᓂᒃ ᐱᔾᔪᑎᒃᓴᓂᒃ 
ᐱᑕᖃᕋᔭᖅᑐᑦ ᑐᒃᓯᕋᖅᑕᐅᔪᑦ ᑕᒪᑐᒧᖓ ᓴᕿᑦᑎᓂᐊᖅᑐᓄᑦ, ᐊᖏᒡᓕᒋᐊᕐᓂᐊᖅᑐᓄᑦ 
ᐊᒻᒪᓗ ᖃᓄᐃᓕᖓᓂᕆᔭᑎᒃ ᐊᓯᑦᔨᕐᓂᐊᖅᑐᓄᑦ, ᐊᒻᒪᓗ ᖃᐅᔨᓇᑦᑎᐊᕐᓗᓂ ᐅᑯᐊ 
ᐃᓱᒪᒋᔭᐅᑦᑎᐊᖅᓯᒪᔪᑦ ᐱᒋᐊᓚᐅᓐᖏᓂᖏᓂ ᓴᕿᑦᑎᓂᐊᖅᑐᓄᑦ, ᐊᖏᒡᓕᒋᐊᕐᓂᐊᖅᑐᓄᑦ 
ᐊᒻᒪᓗ ᖃᓄᐃᓕᖓᓂᕆᔭᑎᒃ ᐊᓯᑦᔨᕐᓂᐊᖅᑐᓄᑦ ᐃᓱᒪᓕᐊᕆᔭᕆᐊᖃᖅᑐᑦ;

(c) ᐊᑐᖅᑕᐅᑎᑦᑎᓗᑎᒃ ᐅᑯᐊ ᓴᕿᑦᑎᓂᐊᖅᑐᓄᑦ, ᐊᖏᒡᓕᒋᐊᕐᓂᐊᖅᑐᓄᑦ, ᖃᓄᐃᓕᖓᓂᕆᔭᑎᒃ 
ᐊᓯᑦᔨᕐᓂᐊᖅᑐᓄᑦ, ᐊᑦᑎᒃᓯᒋᐊᖅᑐᑦ ᐊᒻᒪᓗ ᐲᖅᑕᐅᔪᑦ ᐱᓕᕆᔭᐅᕙᒡᓗᑎᒃ ᑭᓯᐊᓂ 
ᕿᒥᕐᕈᐊᖃᑎᒌᓚᐅᕐᓗᑎᒃ ᐊᒻᒪᓗ, ᐊᔪᕐᓇᓐᖏᑐᐊᕌᖓᑦ, ᐃᑲᔪᖅᑕᐅᓗᑎᒃ ᖃᓂᑦᑐᓂᑦ 
ᐊᑕᔪᓂᑦ ᓄᓇᓕᖕᓂᑦ ᓄᓇᕗᒻᒥ, ᐊᒻᒪᓗ ᐃᓄᐃᑦ ᐱᔪᒪᑎᓪᓗᒋᑦ ᐊᒻᒪᓗ ᐱᔾᔪᑕᐅᔪᓄᑦ 
ᐃᓯᖅᑕᐅᔪᓐᓇᕐᓗᑎᒃ ᐃᓄᐃᑦ ᓄᓇᖁᑎᖏᑦ ᐃᓱᒪᒋᔭᐅᑦᑎᐊᖅᓯᒪᕙᒌᕐᓗᑎᒃ ᐅᑯᐊ 
ᐃᖏᕐᕋᓯᑎᑕᐅᓂᐊᖅᑐᑦ;

(d) ᐊᑐᖅᑕᐅᑎᑦᑎᓗᑎᒃ ᐅᑯᐊ ᐊᒃᑐᖅᑕᐅᔪᑦ ᐊᒻᒪᓗ ᐃᑲᔫᓯᐊᕐᓗᑎᒃ ᐃᓄᐃᑦ ᐅᖃᐅᓯᐅᓗᑎᒃ 
ᑕᐃᑲᓂ ᓴᕿᑦᑎᓂᐊᖅᑐᓄᑦ, ᐊᖏᒡᓕᒋᐊᕐᓂᐊᖅᑐᓄᑦ, ᖃᓄᐃᓕᖓᓂᕆᔭᑎᒃ 
ᐊᓯᑦᔨᕐᓂᐊᖅᑐᓄᑦ, ᐊᑦᑎᒃᓯᒋᐊᖅᑐᑦ ᐊᒻᒪᓗ ᐲᖅᑕᐅᔪᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᒃ ᐊᒻᒪᓗ ᑲᓇᑕᒥ ᐆᒪᔪᖃᕐᕖᑦ; ᐊᒻᒪᓗ

(e) ᑐᓂᓗᒋᑦ ᐊᑦᑎᒃᓯᒋᐊᖅᑐᑦ ᐊᒻᒪᓗ ᐲᖅᑕᐅᓗᑎᒃ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᒃ ᐊᒻᒪᓗ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ ᐋᔩᖃᑎᒌᒡᓗᑎᒃ ᑕᐅᖅᓰᓗᒋᑦ ᐃᓄᐃᑦ 
ᓄᓇᖁᑎᖏᑦ ᒫᓐᓇᐅᔪᖅ ᐃᓗᐊᓃᑦᑐᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᒻᒪᓗ 
ᑲᓇᑕᒥ ᐆᒪᔪᖃᕐᕖᑦ .

13.2	 ᑐᑭᖏᑦ

13 .2 .1 ᐅᕙᓂ ᐃᓚᖓᓂ ᐊᑖᓂ ᑎᑎᕋᖅᓯᒪᔪᑦ ᑐᑭᑖᖅᐸᓪᓕᐊᔪᑎᒃᓴᖏᑦ:

(a) “ᖃᐅᔨᓇᓱᑦᑎᐊᖅᑎᑦ ᑲᑎᒪᔨᑦ” ᑐᑭᖃᖅᑐᖅ ᑲᑎᒪᔨᑦ ᒐᕙᒪᒃᑯᖏᑦ ᐊᒻᒪᓗ ᐃᓄᖕᓂᑦ 
ᑭᒡᒐᖅᑐᖅᑎᑦ ᒪᓕᒐᓕᖅᑕᐅᓯᒪᔪᑦ ᒪᓕᒡᖢᒍ ᐃᓚᖑ 13 .4;

(b) ”ᐲᖅᑕᐅᔪᑦ” ᑐᑭᖃᖅᑐᖅ ᐲᖅᑕᐅᔪᑦ ᐊᖏᕈᑎᓂ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ;

(c)  “ᓱᕐᕌᓂᖓ 1 ᖃᐅᔨᓇᓱᑦᑎᐊᖅᑕᐅᔪᑦ” ᑐᑭᖃᖅᑐᖅ ᐱᔾᔪᑎᒃᓴᑦ ᖃᐅᔨᔭᐅᓇᓱᑦᑎᐊᖅᖢᑎᒃ 
ᒪᓕᒡᖢᒍ ᖃᐅᔨᓴᕈᑎᑦ ᒫᓐᓇᐅᔪᖅ ᑐᓴᖅᑕᐅᔪᓐᓇᖅᑐᓂᒃ;

(d) “ᓱᕐᕌᓂᖓ 2 ᖃᐅᔨᓇᓱᑦᑎᐊᖅᑕᐅᔪᑦ” ᑐᑭᖃᖅᑐᖅ ᐱᔾᔪᑎᒃᓴᑦ ᖃᐅᔨᓴᖅᑕᐅᑦᑎᐊᑲᓐᓂᖅᑐᑦ, 
ᒪᓕᒡᖢᒍ ᓱᕐᕌᓂᖓ 1 ᖃᐅᔨᓇᓱᑦᑎᐊᖅᑕᐅᔪᑦ ᐊᒻᒪᓗ ᐃᓚᒋᔭᐅᓪᓗᑎᒃ ᓄᓇᒥ ᐃᓕᑦᑎᓇᓱᒃᑐᑦ 
ᐊᒻᒪᓗ ᖃᐅᔨᓴᖅᑕᐅᑦᑎᐊᑲᓐᓂᖅᑐᑦ;

(e) “ᒥᒡᖠᑎᓪᓗᒍ” ᑐᑭᖃᖅᑐᖅ ᓇᓕᐊᑐᐃᓐᓇᖅ ᐊᓯᑦᔨᖅᑐᑦ ᑭᒡᓕᖏᑦ ᐃᓗᖏᓐᓂ ᑲᓇᑕᒥ 
ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐅᑯᐊᓗ ᐊᒃᑐᐃᒐᔭᖅᑐᑦ 
ᒥᒡᖠᑎᓪᓗᒋᑦ ᐃᓗᖏᓐᓂ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᒃ ᐅᕝᕙᓘᓐᓃᑦ ᐲᕐᓗᒋᑦ ᑎᑎᖃᓂ ᐃᒪᐃᑦ ᐅᕝᕙᓘᓐᓃᑦ ᐃᒪᐃᑦ ᐃᓗᖏᓐᓂ 
ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ;

(f) “ᐱᔾᔪᑎᒃᓴᑦ ᖃᐅᔨᔭᐅᓇᓱᑦᑎᐊᖅᑐᑦ” ᑐᑭᖃᖅᑐᖅ ᖃᐅᔨᓇᓱᑦᑎᐊᕐᓂᖅ ᐱᔾᔪᑎᒃᓴᓂᒃ 
ᐱᑕᖃᕋᔭᖅᑐᓂᒃ ᓄᓇᖓᓂ, ᑕᐅᑦᑐᖓᓕ ᖃᐅᔨᔭᐅᓇᓱᑦᑎᐊᕐᓂᖓ ᖃᐅᔨᔭᐅᓗᓂ ᑖᒃᑯᓇᖓᑦ 
ᖃᐅᔨᓇᓱᑦᑎᐊᖅᑎᑦ ᑲᑎᒪᔨᑦ ᒪᓕᒡᓗᑎᒃ ᐃᓚᖓ 13 .4; ᐊᒻᒪᓗ

(g) “ᖃᓄᐃᓕᖓᓂᖓ ᐊᓯᑦᔨᖅᑐᖅ” ᑐᑭᖃᖅᑐᖅ ᖃᓄᐃᓕᖓᓕᕐᓂᖏᑦ ᑭᓱᕈᖅᓯᒪᓂᖏᑦ ᑖᒃᑯᐊ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᑖᒃᑯᐊᖑᕐᓗᑎᒃ ᑲᓇᑕᒥ ᐆᒪᔪᖃᕐᕖᑦ .

13.3	 ᓴᕿᑦᑎᓂᐊᖅᑐᓄᑦ,	ᐊᖏᒡᓕᒋᐊᕐᓂᐊᖅᑐᓄᑦ,	ᖃᓄᐃᓕᖓᓂᖓ	ᐊᓯᑦᔨᖅᑐᖅ,	
ᒥᒡᖠᒋᐊᖅᑐᖅ	ᐊᒻᒪᓗ	ᐲᔭᖅᑕᐅᔪᑦ

13 .3 .1 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑐᓴᕐᑎᑦᑎᓂᐊᖅᑐᑦ ᑎᑎᕋᕐᓗᑎᒃ ᐊᒻᒪᓗ ᕿᒥᕐᕈᐊᑎᖃᒋᓗᒋᑦ ᓄᓇᕗᑦ 
ᑐᓐᖓᕕᒃ ᑎᒥᖓ, ᐊᑑᑎᖃᖅᑐᑦ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᑕᔪᑦ ᓄᓇᓖᑦ ᐊᒻᒪᓗ, 
ᐱᑕᖃᕈᓂ, ᐊᒃᑑᑎᔪᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐱᓕᕆᓚᐅᓐᖏᓂᖏᓂ ᓴᕿᑦᑎᓂᐊᖅᑐᑦ, 
ᐊᖏᒡᓕᒋᐊᕐᓂᐊᖅᑐᑦ, ᖃᓄᐃᓕᖓᓂᖓ ᐊᓯᑦᔨᖅᑐᖅ ᐅᕝᕙᓘᓐᓃᑦ ᒥᒡᖠᒋᐊᖅᑕᐅᔪᖅ ᑐᒃᓯᕋᐅᑎ 
ᑖᒃᑯᓄᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓄᑦ .

13 .3 .2 ᖃᐅᔨᓇᓱᑦᑎᐊᖅᑎᑦ ᑲᑎᒪᔨᑦ ᑲᔪᓯᑎᑦᑎᐊᖅᑕᖏᑦ ᑭᓱᑐᐃᓐᓇᐃᑦ ᐱᔾᔪᑎᒃᓴᑦ 
ᖃᐅᔨᔭᐅᓇᓱᑦᑎᐊᖅᖢᑎᒃ ᑲᑎᒪᔨᑦ ᓈᒻᒪᖂᔨᑎᓪᓗᒋᑦ, ᐅᖃᖅᓯᒪᔪᑦ ᐃᓚᖓ 13 .4, 
ᐱᒋᐊᓚᐅᖏᓂᖏᓂ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑐᑭᑖᖅᓯᒪᔭᖏᓐᓄᑦ ᓇᓪᓕᐊᖕᓂᑐᐃᓐᓇᖅ 
ᓴᕿᑦᑎᓂᐊᖅᑐᑦ, ᐊᖏᒡᓕᒋᐊᕐᓂᐊᖅᑐᑦ ᐅᕝᕙᓘᓐᓃᑦ ᖃᓄᐃᓕᖓᓂᖓ ᐊᓯᑦᔨᖅᑐᖅ ᑖᒃᑯᓄᖓ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓄᑦ .

13 .3 .3 ᑭᓯᐊᓂ ᐊᖏᖅᑕᐅᓯᒪᓗᑎᒃ ᑖᒃᑯᓇᖓᑦ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐊᒻᒪᓗ ᐊᑑᑎᔪᓂᒃ ᐃᓄᐃᑦ 
ᑎᒥᑯᑎᖏᓐᓂᒃ, ᐊᒻᒪᓗ ᒪᓕᒋᐊᖃᖅᑐᖅ 9 .4 .1 ᐊᒻᒪᓗ 9 .4 .2 ᑖᒃᑯᓇᓂ ᓄᓇᕗᒻᒥᒃ ᓄᓇᑖᕈᑎᓄᑦ 
ᐊᖏᕈᑎᑦ, ᐱᓕᕆᓚᐅᓐᖏᓂᖏᓂ ᓇᓪᓕᐊᖕᓂᑐᐃᓐᓇᖅ ᓴᕿᑦᑎᓂᐊᖅᑐᑦ, ᐊᖏᒡᓕᒋᐊᕐᓂᐊᖅᑐᑦ, 
ᖃᓄᐃᓕᖓᓂᖓ ᐊᓯᑦᔨᖅᑐᖅ ᐅᕝᕙᓘᓐᓃᑦ ᒥᒡᖠᒋᐊᖅᑕᐅᔪᖅ ᐱᔭᕇᖅᑎᓪᓗᒍ ᐊᑑᑎᖃᓕᕐᕕᖓᑕ 
ᐅᓪᓗᐊ, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐊᒻᒪᓗ ᐊᑑᑎᖃᖅᑐᑦ ᐃᓄᐃᑦ ᑎᒥᖁᑎᖏᑦ ᐋᔩᖃᑎᒌᒍᑎᒋᓗᒋᑦ 
ᑖᒃᑯᓂᖓᑦᓯᐊᖅ ᐱᔾᔪᑎᒋᓪᓗᒋᑦ ᐃᓱᓕᑦᑎᕙᓪᓕᐊᓂᖓ ᐊᑑᑎᔪᓄᑦ ᐋᕿᒋᐊᖅᑐᓄᑦ ᑖᒃᑯᓄᖓ 
ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ .

13.4	 ᐱᔾᔪᑎᒃᓴᑦ	ᖃᐅᔨᔭᐅᓇᓱᑦᑎᐊᖅᖢᑎᒃ

13 .4 .1 ᒪᓕᒋᐊᖃᖅᑐᖅ 13 .4 .6, ᑐᒃᓯᕋᓚᐅᓐᖏᓂᖏᓂ ᓇᓪᓕᐊᖕᓂᑐᐃᓐᓇᖅ ᓴᕿᑦᑎᓂᐊᖅᑐᑦ, 
ᐊᖏᒡᓕᒋᐊᕐᓂᐊᖅᑐᑦ, ᐅᕝᕙᓘᓐᓃᑦ ᖃᓄᐃᓕᖓᓂᖓ ᐊᓯᑦᔨᖅᑐᖅ ᑖᒃᑯᓄᖓ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᓄᑦ, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᕿᒥᕐᕈᐊᖃᑎᖃᕐᓗᑎᒃ ᐊᑑᑎᔪᓂᒃ ᑎᒥᐅᔪᓂᒃ 
ᑕᒪᑐᒧᖓ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐊᒻᒪᓗ ᐊᓯᖏᑦ 

ᒐᕙᒪᒃᑯᑦ ᑎᒥᖁᑎᖏᑦ ᐱᓕᕆᔪᒪᔪᑦ ᑕᒪᑐᒥᖓ ᐱᔾᔪᑎᒃᓴᑦ ᖃᐅᔨᔭᐅᓇᓱᑦᑎᐊᖅᖢᑎᒃ ᑖᒃᑯᓄᖓ 
ᐱᔭᐅᔪᒪᔪᓄᑦ ᓴᕿᑦᑎᓂᐊᖅᑐᑦ, ᐊᖏᒡᓕᒋᐊᕐᓂᐊᖅᑐᑦ, ᐅᕝᕙᓘᓐᓃᑦ ᖃᓄᐃᓕᖓᓂᖓ ᐊᓯᑦᔨᖅᑐᖅ .

13 .4 .2 ᒪᓕᒡᖢᒍ ᕿᒥᕐᕈᐊᖃᑎᒌᖕᓂᖓᑦ 13 .4 .1, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐱᖔᖅᓂᐊᖅᑐᑦ 
ᐊᒻᒪᓗ ᐃᒃᓯᕙᐅᑕᐅᓗᑎᒃ ᖃᐅᔨᓇᓱᑦᑎᐊᖅᑎᑦ ᑲᑎᒪᔨᑦ . ᐊᑐᓂ ᖃᐅᔨᓇᓱᑦᑎᐊᖅᑎᑦ 
ᑲᑎᒪᔨᑦ ᐱᔭᒃᓴᖃᕐᓂᐊᖅᑐᑦ ᖃᐅᔨᓇᓱᒡᓗᑎᒃ ᑕᒪᐃᓐᓂᒃ ᖃᓄᐃᓕᖓᔪᓕᒫᓂᒃ ᐱᔾᔪᑎᒃᓴᓄᑦ 
ᖃᐅᔨᔭᐅᓇᓱᑦᑎᐊᖅᖢᑎᒃ ᐱᓯᒪᔪᑦ ᑖᒃᑯᓄᖓ ᓴᕿᑦᑎᓂᐊᖅᑐᑦ, ᐊᖏᒡᓕᒋᐊᕐᓂᐊᖅᑐᑦ, ᐅᕝᕙᓘᓐᓃᑦ 
ᖃᓄᐃᓕᖓᓂᖓ ᐊᓯᑦᔨᖅᑐᖅ . ᐊᑐᓂ ᖃᐅᔨᓇᓱᑦᑎᐊᖅᑎᑦ ᑲᑎᒪᔨᑦ ᐃᒪᓐᓇᐅᓂᐊᖅᑐᑦ, 
ᓈᒻᒪᓈᖅᑎᓪᓗᒍ:

(a) ᖃᐅᔨᓇᓱᒡᓗᑎᒃ ᓄᓇᖓᓂ ᖃᓄᐃᓕᖓᓂᖓ ᓇᓪᓕᐊᑐᐃᓐᓇᖅ ᐱᔾᔪᑎᒃᓴᓄᑦ 
ᖃᐅᔨᔭᐅᓇᓱᑦᑎᐊᖅᑐᑦ;

(b) ᖃᐅᔨᓇᓱᒡᓗᒋᑦ ᖃᓅᑎᒋᖕᒪᖔᑕ ᐊᖏᓂᖏ ᖃᐅᔨᓴᖅᑕᐅᔪᑦ ᓇᓪᓕᐊᖕᓄᑐᐃᓐᓇᖅ 
ᐱᔾᔪᑎᒃᓴᓄᑦ ᖃᐅᔨᔭᐅᓇᓱᑦᑎᐊᖅᓯᒪᔪᑦ ᑕᐃᒪᓐᓇᐅᔪᓐᓇᕐᒪᖔᑕ, ᐃᓚᒋᔭᐅᓪᓗᑎᒃ ᑕᒪᕐᒥᒃ 
ᓱᕐᕌᓂᖓ 1 ᐊᒻᒪᓗ ᓱᕐᕌᓂᖓ 2 ᖃᐅᔨᔭᐅᓇᓱᑦᑎᐊᕐᐸᓪᓕᐊᓂᖏᑦ, ᐊᒻᒪᓗ ᖃᓄᖅ 
ᑮᓇᐅᔭᓕᐅᕈᑕᐅᔪᓐᓇᕐᓂᖓᑦ ᐅᕝᕙᓘᓐᓃᑦ ᐃᓅᓯᕐᒧᑦ - ᑮᓇᐅᔭᑎᒍᑦ ᐱᕙᓪᓕᐊᓂᖏᑦ 
ᖃᐅᔨᓴᖅᑕᐅᓗᑎᒃ ᑕᐃᒪᓐᓇᐅᔭᕆᐊᖃᕈᑎᒃ ᖄᖓᒍᑦ ᐱᔾᔪᑎᒃᓴᓄᑦ ᖃᐅᔨᔭᐅᓇᓱᑦᑎᐊᖅᓂᖅ;

(c)  ᐱᕙᓪᓕᐊᑎᑕᐅᓗᑎᒃ ᑎᑎᕋᖅᑕᐅᓗᑎᒃ ᓴᓇᓂᕆᓂᐊᖅᑕᖏᓐᓄᑦ ᐸᕐᓇᐅᑎᑦ ᐱᓯᒪᔪᑦ 
ᐱᔭᕇᖅᑕᐅᒍᑎᒃ ᓇᓪᓕᐊᑐᐃᓐᓇᖅ ᐱᔾᔪᑎᒃᓴᓄᑦ ᖃᐅᔨᔭᐅᓇᓱᑦᑎᐊᖅᓂᖅ;

(d) ᓂᕈᐊᕐᓗᒋᑦ ᒐᕙᒪᒃᑯᑦ ᑎᒥᖁᑎᖏᑦ ᐅᕝᕙᓘᓐᓃᑦ ᑳᓐᑐᕌᒃᑕᐅᓗᑎᒃ ᐱᓕᕆᔭᐅᓗᑎᒃ 
ᑕᒪᕐᒥᒃ ᓱᕐᕌᓂᖓ 1 ᐊᒻᒪᓗ ᓱᕐᕌᓂᖓ 2 ᖃᐅᔨᓇᓱᑦᑎᐊᕐᐸᓪᓕᐊᓂᖏᑦ, ᐃᓚᒋᔭᐅᓗᑎᒃ 
ᐃᖅᑲᓇᐃᔭᕐᑎᑦᑎᓂᖅ ᐊᒻᒪᓗ ᐱᔭᕆᐅᖅᓴᑎᑦᑎᓂᖅ ᐃᓄᖕᓂᒃ ᐅᔭᕋᖕᓂᐊᕈᓐᓇᖅᑐᓂᒃ ᐊᒻᒪᓗ 
ᓴᓇᓐᖑᐊᕐᑎᓂᕐ ᓄᓇᒥ ᐱᓕᕆᓗᑎᒃ ᐊᒻᒪᓗ ᖃᐅᔨᓴᑦᑎᐊᕐᓗᒋᑦ ᐅᒃᑯᓯᒃᓴᓖᑦ;

(e) ᑮᓇᐅᔭᒃᓴᖃᕐᑎᑦᑎᐊᕐᓗᒋᑦ ᑕᒪᕐᒥᒃ ᑕᒪᕐᒥᒃ ᓱᕐᕌᓂᖓ 1 ᐊᒻᒪᓗ ᓱᕐᕌᓂᖓ 2 
ᖃᐅᔨᓇᓱᑦᑎᐊᕐᐸᓪᓕᐊᓂᖏᑦ, ᐊᒻᒪᓗ ᖃᐅᔨᓇᓱᒡᓗᒋᑦ ᖃᓄᖅ ᐃᑲᔫᑎᔪᓐᓇᕐᒪᖔᑕ ᑲᑎᒪᔨᑦ 
ᓇᓪᓕᐊᖕᓂᑦ ᖃᐅᔨᓇᓱᑦᑎᐊᖅᑎᑦ ᑲᑎᒪᔨᑦ ᐱᓪᓗᒋᑦ ᐊᑭᖏᑦ ᑖᒃᑯᐊ ᖃᐅᔨᔭᐅᓇᓱᑦᑎᐊᖅᑐᑦ;

(f) ᖃᐅᔨᓇᓱᒡᓗᒋᑦ ᑕᐃᑲᓂ ᐱᔾᔪᑎᒃᓴᓄᑦ ᖃᐅᔨᔭᐅᓇᓱᑦᑎᐊᖅᓂᖅ ᐱᔭᕇᖅᐸᑦ;

(g) ᑎᑎᕋᕐᓗᒋᑦ, ᐃᓄᒃᑎᑑᓕᕐᑎᓪᓗᒋᑦ ᐊᒻᒪᓗ ᐅᖃᓕᒫᖅᑕᐅᔪᓐᓇᖅᓯᓗᑎᒃ ᐱᔾᔪᑎᒃᓴᓄᑦ 
ᖃᐅᔨᔭᐅᓇᓱᑦᑎᐊᖅᓂᖅ ᐅᓂᒃᑳᓂᒃ, ᐃᓚᒋᔭᐅᓪᓗᑎᒃ ᑐᑭᓯᓇᖅᓯᑎᑦᑎᔾᔪᑕᐅᔪᑦ ᓇᓂᔭᐅᔪᓂᒃ;

(h) ᖃᐅᔨᒪᑦᑎᐊᕐᓗᑎᒃ ᐅᑯᐊ ᓇᓂᔭᐅᔪᑦ ᑕᒪᑐᒪᖓᑦ ᐱᔾᔪᑎᒃᓴᓄᑦ ᖃᐅᔨᔭᐅᓇᓱᑦᑎᐊᖅᓂᖅ 
ᑐᓐᓂᖁᑕᐅᓗᑎᒃ ᐅᖃᐅᓯᐅᓗᑎᒃ ᑖᒃᑯᓄᖓ ᐊᑕᔪᓄᑦ ᓄᓇᓕᖕᓄᑦ; ᐊᒻᒪᓗ

(i) ᐱᓕᕆᑦᑎᐊᖏᓐᓇᕐᓗᑎᒃ ᖃᓄᐃᓕᐅᑲᓐᓂᕆᐊᖃᖅᑐᓂᒃ ᑕᐃᒪᓐᓇᐅᓂᐊᕈᓂ .

13 .4 .3 ᑐᑭᓯᓇᑦᑎᐊᑲᓐᓂᕐᓂᐊᕐᒪᑦ, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐃᓚᐅᔪᓐᓃᕈᓐᓇᖅᑐᑦ ᐱᔾᔪᑎᒃᓴᓄᑦ 
ᖃᐅᔨᔭᐅᓇᓱᑦᑎᐊᖅᓂᖅ ᑕᐃᒪᓗ, ᐃᕝᕕᑦ ᐅᖃᕈᓐᓇᖅᑕᖓᒍᑦ, ᐱᓕᕆᑦᑎᐊᖅᑐᓂᑦ, ᐅᑯᐊ 
ᓴᕿᑦᑎᓂᐊᖅᑐᑦ, ᐊᖏᒡᓕᒋᐊᕐᓂᐊᖅᑐᑦ ᐅᕝᕙᓘᓐᓃᑦ ᖃᓄᐃᓕᖓᓂᖏᑦ ᐊᓯᑦᔨᖅᑐᑦ 
ᒪᓕᑦᑎᐊᓐᖏᑉᐸᑕ ᑖᒃᑯᓂᖓ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ, ᑎᖕᒥᐊᑦ ᐅᑎᖅᑕᐸᒃᑐᐃᑦ 
ᐱᔾᔪᑕᐅᓂᖏᓐᓄᑦ ᐱᖁᔭᖅ ᐅᕝᕙᓘᓐᓃᑦ ᓂᕐᔪᑎᓄᑦ ᐃᓱᒫᓗᒋᔭᐅᓕᖅᑐᓄᑦ ᐱᖁᔭᖅ, 
ᐊᑑᑎᖃᕈᓂ, ᐅᕝᕙᓘᓐᓃᑦ ᑕᐃᒪᓗ, ᐃᒡᕕᑦ ᐅᖃᕈᓐᓇᖅᑕᖓᒍᑦ, ᐱᓕᕆᑦᑎᐊᕐᓗᑎᒃ, ᐊᑭᖏᓐᓂᒃ 
ᐱᔾᔪᑎᒃᓴᓄᑦ ᖃᐅᔨᔭᐅᓇᓱᑦᑎᐊᖅᓂᖅ ᑖᒃᑯᓄᖓ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐳᖅᑐᓯᓗᐊᖅᐸᑕ 
ᐅᕝᕙᓘᓐᓃᑦ ᐳᖅᑐᓯᓂᐊᖂᔨᒃᐸᑕ .

13 .4 .4 ᑕᐃᒪᓗ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐃᓱᒪᓕᐅᖅᐸᑕ ᐃᓚᐅᔾᔮᕈᓐᓃᖅᖢᑎᒃ ᑕᒪᑐᒪᓂ ᐱᔾᔪᑎᒃᓴᓄᑦ 
ᖃᐅᔨᔭᐅᓇᓱᑦᑎᐊᖅᓂᖅ ᓄᓇᖓᓄ ᑐᒃᓯᕋᖅᑕᐅᓯᒪᔪᓄᑦ ᓴᕿᑦᑎᓂᐊᖅᑐᑦ, ᐊᖏᒡᓕᒋᐊᕐᓂᐊᖅᑐᑦ 
ᐅᕝᕙᓘᓐᓃᑦ ᖃᓄᐃᓕᖓᓂᖏᑦ ᐊᓯᑦᔨᖅᑐᑦ, ᑲᔪᓯᒐᔭᓐᖏᑦᑐᖅ ᑐᒃᓯᕋᖅᑕᖓ ᑖᒃᑯᓄᖓ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᓄᑦ .

13 .4 .5 ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕙᓪᓕᐊᔾᔪᑎᒃᓴᓄᑦ ᐊᖏᕈᑏᑦ ᐊᑐᓕᖅᑎᑕᐅᕙᓪᓕᐊᔪᓄᑦ 
ᑮᓇᐅᔭᒃᓴᐃᑦ ᐃᒪᓐᓇᐅᓂᐊᓐᖏᑦᑐᑦ, ᑭᓯᐊᓂ ᐊᖏᖅᑕᐅᓯᒪᒍᑎᒃ ᑖᒃᑯᓇᖓᑦ ᐱᓇᓱᐊᖃᑎᒌᓂᑦ, 
ᐊᑐᖅᓯᓗᑎᒃ ᑮᓇᐅᔭᒃᓴᓂᒃ ᐊᑭᖏᓐᓄᑦ ᓇᓪᓕᐊᖕᓂᑐᐃᓐᓇᖅ ᐃᓚᖓᓂ ᐱᔾᔪᑎᒃᓴᓄᑦ 
ᖃᐅᔨᔭᐅᓇᓱᑦᑎᐊᖅᓂᖅ .

13 .4 .6 ᐃᓚᖓ 13 .4 ᐊᑑᑎᔮᓐᖏᑦᑐᑦ ᓂᒋᖓᓂ, ᖃᖁᓪᓗᐃᑦ ᐅᕝᕙᓘᓐᓃᑦ ᐊᒃᐸᐃᑦ ᑲᓇᑕᒥ ᐆᒪᔪᖃᕐᕖᑦ .

13.5	 ᐲᔭᖅᑕᐅᓂᖏᑦ	ᐊᒻᒪᓗ	ᒥᒡᖠᒋᐊᖅᑕᐅᓂᖏᑦ

13 .5 .1 ᑕᐃᒪᓗ ᓄᓇᕗᑦ ᑐᓐᖓᕕᒃ ᑎᒥᖓ ᐅᕝᕙᓘᓐᓃᑦ ᐊᑑᑎᖃᖅᑐᑦ ᐊᕕᒃᑐᖅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᐅᒃᐱᕈᓱᒃᑐᑦ ᐅᑯᐊ ᑕᒪᕐᒥᒃ ᐅᕝᕙᓘᓐᓃᑦ ᐃᓚᖏᑦ ᑖᒃᑯᓄᖓ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᒻᒪᓗ ᑲᓇᑕᒥ ᐆᒪᔪᖃᕐᕖᑦ, ᐃᓚᒋᔭᐅᓗᑎᒃ ᓇᓕᐊᑐᐃᓐᓇᖅ ᐃᓄᐃᑦ 
ᓄᓇᖁᑎᖏᑦ ᐃᓗᐊᓂ, ᐃᑲᔫᑎᓗᐊᓐᖏᑎᓪᓗᒋᑦ ᐆᒃᑐᕋᒐᒃᓴᐅᓇᑎᒃ ᐱᔾᔪᑎᒋᓪᓗᒋᑦ ᑖᒃᑯᓂᖓ 
ᑲᓇᑕᒥ ᐆᒪᔪᓕᕆᔨᕐᔪᐊᑯᑦ, ᑎᖕᒥᐊᑦ ᐅᑎᖅᑕᐸᒃᑐᐃᑦ ᐱᔾᔪᑕᐅᓂᖏᓐᓄᑦ ᐱᖁᔭᖅ  
ᐅᕝᕙᓘᓐᓃᑦ ᓂᕐᔪᑎᓄᑦ ᐃᓱᒫᓗᒋᔭᐅᓕᖅᑐᓄᑦ ᐱᖁᔭᖅ, ᐊᑑᑎᖃᕈᓂ, 
ᕿᒥᕐᕈᐊᖅᑕᐅᖁᔪᓐᓇᖅᑕᖓ ᐱᑕᖃᖅᑐᓂᒃ ᐅᕝᕙᓘᓐᓃᑦ ᑭᒡᓕᖏᓐᓂᒃ ᑲᓇᑕᒥ ᐆᒪᔪᖃᕐᕖᑦ 
ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ .

13 .5 .2 ᑎᑎᕋᕐᓗᑎᒃ ᐱᔪᒪᔪᑦ ᑖᒃᑯᐊ ᓄᓇᕗᑦ ᑐᓐᖓᕕᒃ ᑎᒥᖓ ᐅᕝᕙᓘᓐᓃᑦ ᐊᕕᒃᑐᖅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᑦ, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐃᒪᓐᓇᐅᓂᐊᖅᑐᑦ, ᒪᓕᒡᖢᒍ ᐱᔾᔪᑎᒃᓴᐃᑦ 
ᐱᑕᖃᕐᒪᖔᑕ ᐊᒻᒪᓗ ᐃᓗᐊᓂ ᕿᓚᒻᒥᐅᓗᒍ, ᐱᓕᕆᔭᐅᓗᓂ 13 .5 .1 ᕿᒥᕐᕈᐊᖅᑕᐅᓗᓂ 
ᕿᒥᕐᕈᐊᖃᑎᖃᕐᓗᑎᒃ ᑖᒃᑯᓂᖓ ᓄᓇᕗᑦ ᑐᓐᖓᕕᒃ ᑎᒥᖓ ᐅᕝᕙᓘᓐᓃᑦ ᐊᕕᒃᑐᖅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᑦ, ᐊᑑᑎᖃᖅᑐᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐊᒻᒪᓗ ᐊᑕᔪᑦ ᓄᓇᓖᑦ .

13 .5 .3 ᐅᕙᓂ 13 .5 .1 ᕿᒥᕐᕈᐊᖅᑕᐅᔪᑦ ᑕᑯᑎᑦᑎᒃᐸᑕ ᑖᒃᑯᐊ ᑕᒪᕐᒥᒃ ᐅᕝᕙᓘᓐᓃᑦ ᐃᓚᖏᑦ ᑲᓇᑕᒥ 
ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, ᐃᓚᒋᔭᐅᓪᓗᑎᒃ ᐃᓄᐃᑦ 
ᓄᓇᖁᑎᖏᑦ ᐃᓗᐊᓂ, ᐃᑲᔫᑎᓗᐊᓐᖏᐸᑕ ᐆᒃᑐᕋᖅᑕᐅᓯᒪᔪ ᐱᔾᔪᑎᒋᓪᓗᒋᑦ ᑲᓇᑕᒥ 
ᐆᒪᔪᓕᕆᔨᕐᔪᐊᑯᑦ, ᑎᖕᒥᐊᑦ ᐅᑎᖅᑕᐸᒃᑐᐃᑦ ᐱᔾᔪᑕᐅᓂᖏᓐᓄᑦ ᐱᖁᔭᖅ ᐅᕝᕙᓘᓐᓃᑦ 
ᓂᕐᔪᑎᓄᑦ ᐃᓱᒫᓗᒋᔭᐅᓕᖅᑐᓄᑦ ᐱᖁᔭᖅ, ᐊᑑᑎᖃᖅᐸᑕ, ᐃᓱᒪᒋᓗᒋᑦ ᑲᓇᑕᒥ ᐆᒪᔪᖃᕐᕖᑦ 
ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᑕᒪᐃᓐᓄᑦ, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ 
ᐃᒪᓐᓇᐅᓂᐊᖅᑐᑦ, ᕿᒥᕐᕈᐊᓚᐅᖅᖢᒋᑦ ᒪᓕᒃᓗᑎᒃ ᐊᒻᒪᓗ ᑎᑎᕋᕐᓗᑎᒃ ᐃᑲᔫᑎᒥᖕᓂᒃ ᓄᓇᕗᑦ 
ᑐᓐᖓᕕᒃ ᑎᒥᖓ ᐅᕝᕙᓘᓐᓃᑦ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᐱᓯᒪᑎᓪᓗᒋᑦ 
ᑐᒃᓯᕋᖅᑕᐅᔪᑦ ᐲᔭᖅᑕᐅᓂᖏᓄᑦ ᐅᕝᕙᓘᓐᓃᑦ ᒥᒡᖠᒋᐊᖅᑕᐅᓂᖏᓐᓄᑦ ᑖᒃᑯᓄᖓ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᓄᑦ ᐋᕿᖅᑕᐅᓂᐊᕐᒪᑕ .

13 .5 .4 ᑐᑭᓯᓇᑦᑎᐊᑲᓐᓂᕐᓂᐊᕐᒪᑦ, ᐱᑕᖃᓐᖏᑦᑐᖅ ᐅᕙᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐊᔪᕐᑎᑦᑎᓗᑎᒃ ᓄᓇᕗᑦ ᑐᓐᖓᕕᒃ ᑎᒥᖓ ᐅᕝᕙᓘᓐᓃᑦ 
ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᔪᓐᓇᕐᓂᖏᑦ ᑐᒃᓯᕋᐅᑎᓕᐅᕐᓗᑎᒃ ᑖᒃᑯᓄᖓᑲᐅᑎᒋ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓄᑦ ᐱᓪᓗᒋᑦ ᐲᔭᖅᑕᐅᓂᖏᓄᑦ ᐅᕝᕙᓘᓐᓃᑦ ᒥᒡᖠᒋᐊᖅᑕᐅᓂᖏᓐᓄᑦ 
ᑖᒃᑯᐊ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ .

13 .5 .5 ᑐᑭᓯᓇᑦᑎᐊᑲᓐᓂᕐᓂᐊᕐᒪᑦ, ᐲᔭᖅᑕᐅᓂᖏᓄᑦ ᐅᕝᕙᓘᓐᓃᑦ ᒥᒡᖠᒋᐊᖅᑕᐅᓂᖏᓐᓄᑦ 
ᐱᔭᕇᖅᐸᑕ ᒪᓕᒡᓗᑎᒃ ᐆᒥᖓ ᐃᓚᖓ ᐊᔪᕐᑎᑦᑎᓂᐊᓐᖏᑦᑐᑦ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ 
ᓴᕿᑦᑎᑲᓐᓂᕆᐊᒃᓴᖅ ᐅᕝᕙᓘᓐᓃᑦ ᐊᖏᒡᓕᒋᐊᕐᑎᑦᑎᑲᓂᕆᐊᒃᓴᖅ ᑲᓇᑕᒥ ᐆᒪᔪᖃᕐᕖᑦ 
ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, ᖃᓄᐃᓕᖓᓂᖏᑦ ᐊᓯᑦᔨᕐᓂᖅᐊᐸᑕ .

13.6	 ᐃᓯᖅᑕᐅᔪᓐᓇᕐᓂᖏᑦ	ᓇᓕᑐᐃᓐᓇᖅ	ᑲᓇᑕᒥ	ᐆᒪᔪᖃᕐᕖᑦ	ᐅᕝᕙᓘᓃᑦ	
ᐅᑎᖅᑕᐸᑦᑐᓄᑦ	ᑎᖕᒥᐊᓄᑦ	ᓴᐳᔾᔭᐅᓯᒪᕕᒃ

13 .6 .1 ᐱᓇᓱᐊᖃᑎᒌᑦ ᐃᓕᓴᖅᓯᓯᒪᔪᑦ ᐱᔪᒪᔪᖃᓕᕐᓂᐊᖅᑐᖅ ᓯᕗᓂᒃᓴᑦᑎᓂ ᐃᓱᒪᒋᔭᕆᐊᖃᕐᓗᒋᑦ 
ᐃᓯᖅᑕᐅᔪᓐᓇᕋᔭᕐᒪᖔᑕ ᓱᓪᓗᐊᓗᐃᑦ ᐃᒫᓂ ᓇᓂᑐᐃᓐᓇᖅ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐱᔭᕆᐊᑭᒡᓕᑎᕐᓗᒋᑦ ᐱᕙᓪᓕᐊᑎᑕᐅᔪᑦ ᐅᑯᐊ 
ᐃᑲᔫᑎᔪᑦ ᐃᓅᓯᕐᒧᑦ ᐊᒻᒪᓗ ᑮᓇᐅᔭᖃᕐᑎᑦᑎᔪᓐᓇᖅᑐᑦ ᖃᓄᐃᖏᑦᑎᐊᖁᓪᓗᒋᑦ ᓄᓇᖃᖅᑐᑦ 
ᓄᓇᕗᒻᒥ . ᑕᐃᑲᓂ, ᓄᓇᕗᑦ ᑐᓐᖓᕕᒃ ᑎᒥᖓ ᐊᒻᒪᓗ ᐊᒃᑑᑎᔪᑦ ᐊᕕᒃᑐᖅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᑐᓂᓯᓂᐊᖅᑐᑦ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑐᓴᕐᑎᑦᑎᔪᑎᒥᖕᓂᒃ, ᓇᖕᒥᓂᖅ 
ᐃᓱᒪᒋᔭᒥᖕᓄᑦ, ᐱᔭᐅᔪᒪᔪᑦ ᐱᑕᖃᕐᒪᖔᑕ . ᐃᓄᐃᑦ ᐱᓇᓱᐊᖃᑎᒌᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ 
ᑕᐃᒪᓗ ᑲᑎᒪᓕᕐᓗᑎᒃ ᐃᓗᐊᓂ 60 ᐅᓪᓗᐃᑦ ᐱᔾᔪᑎᖃᕐᓗᑎᒃ ᐅᖃᖃᑎᒌᒍᑎᒋᓗᒋᑦ ᖃᓄᖅ 
ᓇᓗᓇᐃᖅᑕᐅᔪᖃᕆᐊᖃᕐᒪᖔᑕ ᐅᖃᐅᓯᐅᔭᕆᐊᖃᕐᒪᖔᑕ .

13 .6 .2 ᒪᓕᒡᖢᒍ 11 .5 .9 ᑖᒃᑯᓇᓂ ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ, ᖃᓄᐃᓕᖓᑎᓪᓗᒍ 
ᐅᑯᐊ ᐊᖏᖅᑕᐅᓗᑎᒃ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᑦ ᐅᑯᐊ ᒪᓕᒋᐊᓕᑦ 
ᐋᕿᒃᓯᒪᔪᑦ ᐃᓯᕈᓐᓇᕐᓗᒋᑦ ᓱᓪᓗᐊᓗᖏᑦ ᐅᖃᖅᓯᒪᔪᑦ ᓇᓗᓇᐃᔭᖅᓯᒪᔪᑦ 13 .6 .1 ᖁᓛᓂ, 
ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐱᓕᕆᓂᐊᖅᑐᑦ ᖃᓄᐃᓕᐅᕈᑎᒋᒐᔭᖅᑕᒥᖕᓂᒃ ᐊᒻᒪᓗ 
ᐊᐅᓚᑦᑎᔾᔪᑎᒋᒐᔭᖅᑕᒥᖕᓂᒃ ᒪᓕᒡᓗᒍ ᐸᕐᓇᐅᑎ ᐊᖏᖅᑕᐅᓂᖓᒍᑦ .

13.7	 ᐋᔩᖃᑎᒌᒍᑎᖃᐊᓂᖅ	ᑕᐅᖅᓰᓂᕐᒧᑦ	ᐃᓄᐃᑦ	ᓄᓇᖁᑎᖏᓐᓂᒃ

13 .7 .1 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐃᓕᓴᕆᓗᒋᑦ ᓂᓪᓕᐅᑎᒋᓗᒋᑦ ᐅᑯᐊ ᓇᓪᓕᐊᑐᐃᓐᓇᖅ ᐃᓄᐃᑦ 
ᐱᓇᓱᐊᖃᑎᒌᓂ ᐃᖏᕐᕋᓯᑎᑦᑎᔪᒪᑎᓪᓗᒋᑦ ᑕᐅᖅᓰᓂᖅ ᐃᓚᖏᓐᓂᒃ ᐅᕝᕙᓘᓐᓃᑦ ᑕᒪᕐᒥᒃ ᐃᓄᐃᑦ 
ᓄᓇᖁᑎᖏᓐᓂᒃ ᐃᓗᐊᓃᑦᑐᓂᒃ ᑲᓇᑕᒥ ᐆᒪᔪᖃᕐᕖᑦ ᐊᒻᒪᓗ/ᐅᕝᕙᓘᓃᑦ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᑖᒃᑯᓄᖓ ᒐᕙᒪᒃᑯᑦ ᑎᒥᖁᑎᖏᓄᑦ ᐱᔭᒃᓴᖃᖅᑐᓄᑦ ᐊᐅᓚᑦᑎᓪᓗᑎᒃ 
ᒐᕙᒪᒃᑯᑦ ᓄᓇᖁᑎᖏᓐᓂᒃ ᓄᓇᕗᒻᒥ . ᐊᑑᑎᖃᖅᑐᑦ ᐃᓄᐃᑦ ᐱᓇᓱᐊᖃᑎᒌᑦ ᑐᓂᓯᓂᐊᖅᑐᑦ 
ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑎᑎᖃᓂᒃ ᑐᓴᕐᑎᑦᑎᓗᑎᒃ ᐃᖏᕐᕋᓯᑎᑦᑎᓚᐅᓐᖏᓂᖏᓂ ᑕᒪᒃᑯᓂᖓ 
ᑕᐅᖅᓰᓂᕐᒥᒃ .

13 .7 .2 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑐᓴᕐᑎᑦᑎᓂᐊᖅᑐᑦ ᐊᑑᑎᖃᖅᑐᓂᒃ ᐃᓄᐃᑦ ᐱᓇᓱᐊᖃᑎᒌᓂᒃ 
ᐃᓱᒫᓘᑎᖃᕈᑎᒃ ᑐᒃᓯᕋᖅᑕᖓᓂ 13 .7 .1 ᑕᐅᖅᓰᓂᖅ ᐃᓄᐃᑦ ᓄᓇᖁᑎᖏᓐᓂᒃ . 
ᑕᐃᒪᓐᓇᐅᒍᓂ, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐊᒻᒪᓗ ᐊᑑᑎᖃᖅᑐᑦ ᐃᓄᐃᑦ ᐱᓇᓱᐊᖃᑎᒌᑦ 
ᐱᓕᕆᑦᑎᐊᕋᓱᖕᓂᐊᖅᑐᑦ ᐋᕿᒃᓯᓇᓱᒡᓗᑎᒃ ᐱᔾᔪᑕᐅᔪᓂᒃ ᐃᓱᒫᓗᑎᒋᔭᒥᖕᓄᑦ . ᑲᓇᑕᒥ 
ᐆᒪᔪᓕᕆᔨᕐᔪᐊᑯᑦ ᐋᒃᑳᕐᓂᐊᓐᖏᑦᑐᑦ ᑕᐅᖅᓰᓂᕐᒧᑦ, ᑕᑯᓪᓗᒋᑦ ᐅᑯᐊ ᑕᐅᖅᓰᓂᖅ ᒪᓕᑦᑎᐊᖅᐸ 
ᑲᓇᑕᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ, ᑎᖕᒥᐊᑦ ᐅᑎᖅᑕᐸᒃᑐᐃᑦ ᐱᔾᔪᑕᐅᓂᖏᓐᓄᑦ ᐱᖁᔭᖅ 
ᐅᕝᕙᓘᓐᓃᑦ ᓂᕐᔪᑎᓄᑦ ᐃᓱᒫᓗᒋᔭᐅᓕᖅᑐᓄᑦ ᐱᖁᔭᖅ, ᐊᑑᑎᖃᖅᐸᑕ .

ᐃᓚᖓ 14 — ᐳᓛᖅᑐᑦ ᐃᓯᕈᓐᓇᖅᑕᖏᑦ ᐊᒻᒪᓗ ᐊᑐᕈᓐᓇᖅᑕᖏᑦ

14.1	 ᑐᑭᑖᖅᐸᓪᓕᐊᔾᔪᑎᒃᓴᑦ

14 .1 .1 ᐅᕙᓂ ᐃᓚᖓᓂ ᐊᑖᓂ ᑎᑎᕋᖅᓯᒪᔪᑦ ᑐᑭᑖᖅᐸᓪᓕᐊᔪᑎᒃᓴᖏᑦ:

(a) ᐳᓛᖅᑎᑦ ᐊᑐᕈᓐᓇᖅᑕᖏᑦ ᒪᓕᑦᑎᐊᕐᓗᑎᒃ ᐃᓄᐃᑦ ᐊᑐᕈᓐᓇᖅᑕᖏᓐᓂᒃ ᐊᒻᒪᓗ 
ᑲᔾᔭᐅᓴᒋᐊᖅᓯᒪᕕᒋᕙᒃᑕᖏᑦ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ;

(b) ᑕᐃᑲᓂ ᐊᑑᑎᖃᖅᑎᓪᓗᒍ, ᐱᔭᕆᐊᑭᒡᓕᕆᓗᒋᑦ ᐊᐅᓪᓚᕈᔾᔨᕙᒃᑐᑦ ᐃᓄᖕᓂᑦ;

(c) ᑐᓴᕐᑎᓪᓗᒋᑦ ᐳᓛᖅᑎᑦ ᐃᓄᐃᑦ ᐱᔪᓐᓇᕐᓂᖏᓐᓂᒃ, ᐊᑐᕈᓐᓇᖅᑕᖏᓐᓂᒃ ᐊᒻᒪᓗ 
ᑲᔾᔭᐅᓴᒋᐊᖅᓯᒪᕕᒋᓗᒋᑦ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᒃ; ᐊᒻᒪᓗ

(d) ᐊᑲᐅᓐᖏᓕᐅᕆᖅᑕᐃᓕᒪᓗᑎᒃ ᐊᒻᒪᓗ ᒥᑭᔫᑎᓪᓗᒋᑦ ᐊᑲᐅᓐᖏᓕᐅᕆᔪᑦ ᐊᕙᑖᓂᑦ ᐳᓚᕋᑎᑦ 
ᐊᒻᒪᓗ ᓂᕐᔪᑎᑦ .

14.2	 ᐃᓄᐃᑦ	ᐊᑐᕈᓐᓇᖅᑕᖏᑦ	ᐊᒻᒪᓗ	ᑲᔾᔭᐅᓴᒋᐊᕐᕕᒋᓯᒪᓗᒋᑦ

14 .2 .1 ᐅᑯᐊ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐅᖃᐅᔾᔨᓂᐊᖅᑐᑦ ᒥᓂᔅᑕᒥᒃ, ᐊᒻᒪᓗ ᐊᓯᖏᓐᓂᒃ 
ᒥᓂᔅᑕᓂᒃ ᐊᒻᒪᓗ ᐊᐅᓚᑦᓯᔨᓂᒃ ᓈᒻᒪᒋᔭᒥᒍᑦ ᑖᒃᑯᐊ , ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ 
ᑕᒪᒃᑯᓂᖓ ᑕᒪᐃᓐᓂᒃ ᐳᓛᖅᑐᑦ ᐊᑐᕈᓐᓇᖅᑕᖏᓐᓂᒃ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, ᐃᓚᒋᔭᐅᓪᓗᑎᒃ ᖃᐅᔨᑎᑦᑎᓂᖅ, ᓄᖃᕐᕕᓕᑦ ᐊᒻᒪᓗ 
ᒪᓕᒋᐊᖃᖅᑐᑦ ᐳᓛᖅᑐᓄᑦ ᐱᔪᓐᓇᐅᑎᑦ ᐊᒻᒪᓗ ᐊᔾᔨᒌᑦᑎᐊᕋᓗᐊᕐᒪᖔᑕ ᒪᓕᑦᑎᐊᕐᓗᑎᒃ 
ᐳᓛᖅᑐᑦ ᐊᑐᖅᑕᖏᑦ ᐃᓄᐃᑦ ᐊᑐᖃᑦᑕᖅᑕᖏᓐᓂᒃ ᐊᒻᒪᓗ ᑲᔾᔭᐅᓴᒡᓗᑎᒃ ᐃᓗᐊᓂ ᑲᓇᑕᒥ 
ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᒻᒪᓗ ᑎᖕᒥᐊᓄᑦ 
ᑎᑭᐸᒃᑐᓄᑦ ᓴᐳᓐᓂᐊᕐᕕᑦ . ᑕᐃᑲᓂ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᒃ ᐃᓚᓕᐅᔾᔨᓯᒪᒃᐸᑕ ᐃᓄᐃᑦ ᓄᓇᖁᑎᖏᓐᓂᒃ, ᐅᑯᐊ ᐊᐅᓚᑦᑎᖃᑎᒌᖕᓂᕐᒧᑦ 
ᑲᑎᒪᔨᕋᓛᑦ ᐅᖃᐅᔾᔨᑦᑎᐊᖅᓯᒪᓂᐊᖅᑐᑦ ᐊᑑᑎᔪᓂᒃ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ .

14 .2 .2 ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ ᑖᒃᑯᓄᖓ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᓇᓗᓇᐃᖅᓯᒪᓂᐊᖅᑐᑦ ᐅᑯᓂᖓ:

(a) ᓄᓇᐃᑦ ᐃᓗᐊᓂ ᐊᒻᒪᓗ ᐊᕙᓗᐊᓂ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᑐᖅᑕᐅᔪᑦ ᐃᓄᖕᓂᑦ ᐊᖑᓇᓱᒡᕕᐅᕙᒃᑐᑦ, ᐱᓐᖑᐊᕐᕕᐅᕙᒃᑐᑦ 
ᐊᒻᒪᓗ ᐊᓯᖏᓐᓄᑦ ᐱᔾᔪᑎᖃᖅᖢᑎᒃ, ᐃᓚᒋᔭᐅᓪᓗᑎᒃ ᐊᕐᕌᒍ ᐃᓚᖓᓂ ᐊᑐᖅᑕᐅᕙᒃᑐᑦ;

(b) ᐃᓄᐃᑦ ᓄᓇᖁᑎᖏᑦ ᐃᓗᐊᓂ ᐊᒻᒪᓗ ᐊᕙᓗᐊᓂ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ;

(c) ᓄᓇᐃᑦ ᐃᓗᐊᓂ ᐊᒻᒪᓗ ᐊᕙᓗᐊᓂ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ 
ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᑐᖅᑕᐅᔪᑦ ᐳᓛᖅᑎᓂᑦ, ᐃᓚᒋᔭᐅᓪᓗᑎᒃ ᐃᓯᕐᕕᐅᔪᓐᓇᖅᑐᑦ, 
ᐃᓂᖏᑦ, ᓇᓃᓐᓂᖏᑦ ᐊᒻᒪᓗ ᐊᕐᕌᒍ ᐃᓚᖓᓂ ᐊᑐᖅᑕᐅᕕᖏᑦ; ᐊᒻᒪᓗ

(d) ᖃᓄᐃᓕᕈᑕᐅᔪᑦ ᐊᑦᑎᒃᓯᓯᒪᑎᓐᓇᓱᒡᖢᒍ ᖃᓄᖅ ᐊᔾᔨᒌᑦᑎᐊᕈᓐᓇᕐᒪᖔᑕ ᐊᕙᑖᓂ ᐳᓛᖅᑐᑦ 
ᖃᓄᐃᓕᐅᖅᑕᐅᔪᑦ ᐊᒻᒪᓗ ᐃᓄᐃᑦ ᐊᑐᕈᓯᖏᑦ ᐊᒻᒪᓗ ᑲᔾᔮᐅᓴᒡᕕᖏᑦ ᑲᓇᑕᒥ ᐆᒪᔪᖃᕐᕖᑦ 
ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᒻᒪᓗ ᐃᓄᐃᑦ ᓄᓇᖁᑎᖏᓐᓂ 
ᐃᓗᐊᓃᑦᑐᑦ, ᐱᓚᒋᔭᐅᓪᓗᑎᒃ ᐊᑐᓕᖁᔭᐅᔪᑦ ᐅᕝᕙᓘᓐᓃᑦ ᒪᓕᒐᕐᑎᒍᑦ ᐊᔪᕐᑎᑕᐅᔪᑦ, 
ᑕᐃᑲᓂ ᐊᑑᑎᖃᖅᑎᓪᓗᒋᑦ, ᐳᓛᖅᑐᑦ ᐊᑐᖅᑕᖏᓐᓄᑦ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ .

14 .2 .3 ᐱᔪᓐᓇᐅᑎᑦ ᑐᓂᔭᐅᔪᑦ ᐳᓛᖅᑎᓄᑦ ᐃᓚᖃᕐᓗᑎᒃ ᓇᓗᓇᐃᖅᓯᒪᔪᓂᒃ ᒪᓕᒋᐊᓕᑦ 14 .2 .2(d) 
ᐊᒻᒪᓗ ᓇᓕᐊᑐᐃᓐᓇᖅ ᐱᓕᕆᔾᔪᑕᐅᔪᓐᓇᖅᑐᖅ ᐊᑦᑎᒃᓯᓯᒪᓗᓪᓗᒍ ᐊᔾᔨᒌᓐᖏᓗᐊᕋᔭᕐᓂᖏᑦ 
ᐳᓛᖅᑐᑦ ᖃᓄᐃᓕᐅᖅᑕᖏᑦ ᐊᒻᒪᓗ ᐃᓄᐃᑦ ᐊᑐᕈᓯᖏᑦ ᐊᒻᒪᓗ ᑲᔾᔮᐅᓴᒍᓯᖏᓐᓄᑦ ᑲᓇᑕᒥ 
ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᒻᒪᓗ ᐃᓄᐃᑦ ᓄᓇᖁᑎᖏᑦ 
ᐃᓗᐊᓃᑦᑐᑦ .

14 .2 .4 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑐᓂᓯᓂᐊᖅᑐᑦ ᑎᑎᖃᓂᒃ ᑐᓴᕐᑎᑦᑎᔪᑎᒥᖕᓂᒃ 
ᖃᓄᐃᓕᖓᔾᔪᑕᐅᔪᓐᓇᖅᑐᑦ ᓇᓗᓇᐃᖅᑕᐅᓯᒪᔪᑦ ᒪᓕᒋᐊᓕᑦ 14 .2 .2(d) ᓇᓪᓕᐊᖕᓄᑐᐃᓐᓇᖅ 
ᐳᓛᖅᑐᓕᕆᕕᖕᓄᑦ, ᑐᔪᕐᒥᕖᑦ ᐅᕝᕙᓘᓐᓃᑦ ᐊᓯᖏᑦ ᐊᑑᑎᖃᖅᑐᑦ ᐃᓂᒋᔭᐅᔪᓐᓇᖅᑐᑦ ᐊᑕᔪᓂᒃ 
ᓄᓇᓕᖕᓂ .

14 .2 .5 ᑕᐃᑲᓂ, ᐃᓱᒪᒋᔭᒥᖕᓂᒃ ᐅᑯᐊ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐅᕝᕙᓘᓐᓃᑦ ᐊᑑᑎᖃᖅᑐᑦ 
ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ, ᐱᑕᖃᖅᑐᖅ ᓇᓄᖅᓄᑦ-ᐳᓛᖅᑎᑦ ᐅᓗᕆᐊᓇᖅᑐᑰᓕᖁᓇᒋᑦ 
ᐊᒻᒪᓗ ᐊᑭᓕᒃᓴᐅᓕᕈᓐᓇᖅᑐᑦ ᐸᓯᔭᒃᓴᐅᓇᖅᑐᑦ ᐱᓪᓗᒋᑦ ᐳᓛᖅᑐᑦ ᐊᑐᕐᓗᒋᑦ ᑲᓇᑕᒥ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ ᐊᒻᒪᓗ ᑲᓇᑕᒥ ᐆᒪᔪᖃᕐᕖᑦ, ᐱᔪᓐᓇᐅᑎᑦ ᑐᓂᔭᐅᔪᑦ 
ᑖᒃᑯᓇᖓᑦ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐃᓚᖃᕐᓗᑎᒃ ᑎᑎᖃᓂᒃ, ᐃᑲᔪᖃᑎᒌᒡᖢᑎᒃ ᑖᒃᑯᐊᓗ 
ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ, ᐅᖃᐅᔾᔨᓯᒪᔪᑦ ᐳᓛᖅᑎᓄᑦ ᐱᓪᓗᒋᑦ ᐊᑦᑕᕐᓇᖅᑐᑦ 
ᖃᓄᐃᓕᐅᕈᑎᒋᓂᐊᖅᑕᖏᓄᑦ .

14.3	 ᑐᓴᕐᑎᑦᑎᓂᖅ	ᐳᓛᖅᑎᓄᑦ

14 .3 .1 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᓇᓗᓴᐃᖅᓯᓗᑎᒃ ᐃᓄᐃᑦ ᓄᓇᖁᑎᖏᓐᓂ ᐃᓗᐊᒥ ᐊᒻᒪᓗ 
ᖃᓂᒋᔭᖏᓐᓂ ᑖᒃᑯᓄᖓ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᒃ ᑕᒪᐃᓐᓂᒃ ᓄᓇᓐᖑᐊᓂᒃ ᐊᓕᓚᔪᑦ ᐊᒻᒪᓗ ᑐᓂᐅᖃᐅᑎᒋᓗᒋᑦ (ᐸᐃᐹᓪᓗ 
ᐅᕝᕙᓘᓐᓃᑦ ᖃᕆᓴᐅᔭᒃᑯᑦ) ᐊᑑᑎᖃᓕᕐᕕᖓᑦ ᒪᓕᒡᓗᒍ ᐅᓪᓗᖅ .

14 .3 .2 ᓇᓕᐊᑐᐃᓐᓇᖅ ᑐᓴᒐᒃᓴᓕᐊᖑᔪᖅ ᑖᒃᑯᓇᖓᑦ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐊᑐᖅᑕᐅᔪᓐᓇᖅᑐᑦ 
ᐳᓛᖅᑎᓂᑦ ᑖᒃᑯᓄᖓ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ, 
ᐊᒻᒪᓗ ᐅᖃᐅᔾᔨᓯᒪᓗᑎᒃ ᐳᓛᖅᑎᓂ ᑕᐃᒪ, ᑕᐃᒪᓗ ᐅᖃᖅᓯᒪᔪᑦ ᑖᒃᑯᓇᓂ ᓄᓇᕗᒻᒥᒃ 
ᓄᓇᑖᕈᑎᓄᑦ ᐊᖏᕈᑎᑦ, ᐃᓄᒃ ᐃᓅᓐᖏᒃᑐᖅ ᐃᓯᕈᓐᓇᓐᖏᑦᑐᖅ, ᐃᑳᕐᓗᒍ ᐅᕝᕙᓘᓐᓃᑦ 
ᐃᓗᐊᓃᖏᓐᓇᕐᓂᐊᕐᓗᓂ ᐃᓄᐃᑦ ᓄᓇᖁᑎᖏᓄᑦ ᐊᖏᖅᑕᐅᓯᒪᓐᖏᓪᓗᑎᒃ ᐊᑑᑎᔪᓂᑦ 
ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ .

14 .3 .3 ᐅᓇ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑐᓴᐅᒪᑎᑦᑎᓂᐊᖅᑐᖅ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ 
ᐱᓪᓗᒋᑦ ᐳᓛᖅᑐᑦ ᐃᓯᕈᓐᓇᖅᑕᖏᑦ ᐊᒻᒪᓗ ᐊᑐᕈᓐᓇᖅᑕᖏᑦ ᐃᓄᐃᑦ ᓄᓇᖁᑎᖏᓐᓂ ᐅᑯᐊᓗ 
ᐃᓂᖃᖅᑐᑦ ᐃᓗᐊᓂ ᐅᕝᕙᓘᓐᓃᑦ ᖃᓂᒋᔭᖓᓂ ᑖᒃᑯᓄᖓ ᑲᓇᑕᒥ ᐆᒪᔪᖃᕐᕖᑦ ᐅᕝᕙᓘᓃᑦ 
ᐅᑎᖅᑕᐸᑦᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕕᒃ . ᑕᐃᒪᓗ ᑐᓴᕐᑎᑦᑎᔾᔪᑎᒋᔭᖓ ᑕᒻᒪᖅᓯᒪᓐᖏᑦᑎᐊᕐᓗᓂ, 
ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐃᓚᖃᕐᓗᓂ ᑐᓴᐅᒪᔪᓐᓇᖅᑕᖏᓐᓂᒃ ᓇᓪᓕᐊᖕᓂᑐᐃᓐᓇᖅ ᑎᑎᖃᓂᒃ 
ᑐᓂᐅᖃᐅᑎᒋᔭᒥᖕᓂᒃ ᐳᓛᖅᑎᓄᑦ .

14.4	 ᐊᑐᓕᖁᔭᐅᔪᑦ	ᐅᕝᕙᓘᓐᓃᑦ	ᑕᐃᒪᓐᓇᐅᔭᕆᐊᖃᖅᑐᑦ	ᐊᐅᓪᓚᕈᔾᔨᓯᒪᕕᐅᔪᓂ	
ᓄᓇᓂ

14 .4 .1 ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ ᓇᓗᓇᐃᖅᓯᒪᓂᐊᖅᑐᑦ, ᐊᑑᑎᖃᕈᑎᒃ:

(a) ᓄᓇᐃᑦ ᐊᒻᒪᓗ/ᐅᕝᕙᓘᓐᓃᑦ ᖃᓄᐃᓕᖓᔪᑦ ᑕᐃᑲᓂ ᐊᑐᓕᖁᔭᐅᓯᒪᕗᑦ ᐅᕝᕙᓘᓐᓃᑦ 
ᑕᐃᒪᓐᓇᐅᔭᕆᐊᖃᖅᑐᑦ ᐅᑯᐊ ᐳᓛᖅᑐᑦ ᐱᖃᑎᖃᕐᓗᑎᒃ ᐊᐅᓪᓚᕈᔾᔨᕙᒃᑐᓂᒃ 
ᐃᓄᖕᓂᒃ; ᐊᒻᒪᓗ

(b) ᐊᑐᓕᖁᔭᐅᔪᑦ ᐊᔪᖏᑦᑕᕆᐊᖃᖅᑕᖏᑦ ᑖᒃᑯᓄᖓ ᐊᐅᓪᓚᕈᔾᔨᕙᒃᑐᓄᑦ, ᐃᓚᒋᔭᐅᓪᓗᑎᒃ 
ᐊᑐᓕᖁᔭᐅᔪᑦ ᐱᓪᓗᒍ ᐊᑭᓕᒃᓴᕈᕈᓐᓇᖅᑐᑦ ᓇᓪᓕᐅᒃᑯᒫᖏᑦ .

14 .4 .2 ᐅᑯᐊ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᕿᒥᕐᕈᐊᖃᑎᖃᕐᓗᑎᒃ ᐊᑑᑎᔪᓂᒃ ᓄᓇᓕᖕᓂ 
ᐊᖑᓇᓱᒃᑐᓕᕆᔨᒃᑯᓂᒃ ᐱᓪᓗᒋᑦ ᓇᓗᓇᐃᖅᑕᐅᓯᒪᔪᑦ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ 
ᒪᓕᒡᖢᒍ 14 .4 .1(a) .

14 .4 .3 ᑕᐃᒪᓗ, ᐊᖏᖅᑕᐅᓯᒪᒍᓂ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ, ᐅᑯᐊ ᐊᐅᓚᑦᑎᖃᑎᒌᖕᓂᕐᒧᑦ 
ᑲᑎᒪᔨᕋᓛᑦ ᑐᓴᕐᑎᑕᐅᓂᐊᖅᑐᑦ ᐊᓯᖏᓐᓄᑦ ᓄᓇᓂᒃ ᐃᓗᐊᓂ ᐊᑐᖅᑕᐅᔪᓐᓇᖅᑐᑦ 
ᐊᔪᖏᑦᑎᐊᖅᑐᓂᒃ ᐊᐅᓪᓚᕈᔾᔨᕙᒃᑐᓄᑦ ᐊᑐᓕᖁᔭᐅᒐᔭᕐᓗᑎᒃ, ᐃᓱᒪᒋᔭᐅᓗᑎᒃ ᖃᓄᐃᓕᐅᕆᐊᓕᑦ 
ᐊᒻᒪᓗ ᐊᑑᑎᖃᕈᑎᒃ, ᐱᓕᕆᓯᒋᐊᕐᓗᒋᑦ ᐋᕿᒋᐊᕐᓗᒍ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ 
ᐅᖃᖅᓯᒪᔪᖅ ᐃᓚᖓ 3 .7 .

14 .4 .4 ᑕᐃᑲᓂᓗ ᓄᓇᒥ ᓇᓗᓇᐃᖅᓯᓯᒪᔪᖃᖅᐸᑦ ᒪᓕᒡᖢᒍ 14 .4 .1, ᐅᑯᐊ ᑲᓇᑕᒥ 
ᐆᒪᔪᓕᕆᔨᕐᔪᐊᑯᑦ ᑐᓴᕐᑎᑦᑎᓂᐊᖅᑐᑦ ᑎᑎᕋᖅᓯᒪᓗᑎᒃ ᓇᓗᓇᐃᔭᑦᑎᐊᕐᓗᒋᑦ ᐱᔾᔪᑎᒋᔭᑎᒃ 
ᑕᐃᒪᓐᓇᐅᔭᕆᐊᖃᖅᑐᖃᕈᓂ ᐊᔪᖏᑦᑎᐊᖅᑐᓄᑦ ᐊᐅᓪᓚᕈᔾᔨᕙᒃᑐᓄᑦ ᐳᓛᕐᕕᖕᒥ, ᑐᔪᕐᒥᕕᖕᒥ 
ᐅᕝᕙᓘᓐᓃᑦ ᐊᑑᑎᖃᖅᑐᒥ ᐃᓂᖃᖅᑐᒥ ᐊᑕᔪᓂ ᓄᓇᓕᖕᓂ, ᑖᒃᑯᐊᓗ ᐊᑎᖏᑦ ᐊᔪᖏᑦᑎᐊᖅᑐᑦ 
ᐃᓄᐃᑦ ᐊᐅᓪᓚᕈᔾᔨᕙᒃᑐᑦ ᐊᒻᒪᓗ ᐅᖃᓘᑎᖏᑦᑕ ᓈᓴᐅᑎᖏᑦ .

14 .4 .5 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐃᓚᓕᐅᑎᓗᒋᑦ ᐱᔪᓐᓇᐅᑎᑦ ᓇᓪᓕᐊᖕᓄᑦ 
ᐊᐅᓪᓚᕈᔾᔨᓯᒪᕙᒃᑐᓕᕆᔪᓄᑦ ᐱᔪᓐᓇᐅᑎᑦ ᑕᐃᒪᓐᓇᐅᔭᕆᐊᖃᖅᑐᑦ ᐊᒻᒪᓗ ᐃᓚᓕᐅᔾᔨᓯᒪᓗᑎᒃ 
ᓇᓪᓕᐊᖕᓂᑐᐃᓐᓇ ᐊᐅᓪᓚᕈᔾᔨᕙᒃᑐᓕᕆᔪᑦ ᐊᑐᓕᖁᔭᐅᔪᑦ ᓇᓗᓇᐃᖅᓯᒪᔪᑦ ᐃᓗᐊᓂ 
ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ .

ᐃᓚᖓ 15 —  ᐊᑐᓕᖅᑎᑕᐅᕙᓪᓕᐊᔪᑦ, ᕿᒥᕐᕈᐊᕐᓂᖅ ᐊᒻᒪᓗ 
ᐋᔩᖃᑎᒌᒍᑎᖃᑲᓐᓂᕐᓂᖅ

15.1	 ᑐᑭᑖᖅᐸᓪᓕᐊᔾᔪᑎᒃᓴᑦ

15 .1 .1 ᐅᕙᓂ ᐃᓚᖓᓂ ᐊᑖᓂ ᑎᑎᕋᖅᓯᒪᔪᑦ ᑐᑭᑖᖅᐸᓪᓕᐊᔪᑎᒃᓴᖏᑦ:

(a) ᑕᒪᒃᑭᖅᓯᒪᔪᑦ, ᐊᒃᑑᑎᔪᑦ ᐊᒻᒪᓗ ᐃᑲᔪᖃᑎᒌᒃ ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ;

(b) ᐃᓛᓐᓂᒃᑯᑦ ᕿᒥᕐᕈᐊᖅᑕᐅᖃᑦᑕᕐᓗᑎᒃ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᑕᐃᒪᓗ ᐅᑯᐊ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᑐᓐᖓᔾᔪᑎᖏᑦ, ᑐᑭᓕᐅᕈᑎᒋᕙᓪᓕᐊᔪᑦ ᐊᒻᒪᓗ 
ᐱᓕᕆᔭᕆᐊᖃᖅᑕᑎᒃ ᐊᑐᕆᐊᖃᖅᑕᑦ ᑎᑭᐅᑎᑦᑎᐊᕐᒪᖔᑕ;

(c) ᑲᔪᓯᔪᒥᒃ ᓱᖏᐅᓴᐅᔭᐅᓗᑎᒃ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ 
ᐊᖕᖏᕈᑏᑦ ᐊᑐᓕᖅᑎᑕᐅᕙᓪᓕᐊᔪᓄᑦ ᑮᓇᐅᔭᒃᓴᐃᑦ ᐅᓪᓗᖏᑦ (ᑎᑎᕋᖅᓯᒪᔪᑦ 
ᐅᐃᒍᖅ 15-1) ᑕᐃᒪᓗ ᐊᑐᖅᑕᐅᑦᑎᐊᕐᒪᖔᑕ ᑕᒪᒃᑯᐊ ᑐᓐᖓᔾᔪᑕᐅᔪᑦ, ᑐᓐᖓᔾᔪᑎᖏᑦ, 
ᑐᑭᓕᐅᕈᑎᒋᕙᓪᓕᐊᔪᑦ ᐊᒻᒪᓗ ᐱᓕᕆᔭᕆᐊᖃᖅᑕᑎᒃ ᐊᑐᕆᐊᖃᖅᑕᑦ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐊᒻᒪᓗ ᑎᑭᐅᑎᑦᑎᐊᕐᒪᖔᑕ 
ᐊᑭᑐᓗᐊᓐᖏᑑᓗᑎᒃ; ᐊᒻᒪᓗ

(d) ᐃᓛᓐᓂᒃᑯᑦ ᐋᔩᖃᑎᒌᒍᑎᒋᑲᓐᓂᖃᑦᑕᕐᓗᒋᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ .

15.2	 ᐃᓄᐃᑦ	ᐊᒃᑐᖅᑕᐅᓂᐊᕐᓂᖏᓐᓄᑦ	ᐱᕚᓪᓕᕈᑕᐅᔪᓐᓇᖅᑐᓄᓪᓗ	ᐊᖏᕈᑏᑦ	
ᐊᑐᓕᖅᑎᑕᐅᕙᓪᓕᐊᔪᓄᑦ	ᑮᓇᐅᔭᒃᓴᐃᑦ

15 .2 .1 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑐᓂᓯᓂᐊᖅᑐᑦ ᑖᒃᑯᓄᖓ ᓄᓇᕗᑦ ᑐᓐᖓᕕᒃ ᑎᒥᖓ 
$9,200,000, ᐋᕿᒋᐊᕈᑎᒃᓴᓂᒃ ᒪᓕᒋᐊᖃᖅᑐᓄᑦ ᑎᑎᕋᖅᓯᒪᔪᑦ 15-1 ᐊᒻᒪᓗ ᐊᖏᕈᑎᑦ 
15 .2 .4 ᐊᑐᓕᖅᑎᑕᐅᖁᓪᓗᒍ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ 
ᐊᖏᕈᑏᑦ (ᐅᓇ “ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ 
ᐊᑐᓕᖅᑎᑕᐅᕙᓪᓕᐊᔪᓄᑦ ᑮᓇᐅᔭᒃᓴᐃᑦ” ᐅᕝᕙᓘᓐᓃᑦ ᑮᓇᐅᔭᒃᓴᐃᑦ) . ᒪᓕᒋᐊᖃᖅᑐᖅ ᐃᓚᖓ 
15 .2 .6, ᐅᑯᐊ ᑮᓇᐅᔭᒃᓴᐃᑦ ᓴᓂᖅᕙᒃᑕᐅᓯᒪᓂᐊᖅᑐᑦ ᐊᒻᒪᓗ ᐅᖓᕙᖅᓯᒪᓗᑎᒃ ᑎᑭᐅᑎᓯᒪᓗᑎᒃ 
ᐅᖓᑖᓄᑦ 7 ᐊᕐᕌᒍᑦ ᒪᓕᒡᓗᒋᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ 
ᐊᖏᕈᑏᑦ ᐊᑐᓕᖅᑎᑕᐅᕙᓪᓕᐊᔪᓄᑦ ᑮᓇᐅᔭᒃᓴᐃᑦ ᐃᓂᖓ ᐊᑕᔪᖅ ᑎᑎᕋᖅᓯᒪᔪᖅ 15-1, ᐅᓇᓗ 
ᐋᕿᒋᐊᖃᑦᑕᕐᓂᐊᖅᑐᖅ, ᐃᓛᓐᓂᒃᑯᑦ ᒪᓕᒡᓗᓂ 2 .4 .1-ᒥᒃ .

15 .2 .2 ᒪᓕᒡᖢᒍ ᐊᖏᕈᑎ 15 .2 .1, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑐᓂᓯᓂᐊᖅᑐᑦ ᓄᓇᕗᑦ ᑐᓐᖓᕕᒃ 
ᑎᒥᖓ ᑖᒃᑯᓂᖓ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ 
ᐊᑐᓕᖅᑎᑕᐅᕙᓪᓕᐊᔪᓄᑦ ᑮᓇᐅᔭᒃᓴᐃᑦ ᖃᑦᓯᑖᓚᐅᓂᖏᑦ ᑎᑎᕋᖅᓯᒪᔪᑦ ᓇᓗᓇᐃᑦᑎᐊᖅᓯᒪᔪᑦ 
ᑎᑎᕋᖅᓯᒪᔪᑦ 6 ᑕᕝᕙᓂ 15-1 ᐃᓄᐃᑦ ᐸᐸᑦᓯᔨᖏᑦ ᐃᑲᔪᕐᓗᑎᒃ . ᐃᓄᐃᑦ ᐸᐸᑦᓯᔨᖏᑦ 
ᐃᑲᔫᑎᑦ ᑮᓇᐅᔭᒃᓴᖏᑦ ᐊᑐᖅᑕᐅᓗᑎᒃ ᓄᓇᕗᑦ ᑐᓐᖓᕕᒃ ᑎᒥᖓ ᐊᒻᒪᓗ ᐊᕕᒃᑐᖅᓯᒪᔪᑦ 
ᐃᓄᐃᑦ ᑲᑐᔾᔨᖃᑎᒌᖏᑦ ᑲᒪᒋᔾᔪᑎᒋᓂᐊᖅᑕᖏᑦ, ᐸᕐᓇᐅᑎᒋᓗᒋᑦ, ᑎᑎᕋᓕᕆᔾᔪᑎᒋᓗᒋᑦ, 
ᐊᑐᓕᖅᑕᐅᕙᓪᓕᐊᔪᓄᑦ, ᒥᐊᓂᕆᔾᔪᑎᒋᓗᒋᑦ ᐊᒻᒪᓗ ᐅᓂᒃᑳᓕᐊᕆᓗᒋᑦ ᖃᓄᐃᓕᐅᕈᑕᐅᔪᑦ 
ᒪᓕᒡᖢᒋᑦ 3 .2 .28 ᐊᒻᒪᓗ 7 .2 .1 ᑎᑭᓪᖢᒍ 7 .2 .4 ᐊᒻᒪᓗ ᐃᑲᔪᖅᑕᐅᓗᑎᒃ ᑕᒪᐃᓐᓄᑦ ᐃᓄᐃᑦ 

ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐸᕐᓇᐃᓂᖅᒧᑦ, ᒥᐊᓂᕆᓂᕐᒧᑦ 
ᐊᒻᒪᓗ ᐅᓂᒃᑳᓕᐅᕐᓂᕐᒧᑦ, ᑎᑭᓪᓗᒍ ᑮᓇᐅᔭᒃᓴᐃᑦ ᐊᔪᖏᑎᑕᖏᓐᓄᑦ .

15 .2 .3 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐊᑭᓕᐅᑎᖏᑦ ᑮᓇᐅᔭᒃᓴᓄ ᐃᖏᕐᕋᓯᑎᑕᐅᓂᐊᖅᑐᑦ ᑖᒃᑯᑎᒍᑦ 
ᓄᓇᕗᑦ ᑐᓐᖓᕕᒃ ᑎᒥᖓ ᑎᑭᐅᑎᓯᒪᓕᖅᐸᑦ ᐊᑑᑎᖃᕐᕕᒃᓴᖓᑕ ᐅᓪᓗᐊ ᐊᒻᒪᓗ ᒪᓕᒡᓗᓂ 
ᓄᒃᑕᐅᑎᖏᓐᓄᑦ ᐊᑭᓕᖅᑑᑎᑦ .

15 .2 .4 ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ 
ᐊᑐᓕᖅᑎᑕᐅᕙᓪᓕᐊᔪᓄᑦ ᑮᓇᐅᔭᒃᓴᐃᑦ ᑐᓂᔭᐅᓗᑎᒃ ᐊᓂᒍᖅᐸᑦ ᐊᑑᓕᕐᕕᒃᓴᖓᑕ ᐅᓪᓗᐊ 
ᐋᕿᒋᐊᕐᓗᑎᒃ ᐱᔭᕇᖅᓯᔾᔪᑎᑦ ᓄᓇᒥᖕᓂ ᐊᑭᓕᖅᑑᓂᓄᑦ ᓇᓗᓇᐃᖅᓯᔾᔪᑏᑦ, ᒪᓕᒡᖢᒋᑦ ᐱᐅᓯᖏᑦ 
ᑲᓇᑕᐅᑉ ᒐᕙᒪᒃᑯᖏᑕ ᐆᒃᑐᑎᓄᑦ ᑕᒪᑐᒧᖓ ᓇᓗᓇᐃᖅᓯᔾᔪᑏᖏᑦ (ᐋᕿᒋᐊᕐᓗᑎᒃ ᐱᖃᑖᒍᑦ 
ᐊᕐᕌᒍ ᐊᒻᒪᓗ ᑲᔪᓯᓕᕐᓗᓂ) .

15 .2 .5 ᐱᓇᓱᐊᖃᑎᒌᑦ ᐃᓕᑕᖅᓯᓗᑎᒃ ᐅᑯᐊ ᑎᓕᔭᐅᓯᒪᔪᑦ ᐃᓄᐃᑦ ᐊᐅᓚᑦᓯᔨᖏᑦ ᑕᐅᑦᑐᖏᓐᓄᑦ 
ᑖᒃᑯᓄᖓ ᐱᔭᕇᖅᓯᔾᔪᑎᑦ ᓄᓇᒥᖕᓂ ᐊᑭᓕᖅᑑᓂᓄᑦ ᓇᓗᓇᐃᖅᓯᔾᔪᑏᑦ ᒪᓕᑦᑎᐊᓗᐊᓐᖏᑦᑐᖅ 
ᐅᑭᐅᖅᑕᖅᑐᒥ ᖃᓄᐃᓕᖓᓂᖏᓐᓄᑦ . ᑕᐃᑲᓂ ᓯᕗᓂᒃᓴᑦᑎᓂ ᑲᓇᑕᐅᑉ ᒐᕙᒪᒃᑯᖏᑦ ᐊᑐᐊᒐᖅ 
ᑐᓂᓯᓯᒪᔪᖅ ᑕᒪᒃᑯᐊ ᐊᑑᑎᖃᖅᖢᑎᒃ, ᐃᓗᐊᓂ ᓄᓇᕗᑦ ᓇᓗᓇᐃᖅᑕᐅᓯᒪᓂᖓ, ᓇᓗᓇᐃᖅᓯᔾᔪᑖᑦ 
ᐊᓯᖏᓐᓂᑦ ᐱᔭᕇᖅᓯᔾᔪᑎᑦ ᓄᓇᒥᖕᓂ ᐊᑭᓕᖅᑑᓂᓄᑦ ᓇᓗᓇᐃᖅᓯᔾᔪᑏᑦ, ᑕᐃᒪᓗ, 
ᐊᖏᖃᑎᒋᓗᒋᑦ ᐃᓄᐃᑦ ᐱᓇᓱᐊᖃᑎᒌᑦ, ᓄᑖᖅ ᓇᓗᓇᐃᖅᓯᔾᔪᑎ ᐊᑑᑎᖃᕐᓗᓂ ᐆᒧᖓ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ .

15 .2 .6 ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ 
ᐊᑐᓕᖅᑎᑕᐅᕙᓪᓕᐊᔪᓄᑦ ᑮᓇᐅᔭᒃᓴᐃᑦ ᐅᖓᕙᕆᐊᖅᓯᒪᓐᖏᑦᑐᑦ ᓇᓪᓕᐊᖕᓂᑐᐃᓐᓇᖅ ᐊᕐᕌᒍᒧᑦ 
ᐅᕝᕙᓘᓐᓃᑦ ᐃᓱᐊᓂ 7 ᐊᕐᕌᒍᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ 
ᐊᖏᕈᑏᑦ ᐃᒪᓐᓇᐅᓂᐊᖅᑐᑦ, ᑭᓯᐊᓂ ᐊᖏᖅᑕᐅᓯᒪᒍᓂ ᑕᒪᐃᓐᓂᒃ ᑎᒥᐅᔪᓂᑦ, ᐃᓚᓕᐅᑎᔭᐅᓗᓂ 
ᐊᕐᕌᒍᒧᑦ ᑮᓇᐅᔭᒃᓴᖏᓐᓄᑦ ᑕᐃᒪᓐᓇᑦᑕᐃᓐᓇᖅ ᐱᔾᔪᑎᖏᓐᓄᑦ .

15.3	 ᐊᑐᓕᖅᑎᑕᐅᕙᓪᓕᐊᔪᓄᑦ	ᐸᕐᓇᐅᑎ

15 .3 .1 ᐊᑐᓕᖅᑎᑕᐅᕙᓪᓕᐊᔪᖅ ᐅᓇ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ 
ᐊᖏᕈᑏᑦ ᐱᒋᐊᕐᓂᐊᖅᑐᖅ ᐊᑑᑎᖃᕐᕕᖓᓂ ᐅᓪᓗᖓᓂ, ᐊᒻᒪᓗ ᑲᔪᓯᓕᕐᓗᓂ ᐊᑐᖅᑕᐅᓕᕐᓗᓂ, 
ᑎᑭᐅᑎᓗᒍ ᐊᑑᑎᖃᕐᕕᖏᓐᓄᑦ, ᒪᓕᒡᓗᓂ ᐊᑐᓕᖅᑎᑕᐅᕙᓪᓕᐊᔪᓄᑦ ᐸᕐᓇᐅᑎᒥᒃ ᓴᕿᑕᐅᓯᒪᔪᖅ 
ᑎᒥᐅᔪᓂᑦ ᐊᒻᒪᓗ ᕿᒥᕐᕈᐊᖃᑦᑕᕐᓗᒋᑦ ᐊᕐᕌᒍᑕᒫᑦ ᑖᒃᑯᓇᖓᑦ ᐱᓇᓱᐊᖃᑎᒌᓂᑦ .

15.4	 ᐊᕐᕌᒥ	ᕿᒥᕐᕈᐊᖅᑕᐅᓂᖓ

15 .4 .1 ᐅᑯᐊ ᐱᓇᓱᐊᖃᑎᒌᑦ ᑲᑎᒪᖃᑦᑕᕐᓂᐊᖅᑐᑦ ᐃᓗᐊᓂ ᐊᒻᒪᓗ ᖃᓂᒋᔭᖓᓂ ᒫᔾᔨ 
ᐊᕐᕌᒍᑕᒫᑦ, ᐱᒋᐊᖅᑐᖅ ᓯᕗᓪᓕᖅᐹᖅ ᐊᕐᕌᒍᐊᑦ ᐱᔭᕇᖅᐸᑕ ᐊᑎᓕᐅᖅᑕᐅᓗᓂ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ, ᐊᕐᕌᒍᒥ ᕿᒥᕐᕈᐊᖅᑕᐅᓗᑎᒃ 
ᐊᑐᓕᖅᑎᑕᐅᔪᑦ ᑖᒃᑯᐊ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ . 
ᐃᒪᓐᓇᐅᓂᐊᖅᑐᑦ:

(a) ᕿᒥᕐᕈᐊᕐᓗᒋᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ 
ᐊᖏᕈᑏᑦ ᐊᑐᓕᖅᑎᑕᐅᕙᓪᓕᐊᔪᓄᑦ ᑮᓇᐅᔭᒃᓴᐃᑦ ᑎᑎᕋᖅᓯᒪᔪᑦ 15-1 ᐊᒻᒪᓗ 
ᐊᑐᓕᖅᑎᑕᐅᕙᓪᓕᐊᔪᓄᑦ ᐸᕐᓇᐅᑎ ᐊᕐᕌᓂᐅᓚᐅᖅᑐᒥᑦ, ᐊᒻᒪᓗ ᖃᐅᔨᓴᑦᑎᐊᕐᓗᒋᑦ 
ᐱᓇᓱᐊᖃᑎᒌᑦ ᐱᓕᕆᓂᖏᑦ ᐱᓪᓗᒍ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 

ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᑐᓐᖓᔾᔪᑎᖏᑦ ᐊᒻᒪᓗ ᑐᑭᓕᐅᕈᑎᒋᕙᓪᓕᐊᔪᑦ, 
ᐅᑯᐊ ᐱᓇᓱᐊᖃᑎᒌᑦ ᐃᒃᐱᒍᓱᑦᑎᐊᕐᓗᑎᒃ ᐱᓕᕆᓂᐊᖅᑕᒥᖕᓂᒃ, ᐊᒻᒪᓗ 
ᐊᑐᐃᓐᓇᐅᓗᑎᒃ ᑮᓇᐅᔭᒃᓴᐃᑦ;

(b) ᒪᓕᒋᐊᖃᖅᑐᖅ ᐊᖏᕈᑎ 15 .2 .1 ᐋᕿᒋᐊᕐᓗᓂ, ᑕᐃᒪᓐᓇᐅᔭᕆᐊᖃᕈᓂ, ᑎᑎᕋᖅᓯᒪᔪᖅ 
15-1 ᑕᐃᒪᓗ ᑲᔪᓯᑦᑎᐊᖁᔨᔪᖅ ᐅᑯᐊ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᑐᓐᖓᔾᔪᑎᖏᓐᓂᒃ, ᑐᑭᓕᐅᕈᑎᒋᕙᓪᓕᐊᓂᐊᖅᑐᓂᒃ 
ᐊᒻᒪᓗ ᐱᓕᕆᓂᐊᖅᑕᖏᓐᓂᒃ ᑎᑭᐅᑎᑦᑎᐊᕐᓗᑎᒃ ᐊᑭᑐᓗᐊᓐᖏᑦᑐᑯᑦ ᐱᓯᒪᓗᑎᒃ;

(c) ᑎᑎᕋᕐᓗᒋᑦ ᑐᑭᓯᓇᖅᓯᑎᑦᑎᔾᔪᑏᑦ ᐅᓂᒃᑳᑦ ᐋᕿᐅᑎᔪᓂᑦ ᐅᓇ ᐊᕐᕌᒍᒥ 
ᕿᒥᕐᕈᐊᖅᑕᐅᓯᒪᔪᒥᒃ ᐊᒻᒪᓗ ᐅᓂᒃᑳᓕᐊᖑᓯᒪᔪᖅ ᐊᑐᐃᓐᓇᐅᓗᓂ ᐃᓄᓕᒫᓄᑦ; ᐊᒻᒪᓗ

(d) ᐃᓱᒪᒋᑦᑎᐊᕐᓗᒋᑦ ᓇᓕᐊᑐᐃᓐᓇᖅ ᐱᓕᕆᔪᓐᓇᖅᑕᑦ ᐅᓇᓗ ᐃᑲᔫᑎᔪᖅ ᐊᑑᑎᖃᓕᕐᓗᓂ 
ᐊᑐᓕᖅᑎᑕᐅᓂᖓᓄᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ 
ᐊᖏᕈᑏᑦ .

15 .4 .2 ᐱᓕᕆᓗᑎᑦ ᕿᒥᕐᕈᐊᕐᓗᒋᑦ ᐊᑖᒍᑦ 15 .4 .1, ᐅᑯᐊ ᐱᓇᓱᐊᖃᑎᒌᑦ ᕿᒥᕐᓗᑎᒃ ᑐᓴᖅᑕᐅᔪᓐᓇᖅᑐᓂᒃ 
ᐊᒻᒪᓗ ᐅᖃᐅᔾᔪᖅᑕᐅᓗᑎᒃ ᑖᒃᑯᓇᖓᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐅᕝᕙᓘᓐᓃᑦ 
ᐊᓯᖏᓐᓂᑦᕝ ᑎᒥᐅᔪᓂᑦ ᐃᓚᐅᔪᑦ ᐊᑐᓕᖅᑎᑕᐅᓂᖓᓄᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ .

15 .4 .3 ᐱᓇᓱᐊᖃᑎᒌᑦ ᐱᓕᕆᖃᑦᑕᕐᓗᒋᑦ ᕿᑎᐊᓂ ᐊᕐᕌᒍᒥ ᕿᒥᕐᕈᐊᕐᓗᑎᒃ ᑕᐃᑲᓂ ᐅᕝᕙᓘᓐᓃᑦ 
ᖃᓂᒋᔭᖓᓂ ᐅᑐᐱᕆ ᓴᓂᕐᕙᐃᑲᓐᓂᕐᓗᑎᒃ ᑮᓇᐅᔭᒃᓴᓂᒃ ᐊᒻᒪᓗ ᐋᕿᒋᐊᕐᓗᒋᑦ 
ᓴᓇᓂᐊᖅᑕᒥᖕᓄᑦ ᐸᕐᓇᐅᑎᑦ .

15.5.	 ᐊᖏᕈᑏᑦ	ᑐᑭᓯᓇᖅᓯᑎᑕᐅᓂᖏᑦ

15 .5 .1  ᐅᑯᐊ ᐱᓇᓱᐊᖃᑎᒌᑦ ᐊᖏᖃᑎᒌᒡᓗᑎᒃ ᐋᕿᒃᓯᓗᑎᒃ ᓇᓪᓕᐊᖕᓂᒃ ᐊᐃᕙᐅᑕᐅᔪᓂᒃ ᐱᓪᓗᒍ 
ᑐᒃᑭᓯᓇᖅᓯᑎᑦᑎᓂᖅ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ 
ᐅᕝᕙᓘᓐᓃᑦ 8 .4 .4 ᐊᒻᒪᓗ ᑎᑎᕋᖅᓯᒪᔪᓂ 8-3 ᑖᒃᑯᓇᓂ ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ 
ᐅᕝᕙᓘᓐᓃᑦ ᐃᓚᖓ 38 ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ, ᐊᑑᑎᖃᕈᑎᒃ .

15.6	 ᑕᓪᓕᒪᓄᑦ	ᐊᕐᕌᒍ	ᐊᓂᒍᖅᐸᑕ	ᕿᒥᕐᕈᐊᖅᑕᐅᓗᑎᒃ

15 .6 .1 ᑭᓯᐊᓂ ᐊᖏᖅᑕᐅᓯᒪᒍᒥ, ᑎᒥᐅᔪᑦ ᐱᓕᕆᓂᐊᖅᑐᑦ ᑲᑐᔾᔨᓗᑎᒃ ᕿᒥᕐᕈᐊᕐᓗᒋᑦ 
ᐊᑐᓕᖅᑎᑕᐅᓯᒪᓂᖓ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ 
ᑕᓪᓕᒪᓄᑦ (5) ᐊᕐᕌᒍᓄᑦ ᐊᓂᒍᖅᐸᑕ ᐊᑎᓕᐅᖅᑕᐅᓂᖓᓂᑦ, ᑕᐃᒪᓗ ᑎᑭᐅᑎᔭᐅᑦᑎᐊᕐᒪᖔᑕ 
ᐅᑯᐊ ᑐᑭᓕᐅᕈᑕᐅᕙᓪᓕᐊᔪᑦ 8 .4 .4 ᑖᒃᑯᓇᓂ ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ ᐊᒻᒪᓗ 
ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐊᑐᖅᑕᐅᑦᑎᐊᕐᓗᑎᒃ .

15 .6 .2 ᑭᓯᐊᓂ ᐊᖏᖅᑕᐅᓯᒪᓗᓂ, ᐱᓇᓱᐊᖃᑎᒌᑦ ᑎᑎᕋᕐᓗᑎᒃ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐊᑐᓕᖅᑎᑕᐅᕙᓪᓕᐊᓂᖓᓄ ᐅᓂᒃᑳᖓᓂᒃ ᐃᓚᒋᓪᓗᒍ 
ᕿᒥᕐᕈᐊᖅᑕᐅᓂᖓᓄ ᒪᓕᒡᖢᓂ 15 .6 .1-ᒥᒃ .

15 .6 .3 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐊᒻᒪᓗ ᓄᓇᕗᑦ ᑐᓐᖓᕕᒃ ᑎᒥᖓ ᑲᑐᔾᔨᓗᓯᒃ ᑮᓇᐅᔭᒃᓴᖃᕐᑎᑦᑎᓗᑎᕐ 
ᐱᓕᕆᓗᒋᑦ ᐊᒻᒪᓗ ᐅᓂᒃᑳᓕᐊᕆᓯᒪᔪᑦ ᑎᑎᕋᖅᑕᐅᓗᑎᒃ ᒪᓕᒡᖢᓂ 15 .6 .1-ᒥᒃ .

15.7	 ᐋᔩᖃᑎᒌᒍᑕᐅᑲᓐᓂᕐᓗᓂ	ᐃᓄᐃᑦ	ᐊᒃᑐᖅᑕᐅᓂᐊᕐᓂᖏᓐᓄᑦ	
ᐱᕚᓪᓕᕈᑕᐅᔪᓐᓇᖅᑐᓄᓪᓗ	ᐊᖏᕈᑏᑦ

15 .7 .1 ᐅᓇ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᑲᔪᓯᓂᐊᖅᑐᖅ 
ᑭᓯᐊᓂ ᓄᖃᖅᑎᑕᐅᒍᓂ ᑎᑎᖃᑎᒍᑦ ᐊᖏᖅᑕᐅᓯᒪᓗᓂ ᑕᒪᐃᓐᓂᑦ ᐱᓇᓱᐊᖃᑎᒌᓂᑦ 
ᐅᕝᕙᓘᓐᓃᑦ ᑭᓯᐊᓂ ᐃᓇᖏᖅᑕᐅᒍᓂ ᓄᑖᒧᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐋᔩᖃᑎᒌᒍᑕᐅᓯᒪᔪᒥᒃ ᒪᓕᒃᑐᖅ 15 .7 .2-ᒥᒃ .

15 .7 .2 ᒪᓕᒡᖢᒍ 8 .4 .7 ᑖᒃᑯᓇᓂ ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑎᑦ, ᐱᓇᓱᐊᖃᑎᒌᑦ  
ᐃᒪᓐᓇᐅᓂᐊᖅᑐᑦ, ᑭᓯᐊᓂ ᐊᖏᖃᑎᒌᒡᓗᑎᒃ, ᐋᔩᖃᑎᒌᒍᑎᒋᖓᓐᓂᕐᓗᒍ ᐅᓇ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐊᓂᒍᖅᐸᑕ 7 ᐊᕐᕌᒍᑦ; 
ᐋᔩᖃᑎᒌᒍᑎᒋᑲᓐᓂᕐᕕᒃᓴᖓᑦ ᐱᒋᐊᓛᕐᓗᓂ ᐊᕐᕌᒍᒥ 6-ᖓᓂ .

15 .7 .3 ᐅᑯᐊ ᐱᓇᓱᐊᖃᑎᒌᑦ ᕿᒥᕐᕈᐊᕐᓗᒍ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐊᑐᓕᖅᑎᑕᐅᔪᑦ ᐅᓂᒃᑳᖏᑦ ᑎᑎᕋᖅᓯᒪᔪᑦ ᒪᓕᒡᖢᑎᒃ 
15 .6 .2, ᑖᒃᑯᓇᖓᑦ ᑐᓴᕐᕕᒋᔭᐃᓐᓇᒥᖕᓂᑦ, ᖃᐅᔨᓇᓱᒡᖢᑎᒃ ᐋᔩᖃᑎᒌᒍᑕᐅᖃᓐᓂᕐᓂᐊᕐᒪᖔᑦ 
ᐅᕝᕙᓘᓐᓃᑦ ᐋᕿᒋᐊᕐᓂᐊᕐᒪᖔᑕ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ 
ᐊᖏᕈᑏᑦ ᑕᐃᒪᓐᓇᐅᔭᕆᐊᖃᖅᑐᖅ .

ᐃᓚᖓ 16 — ᐊᐃᕙᐅᑎᔪᓄᑦ ᑐᑭᑖᕈᑎᑦ

16.1	 ᑐᑭᑖᖅᐸᓪᓕᐊᔪᑎᒃᓴᑦ

16 .1 .1 ᐅᕙᓂ ᐃᓚᖓᓂ ᐊᑖᓂ ᑎᑎᕋᖅᓯᒪᔪᑦ ᑐᑭᑖᖅᐸᓪᓕᐊᔪᑎᒃᓴᖏᑦ:

(a) ᓴᕿᑦᑎᓗᑎᒃ ᕿᓚᒻᒥᐅᔪᒥ, ᐊᑭᒃᑭᑦᑐᒥᒃ, ᐊᑑᑎᖃᖅᑐᒥᒃ ᐊᒻᒪᓗ ᐋᕿᑦᑎᐊᖅᓯᔪᓐᓇᖅᑐᓂᒃ 
ᐊᐃᕙᐅᑕᐅᑎᔪᓄᑦ ᑐᑭᑖᕈᑎᓂᒃ ᐱᕙᓪᓕᐊᓂᖃᕐᓗᑎᒃ; ᐊᒻᒪᓗ

(b) ᓴᐳᒻᒥᓂᖅ ᐊᒻᒪᓗ, ᐊᑑᑎᖃᖅᑎᓪᓗᒍ, ᓴᓐᖏᑎᓴᓂᖅ ᐃᓚᒌᒍᓯᖏᓐᓂᒃ ᐱᓇᓱᐊᖃᑎᒌᑦ .

16.2	 ᑐᑭᖏᑦ

16 .2 .1 ᐅᕙᓂ ᐃᓚᖓᓂ:

(a) “ᓵᖓᖃᑎᒌᒃᑎᑦᑎᓂᖅ” ᑐᑭᖃᖅᑐᖅ ᑐᑭᓯᓇᓱᖃᑎᒌᖕᓂᖅ ᑖᒃᑯᐊ ᐱᓇᓱᐊᖃᑎᒌᑦ 
ᑲᑎᒪᓗᑎᒃ ᐊᒻᒪᓗ ᐱᓕᕆᓇᓱᒃᑕᒥᖕᓄᑦ, ᐃᑲᔪᖅᑕᐅᓗᑎᒃ ᓵᖓᖃᑎᒌᒃᑎᑦᑎᔨᒥᒃ, ᐋᕿᒃᓯᓗᑎᒃ 
ᐱᔾᔪᑕᐅᔪᓂᒃ ᐋᕿᒃᓯᔪᓐᓇᐃᓪᓕᑎᓪᓗᒋᑦ ᐃᒻᒥᖕᓄᑦ; ᐊᒻᒪᓗ

(b) “ᓵᖓᖃᑎᒌᒃᑎᑦᑎᓂᖅ” ᑐᑭᖃᖅᑐᖅ ᓄᖃᖓᑎᑦᑎᔨᐅᔪᖅ ᐊᒻᒪᓗ ᐃᓚᖓᒍᑦ 
ᐱᔭᕆᐊᑭᒡᓕᑎᕆᔨᐅᔪᖅ ᐅᓇᓗ ᐃᓱᒪᓕᐅᕆᓂᕐᒧᑦ ᓴᓐᖏᓂᖃᓐᖏᑦᑐᖅ, ᐃᑲᔪᖅᑐᖅ 
ᐱᓇᓱᐊᖃᑎᒌᓂᒃ ᐋᔩᖃᑎᒌᒃᑎᓪᓗᒋᑦ ᐊᖏᕆᐊᖃᖅᑐᓂᒃ ᐱᔾᔪᑕᐅᔪᓄᑦ 
ᐊᐃᕙᐅᑎᒋᓪᓗᒋᑦ ᐃᒻᒥᖕᓄᑦ .

16.3	 ᐊᐃᕙᐅᑎᔪᓄᑦ	ᑐᑭᑖᕈᑎᑦ

16 .3 .1 ᐱᓇᒋᑦ ᐅᖃᖅᓯᒪᔪᑦ ᐊᑖᓂ ᐃᓚᖓ 4 .3, ᐊᐃᕙᖃᑎᒌᒃᑐᑦ ᐊᕙᑖᓂ ᐱᓇᓱᐊᖃᑎᒌᑦ ᐱᓯᒪᔪᑦ 
ᑐᑭᓕᕆᓂᕐᒥᒃ, ᐊᑑᑎᓂᐊᖅᑐᓂᒃ ᐅᕝᕙᓘᓐᓃᑦ ᐊᑐᓕᖅᐸᓪᓕᐊᓂᐊᖅᑐᓂᒃ ᑕᒪᑐᒪᖓᑦ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ ᐋᕿᒃᓱᐃᓗᑎᒃ ᐅᑯᐊ ᒪᓕᒡᓗᒋᑦ:

(a) ᓯᕗᓪᓕᖅ, ᐱᓇᓱᐊᖃᑎᒋᑦ ᐱᓕᕆᑦᑎᐊᕋᓱᒃᑐᐃᓐᓇᐅᓪᓗᑎᒃ ᐋᕿᒃᓯᓇᓱᒡᓗᑎᒃ 
ᐊᐃᕙᐅᑕᐅᔪᓂᒃ ᑕᒪᐅᓐᓇ ᐅᖃᖃᑎᒌᒍᑎᒋᓪᓗᒋᑦ ᐊᒻᒪᓗ ᐋᔩᖃᑎᒌᒍᑎᒋᓪᓗᒋᑦ . 
ᐱᓇᓱᐊᖃᑎᒌᑦ ᐱᓕᕆᑦᑎᐊᕐᓂᐊᖅᑐᑦ;

(b) ᑕᐃᒪᓗ ᐱᓇᓱᐊᖃᑎᒌᑦ ᐋᕿᒃᓯᔪᓐᓇᓐᖏᒃᑯᑎᒃ ᐊᐃᕙᔾᔪᑎᒋᔭᒥᖕᓂᒃ ᑕᒪᐅᓐᓇ 
ᐅᖃᖃᑎᒌᒍᑎᒋᓪᓗᒍ ᐊᒻᒪᓗ ᐋᔩᖃᑎᒌᒍᑎᒋᓪᓗᒍ, ᓇᓕᐊᑐᐃᓐᓇᖅ ᐱᓇᓱᐊᖃᑕᐅᔪᖅ 
ᑐᓴᕐᑎᑦᑎᔪᓐᓇᖅᑐᖅ ᐊᓯᒥᓄᑦ ᐱᓇᓱᐊᖃᑎᒥᓄᑦ ᑕᒪᓐᓇ ᐋᕿᒐᓱᒍᒪᓗᒍ ᐊᐃᕙᐅᑕᐅᔪᖅ 
ᑕᒪᓐᓇ ᓵᖓᖃᑎᒌᓂᒃᑯᑦ . ᐅᑯᐊ ᐱᓇᓱᐊᖃᑎᒌᑦ ᐱᔨᑦᑎᕋᖅᑎᑖᕐᓂᐊᖅᑐᑦ ᑕᒪᐃᑕ 
ᓈᒻᒪᒋᔭᖓᓂᒃ ᓵᖓᖃᑎᒌᒃᑎᑦᑎᔨᒥᒃ ᐊᒻᒪᓗ ᑕᒪᐃᓐᓂᒃ ᐱᓕᕆᑦᑎᐊᕋᓱᒡᓗᑎᒃ ᐋᕿᒃᓯᓗᑎᒃ 
ᐊᐃᕙᐅᑎᒋᔭᒥᖕᓂᒃ ᑕᒪᐅᓐᓇ ᓵᖓᖃᑎᒌᒃᑎᑦᑎᔨᖃᕐᓗᑎᒃ;

(c) ᑕᐃᒪᓗ ᐱᓇᓱᐊᖃᑎᒌᑦ ᐋᕿᒃᓯᔪᓐᓇᓐᖏᒃᐸᑕ ᐊᐃᕙᓗᑎᒃ ᑕᒪᐅᓐᓇ ᐊᖏᕈᑎᓂ  
16 .3 .1 (a) ᐊᒻᒪᓗ (b) ᐊᑑᑎᔪᒥᒃ, ᓇᓕᐊᑐᐃᓐᓇᖅ ᐱᓇᓱᐊᖃᑕᐅᔪᖅ ᐃᒪᓐᓇᐅᔪᓐᓇᖅᑐᖅ, 
ᐊᖏᖃᑎᒌᓂᒃ ᒪᓕᒡᓗᑎᒃ ᐊᓯᑎᒃ ᐱᓇᓱᐊᖃᑕᐅᔪᑦ, ᐊᐃᕙᒍᑎᒋᔭᖓ ᑕᒪᐃᓐᓂᑦ 
-ᓈᒻᒪᒋᔭᐅᔪᒥᒃ ᐊᖏᖃᑎᒌᒍᓐᓇᐃᓕᔭᐅᓯᒪᔪᑦ ᐊᒻᒪᓗ ᐊᖏᖃᑎᒌᒍᓐᓇᐃᓕᓯᒪᓂᖓ 

ᐱᓕᕆᐊᖑᕙᓪᓕᐊᓗᓂ . ᐱᓇᓱᐊᖃᑎᒌᑦ ᓈᒻᒪᓐᖏᑐᓕᐅᕋᓱᐊᕐᓂᐊᓐᖏᑦᑐᑦ 
ᐊᖏᖃᑎᒌᒍᑕᐅᓯᒪᔪᒥᒃ ᐅᖃᖅᓯᒪᔪᖅ ᐊᐃᕙᐅᑎᓂᒃᑯᑦ ᐊᖏᖃᑎᒌᒍᓐᓇᐃᓕᓯᒪᔪᑦ .

16 .3 .2 ᐱᑕᖃᓐᖏᑦᑐᖅ ᐅᕙᓂ ᐊᖏᕈᑎᓂ ᐊᔪᕐᑎᑦᑎᓗᑎᒃ ᐋᕿᒍᑕᐅᔪᓐᓇᖅᑐᓂᒃ ᓇᓪᓕᐊᓄᑐᐃᓐᓇᖅ 
ᐱᓇᓱᐊᖃᑎᒌᓄᑦ .

16 .3 .3 ᐊᑐᓂ ᐱᓇᓱᐊᖃᑎᒌᑦ ᐊᑭᓖᓂᐊᖅᑐᑦ ᐊᐃᕙᔾᔪᑕᐅᔪᓄᑦ ᑐᑭᑖᕈᑎᖏᓐᓄᑦ ᐱᓕᕆᔭᐅᔪᓄᑦ 
ᒪᓕᒡᓗᑎᒃ ᐆᒻᒥᖓ ᐊᖏᕈᑎᒥᒃ, ᐊᒻᒪᓗ ᐱᓇᓱᐊᖃᑎᒌᑦ ᑕᒪᕐᒥᒃ ᐊᑐᓂ ᐊᔾᔨᒌᒥᒃ ᐊᑭᓖᓗᑎᒃ 
ᐃᖅᑲᓇᐃᔭᓕᕐᑎᑕᒥᖕᓄᑦ ᓵᖓᖃᑎᒌᒃᑎᑦᑎᔨ ᒪᓕᒡᓗᓂ 16 .3 .1 (b) ᐊᒻᒪᓗ ᒪᓕᒡᓗᓂ ᑕᒪᐃᓐᓄᑦ 
ᐊᖏᖃᑎᒌᒍᓐᓇᐃᓕᔾᔪᑕᐅᓯᒪᔪᖅ ᑕᕝᕙᓂ 16 .3 .1 (c) .

ᐅᐃᒍᖅ I — ᓂᖏᖓᓂᖅ ᑲᓇᑕᒥ ᐆᒪᔪᖃᕐᕖᑦ

1.0	 ᐃᓄᐃᑦ	ᓄᓇᖁᑎᖏᑦ

1 .1 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑐᓂᓯᓂᐊᖅᑐᑦ ᐊᑑᑎᔪᓂᒃ ᐱᔪᓐᓇᐅᑎᓂᒃ ᒪᓕᒡᖢᒍ ᐊᑖᓂ ᑲᓇᑕᒥ 
ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ ᐊᔪᖏᑎᓪᓗᒋᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᕝᕙᓘᓐᓃᑦ 
ᐃᓇᖐᓯᒪᔪᑦ ᓴᓇᓗᑎᕐ ᓄᓇᒨᑦ ᐊᑑᑎᖃᑦᑎᐊᖅᑐᒥᒃ ᐳᓚᕋᑦᑐᓕᕆᓂᖅ ᐃᒡᓗᒥᒃ ᐊᒻᒪᓗ 
ᖃᐅᔨᓴᕐᕕᖕᒥᒃ, ᖃᖓᑕᓲᕋᓛᓄᑦ ᒥᑕᕐᕕᒃ ᐊᒻᒪᓗ ᑐᓚᒡᑕᕐᕖᑦ ᐃᒡᓗᖏᓪᓗ ᑕᐃᑲᓂ ᓂᖏᖓᓂ 
ᐃᓄᐃᑦ ᓄᓇᖁᑎᖏᓐᓂ ᓄᓇᖓᓂ ᐱᓇᖕᓇᖓᓂ ᓄᕗᑦᑎᐊᐱᒃ [Cape Raper] .

1 .2 ᓇᓃᓐᓂᖓ ᐃᓂᖓ ᐊᒻᒪᓗ ᓴᓇᔭᐅᓂᐊᕐᓂᖏᑦ ᓇᐸᖅᑎᑕᐅᓂᐊᕐᓂᖏᑦ ᐊᒻᒪᓗ 
ᐊᐅᓚᑕᐅᓂᐊᕐᓂᖏᓄᑦ ᐱᒋᐊᕐᕕᒃᓴᑦ ᐱᓪᓗᒋᑦ ᓇᐸᖅᑕᐅᔪᑦ ᓇᓗᓇᐃᖅᓯᒪᔪᑦ ᒪᓕᒐᖅ 
1-1 ᐊᖏᖅᑕᐅᓯᒪᓗᑎᒃ ᐊᕙᑖᓂᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᑲᓇᑕᒥ 
ᐆᒪᔪᓕᕆᔨᕐᔪᐊᑯᑦ, ᕿᒥᕐᕈᐊᖃᑎᒋᓗᒋᑦ ᓂᖏᖓᓂ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ .

1 .3 ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᐃᓱᒪᒋᑦᑎᐊᕐᓂᐊᖅᑕᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐃᒃᐱᒋᑦᑎᐊᕐᓗᒋᑦ 
ᐅᖃᖅᓯᒪᔪᑦ ᐊᖏᕈᑎ 1 .2 ᐅᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᓄᓇᓕᖕᓂ 
ᐊᖑᓇᓱᒃᑐᓕᕆᔨᒃᑯᑦ ᐅᕝᕙᓘᓐᓃᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᑎᑎᖃᓂ ᐊᒻᒪᓗ 
ᑐᓐᓂᖁᑎᒋᓗᒋᑦ .

1 .4 ᑕᐃᒪᓗ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᖏᖃᑎᒌᒍᓐᓇᓐᖏᒃᑯᑎᒃ ᐱᓕᕆᐊᖑᔪᓂ ᐊᖏᕈᑎᓃᑦᑐᓂ 1 .2, ᐃᓱᒪᓕᐅᕆᔪᓐᓇᕐᓂᖏᑦ 
ᖃᐅᔨᓴᖅᑕᐅᓂᐊᖅᑐᑦ ᐊᒻᒪᓗ ᐱᕙᓪᓕᐊᔾᔪᑎᖃᕐᓗᑎᒃ ᒪᓕᒡᓗᑎᒃ ᑎᑎᕋᖅᓯᒪᔪᑦ ᐃᓚᖓ 4 .4 
ᑖᒃᑯᐊ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕙᓪᓕᐊᔾᔪᑎᒃᓴᓄᑦ ᐊᖏᕈᑏᑦ ᐊᑑᑎᓂᐊᖅᑐᑦ . 
ᑐᑭᓯᑦᑎᐊᕐᓂᐊᕐᒪᑕ, ᐅᓇ ᐃᓚᖓ 4 .3 ᐱᕙᓪᓕᐊᓂᒃᓴᖅ ᐊᑐᖅᑕᐅᓗᓂ ᖃᐅᔨᓂᐊᕐᓗᑎᒃ 
ᐃᓂᖏᓐᓂᒃ ᓴᓇᓂᐊᖅᑐᑦ ᐊᒻᒪᓗ ᐊᐅᓚᑦᑎᓂᐊᖅᑐᑦ ᐅᓪᓗᖏᑦ ᓇᐸᖅᑕᐅᓂᐊᖅᑐᓄᑦ, ᐊᒻᒪᓗ 
ᐱᔪᓐᓇᐅᑎᑖᕐᓂᐊᕐᒪᖔᑕᓗ .

2.0	 ᐱᔪᓐᓇᕐᓂᖓᑦ	ᓯᕗᓪᓕᕐᒥᒃ	ᐊᖏᖅᑕᐅᓐᖏᒃᑯᑎᒃ

2 .1  ᐅᓇ ᒥᓂᔅᑕ ᐊᑐᓕᖅᑕᐅᑎᑦᑎᔪᓐᓇᖅᑐᖅ ᑲᓇᑕᐅᑉ ᒐᕙᒪᖏᑕ ᑲᐅᔨᓴᖅᑎᑦ  ᑲᑎᒪᔨᖏᑦ 
ᐅᕝᕙᓘᓐᓃᑦ ᑲᓇᑕᐅᑉ ᒪᓕᒐᓕᐅᕐᑎᕐᔪᐊᖏᑦ, ᑕᐃᒪᓐᓇᐅᔭᕆᐊᖃᕈᓂ, ᑕᒪᒃᑯᐊ ᒪᓕᒐᐃᑦ 
ᐊᓯᑦᔨᕆᐊᖃᕐᓗᑎᒃ ᑐᓂᓯᓯᒪᓂᐊᕐᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᕝᕙᓘᓐᓃᑦ 
ᐃᓇᖐᓯᒪᔪᑦ ᐱᔪᓐᓇᕐᓂᐊᖃᕐᓗᑎᒃ ᐊᖏᓐᖏᑦᑐᓐᓇᕐᓗᑎᒃ ᐊᐅᓪᓚᕈᔾᔨᔪᓐᓇᖅᑐᓂᒃ ᓄᓇᒧᑦ 
ᐅᕝᕙᓘᓐᓃᑦ ᐊᐅᓪᓚᕈᔾᔨᓂᕐᒧᑦ ᐱᔭᕆᐅᖅᓴᑎᑦᑎᔾᔪᑕᐅᔪᑦ ᐊᐅᓪᓚᕈᔾᔨᓂᕐᒥᒃ ᑕᐃᑲᓂ ᓂᒋᖓᓂ 
ᑲᓇᑕᐅᑉ ᓂᕐᔪᑎᖃᕐᕕᖓᑦ ᒪᓕᒡᖢᒍ ᐊᖏᕈᑎᓃᑦᑐᑦ ᑎᑎᕋᖅᓯᒪᔪᑦ ᐊᑖᓂ .

2 .2  ᐅᑯᐊ 2 .3 ᑎᑭᓪᖢᖑ 2 .7 ᐊᑖᓂ ᐊᑑᑎᓂᐊᖅᑐᑦ ᑭᓯᐊᓂ ᐅᓄᓐᖏᑦᑐᑦ ᐃᓯᖅᑎᑦᑎᓂᖅ 
ᐊᑑᑎᖃᕐᓗᓂ ᓂᒋᖓᓂ ᓄᓇᕗᑦ ᓇᓗᓇᐃᖅᑕᐅᓯᒪᓂᖓ .

2 .3  ᑕᐃᒪᓗ ᐃᓅᓐᖏᑦᑐᖅ ᐅᕝᕙᓘᓐᓃᑦ ᐃᓅᓐᖏᑦᑐᖅ ᓇᖕᒥᓂᖃᖅᑐᖅ ᐆᒃᑐᕈᓂ ᓄᓇᕗᑦ 
ᓇᓗᓇᐃᖅᑕᐅᓯᒪᓂᖓ ᐱᔪᓐᓇᐅᑎᑖᕋᓱᒡᓗᓂ ᐊᐅᓪᓚᕈᔾᔨᓯᒪᓂᐊᕐᓗᓂ ᐅᕝᕙᓘᓐᓃᑦ 
ᐊᐅᓪᓚᕈᔨᓯᒪᓂᕐᒥ ᐱᔭᕆᐅᖅᓴᑎᑦᑎᓂᐊᕐᓗᓂ ᓂᒋᖓᓂ ᓄᓇᕗᑦ ᓇᓗᓇᐃᖅᑕᐅᓯᒪᓂᖓ, ᐅᑯᐊ 
ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑐᓂᓂᐊᖅᑕᖓᑦ ᕿᑭᖅᑕᓂᐃ ᐃᓄᑦ ᑲᑐᔾᔨᖃᑎᒌᖏᑦ ᐅᕝᕙᓘᓐᓃᑦ 
ᐃᓇᖐᓯᒪᔪᖅ ᐱᔪᓐᓇᐅᑎᒥᒃ ᐋᒃᑳᕈᓐᓇᕐᓗᑎᒃ ᐱᔪᓐᓇᐅᑎᑖᕋᓱᒃᑐᓂᒃ ᐱᓕᕆᔭᖅᑐᖅᑐᓂᒃ 
ᐊᔾᔨᑎᐊᖓᓂ ᑖᒃᑯᓄᖓ ᓇᓗᓇᐃᖅᓯᒪᔪᑦ ᐃᓅᓐᖏᑦᑐᓄᑦ ᐆᒃᑑᑎᖏᓐᓂ .

2 .4  ᐱᔪᓐᓇᕐᓂᖃᖅᑐᖅ ᐋᒃᑳᕈᓐᓇᕐᓗᑎᒃ ᐅᖃᖅᓯᒪᔪᑦ 2 .1 ᑎᑭᓪᖢᒍ 2 .3 ᐊᑑᑎᓂᐊᕐᒥᔪᑦ 
ᓄᑖᖑᕆᐊᖅᑎᑕᓄᑦ ᐅᕝᕙᓘᓐᓃᑦ ᐋᕿᒋᐊᖅᑕᓄᑦ ᒫᓐᓇᐅᔪᖅ ᐊᑐᖅᑕᐅᔪᓂ ᐱᔪᓐᓇᐅᑎᓄᑦ, 
ᑕᐃᑲᓂᓗ ᓄᑖᕈᖅᑎᑕᐅᒍᓂ ᐅᕝᕙᓘᓐᓃᑦ ᐋᕿᒋᐊᖅᑕᐅᒍᓂ ᐊᔾᔨᒋᓐᖏᑦᑎᐊᖅᑕᖓᓄᑦ 
ᐅᕝᕙᓘᓐᓃᑦ ᓇᓃᓐᓂᖓᒍᑦ ᐊᑐᖅᑕᐅᔪᑉ ᐱᔪᓐᓇᐅᑎᐅᑉ .

2 .5  ᐱᔭᐅᒍᓂ ᐱᔪᓐᓇᐅᑎᓄᑦ ᐆᒃᑑᑎ ᐅᕝᕙᓘᓐᓃᑦ ᑎᑎᕋᖅ ᐱᔪᒪᔪᓂᑦ ᐃᓅᓐᖏᑦᑐᓂᑦ ᐅᕝᕙᓘᓐᓃᑦ 
ᐃᓅᓐᖏᑦᑐᓂᑦ ᓇᖕᒥᓂᖃᖅᑐᓂᑦ, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑐᓂᓯᓂᐊᖅᑐᖅ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓄᑦ ᐅᕝᕙᓘᓐᓃᑦ ᐃᓇᖐᓯᒪᔪᖅ ᑎᑎᕋᖅᓯᒪᔪᒥᒃ ᑐᓴᕐᑎᑦᑎᔾᔪᑎᒥᒃ ᐆᒃᑐᑎᖓᓄ 
ᐅᕝᕙᓘᓐᓃᑦ ᑎᑎᖃᑦ ᐱᔪᒪᔪᑦ . ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓴᓂᕐᕙᐃᓯᒪᓂᐊᖅᑐᑦ 
30 ᐅᓪᓗᓂᒃ ᐱᒍᓂᔾᔪᒃ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑐᓴᕐᑎᑦᑎᔾᔪᑎᖓ ᑕᐃᒪᓗ ᑲᓇᑕᒥ 
ᐆᒪᔪᓕᕆᔨᕐᔪᐊᑯᑦ ᑎᑎᕋᖅᓯᒪᔭᖓ ᑐᓴᕐᑎᑦᑎᔾᔪᑎᒋᓪᓗᒍ ᑕᐃᒪ ᐃᓱᒪᓕᐅᕆᖃᕐᕕᖃᕐᓂᐊᕐᒪᑕ 
ᐋᑳᕈᓐᓇᕐᓗᑎᒃ, ᐊᒻᒪᓗ 90 ᐅᓪᓗᐃᑦ ᑐᓂᓚᐅᖅᑎᓪᓗᒍ ᑐᓴᕐᑎᑦᑎᔾᔪᑎᖓᑦ ᑖᒃᑯᓄᖓ 
ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑐᓂᓗᒍ ᐆᒃᑑᑎ ᐱᔪᓐᓇᐅᑎᑖᕈᑎ ᐱᓕᕆᓂᐊᕐᒪᑕ 
ᖃᓄᐃᓕᐅᕈᓯᕆᖃᑦᑕᖅᑕᒥᖕᓂᒃ .

2 .6 ᑕᐃᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᕝᕙᓘᓐᓃᑦ ᐃᓇᖐᓯᒪᔪᖅ ᑐᓂᓯᒍᓂ 
ᑭᖑᕙᓐᖏᓪᓗᓂ ᐊᒻᒪᓗ ᓈᒻᒪᒋᔭᐅᑦᑎᐊᕐᓗᓂ ᐆᒃᑑᑎᖓᑦ ᐱᔪᓐᓇᐅᑎᒧᑦ, ᑲᓇᑕᒥ 
ᐆᒪᔪᓕᕆᔨᕐᔪᐊᑯᑦ ᑐᓂᓯᓂᐊᖅᑐᑦ ᐱᔪᓐᓇᐅᑎᒥᒃ ᑖᒃᑯᓄᖓ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᐅᕝᕙᓘᓐᓃᑦ ᐃᓇᖐᓯᒪᔪᒧᑦ .

2 .7 ᑕᐃᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᕝᕙᓘᓐᓃᑦ ᐃᓇᖐᓯᒪᔪᖅ ᑎᑭᐅᑎᔪᓐᓇᓐᖏᐸᒋᑦ 
30 ᐅᓪᓗᐃᑦ ᑐᓴᕐᑎᑦᑎᕕᒃᓴᖓᓄᑦ ᐃᓱᓕᕕᒃᓴᖓ ᐅᕝᕙᓘᓐᓃᑦ 90 ᐅᓪᓗᐃᑦ ᐆᒃᑑᑎᖓᑕ 
ᐃᓱᓕᕕᒃᓴᖓ ᐋᕿᒃᑕᐅᓯᒪᔪᖅ 4 .4, ᑲᓇᑕᒥ ᐆᒪᔪᓕᕆᔨᕐᔪᐊᑯᑦ ᑐᓂᓯᓂᐊᖅᑐᑦ ᐱᔪᓐᓇᐅᑎᒥᒃ 
ᐃᓅᓐᖏᑦᑐᓄᑦ ᐅᕝᕙᓘᓐᓃᑦ ᐃᓅᓐᖏᑦᑐᓄᑦ ᓇᖕᒥᓂᖃᖅᑐᓄᑦ .

2 .8  ᐊᐃᕙᐅᑎᒋᓂᐊᕐᓗᒍ ᐱᔪᓐᓇᐅᑎᑖᕋᓲᑎᑦ ᐆᒃᑑᑎᖏᑦ ᓇᓗᓇᐃᖅᓯᒪᔪᑦ 2 .6 ᖁᓛᓂ, ᐃᓚᒋᔭᐅᓗᑎᒃ 
ᓇᓕᐊᑐᐃᓐᓇᖅ ᒪᓕᒋᐊᖃᖅᑐᑦ ᐊᒻᒪᓗ ᐊᑐᕆᐊᖃᖅᑎᑕᐅᔪᑦ ᐅᑯᐊᓗ ᑲᓇᑕᒥ ᐆᒪᔪᓕᕆᔨᕐᔪᐊᑯᑦ 
ᐊᑕᒍᑎᒃ ᑕᒪᒃᑯᓄᖓ ᐱᔪᓐᓇᐅᑎᓄᑦ, ᐋᕿᒃᑕᐅᒐᔭᖅᑐᖅ ᒪᓕᒡᓗᒍ ᐃᓚᖓ 4 .3 ᐅᕙᓂ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑕᐅᔪᓐᓇᖅᑐᓄᓪᓗ ᐊᖏᕈᑏᑦ .

ᐊᑎᓕᐅᖅᑐᑦ

ᑯᐃᖕ	ᐱᔪᓐᓇᖅᓂᖃᖅᓂᖓᓄᑦ	ᑲᓇᑕᒥ	
	

ᒥᓂᔅᑕ ᑳᑐᓕᓐ ᒪᑮᓇ 
ᒥᓂᔅᑕ ᐊᕙᑎᓕᕆᔨᒃᑯᓐᓄᑦ

ᓄᓇᕗᑦ	ᓇᓗᓇᐃᖅᑕᐅᓯᒪᓂᖓ

ᓄᓇᕗᑦ ᑐᓐᖓᕕᒃ ᑎᒥᓐᖓ:

ᑳᑎ ᑕᐅᑐᖏ, ᐊᖓᔪᖅᑳᖅ
ᓄᓇᕗᑦ ᑐᓐᖓᕕᒃ ᑎᒥᓐᖓ:

ᓄᓇᕗᑦ ᑐᓐᖓᕕᒃ ᑎᒥᓐᖓ:

ᓯᑖᓐᓕ ᐊᓇᐸᓚᒃ, ᐊᖓᔪᖅᑳᖅ
ᕿᑎᖅᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ:

ᕿᑎᖅᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ:

ᑕᐃᕕᑎ ᓂᖏᐅᖓᑦ, ᐊᖓᔪᖅᑳᖅ
ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ:

ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ:

ᐸᐅᓗᓯ ᐊᕿᐊᕈᖅ, ᐊᖓᔪᖅᑳᖅ
ᕿᑭᖅᑕᓃ ᐃᓄᐃᑦ ᑲᑐᔾᔨᖃᑎᒌᖏᑦ:

ᐅᓪᓗᒐ

ᐅᓪᓗᒐ

ᐅᓪᓗᒐ

ᐅᓪᓗᒐ

ᐅᓪᓗᒐ


